
 ᓇᐃᒡᓕᑎᖅᓯᒪᔪᑦ ᐅᖃᐅᓯᖅᑕᐃᑦ 

 

QGH ᕿᑭᖅᑕᓂ ᐋᓐᓂᐊᕕᒃ 

Meditech ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᑦ  

ATIPPA ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᖅ 

OIPC ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ 

GN ᓄᓇᕗᑦ ᒐᕙᒪᒃᑯᑦ 

PI ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ 

PHI ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᐃᓚᖃᖅᑐᑦ ᑎᒥᒥᒍᑦ ᐃᓱᒪᒥᒍᓪᓗ 

ᐋᓐᓂᐊᖃᕐᓂᖏᓐᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ ᖃᓄᐃᑦᑐᓂᒃ 

ᐊᑐᓚᐅᕐᒪᖔᖏᑦ ᐊᒻᒪ ᑎᒥᒥᑕ ᐃᒥᖏᓐᓂᒃ ᐃᓚᓐᖓᖅᓯᒪᓂᖏᑕᓗ ᖃᐅᔨᓵᕕᓃᖏᑦ 

EMR ᐋᓐᓂᐊᕕᓕᐊᖃᑦᑕᖅᑐᑦ ᐃᓅᓕᓴᖅᑕᐅᔾᔪᑎᖏᑦ ᖃᕆᓴᐅᔭᒃᑰᖅᑐᑦ 

EHR ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ ᖃᕆᓴᐅᔭᒃᑰᖅᑐᑦ 

iEHR ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ 

CEO ᑎᑎᕋᕐᕕᖕᒥ ᐊᖓᔪᖅᑳᖅ 

HIPA ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓ, 

ᓴᔅᑳᑦᓱᕚᓐᒥ ᐃᒻᒥᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖓ 

RHA ᓴᔅᑳᑦᓱᕚᓐᒥ ᐊᕕᒃᑐᖅᓯᒪᓂᖏᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᖏᑦ 

CHI ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᐊᖅᑯᑖ 

PIA ᐃᒻᒥᒨᖓᔪᑦ ᐊᒃᑐᖅᑕᐅᓚᐅᕐᓂᖏᑦᑕ ᖃᐅᔨᓴᖅᑕᐅᓂᖏᑦ 

OHSNI  ᐋᑐᕚᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᖅᑏᑦ ᑲᑐᔾᔨᖃᑎᒌᖏᑦ 

DHSS ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᕕᓂᐊ, 

ᐋᓐᓂᐊᖃᕐᓇᓐᖏᑦᑐᓕᕆᔨᐅᓕᖅᑐᑦ 

COACH ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᓇᐃᒡᓕᑎᖅᓯᒪᔪᑦ ᐅᖃᐅᓯᕐᖓᐅᑏᑦ 

 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓴᐃᓯᒋᐊᓚᐅᖅᑐᖅ ᕿᑭᖅᑕᓂ ᐋᓐᓂᐊᕕᖕᒥ 

ᐃᖃᓗᖕᓂ, ᓄᓇᕗᑦ, 2006−ᖑᑎᓪᓗᒍ.  ᐋᓐᓂᐊᕕᖕᒥᒃ ᖃᐅᔨᓴᐃᓪᓗᓂ ᕿᒥᕐᕈᖃᓯᐅᑎᓚᐅᖅᑕᖏᑦ ᑎᑎᖅᑲᑦ 

ᑲᓐᖑᓇᖅᑑᑎᑕᐅᔭᕆᐊᓖᑦ, ᐋᓐᓂᐊᕕᖕᒥᒡᓗ ᕿᒥᕐᕈᓪᓗᓂ ᐊᒻᒪ ᐋᓐᓂᐊᕕᖕᒥ ᐊᖓᔪᖅᑲᐅᑎᓂᒃ ᐊᐱᖅᓱᑲᑕᓚᐅᖅᖢᓂ, 

ᐊᒻᒪ ᐊᐱᖅᓱᑲᑕᓚᐅᖅᑕᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊ.  ᐅᑯᐊ ᐅᓂᒃᑳᑦ ᕿᒥᕐᕈᓯᒪᕗᑦ 

ᐃᒻᒥᒨᖓᔪᓂᒃ ᐱᔾᔪᑎᓕᖕᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ, ᐃᒻᒥᒨᖓᔪᓂᒃ ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᒋᑦ ᑭᓱᓂᒃ 

ᖃᐅᔨᓚᐅᕐᒪᖔᖏᑦ ᐊᒻᒪ ᕿᑭᖅᑕᓂ ᐋᓐᓂᐊᕕᖕᒧᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᑐᕌᖓᔪᓂᒃ 31−ᓂᒃ 

ᐊᑐᓕᖁᔭᓕᐅᓚᐅᖅᖢᓂ. 

ᐃᒻᒥᒧᑦ ᑐᕌᖓᔪᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᐊᑕᐅᓯᐅᓐᖏᑦᑐᓂᒃ ᐃᒻᒥᒨᖓᔪᓄᑦ ᓴᓇᕐᕈᑎᓂᒃ ᐊᔾᔨᒌᓐᖏᑦᑐᓂᒃ 

ᖃᐅᔨᓚᐅᖅᑐᑦ, ᐊᒥᓱᓪᓗ ᐃᓅᓕᓴᐃᓂᕐᒥᒃ ᐃᖅᑲᓇᐃᔮᓖᑦ ᐊᒻᒪ ᓯᕗᒃᑲᖅᑕᖅᑎᒋᔭᐅᔪᑦ ᖃᐅᔨᒪᕈᓘᔭᓚᐅᖅᖢᑎᒃ 

ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦᑕ ᑐᓐᖓᕕᖏᓐᓂᒃ, ᐊᒻᒪ ᑲᒪᒋᔭᐅᔭᕆᐊᖃᕐᓂᖏᑦ 

ᖃᕆᓴᐅᔭᒃᑰᖅᑎᑕᐅᓯᒪᔪᑦ ᑎᑎᖅᑲᖁᑏᑦ, ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ 

ᐋᓐᓂᐊᕕᖕᒥ ᐊᑐᖅᑕᓂᒃ ᑕᐃᔭᐅᕙᒃᑐᑦ, ᐃᓚᖏᓐᓄᑦ ᐃᓅᓕᓴᐃᔨᓄᑦ ᐊᑐᖅᑕᐅᕙᖕᒪᑕ ᐋᓐᓂᐊᕕᓕᐊᖅᐸᒃᑐᑦ 

ᑎᑎᖅᑲᖁᑎᖏᑦᑕ ᑲᑎᖅᓱᖅᑕᐅᕙᖕᓂᖏᑦ, ᐊᑐᖅᑕᐅᕙᖕᓂᖏᑦ ᐊᒻᒪ ᓴᖅᑭᑕᐅᕙᖕᓂᖏᑦ. 

ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᑕ ᖃᐅᔨᓚᐅᕐᒥᔪᒍᑦ ᐃᒻᒥᒨᖓᔪᑦ ᐊᐅᓚᑕᐅᔾᔪᑎᖏᓐᓂᒃ ᐱᑎᖃᓐᖏᓐᓂᖓᓂᒃ ᐅᓪᓗᒥᒧᑦ 

ᐊᓐᖑᑎᓯᒪᔪᓂᒃ, ᐃᓗᐃᒃᑲᓂᒃ ᐊᒻᒪ ᑐᑭᓯᐅᒪᔭᐅᑦᑎᐊᖅᑐᓂᒃ ᐃᑲᔪᖅᓱᖅᑕᐅᔪᓂᒡᓗ.  ᑕᐃᒪᐃᑦᑐᖅᑕᖃᓐᖏᑎᓪᓗᒍ, 

ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᒡᓗ ᖃᐅᔨᒪᔪᑦ ᐃᓚᑯᐊᓘᓚᐅᖅᑐᑦ, 

ᐊᔾᔨᒌᓚᐅᓐᖏᖢᑎᒃ ᐊᒻᒪ ᑐᑭᓯᐅᒪᔭᐅᑦᑎᐊᓐᖏᖢᑎᒃ ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓕᒫᓄᑦ. 

ᐃᓚᖏᑦ ᒪᓗᖕᓈᕿᓗᐊᖅᑐᑦ ᐊᑲᐅᓐᖏᓕᐅᕈᑏᑦ ᕿᑭᖅᑕᓂ ᐋᓐᓂᐊᕕᐅᑉ ᓯᓚᑖᓃᓐᓂᖏᓐᓄᑦ ᐊᓯᔾᔨᒐᒃᓴᐅᓐᖏᑦᑐᑦ.  

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᓈᒻᒪᓐᖏᑦᑐᖅ 

ᐊᒥᒐᓗᐊᖅᖢᓂᓗ ᐃᒻᒥᒨᖓᔪᓂᒃ ᒪᓕᒐᓂᒃ ᓴᖅᑭᑦᑎᔭᕆᐊᒃᓴᖅ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᐅᔪᓐᓇᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑏᑦ ᐱᔾᔪᑎᒋᓪᓗᒋᑦ.  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐊᑐᐃᓐᓇᕈᐃᓂᕐᒧᑦ ᐃᒥᒨᖓᔪᓄᓪᓗ ᒪᓕᒐᕆᔭᐅᕗᖅ, ᐊᒻᒪ ᓯᕗᓪᓕᐅᓪᓗᓂ 

ᐊᐅᓚᑦᑎᔾᔪᑕᐅᓚᐅᖅᖢᓂ ᐊᔾᔨᒌᓐᖏᕈᓘᔭᖅᑐᐊᓗᖕᓄᑦ ᐃᒻᒥᒨᖓᔪᑦ ᑐᓴᐅᒪᔾᔪᑎᓂᒃ ᐸᐸᑕᐅᔪᓂᒃ ᐊᐅᓚᑕᐅᔪᓂᒡᓗ 

ᐃᓘᓐᓇᖏᓐᓄᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ.  ᐊᓯᖏᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ 

ᒐᕙᒪᖃᕐᕖᑦ ᐃᓱᒪᓕᐅᓚᐅᖅᑐᑦ ᖃᕆᓴᐅᔭᒃᑰᖅᑎᑕᐅᖃᑦᑕᓕᖅᐸᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᑎᖅᑲᖁᑎᖏᑦ, 

ᐃᒻᒥᒃᑰᖅᑐᒥᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑎᑦ ᒪᓕᒐᖅᑖᕆᐊᓖᑦ.  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐊᔾᔨᒋᓐᖏᓪᓗᓂᐅᒃ, ᑕᐃᒪᐃᑦᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐ ᐋᖅᑭᒃᑕᐅᔪᓐᓇᖅᑐᖅ ᐃᒻᒥᒨᖓᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ 

(ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᐃᓚᖃᖅᑐᑦ ᑎᒥᒥᒍᑦ ᐃᓱᒪᒥᒍᓪᓗ ᐋᓐᓂᐊᖃᕐᓂᖏᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ ᖃᐃᑦᑐᓂᒃ ᐊᑐᓚᐅᕐᒪᖔᖏᑦ ᐊᒻᒪ ᑎᒥᒥᑕ ᐃᒥᖏᓐᓂᒃ 

ᐃᓚᓐᖓᖅᓯᒪᓂᖏᑕᓗ ᖃᐅᔨᓵᕕᓂᖏᑦ) ᐊᒃᑐᐃᓂᓖᑦ ᖃᕆᓴᐅᔭᒃᑰᖅᑎᑕᐅᔪᓂᒃ ᐊᒻᒪ ᓴᐳᒻᒥᐅᓯᖅᑕᐅᓯᒪᑦᑎᐊᕐᓗᑎᒃ 

ᑕᐃᒃᑯᓇᓐᖓᑦ ᑕᒪᒃᑯᓂᖓ ᖃᐅᔨᒋᐊᖃᓐᖏᑦᑐᓂᒃ. 

ᒪᐅᖓᑦᑎᐊᖅ ᑕᑯᓐᓇᖅᖢᒍ, ᕿᑭᖅᑕᓂ ᐋᓐᓂᐊᕕᒃ “ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓂᕐᒥᒃ” ᑕᐃᔭᐅᔪᖅ ᐅᑯᐊ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ.  

ᑕᐃᒪᓐᓇ ᓈᒻᒪᖕᓂᖅᓴᐅᓂᐊᖅᑐᖅ ᕿᑭᖅᑕᓂ ᐋᓐᓂᐊᕕᒃ ᓵᑕᒃᓴᐅᔪᓐᓇᕐᓂᐊᖅᐸᑦ ᓄᓇᕗᒻᒥᐅᓄᑦ ᕿᑭᖅᑕᓂ 

ᐋᓐᓂᐊᕕᐅᑉ ᐱᔨᑦᑎᕈᑎᖏᑦ ᐊᑐᕆᐊᖃᖅᐸᔾᔪᒃ. 

ᐊᑐᓂᖁᔭᓕᐅᖅᐳᒍᑦ ᓄᓇᕗᑦ ᒫᓐᓇᑲᐅᑎᒋ ᐋᖅᑭᒃᓱᐃᕙᒌᖁᓪᓗᒍ ᖃᕆᓴᐅᔭᒃᑰᖅᑎᑦᑎᔪᓐᓇᖅᓯᓂᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᓂᒃ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᐊᖅᑯᑖᑕ 

ᐊᑐᓕᖁᔭᖓᓐᓄᑦ ᒪᓕᒃᓯᒪᓕᕐᓂᐊᕐᒪᑕ.  ᑕᒪᓐᓇ ᐊᐃᑉᐸᖃᕆᐊᓕᒃ ᐃᒻᒥᒃᑰᖅᑐᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒪᓕᒐᓂᒃ ᐊᓯᖏᓐᓂ ᑲᓇᑕᒥ ᐋᖅᑭᒃᓱᖅᑕᐅᔪᑦ ᐊᔾᔨᐸᓗᖏᓐᓂᒃ. 

ᐱᔾᔪᑎᒋᓗᒍ ᐃᒻᒥᒨᖅᑐᑦ ᑲᓐᖑᓇᖅᑐᓕᓂᕐᒧᑦ ᐊᐅᓚᑦᑎᔾᔪᑏᑦ, ᐊᑐᓕᖁᔭᓕᐅᕈᒪᔪᒍᑦ ᕿᑭᖅᑕᓂ ᐋᓐᓂᐊᕕᒃ 

ᐱᔪᓐᓇᖅᓯᑐᐊᕈᑎᒃ ᑎᒃᑯᐊᖅᓯᖁᓪᓗᒋᑦ ᑲᓐᖑᓇᖅᑐᓕᕆᓂᕐᒨᖓᔪᓂᒃ ᑲᒪᔨᒥᒃ ᐱᔭᒃᓴᖅᑖᖅᑐᖅᑎᑕᐅᓗᓂ ᐅᑯᐊ 

ᐃᓚᒋᔭᐅᖃᑕᐅᓗᑎᒃ: 

! ᑲᓐᖑᓇᖅᑐᓕᕆᓂᕐᒨᖓᔪᓂᒃ ᐊᐅᓚᑦᓯᔨ ᖃᐅᔨᒪᑦᑎᐊᕆᐊᓕᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪ ᐅᓪᓗᒥ ᐊᑐᖅᑕᐅᔪᓂᒃ 

ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᓂᒃ ᐊᒻᒪ ᐊᑐᐃᓐᓇᕈᐃᔾᔪᓯᕐᓂᒃ, ᐃᓚᓕᐅᓪᓗᒍ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᒪᓕᒐᖏᑦ; 

! ᑲᓐᖑᓇᖅᑐᓕᕆᓂᕐᒨᖓᔪᓂᒃ ᐊᐅᓚᑦᓯᔨ ᕿᑭᖅᑕᓂ ᐋᓐᓂᐊᕕᖕᒥ ᐊᖓᔪᖅᑲᐅᖃᑕᐅᔭᕆᐊᓕ 

ᐊᑐᐃᓐᓇᖃᕐᓗᓂ ᑎᑎᕋᕐᕕᖕᒥ ᐊᖓᔪᖅᑳᒥᒃ ᐊᒻᒪ ᐊᖓᔪᖅᑲᐅᑎᒋᔭᐅᔪᓂᒃ ᕿᑭᖅᑕᓂ ᐋᓐᓂᐊᕕᖕᒥ; 

!  ᑲᓐᖑᓇᖅᑐᓕᕆᓂᕐᒨᖓᔪᓂᒃ ᐊᐅᓚᑦᓯᔨ ᑲᒪᒋᔭᖃᖃᑦᑕᓪᓗᐊᖅᐳᖅ ᐋᓐᓂᐊᕕᓕᐊᖅᐸᒃᑐᑦ ᐃᒻᒥᒨᖓᔪᑦ 

ᒥᒃᓵᓅᖓᔪᓂᒃ ᐅᖃᐱᓘᑎᖏᓐᓂᒃ ᐊᒻᒪ ᐃᒻᒥᒨᖓᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᖅᑎᑕᐅᔪᒪᔪᓂᒃ ᐊᒻᒪ ᑕᖅᑲᒃᑯᐊ ᐃᓕᓐᓂᐊᖅᑎᖃᑦᑕᕐᓗᒋᑦ ᐋᓐᓂᐊᕕᓕᐊᖅᐸᒃᑐᑦ ᑐᓴᐅᒪᓂᐊᕐᒪᑕ 

ᖃᓄᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑎᖏᑦ ᐊᑐᖅᑕᐅᓂᐊᕐᓂᖏᓐᓂᒃ, ᖃᓄᖅ 

ᓴᖅᑭᑕᐅᓂᐊᕐᓂᖏᓐᓂᒃ ᐊᒻᒪ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᒪᖔᖏᑦ; 

! ᑖᔅᓱᒥᖓ ᐃᖅᑲᓇᐃᔮᓕᒃ ᐱᔭᒃᓴᖅᑖᖅᑎᑕᐅᒃᑲᓐᓂᓪᓗᐊᖅᑐᖅ ᖃᐅᔨᒪᔨᑕᐅᓂᕐᒥᒃ ᑎᑎᕋᕐᕕᖕᒥ ᐊᖓᔪᖅᑳᒧᑦ 

ᐊᒻᒪ ᐊᖓᔪᖅᑲᐅᑕᐅᖃᑕᐅᔪᓄᑦ ᐱᔾᔪᑎᒋᓗᒍ ᓄᑖᑦ ᐱᓕᕆᐊᓐᖑᖅᑎᑕᐅᓯᒪᔪᑦ, ᐊᑐᐊᒐᑦ ᐊᒻᒪ ᒪᓕᒐᐃᑦ; 

! ᑲᓐᖑᓇᖅᑐᓕᕆᓂᕐᒨᖓᔪᓂᒃ ᐊᐅᓚᑦᓯᔨ ᐱᔭᒃᓴᖅᑖᖅᑎᑕᐅᓯᒪᔭᕆᐊᖃᕆᕗᖅ ᐋᖅᑭᒃᓱᐃᓂᕐᒥᒃ ᐊᒻᒪ 

ᓇᐅᑦᑎᖅᓱᖅᑎᐅᓗᓂ ᐃᒻᒥᒨᖓᔪᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐃᖅᑲᓇᐃᔮᖅᑖᓵᖅᑐᓄᑦ ᐊᒻᒪ ᐱᔨᑦᑎᕐᓂᕐᒥᒃ 

ᐃᓕᓐᓂᐊᕈᑕᐅᔪᓂᒃ; 

! ᐃᖅᑲᓇᐃᔮᑉ ᖃᓄᐃᑦᑑᓂᖏᓐᓂᒃ ᐅᓂᒃᑳᖅᓯᒪᔪᑦ ᓇᓗᓇᐃᖅᓯᓯᒪᑦᑎᐊᕆᐊᖃᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐊᑯᓚᐃᑦᑐᒃᑯᑦ ᑲᑎᒪᖃᑎᖃᖃᑦᑕᕐᓗᓂ ᐊᒻᒪ ᐅᖃᖃᑎᒋᖃᑦᑕᕐᓗᓂᐅᒃ 

ᐱᔾᔪᑎᑎᒋᓗᒋᑦ ᓄᑖᑦ ᐱᓕᕆᐊᓐᖑᖅᑎᑕᐅᓯᒪᔪᑦ, ᐊᑐᐊᒐᑦ ᐊᒻᒪ ᒪᓕᒐᐃᑦ ᐊᒃᑐᐃᓂᖃᕐᓂᐊᖅᐸᑕ 

ᐃᒻᒥᒨᖓᔪᑦ ᑲᓐᖑᓇᖅᑑᑎᒋᔭᐅᕙᕆᐊᓖᑦ ᐋᓐᓂᐊᕕᓕᐊᖅᐸᒃᑐᓄᑦ; 

!      ᐃᖅᑲᓇᐃᔮᖅ ᐃᓚᖃᖃᓯᐅᑎᓯᒪᔭᕆᐊᓕᒃ ᖃᐅᔨᒪᔨᑕᕆᔭᐅᓂᕐᒥᒃ ᐃᒻᒥᒨᖓᔪᑦ ᒪᓕᒐᑦ 

ᒪᓕᒃᑕᐅᒐᓗᐊᕐᒪᖔᖏᑦ ᐋᓐᓂᐊᕕᖕᓂ ᑐᑦᑕᕐᕕᓪᓗᐊᑕᕐᓂ ᓄᓇᕗᒻᒥ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᑕᒪᓐᓇ ᑭᒡᓕᓯᓂᐊᕐᓂᕗᑦ ᓴᖅᑭᑎᑦᓯᔪᖅ ᐱᓕᕆᖃᑎᒌᒍᑕᐅᑦᓯᐊᓂᖅᓴᐅᒋᐊᖃᕐᓂᖓᓂᒃ ᐊᒻᒪ ᓈᒻᒪᓛᓕᖅᑎᓪᓗᒍ 

ᐃᖕᒥᒨᖓᓂᕐᒧᑦ ᐱᓕᕆᐊᖑᔪᑦ ᑖᒃᑯᓇᓂ ᐋᓐᓂᐊᖃᕐᓇᖏᖅᑐᓕᕆᔨᒃᑯᑦ ᑎᑎᕋᖅᓯᒪᔪᖁᑎᖏᑦ, ᑐᑭᓯᒋᐊᕈᑎᒃᓴᑦ ᐊᒻᒪ 

ᕿᑭᖅᑕᓂ ᐋᓐᓂᐊᕐᕕᐅᑉ ᐃᖕᒥᓂᖅᓱᕐᓂᕐᒧᑦ ᑲᒪᔨᐊᑦ. 

ᓄᑖᓂᒃ ᑕᐅᑐᒐᖅᑕᖃᕆᐊᖃᓕᖅᑐᖅ ᓅᑉᐸᓪᓕᐊᓗᑎᒃ ᑕᒪᒃᑯᐊᓕᒫᑦ ᐋᓐᓂᐊᖃᕐᓇᖏᖅᑐᓕᕆᔨᒃᑯᑦ 

ᑎᑎᕋᖅᓯᒪᔪᖁᑎᖏᑦ ᖃᕆᓴᐅᔭᕐᓅᖓᔪᓂᒃ ᐊᒻᒪ ᐃᓱᓕᑎᓪᓗᒍ ᒫᓐᓇ ᒪᕐᕈᐃᓕᖓᔪᓂᒃ ᑎᑎᕋᖅᓯᒪᒍᑕᐅᕙᒃᑐᑦ 

ᑕᒪᒃᑮᑎᒍᑦ ᐸᐃᑉᐹᑎᒍᑦ ᐊᒻᒪ ᐅᐊᔭᓅᖅᑐᑎᒍᑦ ᖃᓂᑦᑐᒃᑯᑦ. 

ᑕᒪᓐᓇ ᑭᒡᓕᓯᓂᐊᕐᓂᒃᑯᑦ ᓇᓗᓇᐃᖅᓯᓚᐅᖅᑐᑦ ᖃᑦᓯᑲᓪᓚᖕᓂᑦ ᐃᓱᒫᓗᑕᐅᔪᓂᒃ ᐱᔾᔪᑎᒋᓪᓗᒋᑦ ᑖᒃᑯᐊ 

ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᑦ Meditech.  ᑕᒪᓐᓇ 

ᐃᓚᖃᖅᑐᖅ ᐸᐃᑉᐸᕈᑎᑖᖅᐸᓕᐊᒋᐊᖃᕐᓂᖏᑦ ᐋᓐᓂᐊᓯᐅᖅᑏᑦ ᐊᑐᖅᑐᑦ, ᐃᓕᓐᓂᐊᖅᓯᒪᑦᓯᐊᖏᓐᓂᖅ 

ᐅᖃᐅᓯᕆᒍᑎᒋᓗᒍ ᑕᒪᒃᑯᓄᖓ ᐅᖃᐅᓯᐅᒋᐊᖃᕐᓂᖏᑦ ᐃᖕᒥᒨᖓᔪᑦ ᐊᒻᒪ ᐊᑦᑕᕐᓇᕈᑕᐅᔪᓐᓇᖅᑐᑦ,  

ᐊᑐᖅᑕᐅᔪᒃᓴᖃᓐᖏᑦᑐᖅ ᒫᓐᓇ ᐃᓱᓕᔾᔪᑕᐅᓂᐊᖅᑐᓂᒃ ᐊᑐᖅᑎᐅᔪᓄᑦ ᑕᐃᒪᓐᓇ ᐊᑐᖃᑦᑕᕆᐊᖃᕈᓐᓃᕈᑎᒃ 

ᕿᑭᖅᑕᓂ ᐋᓐᓂᐊᕐᕕᖕᒥ ᐃᖅᑲᓇᐃᔮᒥᑎᒍᑦ ᐊᒻᒪ ᒪᐅᓇᑐᐃᓐᓇᖅ ᑭᒡᓕᓯᓂᐊᖅᑕᐅᕕᖃᓐᖏᓗᐊᕐᓂᖓ 

ᖃᐅᔨᒍᑎᒃᓴᓂᒃ ᐊᑐᑲᒻᒪᒃᑐᖃᖅᐸᑦ ᑕᒪᒃᑯᓂᖓ ᐊᐅᓚᔾᔪᑕᐅᔪᓂᒃ. 

ᐃᓕᓐᓂᐊᖅᑎᑕᐅᒐᔭᕐᓂᖏᑦ ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᑐᑭᓯᒋᐊᒍᑎᒋᒋᐊᖃᓗᐊᖅᑕᖏᓐᓂᒃ 

ᐱᔨᑦᓯᕈᑎᒋᓂᐊᖅᑕᒥᓂᒃ ᑕᐃᑲᓂ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ ᖃᓄᐃᑦᑑᓂᖏᑦ ᑲᑎᖅᓱᖅᑕᐅᕙᒃᑐᑦ ᐊᒻᒪ 

ᓴᖅᑭᑦᓯᓂᕐᒧᑦ ᐃᓕᖅᑯᓯᐅᕙᒃᑐᑦ ᐊᑐᖅᑕᐅᒐᔪᖃᑦᑕᖅᑐᑦ ᐃᖅᑲᓇᐃᔭᕐᕕᒋᔭᖏᓐᓂ.  ᑕᒪᓐᓇ ᓴᖅᑭᑎᑕᐅᒃᑲᓐᓂᕆᐊᓕᒃ 

ᐊᒻᒪ ᐃᑲᔪᖅᓱᖅᑕᐅᓗᑎᒃ ᖃᐅᔨᒋᐊᕐᕕᒋᔪᓐᓇᖅᑕᖏᑦ ᑎᑎᕋᖅᓯᒪᓗᑎᒃ ᒪᓕᒋᐊᓖᑦ ᐊᒻᒪ ᐱᔭᕆᐊᑐᓗᐊᓐᖏᑦᑐᓂᒃ 

ᓴᖅᑭᖃᑦᑕᖅᓯᒪᔪᓂᒃ.  ᐆᒃᑑᑎᒋᓗᒍ, ᓱᑲᔪᒃᑯᑦ ᓱᓕ ᐊᑐᖅᑕᐅᖏᓐᓇᕐᒪᑕ ᕿᑭᖅᑕᓂ ᐋᓐᓂᐊᕐᕕᖕᒥ ᐊᒻᒪ 

ᓇᓗᓇᓐᖏᓚᖅ ᑕᒻᒪᖅᑐᖃᖅᓯᒪᔪᖅ ᑐᕌᖅᑎᑦᓯᕕᖏᓐᓄᑦ ᓱᑲᔪᒃᑯᑦ ᐊᒻᒪ ᓴᐳᔾᔭᐅᓯᒪᔾᔪᑎᖃᕈᓂ ᓱᑲᔪᒃᑰᕈᑎ.  

ᓈᒪᑦᓯᐊᖅᑐᓂᒃ ᐊᑐᐊᒐᕐᓂᒃ ᐊᒻᒪ ᑎᑎᕋᖅᓯᒪᔪᓂᒃ ᒪᓕᒃᑕᐅᒋᐊᓕᖕᓂᑦ ᑕᒪᒃᑯᓄᖓ ᐊᒡᒍᖅᓯᒪᔪᓄᑦ ᐱᓕᕆᕕᐅᔪᓄᑦ 

ᐊᑐᕋᔪᓗᐊᖅᑐᑦ ᓱᑲᔪᒃᑰᕈᑎᓂᒃ ᐱᒻᒪᕆᐅᒐᔭᖅᑐᑦ. 

ᑕᒪᓐᓇ ᑭᒡᓕᓯᓂᐊᕆᓂᖅ ᐃᓚᖃᖅᑐᖅ ᐋᖅᑭᒃᓯᒪᔪᓂᒃ ᐊᑐᓕᖁᔭᓕᐅᕐᓗᑎᒃ ᐊᑐᖅᑕᐅᖃᑦᑕᕐᓂᖏᓐᓄᑦ ᓱᑲᔪᒃᑰᕈᑏᑦ, 

ᖃᕆᓴᐅᔭᒃᑯᑦ ᑎᑎᕋᕈᑏᑦ, ᐊᔾᔨᒌᓐᖏᑦᑐᑦ ᐃᓅᖃᑎᒌᓄᑦ ᑐᓴᐅᒪᖃᑦᑕᐅᑎᓄᑦ ᐊᑐᐊᒐᑦ ᐊᒻᒪ ᓯᓚᑖᓃᑦᑐᓄᑦ 

ᐱᓕᕆᐊᒃᓴᓂᒃᑎᑦᓯᖃᑦᑕᕐᓂᖅ ᐃᓚᐅᑎᑦᓯᔪᑦ ᐃᓄᐃᑦ ᐊᑐᓂ ᐃᒻᒥᒨᖓᔪᓂᑦ ᑐᓴᐅᒪᔾᔪᑎᓂᑦ ᐊᑐᖅᑕᐅᕙᒃᑐᓂᒃ 

ᓯᓚᑖᓅᖓᔪᑦ ᕿᑭᖅᑕᓂ ᐋᓐᓂᐊᕐᕕᐅᑉ. 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᓕᕆᖃᑎᖃᕈᒪᑦᓯᐊᕐᓂᐊᖅᑐᖅ ᐱᓕᕆᕕᐊᓂᒃ 

ᐋᓐᓂᐊᖅᑐᓕᕆᔩᑦ ᐊᒻᒪ ᕿᑭᖅᑕᓂ ᐋᓐᓂᐊᕐᕕᒃ ᐅᖃᐅᓯᕆᓗᒋᑦ ᓇᓂᔭᐅᔪᑦ ᐊᒻᒪ ᐊᑐᓕᖁᔭᐅᔪᑦ ᑕᒡᕙᓂ 

ᑭᒡᓕᓯᓂᐊᓂᕐᒧᑦ ᐅᓂᒃᑳᒥ.

ᐃᖕᒥᒨᖓᔪᓂᒃ ᑭᒡᓕᓯᓂᐊᕐᓂᖅ 

ᕿᑭᖅᑕᓂ ᐋᓐᓂᐊᕐᕕᒃ 

 

ᓇᓗᓇᐃᔭᕈᑏᑦ 

ᑭᖑᓪᓕᖅᐹᒥ ᓯᕗᕌᓃᓚᐅᖅᑎᓪᓗᖓ ᑲᑎᒪᔨᕋᓛᑦ ᓇᐅᑦᓯᖅᑐᖅᑏᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐊᒪ 

ᑮᓇᐅᔭᓕᕆᔾᔪᑎᖏᓐᓄᑦ (ᒫᓐᓇ ᑲᑎᒪᔨᕋᓛᖑᓕᖅᑐᑦ ᑕᖅᑲᒃᑯᐊ ᑮᓇᐅᔭᓕᕆᔭᐅᓂᖏᓐᓄᑦ, ᐃᖕᒥᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᑦ ᐊᒻᒪ ᐊᓯᖏᑦ ᑎᒥᐅᔪᑦ) ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᑖᓐᓇ ᐊᓪᓚᒡᕕᒐ ᐃᖕᒥᒨᖓᔪᓂᒃ 

ᑭᒡᓕᓯᓂᐊᖅᑕᖁᔭᐅᓪᓗᑎᒃ ᐊᖏᔫᑏᑦ ᒐᕙᒪᒃᑯᑦ ᑎᒥᖁᑎᖏᑦ ᓄᓇᕗᒥ.  ᑭᐅᔾᔪᑎᒋᓪᓗᒍ 

ᑭᒡᓕᓯᓂᐊᖅᑕᐅᑎᓕᓚᐅᖅᑕᕋ ᕿᑭᖅᑕᓂ ᐋᓐᓂᐊᕐᕕᒃ. 

ᐱᔾᔪᑎᒋᓚᐅᖅᑕᕋ ᓂᕈᐊᖅᑐᒍ ᕿᑭᖅᑕᓂ ᐋᓐᓂᐊᕐᕕᒃ ᓯᕗᓪᓕᐅᑎᓪᓗᒍ ᐃᖕᒥᒨᖓᔪᓂᒃ ᑭᒡᓕᓯᓂᐊᕐᓂᖅ ᐃᓚᖃᖅᑐᓂ: 

 ᕿᑭᖅᑕᓂ ᐋᓐᓂᐊᕐᕕᒃ ᐊᖏᓂᖅᐹᖑᖃᑕᐅᖕᒪᑦ ᐃᖅᑲᓇᐃᔭᖅᑎᑦᓯᔨᐅᔪᓂ ᐊᒻᒪ 

ᐱᒻᒪᕆᐅᓂᖅᐹᖑᓪᓗᑎᒃ ᐱᔨᑦᓯᕋᐅᑎᖏᑦ ᓄᓇᕗᒧᑦ. 

 

 ᐃᖕᒥᒨᖓᔪᑦ ᐋᓐᓂᐊᖃᕐᒪᖔᑕ ᑐᑭᓯᒋᐊᕈᑎᒃᓴᑦ ᐊᑦᑕᕐᓇᕐᓂᖅᐹᖑᖕᒪᑦ ᐊᒻᒪ 

ᐊᑭᕋᖅᑑᑕᐅᔪᓐᓇᖅᑐᓂ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᓄᓇᕗᒥᐅᓄᑦ.  ᐊᖕᓂᖅᐹᖑᓪᓗᑎᒃ 

ᑕᐃᒪᓐᓇ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᑎᒍᒥᐊᖅᑕᐅᓗᑎᒃ ᐊᒻᒪ ᐊᐅᓚᑕᐅᔪᒃᓴᐅᔪᑦ 

ᕿᑭᖅᑕᓂ ᐋᓐᓂᐊᕐᕕᖕᒧᑦ ᐊᒻᒪ ᓄᓇᕗᑦ ᒐᕙᒪᖏᑦᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᕕᐊᓂ. 

 

 ᐊᑐᓕᖅᑎᑦᓯᓂᖅ ᑖᒃᑯᓂᖓ ᖃᕆᓴᐅᔭᒃᑯᑦ ᑎᑎᖅᑲᖁᑕᐅᔪᓂᒃ ᐃᓕᓯᓂᖅ ᓲᕐᓗ Meditech 

ᑎᑎᖅᑲᖁᑎᓄᑦ ᐊᐅᓚᔾᔪᑏᑦ ᕿᑭᖅᑕᓂ ᐋᓐᓂᐊᕐᕕᖕᒥ ᓴᖅᑭᑎᑦᓯᑐᐃᓐᓇᖏᑦᑐᑦ ᐃᑲᔫᑎᓂᒃ 

ᐋᓐᓂᐊᕐᕕᓕᐊᖅᓯᒪᔪᓄᑦ ᐊᒻᒪ ᐱᑕᖃᖅᑎᑦᓯᔨᐅᔪᓄᑦ ᑭᓯᐊᓂ ᓴᖅᑭᑎᑦᓯᔪᑦ ᓄᓇᑖᓂ ᐊᖏᔪᓂᒃ 

ᐃᖕᒥᒨᖓᔪᓂᒃ ᐊᒃᓱᕉᑎᒃᓴᓂᒃ.  

 

 ᐅᓐᓂᕐᓗᒃᓯᒪᔪᖃᓗᐊᖅᑎᓐᓇᒍ ᐱᔾᔪᑎᖃᖅᑐᓂᒃ ᕿᑭᑕᖅᓂ ᐋᓐᓂᐊᕐᕕᖕᒥᑦ ᓴᓂᐊᓂ ᑕᒪᕐᒥᑲᓴᒃ 

ᒐᕙᒪᒃᑯᑦ ᑎᒥᖁᑎᖏᑦ ᓴᖅᑭᑎᑦᓯᓯᒪᔪᑦ ᐃᓱᒫᓘᑕᐅᔪᓂᒃ ᑕᑯᒃᓴᐅᑦᑎᐊᕆᐊᖃᕐᓂᕐᒨᖓᔪᑦ 

ᒪᓕᒃᑕᐅᑦᓯᐊᖅᓯᒪᓐᖏᒻᒪᑕ ᐊᒻᒪ ᓴᖅᑭᑎᑕᐅᓗᑎᒃ.  ᐊᓪᓚᒡᕕᑦᑎᓐᓂ ᖃᐅᔨᒐᔪᒃᑕᕗᑦ ᑕᒪᒃᑯᐊ 

ᐋᓐᓂᐊᕐᕕᓕᐊᖅᓯᒪᔪᑦ ᖃᐅᔨᒪᑎᑕᐅᖃᑦᑕᖅᑰᖏᑦᑐᑦ ᐃᖕᒥᒨᖅᑐᒃ ᑲᓐᖑᓇᖅᑐᒃᑰᕆᐊᖃᕐᓂᖏᓐᓂᒃ 

ᐱᔪᓐᓇᐅᑎᓂᒃ ᐊᒻᒪ ᐋᖅᑭᒋᐊᕈᑎᒃᓴᑦᓂᒃ ᓯᖁᒥᑦᓯᔪᓂᒃ ᐃᖕᒥᒨᖓᔪᓂᒃ ᑲᓐᖑᓇᖅᑑᒋᐊᓕᖕᓂ . 

 

ᕿᑭᑕᖅᓂ ᐋᓐᓂᐊᕐᕕ ᐋᓐᓂᐊᓪᓚᕆᒃᑐᓄᑦ ᐋᓐᓂᐊᕐᕕᐅᒪᑦ ᐃᓂᖃᖅᑐᖅ ᐃᖃᓗᐃᑦ, ᓄᓇᕗᑦ.  ᑕᒫᓃᑦᑐᑦ 35 

ᐃᒡᓕᖏᑦ, ᑭᓯᐊᓂ 22 ᒫᓐᓇ ᒪᑐᐃᖓᔪᑦ.  ᐊᑐᓂᐅᔪᒧᑦ ᐋᓐᓂᐊᕐᓂᐊᖅᑐᑦ ᐊᐅᓪᓚᖅᑎᑕᐅᕙᒃᑐᑦ ᐋᑐᕚᒧᑦ, 

ᑖᒃᑯᑎᒎᓇᖅ ᕿᑭᑕᖅᓂ ᐋᓐᓂᐊᕐᕕ ᐃᓂᖃᖅᑎᓯᒍᑎᖏᑎᒍᑦ ᐃᑲᔪᖅᑕᐅᔪᓂᒃ ᐋᖅᑭᒃᓱᐃᒐᓱᐊᕐᓂᖏᓐᓂ 

ᐃᓇᖐᒍᑎᒃᓴᒥᒃ ᐋᖅᑭᒃᓯᒪᔾᔪᑕᐅᓂᐊᖅᑐᓂᒃ.  ᑖᓐᓇᑐᐊᖅ ᐋᓐᓂᐊᕐᕕᒃ ᐋᓐᓂᐊᓪᓚᕆᒃᑐᓄᑦ ᐋᓐᓂᐊᕐᕕᐅᓪᓗᓂ 

ᐊᖏᔪᑲᓪᓛᓗᖕᒥ ᐊᕕᒃᑐᖅᓯᒪᓂᐅᔪᒥ ᐱᔨᑦᓯᖅᑐᖅ 32,000 ᐃᓄᖕᓂᑦ.  ᐅᖓᑖᓄᑦ 150 ᐃᖅᑲᓇᐃᔭᖅᑎᖃᖅᑐᖅ 

ᐃᓚᐅᓪᓗᑎᒃ ᐋᓐᓂᐊᓯᐅᖅᑏᑦ, ᐊᓯᖏᑦ ᐃᓗᐊᖅᓴᐃᔩᑦ ᐊᒻᒪ ᐃᑲᔪᖅᓱᐃᔩᑦ ᐃᖅᑲᓇᐃᔭᖅᑏᑦ.  ᑕᒪᒃᑯᐊᓕᒫᖅ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕗᑦ ᒐᕙᒪᖏᓐᓄᑦ.  ᑕᒪᑐᒪ ᖄᖓᒍᑦ, ᓘᒃᑖᑦ ᐊᓐᓂᐊᕐᕕᖕᒥ 

ᐃᖅᑲᓇᐃᔭᖅᑐᑦ ᑳᓐᑐᕌᒃᑕᐅᕙᒃᑐᑦ ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ.  ᕿᑭᑕᖅᓂ ᐋᓐᓂᐊᕐᕕᒃ ᒪᑯᓂᖓ 

ᐱᓕᕆᕕᖃᖅᑐᖅ: 

ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑏᑦ 

ᐊᔾᔨᓕᐅᕆᕖᑦ 

ᐱᓚᒃᑐᐃᕕᒃ 

ᐅᓂᒃᓯᒪᔪᓕᕆᕕᒃ ᐋᓐᓂᐊᖅᑐᓄᑦ 

ᓘᒃᑖᓕᐊᕐᕖᑦ 

ᐊᐅᖏᖅᑕᐅᕖᑦ 

ᑐᐊᕕᕐᓇᖅᑐᓕᕆᕕᒃ 

ᖃᕆᓴᐅᔭᓕᕆᕕᒃ ᑐᓴᖃᑦᑕᐅᑎᓕᕆᕕᒃ (IT) 

ᑖᓐᓇ ᕿᑭᑕᖅᓂ ᐋᓐᓂᐊᕐᕕᒃ ᑎᑎᕋᖅᓯᒪᖕᒥᔪᖅ ᐊᖏᖃᑎᒌᒍᑎᓂᒃ ᐱᖃᑎᒋᓪᓗᒋᑦ ᐋᑐᕚᒥ ᐋᓐᓂᐊᕐᕕᒃ 

ᓄᒃᑎᖅᑕᐅᔪᓐᓇᖁᓪᓗᒋᑦ ᐋᓐᓂᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕐᕕᐅᔪᓂ ᒪᓂᒪᓐᖏᑦᑐᓂᒃ ᐃᖃᓗᖕᓂ.  

ᑕᒫᓃᑦᑐᑦ ¼ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᑕ ᑮᓇᐅᔭᖅᑑᑎᒃᓴᖏᑦ ᐊᑐᖅᑕᐅᕙᒃᑐᑦ ᐋᓐᓂᐊᕐᕕᓕᐊᖅᑐᓄᑦ 

ᐃᖏᕐᕋᔾᔪᑎᓄᑦ ᐊᒻᒪ ᐃᓗᐊᖅᓴᖅᑕᐅᒋᐊᖅᑐᓄᑦ ᓯᓚᑖᓄᑦ ᐊᕕᒃᑐᖅᓯᒪᓂᐅᑉ ᐋᓐᓂᐊᕐᕕᖏᑦᑕ. 

 

ᑖᓐᓇ ᕿᑭᑕᖅᓂ ᐋᓐᓂᐊᕐᕕᒃ ᐊᓐᓂᐊᕐᕕᑐᐊᖑᒐᓗᐊᖅᑎᓪᓗᒍ ᓄᓇᕗᒥ, ᑖᓐᓇ ᐊᕕᒃᑐᖅᓯᒪᓂᐅᔪᖅ ᓄᑖᒥᒃ 

ᐊᕕᒃᑐᖅᓯᒪᓂᐅᔪᒧᑦ ᐋᓐᓂᐊᕐᕕᖃᖅᑐᖅ ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥᓗ ᑎᒍᓯᔪᓐᓇᖅᑐᑎᒃ ᐊᒻᒪ 

ᐊᐅᓪᓚᖅᑎᑦᓯᔪᓐᓇᖅᑐᑎᒃ 24 ᓄᓇᓕᖕᓂ ᐋᓐᓂᐊᕐᕕᐅᓪᓗᑎᒃ. 

 

ᑐᓴᕈᒥᓇᖅᑐᓂᒃ ᐱᖃᑎᒌᖕᓂᖃᖅᑑᒃᕿᑭᑕᖅᓂ ᐋᓐᓂᐊᕐᕕᒃ ᐊᒻᒪ ᐱᓕᕆᕕᐊᑦ ᐋᓐᓂᐊᖅᑐᓕᕆᔨᒃᑯᑦ 

(ᑕᐃᔭᐅᖃᑦᑕᓚᐅᖅᑐᖅ ᐋᓐᓂᐊᖅᑐᓕᕆᓂᖅ, ᐃᓄᓕᕆᓂᕐᓗ).  ᑖᒃᑯᐊ ᕿᑭᑕᖅᓂ ᐋᓐᓂᐊᕐᕕᒃ “ᑕᖅᑲᒃᑯᓄᖓ  

ᑎᒥᖁᑎᒋᔭᐅᓐᖏᒻᒪᑦ” ᐱᔾᔪᑎᒋᓪᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ.  “ᐱᓕᕆᕕᒋᔭᐅᓐᖏᑦᑐᖅ, ᐱᓕᕆᕕᐊᓛᕆᔭᐅᓐᖏᑦᑐᖅ 

ᐅᕝᕙᓘᓐᓃᑦ ᐊᓪᓚᒡᕕᒋᔭᐅᓐᖏᑦᑐᖅ ᓄᓇᕗᑦ ᒐᕙᒪᖏᓐᓄᑦ ᑕᐃᒪᐃᒋᐊᖃᕐᒪᑦ ᑎᑎᕋᖅᓯᒪᓂᐊᓂ 2(a) ᑖᒃᑯᓇᓂ . 

“ᑎᒥᖁᑎᒋᔭᐅᒐᓂᓗ, ᑲᑎᒪᔨᐅᒐᓂ, ᖃᐅᔨᒋᐊᖅᑎᐅᒐᑎᒃ, ᑯᐊᐳᕇᓴᐅᒐᓂ, ᐊᓪᓚᒡᕕᐅᒐᓂ ᐅᕝᕙᓘᓐᓃᑦ ᐊᓯᖏᓐᓂᒃ 

ᑎᒥᐅᔪᓂᒃ”.  

ᑖᓐᓇ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᒃ ᒐᕙᒪᒃᑯᓐᓄᑦ ᑎᒥᖁᑎᐅᖕᒪᑦ ᐱᓕᕆᐊᖃᖅᑐᓂ ᕿᑭᖅᑕᓂ 

ᐋᓐᓂᐊᕐᕕᖕᒥᑦ.  ᐃᒪᐃᑦᑐᖅ ᐃᖅᑲᓇᐃᔭᖅᑎᓕᒫᖏᑦ ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᒋᔭᖏᑦ ᓄᓇᕗᑦ 

ᒐᕙᒪᖏᑦᑕ.  ᑕᒪᒃᑯᐊ ᑳᓐᑐᕌᒃᑎᑦᓯᔾᔪᑕᐅᔪᑦ ᓯᓚᑖᓄᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔪᓂᒃ ᑖᒃᑯᑎᒎᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐋᓐᓂᐊᕐᕕᖕᒨᖏᑦᑐᖅ.  ᑕᒪᓐᓇ ᑕᐅᑐᒐᖃᕋᓗᐊᖅᑎᓪᓗᒍ 

ᑭᒡᓕᓯᓂᐊᕐᓂᖅ ᑖᑦᓱᒥ ᕿᑭᖅᑕᓂ ᐊᓐᓂᐊᕐᕕᖕᒥᑦ, ᐃᓱᒪᒃᓴᖅᓯᐅᕈᑎᖃᕆᐊᖃᖅᓯᒪᖕᒪᑕ ᐃᓚᖏᓐᓂᒃ 

ᐃᓕᖅᑯᓯᐅᕙᒃᑐᓂᒃ ᐊᒻᒪ ᐋᖅᑭᒃᓯᒪᔾᔪᑕᐅᔪᓂᒃ ᐱᖃᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᒃᑐᐃᓂᖃᒻᒪᕆᒃᑎᓪᓗᒋᑦ ᐃᖕᒥᒨᖓᓂᕐᒥᑦ ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᖕᒥ.  ᑐᒃᓯᕋᕋᑦᑕ ᐊᔾᔨᖏᓐᓂᒃ 

ᐃᖕᒥᒨᖓᔪᓕᕆᓂᕐᒧᑦ ᐊᑐᐊᒐᕐᓂᒃ ᐊᑐᖅᑕᐅᔪᓂᒃ ᕿᑭᖅᑕᓂ ᐋᓐᓂᐊᕐᕕᖕᒥ, ᑐᓂᔭᐅᓚᐅᖅᑐᒍᑦ 

ᑖᒃᑯᓂᖓᑐᐊᖑᓐᖏᑦᑐᖅ ᑎᑎᖃᓂᒃ ᐊᑎᓕᖅᓯᒪᔪᑦ ᕿᑭᖅᑕᓂ ᐋᓐᓂᐊᕐᕕᒃ ᑭᓯᐊᓂᑦᑕᐅᖅ ᖃᑦᓯᑲᓪᓚᐃᑦ ᑎᑎᖅᑲᐃᑦ 

ᐊᑎᓕᖅᓯᒪᔪᑦ ᓄᓇᕗᒥ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ (ᐅᕝᕙᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᐃᓄᓕᕆᔨᒃᑯᓪᓗ, ᑕᐃᔭᐅᔾᔪᓯᕆᖅᑳᓚᐅᖅᑕᖓ).  ᑭᒡᓕᓯᓂᐊᕐᓂᐊᖅᑎᓪᓗᑕ, ᖃᐅᔨᑎᓚᐅᖅᑕᕗᑦ 

ᐋᓐᓂᐊᖃᕐᓇᖏᖅᑐᓕᕆᔨᒃᑯᑦ ᐱᓕᕆᕕᐊᑕ ᑐᑭᒧᐊᒃᑎᑦᑎᔨᖓᑦ ᐊᑐᐊᒐᓕᕆᓂᕐᒧᑦ ᐸᕐᓇᐅᑎᓂᒃ 

ᖃᐅᔨᒪᖃᑎᒌᒍᒪᓪᓗᒍ ᑭᒡᓕᓯᓂᐊᕈᑕᐅᓂᐊᖅᑐᓂᒃ.  ᑭᒡᓕᓯᓂᐊᕐᓂᖃᖅᑎᓪᓗᒋᑦ ᐅᖃᐅᓯᕆᓚᐅᕋᑦᑎᒍ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ATIPP ᑐᑦᑕᕐᕕᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

ᐳᓚᕋᓚᐅᖅᑎᓐᓇᑕ ᐋᓐᓂᐊᕐᕕᖕᒧᑦ ᐅᖃᓕᒪᖃᑎᖃᕈᓐᓇᓚᐅᖅᑐᒍᑦ ᐃᑲᔪᖅᑎᐊᓂᒃ ᑐᒡᓕᐊᑕ ᒥᓂᔅᑕᐅᑉ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ (ᑐᑭᒧᐊᒃᑎᑦᑎᔨᐅᓚᐅᖅᑐᖅ ᐊᑐᐊᒐᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ).  

ᓇᓗᓇᐃᕈᒪᕗᖓ ᐊᒻᒪ ᖁᔭᓐᓇᒦᕐᓗᒍᓗ ᑐᑭᒧᐊᒃᑎᑦᑎᔨᐊᑦ ᐅᖁᒪᐃᓐᓂᕐᓂᐊᕐᓂᕐᒧᑦ ᐱᔨᑦᓯᖅᑎᐅᔪᑦ ᕿᑭᖅᑕᓂ 

ᐋᓐᓂᐊᕐᕕᒃ ᐊᒻᒪ  ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ᐊᐅᓚᑦᑎᔨ ᓄᓇᕗᑦ 

ᒐᕙᒪᖏᓐᓄᑦ ᐃᑲᔪᑦᓯᐊᓚᐅᕐᓂᖏᓐᓄᑦ ᐊᒻᒪ ᐃᑲᔪᓚᐅᕐᓂᖏᓐᓄᑦ ᐱᐊᓂᒃᑕᐅᒐᓱᐊᕐᓂᓕᒫᖓᓄᑦ ᑭᒡᓕᓯᓂᐊᓂᖅ.  

ᑕᒪᒃᑮᒃ ᑖᒃᑯᐊᒃ ᐃᓅᒃ ᑕᑯᒃᓴᐅᑎᑦᓯᓚᐅᖅᑑᒃ ᐱᓕᕆᑦᓯᐊᕋᓱᐊᕐᓂᕐᒥᓂᒃ ᐃᖕᒥᖕᒨᒐᔪᑦ ᓴᐳᔾᔭᐅᓯᒪᔾᔪᑎᖏᓐᓂᒃ ᓄᓇᕗᑦ 

ᐋᓐᓂᐊᕐᕕᓕᐊᖅᐸᒃᑐᑦ ᐊᒻᒪ ᖃᓄᐃᒃᓴᖏᓐᓂᖏᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐱᐅᓯᕚᓪᓕᕈᑎᒃᓴᑦ ᐊᑐᐊᒐᕐᓄᑦ, 

ᐊᑐᖅᑕᐅᕙᒃᑐᓄᑦ, ᐃᓕᖅᑯᓯᐅᕙᒃᑐᓄᓪᓗ. 

ᐱᔪᓐᓇᐅᑎᖃᕈᑦ 

ᐊᓪᓚᒡᕕᐊ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓴᖅᑭᑎᑕᐅᓯᒪᔪᖅ ᒪᓕᒃᑐᒍ 

ᑎᑎᕋᖅᓯᒪᓂᐊ 61 ᑖᒃᑯᓇᓂ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂ.  ᑖᒃᑯᐊ 

ᐱᔪᓐᓇᐅᑎᖏᑦ ᑲᒥᓯᓇᐅᑉ ᓇᓗᓇᐃᔭᖅᑕᐅᓯᒪᔪᑦ ᑕᒡᕙᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂ ᐃᓚᐅᓪᓗᓂ ᑎᑎᕋᖅᓯᒪᓂᐊ 67 ᐱᑕᖃᖅᑎᑦᓯᔪᖅ ᒪᑯᓂᖓ: 

67. ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᒍᓐᓇᖅᑐᖅ: 

a)    ᐃᓚᐅᓗᓂ ᐅᕝᕙᓘᓐᓃᑦ ᖃᐅᔨᒐᓱᐊᕈᑎᖃᖅᑐᓂ ᖃᐅᔨᓴᕈᑎᖃᕐᓗᓂ ᐊᒃᑐᐃᔪᓂᒃ 

      ᐱᓕᕆᐊᖑᓂᖓᓂᒃ ᑖᓐᓇ ᐱᖁᔭᖅ; 

b)    ᐅᓂᒃᑳᕐᕕᐅᓗᓂ ᐱᔾᔪᑎᒋᓗᒍ ᑖᓐᓇ ᐱᖁᔭᖅ ᐊᒻᒪ 

c)    ᐅᖃᐅᓯᖃᕐᕕᖃᕈᓐᓇᕐᓗᓂ ᐱᓪᓗᒋᑦ ᐱᔭᕆᐊᑦᑑᑎᓯᒪᔪᑦ ᐃᖕᒥᒨᖓᔪᓄᑦ 

      ᓴᐳᔾᔭᐅᓯᒪᔾᔪᑏᑦ ᒪᓕᒐᓕᖑᒍᒪᔪᓄᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐃᑲᔫᑎᓄᑦ 

      ᐱᓕᕆᐊᖏᓐᓄᑦ 

 

ᐱᓪᓗᒍ ᕿᒥᕐᕈᓂᖅ ᑲᑎᖅᓱᖅᑕᐅᓯᒪᔪᓂᒃ, ᐊᑐᖅᑕᐅᔪᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᔪᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

ᓇᓪᓕᐊᓐᓄᑐᐃᓐᓇᖅ ᐊᑐᓃᖅᑐᓄᑦ ᐃᓄᖕᓄᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᒧᑦ ᓲᕐᓗ ᕿᕐᒥᕐᕈᓂᖅ 

ᐊᐅᓚᔾᔭᒃᑕᐅᔪᓐᓇᖅᑐᖅ ᑐᒃᓯᕋᖅᐸᑦ ᐃᓄᒃ (ᑎᑎᕋᖅᓯᒪᓂᐊ 49.1(1)) ᐅᕝᕙᓘᓐᓃᑦ ᑖᓐᓇ ᑲᒥᓯᓇ 

“ᐱᔾᔪᑎᖃᑦᓯᐊᖅᑐᕆᒍᓂ ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ ᐃᒪᐃᓯᒪᔪᖅ ᐅᕝᕙᓘᓐᓃᑦ ᑲᑎᖅᓱᐃᔪᕕᓂᐅᓂᖏᓐᓂᒃ, 

ᐊᑐᖅᑕᐅᔪᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᔪᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᓂᒃ ᐊᑭᕋᖅᑐᕐᓗᒍ ᑖᓐᓇ ᐱᖁᔭᕐᔪᐊᖅ", 

ᑕᐃᒪᑉᐸᑦ, ᑖᓐᓇ ᑲᒥᓯᓇ “ᕿᒥᕐᕈᔪᓐᓇᖅᑐᖅ ᐊᑐᖅᑕᐅᕙᒃᑐᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᔾᔪᑎᒋᓪᓗᒍ  

ᑲᑎᖅᓱᐃᔪᕕᓂᐅᓂᖏᓐᓂᒃ, ᐊᑐᖅᑕᐅᔪᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᔪᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᓂᒃ (ᓈᓴᐅᑖ 

49.1(2)) 

 

ᑎᑎᕋᖅᓯᒪᓂᐊ 49.2 ᐱᑕᖃᖅᑎᑦᓯᔪᖅ ᐃᒪᓐᓇ: 

49.2(1) ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᔪᓐᓇᖅᑐᖅ ᐊᑖᒍᑦ 

ᑎᑎᕋᖅᓯᒪᓂᐊᑕ. 49.1 ᐃᓱᒪᒍᓂ ᕿᒥᕐᕈᔭᐅᔭᕆᐊᖃᕐᓂᕐᒥᓂᒃ ᑕᒪᑐᒥᖓ ᓴᖅᑭᑦᑐᒥᒃ. 

 

ᓂᐅᖁᕆᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐅᓂᒃᑳᕈᓐᓇᖅᑎᑕᐅᒋᐊᓖᑦ ᑖᑦᓱᒧᖓ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᕿᒥᕐᕈᓂᖃᖅᑐᒧᑦ. 

 

ᐱᔾᔪᑎᒋᓪᓗᒍ ᓈᓴᐅᑖ 49.5 "ᐱᐊᓂᓕᕈᓂ ᕿᒥᕐᕈᓂᕐᒥᓂᒃ ᑖᓐᓇ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓐᓂᐊᖅᐳᖅ (a) ᐋᖅᑭᒃᓱᐃᓗᓂ ᑎᑎᕋᖅᓯᒪᔪᓂᒃ ᐅᓂᒃᑳᓂᒃ ᐋᖅᑭᒡᓗᒋᑦ 

ᐊᑐᓕᖁᔭᖏᑦ ᑖᑦᓱᒧᖓ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ ᐱᔾᔪᑎᒋᓪᓗᒋᑦ 

ᑲᑎᖅᓱᐃᓂᖅ, ᐊᑐᕐᓂᖅ ᐅᕝᕙᓘᓐᓃᑦ ᓴᖅᑭᑎᑦᓯᓂᖅ ᐊᑐᓃᖅᑐᑦ ᐃᓄᐃᑦ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᐊᒻᒪ 

ᑖᓐᓇ ᐱᔾᔪᑕᐅᔪᖅ ᐊᑐᓕᖁᔭᐅᔪᓄᑦ: ᐊᒻᒪ (b) ᐱᑕᖃᖅᑎᑦᓯᓗᓂ ᐊᔾᔨᖏᓐᓂᒃ ᐅᓂᒃᑳᑦ ᑖᒃᑯᓄᖓ …. 

ᐊᖓᔪᖅᑳᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᑦᑕ ᐃᓱᒫᓘᒡᕕᐅᔫᑉ ." 

ᑎᑎᕋᖅᓯᒪᓂᐊ 65(1) ᐱᔪᓐᓇᖅᑎᑦᓯᔪᖅ ᑲᒥᓯᓇ “ᐃᖅᑲᓇᐃᔭᖅᑎᑦᓯᓗᓂ ᐅᕝᕙᓘᓐᓃᑦ ᐃᓚᐅᑎᑦᓯᓗᓂ ᐱᔨᑦᓯᖅᑎᓂᒃ 

ᓇᓪᓕᐊᓐᓂᑐᐃᓐᓇᖅ ᐃᓄᖕᓂᑦ ᐃᑲᔪᕈᓐᓇᖅᑐᓂᒃ ᐱᓕᕆᐊᒃᓴᕆᑎᑕᐅᔪᑦ ᐊᒻᒪ ᐊᐅᓚᔾᔪᑕᐅᔪᑦ ᐱᓕᕆᖑᑎᓪᓗᒋᑦ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ.”  ᑕᒪᓐᓇ ᐱᔪᓐᓇᐅᑎ ᐊᑐᓚᐅᖅᑕᕋ 

ᑳᓐᑐᕌᒃᑎᑦᓯᓪᓗᖓ ᖃᐅᔨᒪᔨᑕᕐᒥᒃ ᖃᐅᔨᒪᔪᒥᒃ ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ ᐃᖕᒥᒨᖓᔪᓂ 

ᐃᑲᔪᕐᓂᐊᖅᑎᓪᓗᒍ ᐸᕐᓇᐅᑕᐅᓂᖓᓄᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ ᑭᒡᓕᓯᓂᐊᕐᓂᕐᒧᑦ ᐸᕐᓇᐅᑕᐅᔪᑦ. 

 

ᑕᒪᑐᒪ ᖄᖓᒍᑦ ᒪᓕᒐᑎᒍᑦ ᐱᓕᕆᐊᒃᓴᕆᑕᐅᔫᑉ, ᖃᐅᔨᒪᓂᒻᒪᕆᖏᑦ ᐊᑐᖅᓯᒪᔭᓂ ᑲᓇᐅᑉ, ᐅᑭᐅᖅᑕᖅᑑᓪᓗ 

ᐊᕕᒃᑐᖅᓯᒪᓂᖏᑦ ᐱᔾᔪᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ, ᐃᖕᒥᒨᖓᔪᑦ, ᖃᕆᓴᐅᔭᒃᑰᖅᑐᑦ 

ᐋᓐᓂᐊᕈᑕᐅᔪᓄᑦ ᑎᑎᕋᖅᓯᒪᕖᑦ ᐊᒻᒪ ᖃᕆᔭᐅᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᔾᔪᑎᓖᑦ 

ᓇᓗᓇᐃᔭᐃᔾᔪᑕᐅᓯᒪᔪᑦ ᐊᑐᖅᑕᐅᑦᓯᐊᖅᓯᒪᔪᓂᒃ ᐃᖕᒥᒨᖓᓂᕐᒧᑦ.  ᐱᔾᔪᑎᒋᓪᓗᒍ ᑖᓐᓇ ᑭᒡᓕᓯᓂᐊᓂᕐᓂᖅ, 

ᑐᑭᒧᐊᒃᑎᑕᐅᖅᑲᐅᔪᖓ ᓴᖅᑭᑎᑕᐅᓯᒪᔪᓂᒃ ᖃᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓕᕆᓂᕐᒧᑦ 

ᑲᑐᔾᔨᖃᑎᒌᓂᒃ (COACH).  ᐱᓗᐊᖅᑐᒥ ᐊᑑᑎᖃᑦᓯᐊᖅᑐᑦ 2013 ᑐᑭᒧᐊᒍᑏᑦ ᓴᐳᔾᔭᐅᓯᒪᔾᔪᑎᖏᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓄᑦ (www.coachorg.com) ᐊᒻᒪ ᑖᒃᑯᐊ 2013 ᐊᑐᓕᖅᑎᑕᐅᓂᖓ, 

ᐃᖕᒥᒨᖓᔪᑦ ᐊᒻᒪ ᐊᑐᖅᑕᐅᑦᑕᐃᓕᔾᔪᑎᖏᑦ ᐋᓐᓂᐊᖃᕐᓇᖏᑦᑯᓕᕆᓂᕐᒧᑦ ᐃᓗᐊᓴᐃᔨᓄᑦ ᐊᑐᓕᖅᑎᑦᓯᓂᖅ 

ᖃᕆᓴᐅᔭᒃᑰᖅᑐᓂᒃ ᐋᓐᓂᐊᕈᐅᔪᓄᑦ ᑎᑎᕋᖅᓯᒪᔾᔪᑕᐅᕙᒃᑐᓂᒃ, ᐊᔾᔨᐅᖏᑦᑐᒃᑯᑦ ᓴᖅᑭᑎᑕᐅᔪᑦ 

(www.coachorg.com).   

 

ᐃᓕᖅᑯᓯᐅᔪᑦ 

ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᕕᕝᕗᐊᕆ 24, 2016 ᖃᐅᔨᒃᑲᓚᐅᖅᑕᒃᑲ ᕿᑭᖅᑕᓂ ᐋᓐᓂᐊᕐᕕᒃ 

ᖃᓄᐃᓕᐅᕐᓂᐊᓂᕋᓂᒃ ᖃᐅᔨᓴᕈᑎᖃᕐᓂᐊᓂᕋᓂᒃ ᐱᓪᓗᒋᑦ ᑲᑎᖅᓱᐃᓂᖅ, ᐊᑐᓂᕐᓂᖅ, ᐊᒻᒪ ᓴᖅᑭᑎᑦᓯᓂᖅ 

ᐃᓕᖅᑯᓯᕆᕙᒃᑕᖏᓐᓂᒃ ᑎᒥᐅᔪᑦ.  ᐅᖃᓚᐅᖅᑐᖓ ᑕᒪᓐᓇ ᐋᖅᑭᒃᓯᒪᓂᖃᕋᔭᕐᓂᖓᓂᒃ ᑭᒡᓕᓯᓂᐊᖅᑐᑎᑐᑦ.  

ᑭᒡᓕᓯᓂᐊᕐᓂᕐᒧᑦ ᐸᕐᓇᐅᑎ ᐋᖅᑭᒃᑕᐅᓕᓚᐅᖅᑐᖅ ᐅᖃᓕᒪᖃᑎᒋᖃᑦᑕᖅᑐᒍ ᕿᑭᖅᑕᓂ ᐋᓐᓂᐊᕐᕕᒃ.  ᑕᒪᓐᓇ 

ᐃᓚᖃᖅᑐᖅ ᒫᔾᔨ 18, 2016 ᐅᖄᓚᐅᑎᒃᑯᑦ ᑲᑎᒪᖃᑎᒋᓪᓗᒍ ᐃᑲᔪᖅᑎᐊ/ᑐᑭᒧᐊᒃᑎᑦᑎᔨᐅᑉ, ᐃᖃᓗᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᔨᑦᓯᐅᑏᑦ ᐊᒻᒪ ᑐᑭᕿᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ ᐋᓐᓂᐊᕐᑲᕐᓇᖏᑦᑐᓕᕆᔩᑦ 

ᐱᓕᕆᕕᐊᓄᑦ, ᓄᓇᕗᑦ ᒐᕙᒪᖏᓐᓂᒃ.  ᑐᖔᒍᑦ, ᑕᒪᓐᓇ ᑭᒡᓕᓯᓂᐊᓂᕐᒧᑦ ᐸᕐᓇᐅᑎ ᐊᖏᕈᑕᐅᓚᐅᖅᑐᑦ ᐊᒻᒪ 

ᐊᑎᓕᐅᕈᑕᐅᓪᓗᓂ ᑐᑭᓯᐊᒃᑎᑦᑎᔨᐊᓄᑦ ᐃᓗᐊᖅᓴᐃᔾᔪᑎᓕᕆᓂᕐᒧᑦ ᐱᔨᑦᓯᐅᑎᓂᒃ ᑐᕿᒃᒧᐊᒃᑎᑦᑎᔨ ᑭᒡᒐᖅᑐᖅᑐᒍ 

ᕿᑭᖅᑕᓂ ᐋᓐᓂᐊᕐᕕᒃ. 

  

ᑖᓐᓇ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᑐᒃᓯᕋᓚᐅᕐᒪᑦ ᐊᒻᒪ ᐱᓪᓗᓂ 

ᑖᒃᑯᓇᓐᖓᑦ ᕿᑭᖅᑕᓂ ᐋᓐᓂᐊᕐᕕᐅᑉ ᒫᓐᓇᐅᔪᖅ ᑎᑎᕋᖅᓯᒪᔪᓂᒃ ᐋᖅᑭᒃᓯᒪᔾᔪᑎᖏᓐᓂᕐᒃ 

ᐋᖅᑭᒃᓱᐃᓯᒪᓪᓗᑎᒃᐳᖅᑐᓕᕇᑦ ᐊᖓᔪᖅᑲᐅᑏᑦ ᐃᓱᒪᓕᐅᖅᑎᐅᕙᒃᑐᑦ ᐱᓪᓗᒋᑦ ᑲᓐᖑᓇᖅᑑᑎᑲᐅᒋᐊᓕᖕᓂᑦ 

ᓯᖁᒥᑦᓯᔪᑦ ᐊᒻᒪ ᐊᔾᔨᖏᓐᓂᒃ ᓇᓪᓕᐊᑐᐃᓐᓇᖅ ᑲᓐᖑᓇᖅᑑᑎᑕᐅᒋᐊᖃᖅᑐᓄᑦ ᐊᑐᐊᒐᐃᑦ ᐅᕝᕙᓘᓐᓃᑦ 

ᐃᓕᖅᑯᓯᐅᕙᒃᑐᑦ ᐊᑐᖅᑕᐅᔪᑦ ᕿᑭᖅᑕᓂ ᐋᓐᓂᐊᕐᕕᖕᒥ. 

 

ᕿᒥᕐᕈᓚᐅᖅᑐᒍᑦ 47 ᑎᑎᕋᖅᓯᒪᔪᓂᒃ ᓇᓗᓇᐃᔭᖅᑕᐅᓯᒪᓪᓗᑎᒃ ᐅᐃᒍᐊᓂ 1. ᑕᒪᓐᓇ ᐃᓚᖃᖅᑐᖅ ᐱᖓᓱᓂᒃ 

ᐊᑐᐊᒐᖏᓐᓂᒃ ᕿᑭᖅᑕᓂ ᐋᓐᓂᐊᕐᕕᒃ (ᓴᖅᑭᑎᑦᓯᓂᖅ ᐋᓐᓃᔪᓂᒃ, ᖃᕆᓴᐅᔭᒃᑯᑦ ᑎᑎᖅᑭᑭᓂᕐᒥᑦ ᖃᐅᔨᒪᔨᑕᑦ ᐊᒻᒪ 

ᑲᓐᖑᓇᖅᑐᓕᕆᓂᖅ), ᐊᑕᐅᓯᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᑕ ᑎᑎᖅᑲᓄᑦ ᑎᑎᕋᖅᓯᒪᕕᐊᑦ ᐊᒻᒪ 

http://www.coachorg.com/
http://www.coachorg.com/

ᑐᑭᒧᐊᒍᑎᖏᑦ:  ᐊᐅᓪᓚᖅᑎᑦᓯᓂᖅ, ᑎᑎᖅᑲᖅᑖᕐᓂᖅ ᑲᓐᖑᓇᖅᑐᖃᖅᑐᓂᒃ ᖃᕆᓴᔭᐅᔭᒃᑯᑦ ᑎᑎᕋᕈᑎᑎᒍᑦ ᐊᒻᒪ 

ᑎᑎᖅᑲᖅᑖᕐᕕᒃᑯᑦ, ᐊᑐᐊᒐᖅ #A-001, ᐱᖓᓱᑦ ᑖᑦᓱᒪᓐᖓᑦ ᐊᐅᓚᑦᑎᔩᑦ, ᒐᕙᒪᐅᖃᑎᒌᓕᕆᔩᓪᓗ (ᐃᓅᖃᑎᒌᓄᑦ 

ᑐᓴᒪᔾᔪᑎᓄᑦ ᐊᑐᐊᒐᑦ, ᑲᓐᖑᓇᖅᑐᒃᑰᕆᐊᓕᖕᓂᑦ ᓯᖁᒥᑦᓯᓂᖅ ᐊᒻᒪ ᓴᖅᑭᑦᑐᖃᖅᑎᓪᓗᒍ ᐊᑐᐊᒐᑦ, ᐊᑐᕈᓐᓇᕐᓂᖅ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᐃᖕᒥᒨᖓᔪᓕᕆᓂᕐᒧᑦ ᐊᑐᐊᒐᑦ), ᐃᓚᖓᑦ ᐱᓕᕆᕕᐊ ᓄᓇᓕᖕᓂ ᒐᕙᒪᓕᕆᔩᑦ, 

ᒐᕙᒪᒃᑯᓐᓄᑦ ᐱᔨᑦᓯᖅᑏᑦ (ᐊᖏᕈᑕᐅᓯᒪᔪᓂᒃ ᖃᕆᓴᐅᔭᒃᑯᑦ ᑎᑎᖅᑲᖅᑖᖃᑦᑕᕐᓂᖅ ᐊᒻᒪ ᐃᑭᐊᖅᑭᕖᑦ 

ᐊᑐᖅᑕᐅᓂᖏᓐᓄᑦ ᐊᑐᐊᒐᑦ ᐊᒻᒪ ᑎᑎᕋᖅᓯᒪᒋᐊᓕᖕᓂᑦ ᐊᐅᓚᑦᓯᓂᕐᒧᑦ ᐊᑐᐊᒐᑦ? ).  

  

ᐊᓪᓚᒡᕕᒐ ᐅᐸᐅᑎᓚᐅᖅᑐᖅ ᕿᑭᖅᑕᓂ ᐋᓐᓂᐊᕐᕕᖕᒥ ᔫᓂ 6, 2016 ᑎᑭᓪᓗᒍ ᔫᓂ 9, 2016 ᑲᑎᒪᖃᑎᖃᖅᑐᑎᒃ 

ᐊᒻᒪ ᐳᓚᕋᑦᑐᒍ ᐋᓐᓂᐊᕐᕕᒃ.  ᑕᒪᓐᓇ ᐃᓚᖃᖅᑐᖅ ᖃᐅᔨᓴᖅᑕᐅᓪᓗᑎᒃ ᐋᓐᓂᐊᕐᕕᖕᒥ ᒪᑯᐊ: 

 

$ ᑐᓐᖓᓇᖅᓵᕐᕕᒃ ᐊᒻᒪ ᐅᓂᒃᐸᓪᓕᐊᔪᓄᑦ ᑎᑎᕋᖅᑕᐅᕕᒃ 

$ ᐊᔾᔨᓕᐅᕆᕕᒃ 

$ ᐋᓐᓂᐊᕆᔭᐅᔪᓄᑦ ᑎᑎᕋᖅᓯᒪᕖᑦ 

$ ᓘᒃᑖᓕᐊᕐᕖᑦ 

$ ᐱᓚᒃᑐᐃᕕᒃ 

$ ᑐᐊᕕᕐᓇᖅᑐᓕᕆᕕᒃ 

$ ᐃᔭᒐᖅᑖᕐᕕᒃ 

$ ᐋᓐᓂᐊᖅᑐᓄᑦ ᐅᓂᒃᓯᒪᕕᒃ 

ᐅᓪᓗᐊᓂ ᔫᓐ 6, 2016 ᑖᓐᓇ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ 

ᐱᒋᐊᓚᐅᖅᑐᖅ ᓯᑕᒪᓄᑦ ᐅᓪᓗᓄᑦ ᕿᒥᕐᕈᓪᓗᒍ ᐋᓐᓂᐊᖅᑐᓕᕆᕝᕖᑦ ᑲᑎᒪᖃᑎᒋᓪᓗᒋᑦ ᑐᑭᒧᐊᒃᑎᑦᑎᔩᑦ, 

ᐊᖓᔪᖅᑳᕆᔭᐅᔪᓪᓗ ᐊᔾᔨᒌᓐᖏᑦᑐᓄᑦ ᐱᓕᕆᕕᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᐅᑉ ᐋᖅᑭᒃᓱᖅᑕᐅᓪᓗᓂ 

ᐋᓐᓂᐊᖅᑐᓕᕆᔨᒻᒪᕆᓄᑦ ᐱᔨᑦᓯᖅᑎᓂᒃ.  ᑕᒪᓐᓇ ᐸᕐᓇᐃᓂᐅᓚᐅᖅᑐᖅ ᐊᑐᓃᖅᑐᓄᑦ ᑲᑎᒪᖃᑎᖃᓂᕐᒧᑦ 

ᑐᑭᒧᐊᒃᑎᑦᑎᔨᓂᒃ, ᐊᖓᔪᖅᑳᕆᔭᐅᔪᓂᒃ ᐱᓕᕆᕕᐅᔪᓄᑦ.  ᑕᒪᓐᓇ ᐃᓚᐅᑎᑦᓯᓚᐅᖅᑐᖅ ᐅᓂᒃᑳᕈᑕᐅᓪᓗᓂ ᓱᖕᒪᑦ 

ᖃᐅᔨᓴᐃᓂᖃᕐᒪᖔᑕ/ᑭᒡᓕᓯᓂᐊᕐᒪᖔᑕ, ᖃᓄᐃᑦᑑᓂᖏᓐᓂᓪᓗ ᑐᑭᓯᒋᐊᕈᑎᒃᓴᑦ ᕿᓂᖅᑕᕗᑦ ᐊᒻᒪ ᐱᔾᔪᑎᖓ 

ᓴᖅᑭᑎᑕᐅᓂᐊᖅᑑᑉ ᐅᓂᒃᑳᑉ.  ᑕᒪᒃᑯᐊ ᐅᖃᐅᑎᓚᐅᖅᑕᕗᑦ ᐊᖓᔪᖅᑳᐅᑏᑦ ᖃᐅᔨᓴᕐᓂᐊᕐᓂᕋᖅᑐᑕ ᐃᓘᓐᓇᖏᓐᓂᒃ 

ᐊᒻᒪ ᑎᑎᕋᕋᔭᕐᓂᑦᑎᓐᓂᒃ ᐅᓂᒃᑳᓂᒃ ᐱᔭᐅᔪᓐᓇᕐᓂᐊᖅᑐᓂᒃ ᓯᕗᓕᖅᑎᐅᔪᓄᑦ ᕿᑭᖅᑕᓂ ᐋᓐᓂᐊᕐᕕᖕᒥ ᐊᒻᒪ 

ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᐊᓂᒃᑕᐅᓚᐅᓐᖏᓂᖓᓂ ᑭᖑᓪᓕᖅᐹᖅᓯᐅᑦ. 

 

ᑕᒪᑐᒪ ᖄᖓᒍᑦ, ᐃᖃᓗᖕᓃᑦᑐᑕ ᑲᑎᖃᑎᒋᓚᐅᕐᒥᔭᕗᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᓄᑦ ᑐᑦᑕᕐᕕᒃ ᓄᓇᕗᑦ ᒐᕙᒪᖏᑦᑕ ᐋᓐᓂᐊᖅᑐᓕᕆᔨᖏᓐᓂ ᐊᒻᒪ ᐊᐅᓚᑦᑎᔨᐊᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ᓄᓇᕗᑦ ᒐᕙᒪᖏᓐᓂ. 

   

ᐃᓱᓕᓕᖅᑎᓪᓗᒍ ᐃᓂᐅᔪᓂᒃ ᐊᐱᖅᓱᖃᑦᑕᕐᓂᖅ ᕿᑭᖅᑕᓂ ᐋᓐᓂᐊᕐᕕᖕᒥ, ᖃᐅᔨᓚᐅᖅᑐᒍᑦ ᐃᖕᒥᒨᖅᑐᓂ 

ᐊᒃᑑᑕᐅᔪᓂᒃ ᕿᒥᕐᕈᓂᒃᑯᑦ ᓴᖅᑭᑎᑕᐅᔪᕕᓂᖅ ᐊᕐᕌᒎᓚᐅᖅᑐᓂ ᐊᒻᒪ ᐊᔾᔨᒌᓐᖏᑦᑐᑦ ᐊᑐᐊᒐᐃᑦ 

ᐊᑐᖅᑕᐅᔪᖃᖅᑐᕕᓂᖅ ᖃᕆᓴᐅᔭᒃᑰᕈᓐᓇᕈᒪᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᔾᔪᑕᐅᔪᓂᑦ ᓄᓇᕗᒥ.  

ᐱᓚᐅᕐᒥᔪᒍᑦ ᐊᔾᔨᖏᓐᓂᒃ ᑕᒪᒃᑯᐊ ᑎᑎᖃᐃᑦ ᐊᒻᒪ ᕿᒥᕐᕈᓪᓗᒋᑦ ᑖᒃᑯᐊᑦᓴᐃᓐᓇᐃᑦ. 

ᐃᓂᐅᔪᓂ ᐃᓄᐃᑦ ᐊᐱᖅᓱᖅᑕᐅᔪᑦ 

ᐃᖃᓗᖕᓃᑎᓪᓗᑕ, ᑲᑎᖃᑎᒋᓚᐅᖅᑕᕗᑦ ᒪᑯᐊ ᐊᖓᔪᖅᑲᐅᑏᑦ: 

$ ᑐᑭᒧᐊᒃᑎᑦᑎᔨ, ᐋᓐᓂᐊᖅᑐᓕᕆᔾᔪᑏᑦ ᐊᐅᓚᔾᔪᑎᖏᓐᓄᑦ 

$      ᐊᐅᓚᑦᑎᔨᐅᑲᐃᓐᓇᖅᑐᖅ ᐋᓐᓂᐊᖃᕐᓇᖏᑦᑐᓕᕆᔾᔪᑏᑦ ᑎᑎᕋᖅᑕᐅᓯᒪᔾᔪᑎᖏᓐᓄᑦ 

$      ᑐᑭᒧᐊᒃᑎᑦᑎᔨ, ᐃᑲᔪᖅᓱᐃᔨᓄᑦ ᐱᔨᑦᓯᖅᑎᓄᑦ 

$ ᐋᓐᓂᐊᕐᕕᓕᐊᖅᓯᒪᔪᓄᑦ ᐋᓐᓂᐊᓯᐅᑏᑦ ᐊᐅᓚᑦᓯᔨᖓᑦ 

$      ᑐᑭᒧᐊᑦᑎᑦᑎᔨᐅᑲᐃᓐᓇᖅᑐᖅ ᖃᕆᓴᐅᔭᓕᕆᔾᔪᑎᓄᑦ, ᑐᓴᐅᒪᔾᔪᑎᓄᑦ 

$ ᐅᓂᒃᓯᒪᔪᓄᑦ ᐋᓐᓂᐊᓯᐅᖅᑎᓄᑦ ᐊᐅᓚᑦᑎᔨ 

$ ᑐᐊᕕᕐᓇᖅᑐᓕᕆᔩᑦ ᐋᓐᓂᐊᓯᐅᖅᑎᖏᓐᓄᑦ ᐊᖓᔪᖅᑳᖅ 

$ ᑳᓐᑐᕌᒃᑕᐅᓯᒪᔪᖅ ᐃᔭᒐᓕᕆᔨ ᐋᑐᕚ ᐋᓐᓂᐊᕐᕕᐊᓂ 

$ ᐊᐅᓚᑦᓯᔨᐅᑲᐃᓐᓇᖅᑐᖅ, ᐱᓚᒃᑐᐅᕕᖕᒧᑦ 

$ ᐋᓐᓂᐊᖅᑐᓕᕆᔩᑦ ᐋᓐᓂᐊᓯᐅᖅᑏᑦ ᐃᓕᐃᓴᔨᖓᑦ  

$ ᐊᔾᔨᓕᐅᕐᕕᐅᑉ, ᑐᑭᒧᐊᒃᑎᑦᑎᔨᖓᑦ 

$ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ᑐᑦᑕᕐᕕᒃ 

$ ᓄᓇᕗᑦ ᒐᕙᒪᖏᓐᓂ ᐱᖁᔭᕐᔪᐊᓕᕆᓂᕐᒧᑦ ᐊᐅᓚᑦᑎᔨ ᑕᒪᑐᒪ ᖄᖓᒍᑦ, ᐅᖄᓚᐅᑎᒃᑯᑦ ᐊᐱᖅᓱᓚᐅᕐᒥᔪᒍᑦ 

ᐅᑯᓂᖓ: 

$ ᐋᓐᓂᐊᕆᔭᐅᔪᓄᑦ ᖃᐅᔨᓴᕐᕕᐅᑉ ᐊᐅᓚᑦᑎᔨᖓᑦ 

$ ᐃᑲᔪᖅᑎᐊ ᑐᒡᓕᐊᑕ ᒥᓂᔅᑕᐅᑉ ᐋᓐᓂᐊᖅᑐᓕᕆᔩᑦ 

 

ᖃᐅᔨᔭᐅᔪᑦ 

 

ᑖᓐᓇ ᓈᒻᒪᒃᑐᖅ “ᒐᕙᒪᒃᑯᓐᓄᑦ ᑎᒥᖁᑕᐅᔪᖅ” ᐱᔾᔪᑎᒋᓪᓗᒍ ᑖᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂ 

ᐅᖃᐅᓯᐅᖅᑲᐅᖓᑦ, ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᑦ “ᒐᕙᒪᒃᑯᓐᓄᑦ ᑎᒥᖁᑎᒋᔭᐅᖕᒪᑦ” 

ᐱᓕᕆᐊᖃᖅᑐᖅ ᓴᖅᑭᐅᒪᑎᑕᐅᔾᔪᑎᖏᓐᓂᒃ ᑖᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᑖᒃᑯᑎᒎᓇᖅ ᑲᑎᖅᓱᐃᓂᒃᑯᑦ, ᐊᑐᕐᓂᒃᑯᑦ ᐊᒻᒪ ᓴᖅᑭᑎᑦᓯᓂᒃᑯᑦ 

ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᑖᒃᑯᓇᓂ ᕿᑭᖅᑕᓂ ᐋᓐᓂᐊᕐᕕᖕᒥ.  ᑕᒪᓐᓇ 

ᑐᑭᖃᕐᓂᖅᓴᐅᓚᐅᖅᑐᖅᓴᐅᔪᖅ ᐅᐊᔭᒃᑰᖅᑐᓄᑦ ᐋᓐᓂᐊᕆᔭᐅᔪᓂᒃ ᑎᑎᕋᖅᓯᒪᔾᔪᑎᖃᖅᑎᓪᓗᒋᑦ ᐊᒻᒪ 

ᖃᕆᓴᐅᔭᒃᑰᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑕᐅᔪᑦ.  ᓄᑖᑦ ᐋᓐᓂᐊᖅᑐᓕᕆᔾᔪᑕᐅᔪᓄᑦ 

ᑐᑭᓯᒋᐊᕈᑎᒃᓴᓕᕆᓂᕐᒧᑦ ᐊᐅᓚᔾᔪᑕᐅᓂᐊᖅᑐᑦ ᑲᑎᑎᑦᓯᒍᑕᐅᓂᐊᕐᒪᑦ ᐊᖏᔪᑲᓪᓛᓗᖕᓄᑦ ᐊᑦᑕᕐᓇᖕᑐᓄᑦ 

ᐃᖕᒥᒨᖓᔪᓄᑦ ᑐᑭᓯᒋᐊᕈᑎᕐᓴᓂᒃ ᐊᒥᓱᓄᑦ ᓄᓇᖃᖅᑐᓄᑦ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑰᕐᒪᑦ.  ᐃᒻᒪᖄ 

ᑖᓐᓇ ᒫᓐᓇᐅᔪᖅ ᐋᖅᑭᒃᓯᒪᔾᔪᑕᐅᔪᖅ  ᐃᑲᔫᑎᕙᖕᒪᑦ ᐃᖕᒥᓂᖅᓱᖏᓗᐊᕐᓂᖏᓐᓄᑦ ᓯᕗᓕᖅᑎᐅᔪᑦ ᑕᒡᕙᓂ 

ᕿᑭᖅᑕᓂ ᐋᓐᓂᐊᕐᕕᖕᒥ ᓇᓗᓇᐃᑕᐅᓯᒪᔪᑦ ᐊᒻᒪ ᐅᖃᐅᓯᐅᓪᓗᑎᒃ ᑕᒡᕙᓂ ᑭᒡᓕᓯᓂᐊᓂᕐᒧᑦ ᐅᓂᒃᑳᒥ. 

ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐊᖏᓂᖅᐹᖑᖃᑕᐅᔪᖅ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᓪᓗᓂ ᓄᓇᕗᒥ.  ᑕᒪᒃᑯᑎᑑᓐᖏ 

ᐊᓯᖏᑦᑕ ᓄᓇᕗᑦ ᒐᕙᒪᖏᓐᓂ ᐱᓕᕆᕕᐅᔪᑦ, ᐊᔾᔨᐅᖏᑦᑐᒃᑯᑦ ᐋᓐᓂᐊᖅᑐᓕᕆᔾᔪᑎᖃᖅᐸᒃᑐᖅ ᐊᑐᓃᖅᑐᓄᑦ 

ᐃᓄᖕᓄᑦ.  ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᖕᒥ ᐱᑕᖃᕆᐊᖃᕐᓂᖓ ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᕐᒥᑦ 

ᐊᖏᔪᓂᒃ ᐋᓐᓂᐊᖅᑐᓕᕆᓂᕐᓅᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᑕᒪᒃᑯᓄᖓ ᐊᑐᓃᖅᑐᓄᑦ.  ᐊᔾᔨᐅᖏᒃᑲᓗᐊᖅᑎᓪᓗᒍ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᐅᑎᖏᑦ.  ᑕᒪᓐᓇ ᓴᖅᑭᑎᑕᐅᒋᐊᒃᑲᓐᓂᖃᑦᑕᖅᑐᖅ ᐃᓕᓐᓂᐊᖅᑎᑕᐅᓪᓗᑎᒃ 

ᐋᓐᓂᐊᖅᑐᓕᕆᔨᒻᒪᕆᐅᔪᑦ ᐊᒻᒪ ᒪᓕᑦᓯᐊᕆᐊᖃᕐᓂᖏᓐᓄᑦ ᐱᑦᓯᐊᕆᐊᖃᕈᑎᓂᒃ ᐊᒻᒪ ᐃᓕᖅᑯᓯᐅᒋᐊᓖᑦ 

ᐱᑕᖃᖅᑎᑦᓯᔨᐅᔪᓄᑦ ᐃᓗᐊᖅᓴᐃᓂᕐᒥᑦ.  ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᑖᒍᑦ ᑖᒃᑯᐊ ᕿᑭᖅᑕᓂ 

ᐋᓐᓂᐊᕐᕕᐅᑉ ᒫᓐᓇᐅᔪᖅ ᐃᓚᓕᐅᑎᔭᐅᓯᒪᖕᒪᑕ ᑖᒃᑯᐊ ᐱᔾᔪᑎᒋᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ.  ᑕᒪᓐᓇ ᑐᑭᖃᕋᔭᖅᑐᖅ ᑖᓐᓇ ᑐᑭᒧᐊᒃᑎᑦᑎᔨ, 

ᐃᖃᓗᖕᓂ ᐋᓐᓂᐊᕐᓂᓕᕆᓂᕐᒧᑦ ᐱᔨᑦᓯᕐᕕᖕᒧᑦ “ᓂᐊᖁᕆᔭᐅᒐᔭᖅᑐᖅ” ᐊᑖᒍᑦ ᑖᒃᑯᐊ ᐱᖁᔭᕐᔪᐊᑦ ᐃᓗᓕᖃᕐᒪᑕ 

ᖃᓄᐃᑦᑐᑐᐃᓐᓈᓗᖕᓂᑦ ᐱᓕᕆᐊᒃᓴᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑎᐅᑎᓪᓗᒋᑦ ᓄᓇᕗᒥᐅᓄᑦ.  ᐊᒻᒪ 

ᑭᐅᖃᑦᑕᕆᐊᖃᕐᓗᓂ ᖃᓄᐃᓕᐅᕈᑕᐅᓂᖏᓐᓄᑦ ᐃᖕᒥᒨᖓᔪᑦ ᐋᓐᓂᐊᕆᔭᐅᔪᓄᑦ ᑐᑭᓯᒋᐊᕈᑎᒃᓴᑦ.  ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᐅᒐᔪᓐᖏᑦᑐᑦ ᐋᓐᓂᐊᕆᔭᐅᔪᓂᒃ ᖃᐅᔨᒐᓱᐊᕐᓂᒃᑯᑦ, ᐃᓗᐊᖅᓴᐃᓂᒃᑯᑦ ᐊᒻᒪ 

ᐸᖅᑭᓂᒃᑯᑦ ᐊᑐᓃᖅᑐᓂᒃ ᑭᓯᐊᓂ ᐃᑲᔪᖅᓱᐃᔨᐅᓪᓗᑎᒃ ᐱᖁᑎᕐᔪᐊᖃᖅᑎᑦᓯᓂᒃᑯᑦ ᑕᒪᒃᑯᐊ ᐱᔨᑦᓯᐅᑏᑦ 

ᓴᖅᑭᐅᒪᖁᓪᓗᒋᑦ. ᐃᓱᒪᒋᓪᓗᒍ ᐅᖓᑖᓄᑦ 25 ᑲᓇᑕᒥ ᐊᑐᖃᑦᑕᕐᓂᖅ ᐅᐊᔭᓅᖅᑐᓂᒃ ᐊᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᓕᕆᔾᔪᑏᑦ ᐅᖓᓯᖕᓂᖅᓴᐅᔫᔮᖅᑐᖅ ᐃᒃᓯᕙᐅᑕᖓ ᐱᓕᕆᐊᖃᖅᑑᑉ ᒪᓕᒃᑕᐅᒋᐊᖃᕐᓂᖏᓐᓂᒃ 

ᐅᑕᒪᒃᑯᐊ ᐱᔨᑦᓯᕋᐅᑏᑦ, ᓴᓐᖐᓐᓂᖅᓴᐅᔫᔮᖅᑐᖅ ᐃᖕᒥᒨᖓᓂᖓ ᑲᑐᔾᔨᖃᑎᒌᑦ.  ᐱᔾᔪᑎᒋᓪᓗᒋᑦ ᓈᒻᒪᒃᑐᒥᒃ 

ᓵᑕᐅᔪᑎᖃᕐᓂᖅ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ ᐃᖕᒥᒨᖓᔪᓂᒃ ᐋᓐᓂᐊᕆᔭᐅᔪᓄᑦ 

ᑎᑎᕋᖅᓯᒪᔾᔪᑏᑦ, ᐊᑐᓕᖁᔨᕗᖓ ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ,  ᐃᓘᓐᓇᑎᒃ ᐊᓐᓂᐊᕐᕖᑦ ᓄᓇᕗᒥ 

ᓇᓗᓇᐃᖅᑕᐅᓯᒪᖁᓪᓗᒋᑦ  ᐃᖕᒥᒃᑰᖓᓂᖏᓐᓂᒃ  “ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓪᓗᑎᒃ” ᐱᔾᔪᑎᒋᓪᓗᒍ ᑖᓐᓇ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ .   ᑕᒪᓐᓇ 

ᑐᑭᖃᕋᔭᖅᑐᖅ ᑖᓐᓇ ᑐᑭᒧᐊᒃᑎᑦᑎᔨ,  ᐃᖃᓗᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕐᕕᖕᒥ “ᓂᐊᖁᒋᔭᐅᒐᔭᕐᓗᓂ” 

ᐊᑖᒍᑦ ᑖᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ  

ᐊᒻᒪ ᑭᐅᖃᑦᑕᕆᐊᖃᕐᓗᓂ  ᖃᓄᐃᓕᐅᕈᑕᐅᓂᖏᓐᓄᑦ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᐅᔪᑦ 

ᐋᓐᓂᐊᖅᑐᓄᑦ ᕿᑭᖅᑕᓂ ᐋᓐᓂᐊᕐᕕᖕᒥ. ᐃᓚᖓᒍᑦ, ᓈᒪᔪᓂᒃ ᐱᑕᖃᓕᖅᐸᑦ ᐊᐅᓚᑦᓯᐊᖅᑐᓂᒃ ᐊᒻᒪ 

ᐋᖅᑭᒃᓯᒪᑦᓯᐊᓕᖅᐸᑕ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᑕᐅᓯᒪᔾᔪᑏᑦ ᐊᐅᓚᔾᔪᑎᖏᑦ, ᓈᒻᒪᒐᔭᖅᑐᖅ 

ᐃᓱᒪᒃᓴᖅᓯᐅᕈᑎᖃᕐᓗᓂ ᓵᑕᒃᓴᐅᖃᑦᑕᕆᐊᖃᕐᓂᖓ ᐋᓐᓂᐊᖅᑐᓄᑦ ᐊᒻᒪ ᖃᓄᖅ ᑕᒪᓐᓇ 

ᓇᓗᓇᐃᖅᑕᐅᓯᐊᖅᓯᒪᔪᓐᓇᕐᓂᖓ. 

ᑖᓐᓇ ᐊᑐᓕᖁᔭᖅ, ᐊᑐᓕᖅᑎᑕᐅᒃᐸᑦ, ᑐᑭᖃᕋᔭᖅᑐᖅ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕ ᑲᒪᒋᕙᐅᓗᓂ ᓇᓕᒧᒋᔭᖓᓂᒃ 

ᓯᓚᑦᑐᖅᓴᕐᕕᐅᑉ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᐅᕝᕙᓘᓐᓃᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᖕᓂᕐᒧᑦ 

ᑯᐊᐳᕇᓴᓐ ᐊᒻᒪ ᐊᓯᖏᑦ ᑎᒥᐅᔪᑦ ᓴᑎᑭᑎᑕᐅᓯᒪᔪᑦ ᐅᐃᒍᐊᓂ A ᑕᒡᕙᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂ ᒪᓕᒋᐊᓕᖕᓂ “ᒐᕙᒪᒃᑯᓐᓄᑦ ᑎᒥᖁᑎᐅᓗᓂ”.. 

ᐊᑐᓕᖁᔭᐅᔪᖅ: 

ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ ᐊᓯᓕᒫᖏᑦ ᐊᖏᔫᑏᑦ ᐋᓐᓂᐊᕐᕖᑦ ᑎᒃᑯᐊᖅᑕᐅᓯᒪᓗᑎᒃ 

ᑖᒃᓇᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᓂ ᒪᓕᒋᐊᓖᑦ “ᒐᕙᒪᒃᑯᓐᓄᑦ ᑎᒥᖁᑎᒋᕙᐅᔪᖅ ". 

ᑖᓐᓈ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ 

“ᓈᒻᒪᖕᓂᖅᐹᖑᕙ” ᖃᕆᓴᐅᔭᒃᑯᑦ ᐋᓐᓂᐊᕈᑎᓄᑦ ᑎᑎᕋᖅᑕᐅᓯᒪᔾᔪᑎᒋᓗᒍ? 

ᐅᖃᐅᓯᐅᖕᒪᑦ ᖁᓛᓂ, ᐊᑐᖅᑐᖅ ᒪᓕᒐᐅᔪᖅ ᐱᔾᔪᑎᒋᓪᓗᒍ ᑖᓐᓇ ᐃᖕᒥᒨᖓᔪᓂᒃ ᑭᒡᓕᓯᓂᐊᕐᓂᖅ ᐊᑐᕈᓐᓇᕐᓂᕐᒧᑦ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᒻᒥᔭᐅᔾᔪᑎᖏᓐᓂᒃ ᐃᖕᒥᒨᖅᑐᓕᕆᓂᕐᒧᑦ ᐱᖁᔭᕐᓂ.  ᑖᓐᓇ ᒪᓕᒐᖅ ᐊᑐᖅᑕᐅᒐᔪᒃᑐᖅ 

ᐊᔾᔨᐸᓗᐊ  ᐊᑐᕈᓐᓇᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᒻᒥᔭᐅᔾᔪᑎᖏᓐᓂᒃ ᐃᖕᒥᒨᖅᑐᓕᕆᓂᕐᒧᑦ ᐱᖁᔭᖏᑦᑕ 

ᑲᓇᑕᐅᑉ, ᐅᑭᐅᖅᖃᑕᖅᑑᓪᓗ ᐊᕕᒃᑐᑦᓯᒪᓂᖏᑦᑕ.  ᐊᑐᖅᑐᑦ ᒪᕐᕉᒃ ᒪᓕᒑᒃ ᐊᑕᐅᓯᐅᓪᓗᓂ.  ᐃᓚᖓ I 

ᐱᑕᖃᖅᑎᑦᓯᔪᖅ ᓇᓗᓇᐃᒃᑯᑕᕐᓂᒃ ᐊᑐᕈᓐᓇᕐᓂᕐᒧᑦ ᑐᑭᓯᐊᕈᑎᒃᓴᓂᒃ ᐊᒻᒪ ᐃᓚᖓ 2 ᐱᑕᖃᖅᑎᑦᓯᔪᖅ 

ᒪᓕᒃᑕᐅᔪᒃᓴᓂᒃ ᓴᐳᒻᒥᔭᐅᓂᖏᓐᓄᑦ ᐃᖕᒥᒨᖓᔪᑦ.  ᑕᐃᒪᓐᓇ ᒪᓕᒐᐃᑦ ᐊᑐᖅᑕᐅᔪᑦ ᒐᕙᒪᒃᑯᑦ ᑎᒥᖁᑏᓐᓇᖏᓐᓄᑦ.  

ᐊᓯᖏᓪᓕ ᑲᓇᑕᐅᑉ, ᐅᑭᐅᖅᖃᑕᖅᑑᓪᓗ ᐊᕕᒃᑐᑦᓯᒪᓂᖏᑦᑕ ᐊᑐᕈᓐᓇᕐᓂᕐᒧᑦ ᐃᖕᒥᒨᖓᔪᓪᓗ ᒪᓕᒐᖏᑦ, 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᒪᓕᒃᑐᑦ 

ᓯᕗᓪᓕᖅᐹᓂᒃ ᓇᓗᓇᐃᖅᑕᐅᓯᒪᔪᓂᒃ 1980 ᖃᐅᔨᓴᕈᑕᐅᓚᐅᖅᑐᓂᒃ ᐅᓂᒃᑳᓂᒃ ᐱᓪᓗᒍ ᐃᓱᒪᖅᓱᕈᓐᓇᕐᓂᖅ 

ᑐᑭᓯᒋᐊᕈᑎᒃᓴᖃᓂᕐᒧᑦ ᐊᒻᒪ ᐊᑐᓃᖅᑐᑦ ᐃᖕᒥᓂᖅᓱᕈᓐᓇᕐᓂᖏᑦ ᐋᓐᑎᐅᕆᔪᒥᒃ.  ᐱᔾᔪᑎᓪᓚᕆᐊ ᑖᒃᑯᐊ ᑕᐃᒪᓐᓇ 

ᒪᓕᒐᐃᑦ ᐱᐅᓯᕚᓪᓕᖁᓪᓗᒋᑦ ᑕᖅᑲᒃᑯᓄᖓ ᑐᑭᓯᒋᐊᕈᑎᒃᓴᖃᕐᓂᕐᒧᑦ ᐊᑐᐊᒐᐃᑦ ᐊᒻᒪ ᓈᒻᒪᒃᑐᓂᒃ ᒪᓕᒐᖃᖁᓪᓗᒋᑦ 

ᐊᒻᒪ ᐃᓕᖅᑯᓯᖃᖁᓪᓗᒋᑦ ᒐᕙᒪᒃᑯᑦ, ᓴᐳᔾᔨᓯᒪᒐᓗᐊᕐᓗᑎᒃ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐃᖕᒥᒨᖓᔪᓄᑦ. 

 

ᓄᓐᖑᖏᓐᓂ 1990's ᐱᒋᐊᕋᑖᕐᓂᖏᓂᓗ 2000's ᑕᒪᒃᑯᐊ ᑲᓇᑕᐅᑉ, ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦᑕ 

ᒐᕙᒪᖏᑦ ᐃᓱᒪᓕᐅᕈᑎᖃᖅᓯᒪᔪᑦ ᓅᒋᐊᕈᒪᓪᓗᑎᒃ ᐱᕙᓪᓕᐊᑎᑕᐅᓂᖏᓐᓄᑦ ᖃᕆᓴᔭᒃᑯᑦ ᐊᓐᓂᐊᕈᐅᔪᓂᒃ 

ᑎᑎᕋᖅᓯᒪᖃᑦᑕᕐᓂᖅ ᐃᓄᖁᑎᒥᓄᑦ.  ᑕᒪᒃᑯᐊ ᐃᓱᒪᓕᐅᕈᑕᐅᔪᑦ ᓴᖅᑭᑎᑕᐅᓗᐊᓚᐅᖅᑐᑦ ᐱᓕᕆᐊᖏᓐᓄᑦ 

ᒐᕙᒪᑐᖃᒃᑯᑦ ᐅᖃᐅᔾᔨᒋᐊᖅᑎᖏᑦᑕ ᑲᑎᒪᔨᖏᑦ ᐱᓪᓗᒋᑦ  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᑎᕐᔪᐊᓄᑦ.  

ᐊᕐᕌᒍᐊᓂ 1999 ᐅᓂᒃᑳᑦ ᐊᑐᓕᖁᔨᓚᐅᖅᑐᑦ ᑕᒪᒃᑯᐊ ᐊᕕᒃᑐᖅᓯᒪᓂᓕᒫᑦ ᓴᖅᑭᑎᑦᓯᖁᔭᐅᓪᓗᑎᒃ ᖃᕆᓴᐅᔭᒃᑯᑦ 

ᐋᓐᓂᐊᕆᔭᐅᔪᓂᒃ ᑎᑎᕋᖅᓯᒪᖃᑦᑕᕐᓂᕐᒧᑦ ᐱᐅᓯᕚᓪᓕᖁᓪᓗᒋᑦ ᓴᖅᑭᑉᐸᒃᑐᑦ, ᐊᑐᖅᑕᐅᖁᓪᓗᒋᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑎᒃᓴᓂᒃ ᐸᕐᓇᐃᓂᕐᒧᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕈᑎᓂᒃ.  

ᐊᑦᑕᕐᓇᐅᑎᒋᓗᐊᖅᑕᖓ ᑕᐃᒪᓐᓇ ᐊᑐᓕᖁᔭᐅᓯᒪᔫᑉ ᑕᒪᒃᑯᐊ ᐊᕕᒃᑐᖅᓯᒪᓂᐅᔪᑦ ᓴᖅᑭᑎᑦᓯᒋᐊᖃᕐᓂᖏᑦ ᓄᑖᓂᒃ 

ᒪᓕᒐᒃᓴᓂᒃ ᐊᐅᓚᑦᓯᔾᔪᑕᐅᓂᐊᖅᑐᓂᒃ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ ᐃᖕᒥᒨᖓᔪᓂᒃ ᐋᓐᓂᐊᓂᒃ 

ᑐᑭᓯᒋᐊᕈᑎᒃᓴᓄᑦ.   ᑕᒪᓐᓇ ᑕᐃᒪᐃᓐᓂᐊᖅᑐᕆᔮᓚᐅᖅᑐᖅ ᑖᒃᑯᐊ ᐊᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ 

ᐊᔾᔨᒋᔭᐅᓐᖏᑦᑐᑦ ᓇᓪᓕᐊᓐᓄᑐᐃᓐᓇᖅ ᑲᓇᑕᐅᑉ, ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦᑕ ᒐᕙᒪᖏᓐᓄᑦ 

ᑎᒥᖁᑎᒋᔭᐅᔪᑦ, ᐃᖕᒥᒃᑰᕐᒪᑕ ᐱᓪᓗᒋᑦ ᐊᒥᖅᑳᕈᑎᖃᕐᓂᖅ ᐃᖕᒥᒨᖓᔪᓂᒃ ᐋᓐᓂᐊᓄᑦ ᑎᑎᖅᑲᖁᑏᑦ 

ᑐᑭᓯᒋᐊᕈᑎᒃᓴᓄᑦ ᐊᒥᓱᒻᒪᕆᐅᓪᓗᑎᒃ ᐱᑕᖃᖅᑎᑦᓯᔩᑦ, ᑎᒥᐅᔪᑦ ᐊᒻᒪ ᑎᒥᖁᑎᒋᔭᐅᔪᑦ ᐃᓚᐅᓪᓗᑎᒃ ᐃᔭᒐᖅᑖᕐᕖᑦ, 

ᐊᔾᔨᓕᐅᕐᕖᑦ, ᐋᓐᓂᐊᕐᕖᑦ, ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᕖᑦ, ᐅᖁᒪᐃᓐᓂᕐᓂᐊᖅᑏᑦ ᑎᒥᖁᑎᖏᑦ, ᓘᒃᑖᑦ, 

ᐋᓐᓂᐊᓯᐅᖅᑏᑦ, ᐃᖃᐃᓕᓴᐃᔩᑦ, ᖃᐅᔨᓴᕐᕖᑦ ᐊᒻᒪ ᐊᓯᖏᑦ ᐊᒥᓱᑦ.  ᖃᕆᓴᐅᔭᒃᑯ ᐋᓐᓂᐊᕆᔭᐅᔪᓂᒃ 

ᑎᑎᕋᖅᓯᒪᔾᔪᑏᑦ ᐃᓚᐅᑎᑦᓯᒐᔭᖅᑐᑦ ᑕᒪᒃᑮᖕᓂᑦ ᑕᖅᑲᒃᑯᓄᖓ ᑲᑐᔾᔨᖃᑎᒌᓂᒃ ᓲᕐᓗ ᐋᓐᓂᐊᕐᕕᒃ ᐊᒻᒪ 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᕖᑦ ᑭᓯᐊᓂ ᓇᖕᒥᓂᕆᔭᐅᔪᑦ ᑲᑐᔾᔨᖃᑎᒌᑦ ᓲᕐᓗ ᐃᔭᒐᖅᑖᕐᕖᑦ, ᖃᐅᔨᓴᐃᕖᑦ ᐊᒻᒪ 

ᖃᐅᔨᒐᓱᐊᕐᕖᑦ ᐋᓐᓂᐊᓂᒃ. 

 

ᑕᒪᓐᓇ ᓴᖅᑭᑎᑕᐅᔾᔪᑕᐅᓚᐅᖅᑐᖅ ᐃᖕᒥᒃᑰᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓄᑦ ᒪᓕᒐᕐᓄᑦ, 

ᒪᕐᕉᓗᐊᖅᑑᖕᓂᑦ ᐱᔾᔪᑎᖃᕐᓗᑎᒃ:  (1) ᑲᒪᒍᑎᒋᓗᒋᑦ ᐱᔭᕆᐊᑭᑦᑐᓂᒃ ᐊᒻ ᑭᖑᕙᓗᐊᓐᖏᑦᑐᓂᒃ 

ᐊᒥᖅᑳᕈᑎᖃᖃᑦᑕᕐᓂᖏᑦ ᐋᓐᓂᐊᕈᑕᐅᔪᓕᒫᓂᒃ ᖃᐅᔨᓴᕐᓂᖅ ᐋᓐᓂᐊᖅᑐᓕᕆᔨᐅᔪᓄᑦ ᒪᓕᒐᑎᒍᑦ ᐊᑐᕆᐊᖃᖅᑐᑦ 

ᐃᓗᐊᓴᐅᑎᒋᓂᐊᖅᑕᖏᓐᓄᑦ ᐃᑲᔪᖅᓱᐃᔾᔪᑏᑦ ᑕᒪᒃᑯᐊ ᐱᔨᑦᓯᕋᐅᑏᑦ ᐊᒻᒪ (2) ᓴᖅᑭᑎᑦᓯᖁᓇᒋᑦ ᑖᒃᑯᓂᖓ 

ᐋᓐᓂᐊᕈᑕᐅᔪᓕᒫᓂᒃ ᐅᕝᕙᓘᓐᓃᑦ ᐊᑐᖅᑕᐅᖁᓇᒋᑦ ᐊᓯᖏᓐᓄᑦ ᐃᓄᖕᓄᑦ ᒪᓕᒐᑎᒍᑦ ᐊᑐᕆᐊᖃᓐᖏᑦᑐᑦ 

ᖃᐅᔨᒪᒋᐊᖃᓐᖏᑦᑐᑦ.  ᓯᕗᓪᓕᖅᐸᐅᓚᐅᖅᑐᖅ ᒫᓂᑑᕙᒥ ᐃᖕᒥᒨᖓᔪᓂᒃ ᐋᓐᓂᐊᕈᑕᐅᔪᓂᒃ ᑐᑭᓯᒋᐊᕈᑎᒃᓴᖃᓂᕐᒧᑦ 

ᐱᖁᔭᕐᓂᒃ ᐊᕐᕌᒍᐊᓂ 1997. ᑭᖑᓪᓕᐅᓪᓗᓂ ᐊᐃᕘᑕ ᐋᓐᓂᐊᕈᑕᐅᔪᓂᒃ ᑐᑭᓯᒋᐊᕈᑎᒃᓴᖃᓂᕐᒧᑦ ᐱᖁᔭᕐᓂᒃ 

ᐊᕐᕌᒍᐊᓂ 2001 ᐊᒻᒪ ᓯᓯᑳᑦᓱᕗᐊᓐ ᐋᓐᓂᐊᕈᑕᐅᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᑦ ᐊᕐᕌᒍᐊᓂ  

2003.  ᐋᓐᑎᐅᕆᔪ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᐳᒻᒥᓂᕐᒧᑦ ᐱᖁᔭᑦ (PHIPA) ᐊᑐᓕᓚᐅᖅᑐᑦ 2004.  

ᐋᖅᑭᒋᐊᖅᑕᐅᓪᓗᑎᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᐳᒻᒥᓂᕐᒧᑦ ᐱᖁᔭᑦ, ᐱᖁᔭᒃᓴᖅ 78, ᑖᒃᑯᐊ ᖃᕆᓴᐅᔭᒃᑯᑦ 

ᐃᖕᒥᒨᖓᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐱᖁᔭᖅ ᓴᖅᑭᑎᑕᐅᓚᐅᖅᑐᖅ ᒪᐃ 2013 ᐊᒻᒪ 

ᐅᑕᖅᑭᑎᑕᐅᓪᓗᓂ ᓇᓗᓇᐃᖅᑕᐅᓂᖓ.  ᓅᕗᕌᓐᔅᕕᒃ ᐃᖕᒥᒨᖓᔪᓂᒃ ᐋᓐᓂᐊᕈᑕᐅᔪᓂᒃ ᑐᑭᓯᒋᐊᕈᑎᒃᓴᓂᒃ 

ᑲᓐᖑᓇᖅᑑᑎᑕᐅᒋᐊᖃᓂᖓᓄᑦ ᐊᒻᒪ ᐊᑐᕈᓐᓇᕐᓂᕐᒧᑦ ᐱᖁᔭᑦ ᐊᑐᓕᓚᐅᖅᑐᑦ ᐊᕐᕌᒍᐊᓂ 2010. ᓅᐸᐅᓐᓛᓐ 

ᐃᖕᒥᒨᖓᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐱᖁᔭᖏᑦ  SNL 2008, c. P-7.01, ᐊᕐᕌᒍᐊᓂ 

2011.  ᓄᓇᑦᓯᐊᕐᒥ ᐋᓐᓂᐊᖃᕐᓇᑦᑐᓕᕆᓂᕐᒧᑦ ᑐᑭᓯᒋᐊᕈᑎᕐᓂᕐᒥᑦ ᐱᖁᔭᑦ ᐊᑐᓕᓚᐅᖅᑐᑦ ᐊᕐᕌᒍᐊᓂ 2015.  

ᓅᕙᓯᑰᓴ ᐃᖕᒥᒨᖓᔪᓂᒃ ᐋᓐᓂᐊᖃᕐᓇᖏᑦᑐᓕᕿᓂᕐᒧᑦ ᑐᑭᓯᒋᐊᕈᑎᖃᓂᕐᒥᑦ ᐱᖁᔭᑦ, SNS 2010, c. 41 

ᐋᖅᑭᒋᐊᖅᑕᐅᓯᒪᑎᓪᓗᒋᑦ, ᐊᖏᕈᑕᐅᓪᓗᑎᒃ ᒪᐃ 2014 ᐅᑕᖅᑭᔪᑦ ᓇᓗᓇᐃᖅᑕᐅᔾᔪᑎᒃᓴᖏᓐᓂᒃ, ᐳᕆᑦᓯᕗᑦ 

ᐊᐃᓚᓐ ᐋᓐᓂᐊᖃᕐᓇᖏᑦᑐᓕᕿᓂᕐᒧᑦ ᑐᑭᓯᒋᐊᕈᑎᖃᓂᕐᒥᑦ ᐱᖁᔭᑦ, ᐊᖏᕈᑕᐅᓚᐅᖅᑐᑦ ᒪᐃ 2014 ᐊᒻᒪ, 

ᐅᑕᖅᑭᔪᑦ ᓇᓗᓇᐃᖅᑕᐅᔾᔪᑎᒃᓴᖏᓐᓂᒃ.  ᑕᒡᕙᓂ ᔫᑳᓐ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐃᖕᒥᒨᖓᔪᓂᒃ 

ᐊᒻᒪ ᐊᐅᓚᑦᓯᓂᕐᒧᑦ ᐱᖁᔭᑦ, S.Y. 2013, c. 16 ᐊᖏᕈᑕᐅᓚᐅᖅᑐᑦ 2013 ᐊᒻᒪ ᐊᑐᓕᖅᑎᑕᐅᓪᓗᑎᒃ ᐊᐅᒍᓯ 31st, 

2016.  ᑯᐸᐃᖕᒥ ᐱᖁᔭᐃᑦ ᐱᔾᔪᑎᖃᖅᑐᑦ ᐊᒥᖅᑳᕈᑎᖃᕐᓂᕐᒥᑦ ᐃᓚᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᓂᒃ  (2012, c. 23) ᐃᖕᒥᒃᑰᖅᑕᖅᑐᓂᒃ ᒪᓕᒐᒃᓴᖃᖅᑐᑦ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ 

ᓴᖅᑭᑎᑦᓯᓂᕐᒧᑦ ᐋᓐᓂᐊᕈᑕᐅᔪᓕᒫᓄᑦ ᑎᑎᕋᖅᓯᒪᔪᓂᒃ ᑕᒪᒃᑯᓇᓂ ᑕᖅᑲᒃᑯᐊ ᑎᒥᖁᑎᖏᓐᓂ/ᓇᖕᒥᓂᕆᔭᐅᔪᓂ. 

 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᕕᒃᑐᖅᓯᒪᓂᐅᔪᓂ ᒪᓕᒐᐃᑦ ᒪᓕᒃᑐᑦ ᑲᓇᑕᓕᒫᒥ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ 

ᑲᓐᖑᓇᖅᑑᒋᐊᖃᕐᓂᖏᓐᓂᒃ ᐊᒻᒪ ᐃᖕᒥᒃᑰᖅᑐᓄᑦ ᐱᓕᕆᔾᔪᑎᖃᖅᑐᑎᒃ ᓴᖅᑭᑎᑕᐅᔪᑦ ᒥᓂᔅᑕᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᑦ ᐊᕐᕌᒍᐊᓂ 2004.  ᑕᒪᓐᓇ ᐃᑲᔪᖅᓱᖅᑕᐅᓚᐅᖅᑐᖅ ᐃᓘᓐᓇᖏᓐᓄᑦ 

ᐊᕕᒃᑐᖅᓯᒪᓂᐅᔪᓄᑦ ᐊᑐᖅᑕᐅᓂᐊᖅᑐᓂ ᑯᐸᐃᖕᒧᑦ ᐊᒻᒪ ᓯᓯᑳᑦᓱᕗᐊᓐᒧᑦ. 

 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᐊᖅᑯᑖ ᒐᕙᒪᑐᖃᒃᑯᓐᓄᑦ ᑮᓇᐅᔭᓕᐅᕋᓱᐊᕋᓂ ᑯᐊᐳᕇᓴᐅᔪᖅ 

ᑮᓇᐅᔭᖃᖅᑎᑕᐅᓪᓗᓂ ᒐᕙᒪᑐᖃᒃᑯᓐᓄᑦ ᐃᑲᔫᑎᖁᓪᓗᒋᑦ ᐊᕕᒃᑐᖅᓯᒪᓂᐅᔪᖅ ᓴᓇᑎᓪᓗᒍ 

ᐊᕕᒃᑐᑦᓯᒪᔪᖁᑎᖓᓃᓐᓂᐊᖅᑐᓂᒃ ᐊᑐᖅᑕᐅᓕᕈᓐᓇᕐᓗᓂ ᑲᓇᑕᓕᒫᒥ ᐊᐅᓚᔾᔪᑏᑦ, Vision 2015 

ᖁᒡᕙᕆᐊᖅᓯᒪᔪᖅ ᑭᖑᓪᓕᕐᓄᑦ ᑭᖑᕚᑦᑎᓐᓄᑦ ᐊᑐᖅᑕᐅᓕᕐᓂᐊᖅᑐᑦ ᐋᓐᓂᐊᖅᑐᓕᕆᔨᐅᔪᓄᑦ. ᑐᕌᓐᑐ: ᐊᖅᑯᑕᐅᔪᑦ 

ᐱᔭᐅᔪᓐᓇᖅᑐᑦ  https://www.infoway-inforoute.ca/. 

ᐅᖃᓚᐅᕋᒪ ᐊᐅᒍᓯ 1, 2013 ᑭᐅᔾᔪᑎᒋᓪᓗᒍ ᑲᑎᒪᔨᕋᓛᓄᑦ ᓇᐅᑦᓯᖅᑐᖅᑏᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐊᒻᒪ 

ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᐱᓪᓗᒋᑦ 2011-2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑖᒃᑯᓇᓐᖓᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᐃᖕᒥᓂᖅᓱᕈᓐᓇᕐᓂᕐᒧᑦ ᑲᒥᓯᓇᖓᓂᒃ ᓄᓇᕗᑦ, ᑖᒃᑯᐊ ᑲᑎᒪᔨᕋᓛᑦ ᑐᒃᓯᕋᖅᓯᒪᖕᒪᑕ 

ᐅᓂᒃᑳᖅᓯᒪᔪᓂᒃ ᓄᓇᕗᑦ ᒐᕙᒪᖏᑦᑕ “ᐱᕙᓪᓕᐊᓂᐃᖏᑦ ᐅᓪᓗᒥᒧᑦ ᐅᖃᐅᓯᖃᖅᑎᓪᓗᒋᑦ ᐅᖃᐅᓯᒃᓴᓂᒃ ᐱᓪᓗᒋᑦ 

ᐋᓐᓂᐊᖅᑐᓕᕆᓂᕐᒨᖓᔪᑦ ᐃᖕᒥᒨᖓᔪᓂᒃ ᒪᓕᒐᕐᓂᒃ ᐊᒻᒪ ᐊᐅᓚᑕᐅᓂᖏᑦ ᐃᓵᖅᓴᖅᑕᐅᒋᐊᖃᓐᖏᓐᓂᖏᓐᓄᑦ 

ᐋᓐᓂᐊᕆᔭᐅᔪᓄᑦ ᑎᑎᕋᖅᓯᒪᕕᐅᔪᑦ”.  ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᓚᐅᖅᑐᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  ᕿᒥᕐᕈᓂᖃᕐᓂᐊᖅᑐᖅ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᕐᓂᒃ 

ᐊᓯᖏᓐᓂᒃ ᐊᕕᒃᑐᖅᓯᒪᓂᐅᔪᓂ. ᒪᓕᒃᑐᒍᑦ ᑖᓐᓇ ᕿᒥᕐᕈᓂᖅ, ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᖅ ᖃᓄᖅ ᑕᒪᑐᒥᖓ 

ᓯᕗᒻᒧᐊᒍᑎᖃᕐᓂᐊᓂᕐᒥᓂᒃ.  9 ᐃᖕᒥᒨᖓᔪᑦ ᐊᒻᒪ ᐃᓵᓴᖅᑕᐃᓕᑎᑦᓯᓂᕐᒧᑦ ᐊᑦᑕᕐᓇᔾᔭᐃᑯᑎᖃᕐᓂᕐᒧᑦ 

ᑐᑭᓕᐅᕆᔾᔪᑕᐅᔪᑦ ᐱᓪᓗᒋᑦ ᖃᕆᓴᐅᔭᒃᑯᑦ ᐋᓐᓂᐊᕈᑕᐅᔪᓂᒃ ᑎᑎᕋᖅᓯᒪᖃᑦᑕᕐᓂᕐᒧᑦ ᐱᐊᓂᒃᑕᐅᓯᒪᓕᖅᑐᑦ, 

ᐊᖏᕈᑕᐅᓪᓗᑎᒃ ᐊᒻᒪ ᐊᑐᓕᖅᑎᑕᐅᓪᓗᑎᒃ.”  ᐊᑐᖅᑎᓪᓗᒍ ᑕᒪᓐᓇ ᑭᒡᓕᓯᓂᐊᕐᓂᖅ ᐃᓱᒪᒃᓴᖅᓯᐅᕈᑎᖃᓚᐅᖅᑐᒍᑦ 

ᑕᒪᓐᓇ ᕿᒃᒥᕐᕈᓂᖅ ᓄᖅᑲᑐᐃᓐᓇᖅᑑᔮᕐᓂᖓᓂᒃ ᐊᒻᒪ 9  ᐃᖕᒥᒨᖓᔪᑦ ᐊᒻᒪ ᐃᓵᓴᖅᑕᐃᓕᑎᑦᓯᓂᕐᒧᑦ 

ᑎᓕᐅᕆᔾᔪᑕᐅᔪᑦ ᐊᖏᕈᑕᐅᓚᐅᓐᖏᑦᑐᑦ ᑭᓯᐊᓂ ᑎᑭᒻᒪᑦ ᔫᓂ 2013 ᐊᒻᒪ ᐊᑐᓕᖅᑎᑕᐅᓯᒪᔪᖃᕋᓂ.  ᑕᒪᓐᓇ 

ᐅᖃᐅᓯᐅᒋᐊᒃᑲᓐᓂᖅᑐᖅ ᑕᒡᕙᓂ ᑭᒡᓕᓯᓂᐊᓂᕐᒧᑦ ᐅᓂᒃᑳᒥ. 

 

ᕗᑎᔅ ᑲᓚᒻᕕᐊ ᐅᓪᓗᒥᒧᑦ ᒪᓕᒃᓯᒪᓐᖏᑦᑐᑦ ᑖᒃᑯᓂᖓ ᐆᒃᑑᑕᐅᔪᓂᒃ ᐃᖕᒥᒃᑰᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᖃᕐᓂᕐᒧᑦ ᒪᓕᒐᕐᓂᒃ.  ᑕᒪᓐᓇ ᐊᓯᔾᔨᖅᐸᓪᓕᐊᔫᔮᓕᖅᑐᖅ.  ᕗᑎᔅᑲᓚᒻᕕᐊᒥ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐊᒻᒪ ᐃᖕᒥᓂᖅᓱᕈᓐᓇᕐᓂᕐᒧᑦ ᑲᒥᓯᓇᐅᓚᐅᖅᑐᖅ ᑕᐃᒪᐃᑦᑐᒥᒃ ᒪᓕᒐᓕᐅᖁᔨᓚᐅᖅᑐᖅ ᐋᖅᑭᒋᐊᕈᑎᒋᓪᓗᒋᑦ 

ᐱᖁᔭᕐᓄᑦ ᐊᐃᐳᕈ 2014.   

 

ᒫᓐᓇᐅᔪᖅ ᒪᓕᒐᑎᒍᑦ ᐋᖅᑭᒃᓯᒪᔾᔪᑎᖏᑦ ᓴᐳᔾᔨᓯᒪᔾᔪᑏᑦ ᑐᑭᓯᒋᐊᕈᑎᒃᓴᓂᒃ ᓴᖅᑭᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᓂᒃ ᐊᖑᑎᒍᓐᓇᖅᓯᒪᓐᖏᑦᑐᑦ ᓄᑖᓄᑦ ᖃᕆᓴᐅᔭᒃᑰᓕᖅᑐᓄᑦ.  ᕗᑎᔅ 

ᑲᓚᒻᕕᐊ ᒫᓐᓇᐅᔪᖅ ᐃᖕᒥᓂᖅᓱᕐᓂᕐᒧᑦ ᒪᓕᒐᖏᑦ ᐊᑐᖅᑕᐅᒋᐊᖃᕐᓂᖏᑦ 

ᓇᓗᓇᐃᖅᓯᒪᓗᐊᓐᖏᑦᑐᑦ ᐊᒻᒪ ᓇᓕᒧᒌᓐᖏᓐᓂᖅᑕᖃᐅᖅᑐᓂ ᐊᒻᒪ ᐋᖅᑭᒃᓱᖅᑕᐅᓯᒪᓐᖏᑦᑐᑦ 

ᐊᔾᔨᖏᓐᓂᖏᓐᓄᑦ ᑖᒃᑯᐊ ᐃᖕᒥᒨᖓᔪᓂᒃ ᐋᓐᓂᐊᓂᒃ ᑐᑭᓯᒋᐊᕈᑎᒃᓴᓄᑦ ᐊᒻᒪ ᖃᓄᖅ 

ᐊᐅᓚᑕᐅᓂᐊᕐᓂᖏᓐᓄᑦ ᐊᓐᓂᐊᖅᑐᓕᕆᔨᒃᑯᓐᓂ . 

https://www.infoway-inforoute.ca/

… 

ᐊᐃᕙᔪᖃᕋᔭᓐᖏᒻᒪᑦ ᓴᐳᒻᐱᔭᐅᔾᔪᑎᖃᕆᐊᖃᓂᖏᓐᓂᒃ ᐃᖕᒥᒨᖓᔪᑦ ᐋᓐᓂᐊᕈᑮᑏᑦ 

ᑎᑎᖅᑲᖁᑎᖏᑦ ᑐᑭᓯᒋᐊᕈᑎᒃᓴᕆᔭᐅᑎᓪᓗᒋᑦ.  ᑕᒪᓐᓇ ᐊᑦᑕᕐᓇᕐᓂᖅᐹᖑᖕᒪᑦ 

ᐃᖕᒥᒨᖓᑎᓪᓗᒋᑦ ᑐᑭᓯᒋᐊᕈᑎᒃᓴᑦ ᐱᓪᓗᒋᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐱᔾᔪᑎᖃᕐᒪᑕ 

ᑎᒥᑦᑎᓐᓂᒃ, ᐃᓱᒪᕗᑦ ᖃᓄᐃᓐᓂᖏᓐᓂᒃ ᐊᒻᒪ ᐃᓕᖅᑯᓯᑦᑎᓐᓂᒃ.  ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ, ᐃᓱᒫᓘᑎᖃᕋᒪ ᖃᓄᖅ ᑕᒪᓐᓇ 

ᐊᑦᑕᕐᓇᖅᑎᒋᓂᐊᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᓴᐳᔾᔭᐅᓯᒪᔾᔪᒋᒋᐊᖃᖅᑕᖏᓐᓂᒃ 

ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᕐᕐᓂᒃ ᐊᒻᒪ ᐊᑐᐊᒐᕐᓂ.  ᓇᓗᒍᓐᓃᖅᑐᖓ ᑖᒃᑯᐊ ᓄᑖᑦ 

ᐋᓐᓂᐊᖅᑐᓕᕿᓂᕐᒧᑦ ᑐᑭᓯᒋᐊᕈᑎᒃᓴᖃᕐᓂᕐᒧᑦ ᐱᖁᔭᐃᑦ ᐱᑕᖃᕆᐊᖃᕐᓂᖏᓐᓂᒃ 

ᕗᑎᔅᑲᓚᒻᕕᐊᒥ.  

 

ᐋᖅᑭᒋᐊᕆᓂᖅ ᒫᓐᓇᐅᔪᖅ ᐱᔭᕆᐊᑐᔪᓂᒃ ᐊᒻᒪ ᐃᓗᐃᒃᑲᓪᓛᔪᓂᒃ ᒪᓕᒐᕐᓄᑦ ᐋᖅᑭᒃᓯᒪᔾᔪᑎᓂᒃ 

ᐋᖅᑭᒃᓯᒋᐊᖃᖅᑐᑐᖃᐅᓕᕐᒪᑕ.  ᒫᓐᓇᐅᔪᖅ ᐱᖁᔭᖅ ᓈᒻᒪᓐᖏᓗᐊᕐᒪᑦ ᓴᓂᖏᓐᓂᒃ ᐱᖁᔭᐃᑦ 

ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᐊᒻᒪ ᓯᓚᑖᓃᓯᒪᖕᒪᑦ ᐅᓪᓗᒥᐅᓕᖅᑑᑉ ᐋᓐᓂᐊᖅᑐᓕᕆᔾᔪᑎᓄᑦ.  

 

ᑖᓐᓇ ᐅᓂᒃᑳᖅ ᐊᑐᓕᖁᔨᔪᖅ ᐋᖅᑭᒃᓱᖅᓯᒪᑦᓯᐊᖅᑐᒥᒃ-ᓴᓇᔭᐅᓯᒪᔪᒥᒃ ᐱᖁᔭᕐᓂᑦ ᐊᒻᒪ ᐊᑐᐊᒐᕐᓂᒃ 

ᓴᐳᒻᒥᔭᐅᔾᔪᑕᐅᓂᐊᖅᑐᓂᒃ ᐃᖕᒥᒨᖓᔪᓂᒃ ᐃᓄᐃᑦ ᐋᓐᓂᐊᕈᑎᖏᓐᓄᑦ ᑐᑭᓯᒋᐊᕈᑎᒃᓴᑦ 

ᓈᒪᑦᓯᐊᕐᓗᒋᑦ, ᓇᓕᒧᒌᒡᓗᑎᒃ ᐊᒻᒪ ᓯᕗᒻᒧᐊᒍᒪᔫᔮᖅᑐᓂᒃ.  ᐊᖏᕈᑎᖃᕆᐊᖃᕐᒥᔪᑦ 

ᑐᑭᓯᒋᐊᕈᑎᒃᓴᑦ ᐃᖏᕐᕋᔾᔪᑎᒃᓴᖏᓐᓂᒃ ᓈᒻᒪᓈᖅᑕᑦᓯᐊᖁᓪᓗᖏᑦ ᐊᒻᒪ ᐊᑭᑐᓗᐊᖁᓇᒋᑦ 

ᓴᖅᑭᐅᒪᑎᑕᐅᓂᖏᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᐅᑏᑦ ᕗᑎᔅᑲᓚᒻᕕᐊᒥ ᐊᒻᒪ 

ᐱᔪᓐᓇᐅᑎᖃᑦᓯᐊᕐᓗᑎᒃ ᓯᓚᑖᓃᑦᑐᑦ ᐊᑐᖅᑎᐅᔪᑦ. 

 

ᐱᑕᖃᖁᓇᐅᒐᓗᐊᖅᑎᓪᓗᒍ ᐃᖕᒥᒨᖓᔪᑦ ᐊᒻᒪ ᑕᑯᓇᒃᑕᐅᒋᐊᖃᓐᖏᓐᓂᖏᓐᓄᑦ ᐋᖅᑭᒃᓯᒪᔾᔪᑏᑦ 

ᒪᓕᒐᑎᒍᑦ ᐊᑐᖅᑕᐅᑦᓯᐊᕐᓗᑎᒃ ᐊᒻᒪ ᐊᑐᕐᓗᑎᒃ, ᑕᐃᒫᑦᓴᐃᓐᓇᖅ, ᓅᑦᑕᕈᓐᓇᕆᐊᖃᖅᑐᖅ.  

ᐃᒪᓐᓇ ᖃᓄᖅᑑᕈᑕᐅᔪᓐᓇᕐᓗᓂ ᐱᕈᖅᐸᓪᓕᐊᔾᔪᑎᒃᓴᖏᓐᓂᒃ ᐱᖁᔭᐃᑦ ᐃᓂᓪᓚᒃᐸᓪᓕᐊᑎᓪᓗᒋᑦ 

ᓄᑖᓄᑦ ᐱᓕᕆᔾᔪᑕᐅᓂᐊᖅᑐᓄᑦ ᐊᒻᒪ ᐆᒃᑑᑕᐅᔪᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᐅᑏᑦ 

ᓴᖅᑭᐅᒪᑎᑕᐅᓂᖏᓐᓄᑦ. 

  

ᓄᑖᑦ ᐋᓐᓂᐊᖃᕐᓇᖏᑦᑐᓕᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐃᖕᒥᒨᖓᔪᓂᒃ ᐱᖁᔭᑦ ᐱᑕᖃᕆᐊᖃᖅᑐᑦ 

ᓴᐳᒻᒥᔾᔪᑎᒋᓂᐊᕐᓗᒋᑦ ᐊᒻᒪ ᓇᓗᓇᐃᔭᖅᓯᒪᑦᓯᐊᖅᑎᓪᓗᒍ, ᓇᓗᓇᓐᖏᑎᓪᓗᒍ ᐊᒻᒪ 

ᑕᑯᒃᓴᐅᑦᑎᐊᖅᑐᓂᒃ ᑕᖅᑲᒃᑯᐊ ᐱᖃᕆᐊᖃᕐᒪᑕ.  ᐃᓱᒪᒋᓪᓗᒍ ᒫᓐᓇ ᐱᖁᔭᐅᔪᓄᑦ ᐊᑐᖅᑕᐅᔪᑦ 

ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓕᕆᓂᕐᒧᑦ ᐊᓯᖏᓐᓂ ᑲᓇᑕᒥ ᐊᒻᒪ ᓄᓇᕐᔪᐊᓂ, ᑲᒪᓇᕋᔭᖅᐳᖅ 

ᑕᒡᕙᓂ ᕗᑎᔅᑲᓚᒻᕕᐊ ᐃᓱᒪᓕᐅᕈᑎᖃᖅᐸᑦ ᓅᒋᐊᕈᒪᓗᑎᒃ ᓄᑖᓄᑦ ᐊᓐᓂᐊᖃᕐᓇᖏᑦᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᖃᓂᕐᒧᑦ ᐃᖕᒥᒨᖓᔪᓂᒃ ᐱᖁᔭᓂᒃ.  ᑎᓕᐅᖅᐸᒃᑲ ᒐᕙᒪᒃᑯᑦ ᓅᒋᐊᖁᓪᓗᒋᑦ 



 

20 

ᑕᐃᒪᐃᑦᑐᓂᒃ ᐱᒋᐊᖅᑎᑕᐅᔪᓂᒃ ᒪᓕᒃᑐᓂᒃ ᐊᔾᔨᐅᖏᑦᑐᒃᑯᑦ ᐅᓂᒃᑲᓕᐊᕆᔭᐅᓯᒪᔪᓂᒃ ᐊᒻᒪ 

ᓯᕗᓪᓕᐅᔾᔭᐅᓯᒪᑦᓯᐊᕐᓗᓂ. 

 

ᐅᓂᒃᑳᓂᒃ ᑖᒃᑯᓄᖓ ᒪᓕᒐᓕᐅᕐᕕᖕᒧᑦ ᑖᒃᑯᓇᓐᖓᑦ ᑲᑎᒪᔨᕋᓛᓂᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᐳᔾᔨᓯᒪᓂᕐᒧᑦ 

ᐱᖁᔭᑦ ᕗᑎᔅᑲᓚᒻᕕᐊᒥ, ᐃᓘᓐᓇᑎᒃ ᐃᓚᐅᔪᑦ ᑲᑎᒪᔨᕋᓛᓂ ᐊᑐᓕᖁᔨᓚᐅᖅᑐᑦ ᐃᒪᐃᑦᑐᓂᒃ: 

 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐃᖕᒥᒨᖓᔪᓂᒃ ᐱᖁᔭᖅ 

ᑲᑎᒪᔨᕋᓛᑦ ᑐᓂᔭᐅᓚᐅᖅᑐᑦ ᑖᒃᑯᓇᓐᖓᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᓴᐳᒻᒥᔾᔪᑎᓕᕆᓂᕐᒧᑦ 

ᑲᑐᔾᔨᖃᑎᒌᓂᒃ ᐊᑐᓕᖁᔨᓪᓗᑎᒃ, ᐊᓯᖏᓐᓂᓪᓗ, ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᓗᑎᒃ ᓄᑖᓂᒃ 

ᐃᖕᒥᒃᑰᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐃᖕᒥᒨᖓᔪᓂᒃ ᐱᖁᔭᕐᓂᒃ 

ᓴᖅᑭᐅᒪᔪᓂᒃ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ.  ᑖᒃᑯᐊ ᑲᑐᔾᔨᖃᑎᒌᑦ ᐅᖃᓚᐅᖅᑐᑦ 

ᐱᑕᖃᖅᑎᑦᓯᒐᔭᕐᓂᕐᒥᓂᒃ ᐊᑑᑎᖃᑦᓯᐊᖅᑐᓂᒃ ᐊᐅᓚᔾᔪᑎᖃᖅᑎᓪᓗᒋᑦ ᐊᕕᒃᑐᑦᓯᒪᓂᐅᔪᓂ 

ᖃᕆᓴᐅᔭᒃᑰᖅᑐᓂᒃ ᐋᓐᓂᐊᕈᑕᐅᔪᓂᒃ ᑎᑎᕋᖅᓯᒪᕕᐅᔪᑦ ᑕᒪᒃᑯᐊ ᓇᓕᒧᒌᒋᐊᖁᓪᓗᒋᑦ 

ᐃᖕᒥᒨᒐᒋᐊᖃᖅᑐᑦ ᐊᒻᒪ ᐊᑐᖅᑕᐅᓂᖏᑦ ᑐᑭᓯᒋᐊᕈᑎᒃᓴᑦ ᑐᑭᓯᒋᐊᕈᑎᒃᓴᓂᒃ ᕿᒥᕐᕈᓂᖅᑎᒍᑦ 

ᐊᓯᐊᒎᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐃᖕᒥᒨᖓᔪᓂᒃ ᐱᖁᔭᖅᑕᖃᖅᐸᑦ 

ᐱᔭᑦᑑᑎᒐᔭᖅᑐᖅ ᐱᔾᔪᑎᒋᓪᓗᒋᑦ ᑖᒃᑯᐊ ᐊᖏᓂᖏᑦ ᐊᑐᖅᑕᐅᓂᖏᑦᑕ ᐃᓱᒪᖅᓲᑎᖃᕈᓐᓇᕐᓂᖅ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᖅ PIPA ᐱᔾᔪᑎᒋᓪᓗᒍ 

PIPA ᐊᑐᖅᑕᐅᖕᒪᑦ ᐋᓐᓂᐊᖅᑐᓕᕆᔨᒻᒪᕆᖕᓄᑦ ᓇᖕᒥᓂᖃᖅᑐᓄᑦ.  ᐋᖅᑭᒃᓱᐃᒐᔭᕐᒥᔪᖅ 

ᒥᓂᔅᑕᖃᕐᕕᐅᔪᑦ ᐊᓐᓂᐊᖃᕐᓇᖏᑦᑐᓕᕆᔨᑦ ᐊᒻᒪ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔪᓐᓇᐅᑎᓖᑦ 

ᑖᒃᑯᓇᓐᖓᑦ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᐳᒻᒥᓂᕐᒧᑦ ᐱᖁᔭᑦ FIPPA.  

ᑭᐅᔾᔪᑎᒋᓪᓗᒍ ᑲᑎᒪᔨᕋᓛᑦ ᐊᐱᖅᑯᑎᐊᓐᓄᑦ, ᑖᓐᓇ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᐅᔾᔨᓚᐅᖅᑐᖅ ᐱᐅᒃᓴᕐᓂᖅᓴᐅᓂᕐᒥᓂᒃ 

ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐃᒥᖕᒨᒐᔪᓕᕆᓂᕐᒧᑦ ᐱᖁᔭᓂᒃ ᑕᑯᒍᒪᓪᓗᓂ ᕗᑎᔅᑲᓚᒻᕕᐊᒥ 

ᐱᔾᔪᑎᒋᓪᓗᒋᑦ ᐊᓐᓂᐊᖅᑐᓕᕆᔨᐅᔪᑦ ᐊᔾᔨᐅᖏᑦᑐᒦᒻᒪᑕ ᐊᒻᒪ ᐊᔾᔨᐅᖏᑦᑐᒃᑯᑦ 

ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ.  ᐅᖃᐅᔾᔨᒋᐊᓚᐅᖅᑐᖅ ᓴᖅᑭᑎᑦᓯᓯᒪᓂᕐᒥᓂᒃ ᐊᔾᔨᐅᖏᑦᑐᓂᒃ 

ᐅᓂᒃᑳᓂᒃ ᐊᔭᐅᖅᑐᐃᔾᔪᑎᓂᒃ ᑕᐃᒪᓐᓇ ᐱᖁᔭᕐᓂᒃ ᐅᓪᓗᐊᓂ ᐊᐃᐳᕈ 2014.  

ᑖᒃᑯᐊ ᑲᑎᒪᔨᕋᓛᑦ ᐃᓱᒪᓚᐅᕐᒪᑕ ᑖᒃᑯᐊ ᐊᕕᒃᑐᑦᓯᒪᓂᐅᔪᒥ ᒐᕙᒪᐅᔪᑦ ᐋᖅᑭᒃᓱᐃᔪᒃᓴᐅᓂᖏᓐᓂᒃ 

ᐃᖕᒥᒃᑰᖅᑐᒥ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐃᒥᖕᒨᒐᔪᓕᕆᓂᕐᒧᑦ ᐱᖁᔭᓂᒃ ᐊᐅᓚᔾᔪᑕᐅᒐᔭᖅᑐᓂᒃ 

ᖃᓄᖅ ᐃᖕᒥᒨᖓᔪᑦ ᑎᑎᖅᑲᖁᑏᑦ ᑐᑭᓯᒋᐊᕈᑎᒃᓴᓂᒃ ᑲᑎᖅᓱᐃᒋᐊᖃᕐᓂᖏᑦ, ᐊᑐᕆᐊᖃᕐᓂᖏᑦ, 

ᓴᖅᑭᑎᑦᓯᒋᐊᖃᕐᓂᖏᑦ ᐊᒻᒪ ᓴᐳᔾᔨᓯᒪᔾᔪᑎᖃᕆᐊᖃᕐᓂᖏᑦ ᑲᑎᑕᐅᓗᑎᒃ ᐋᓐᓂᐊᖅᑐᓕᕆᓂᕐᒧᑦ. 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ:  

ᐊᑐᓕᖁᔭᐅᔪᑦ: 

14.  ᑖᒃᑯᐊ ᒐᕙᒪᒃᑯᑦ ᐋᖅᑭᒃᓱᐃᓗᑎᒃ ᓄᑖᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ 

ᑐᑭᓯᒋᐊᕈᑎᒃᓴᓕᕆᓂᕐᒧᑦ ᐃᒥᖕᒨᒐᔪᓕᕆᓂᕐᒧᑦ ᐱᖁᔭᓂᒃ ᒪᓕᒃᑐᓂᒃ ᒪᓕᒐᕐᓂᒃ ᐊᓯᖏᓐᓂ 

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ. 

 

ᐊᖏᕈᑎᖃᖅᑐᖓ ᑖᐃᓐᓇᐅᓚᐅᖅᑐᒥ ᕗᑎᔅ ᑲᓚᒻᕕᐊ ᑲᒥᓯᓇᒋᓚᐅᖅᑕᖓᓐᓂᒃ ᐊᒻᒪ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ.  

ᓄᖅᑲᐅᒥᒍᑎᒃᓴᖃᓐᖏᑦᑐᖓ ᐊᑐᓕᖁᔨᓗᖓ ᑕᐃᒫᑦᓴᐃᓐᓇᖅ ᐱᓕᕆᐊᖑᒃᐸᑦ ᓄᓇᕗᒥ. 

ᐊᑐᓕᖁᔭᐅᔪᑦ: 

ᐊᑐᓕᖁᔨᕗᖓ ᑖᒃᑯᐊ ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓗᑎᒃ ᐃ̀ᒥᒃᑰᖅᑐᒥᒃ ᐋᓐᓂᐊᖃᕐᓇᖏᑦᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᖃᕐᓂᕐᒧᑦ ᐱᖁᔭᕐᓂᑦ ᐊᔾᔨᐸᓗᖏᓐᓂᒃ ᒪᓕᒐᐃᑦ ᐊᓯᖏᓐᓂ ᑲᓇᐅᑉ ᐊᕕᒃᑐᖅᓯᒪᓂᖏᓐᓂ.  

ᑕᒪᓐᓇ ᐃᓚᖃᕋᔭᖅᑐᖅ ᑐᑭᖏᓐᓂᒃ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᔾᔪᑕᐅᔪᓂᒃ ᑐᑭᓯᒋᐊᕈᑎᖃᕐᓂᕐᒧᑦ, 

ᓇᓗᓇᐃᖅᓯᒪᑦᓯᐊᕐᓗᒋᑦ ᑭᓇᒃᑯᑦ ᐱᔪᓐᓇᖅᑎᑕᐅᒐᔭᕐᓂᖏᓐᓂᒃ ᐸᐸᑦᓯᔨᐅᓗᑎᒃ ᐊᒻᒪ ᓈᒻᒪᒃᑐᓂᒃ 

ᒪᓕᒐᒃᓴᖃᕐᓗᑎᒃ ᑲᑎᖅᓱᐃᓂᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ ᐃᖕᒥᒨᖓᔪᓂᒃ ᐋᓐᓂᐊᕈᑕᐅᔪᓂᒃ 

ᑐᑭᓯᒋᐊᕈᒃᓴᓂᒃ.  ᑕᒪᓐᓇ ᐃᓚᖃᖅᑐᒃᓴᐅᒋᕗᖅ ᒪᓕᒐᑎᒍᑦ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ ᑐᒃᓯᕋᕈᓐᓇᕐᓂᕐᒧᑦ 

ᓇᖕᒥᓂᖅ ᐃᖕᒥᒨᖓᔪᓂᒃ ᐋᓐᓂᐊᖏᓐᓄᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᐱᔪᓐᓇᐅᑎᖃᕐᓂᖅ ᑐᒃᓯᕋᕈᓐᓇᕐᓗᑎᒃ 

ᑕᒻᒪᖅᑕᐅᔪᑦ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ.  ᑖᒃᑯᐊ ᐸᐸᑦᓯᔨᐅᔪᑦ ᓇᓗᓇᐃᖅᓯᒪᑦᓯᐊᖅᑐᓂᒃ 

ᐱᓕᕆᐊᒃᓴᓂᒃᑎᑕᐅᓯᒪᓗᓂ ᐃᑲᔪᕆᐊᖃᕐᓂᕐᒥᑦ ᑐᒃᓯᕋᖅᑐᓂᒃ ᐊᑐᖅᑎᓪᓗᖏᑦ ᐱᔪᓐᓇᐅᑎᒥᓂᒃ 

ᐊᑐᕈᓐᓇᕐᓂᕐᒧᑦ.  ᑕᒪᓐᓇ ᐊᑐᖅᑕᐅᔪᖅ ᐊᖏᕈᑎᖃᖅᐸᓪᓕᐊᓂᕐᒧᑦ ᓴᖅᑭᑎᑕᐅᔪᒃᓴᐅᕗᑦ ᐊᑕᐅᓯᕐᒥᑦ 

ᑕᐅᑐᒐᖃᕐᓗᑎᒃ ᐊᖏᕈᑕᐅᓂᕋᖅᑕᐅᔪᒥᒃ ᒪᓕᓕᖅᑎᓪᓗᒍ ᐊᑐᖅᑕᐅᔪᓂᒃ ᐊᓯᖏᓐᓂ ᐊᕕᒃᑐᑦᓯᓂᐅᔪᓂ.  ᑕᒪᓐᓇ 

ᒪᓕᒐᔭᖅᑐᖅ ᖃᓄᐃᑦᑑᓂᖏᓐᓂᒃ ᓴᖅᑭᑎᑕᐅᔭᕆᐊᓖᑦ ᐊᖏᖅᑕᐅᖅᑳᕆᐊᓖᑦ ᐊᒻᒪ ᖃᑦᓰᓐᓇᐅᒃᐸᑕ 

ᐅᓄᕐᓂᖏᑦ ᐱᔾᔪᑕᐅᔪᑦ ᐊᖏᖅᑕᐅᒋᐊᖃᓐᖏᓪᓗᑎᒃ.  ᐊᑐᓕᖁᔨᕗᖓ ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓇᐅᑦᓯᖅᑐᖅᑎᐅᓗᓂ ᐊᓪᓚᒡᕕᐊ ᑕᒪᒃᑯᐊ ᓇᓕᒧᒌᑦᓯᐊᖁᓪᓗᒋᑦ ᐊᑐᖅᑕᐅᔪᑦ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒃᑕᐅᒋᐊᓖᑦ ᓄᓇᕗᓕᒫᒥ. 

ᐃᓚᖏᑦ ᐃᖕᒥᒃᑰᖅᑐᑦ ᐋᓐᓂᐊᖃᕐᓇᖏᑦᑯᓕᕆᓂᕐᒧᑦ ᑐᑭᓯᒋᐊᕈᑎᖃᕐᓂᕐᒧᑦ ᒪᓕᒐᐃᑦ ᐊᖏᔪᒻᒪᕆᐅᔪᑦ ᐊᒻᒪ 

ᐱᔭᕆᐊᑐᓪᓗᑎᒃ.  ᐊᑐᓕᖁᔨᕗᖓ ᑕᐅᑐᒐᐅᖁᓪᓗᒍ ᑕᒪᓐᓇ ᒪᓕᒐᖅ ᑐᑭᓯᓇᑦᓯᐊᕐᓗᓂ ᐊᒻᒪ 

ᐊᑐᖅᑕᐅᔪᓐᓇᕐᓂᓕᒫᖓᓄᑦ ᐋᖅᑭᒃᓯᒪᓗᓂ.  ᑕᒪᓐᓇ ᑐᑭᓯᐅᒪᖃᑎᒍᑕᐅᓂᖅᓴᐅᒐᔭᖅᑐᖅ ᐊᒻᒪ 

ᐅᓄᖅᓯᕚᓪᓕᕐᓗᓂ ᒪᓕᒃᑕᐅᓂᖓ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑎᒍᑦ. 

ᐱᑕᖃᕆᐊᖃᕐᓂᖓ ᑲᓐᖑᓇᖅᑐᓕᕆᔨ ᑎᒃᑯᐊᖅᑕᐅᓯᒪᔪᖅ 

ᐱᑕᖃᓐᖏᒻᒪᑦ ᑲᓐᖑᓇᖅᑐᒃᑰᕆᐊᓕᖕᓄᑦ ᑎᒃᑯᐊᖅᑕᐅᓯᒪᔪᒥᒃ ᕿᑭᖅᑕᓂ ᐋᓐᓂᐊᕐᕕᖕᒥ.  ᑕᒪᓐᓇ 

ᑭᓐᖒᒪᓇᓗᐊᕐᓂᖅᐹᖑᔪᖅ ᖃᑦᓯᑲᓪᓚᖕᓂ ᑭᓐᖒᒪᒋᔭᐅᔪᓂ ᐱᔾᔪᑎᒋᓪᓗᒋᑦ ᐃᖕᒥᒨᖓᔪᑦ ᓴᐳᔾᔭᐅᓯᒪᒋᐊᖃᕐᓂᖏᑦ 

ᑕᒡᕙᓂ ᐱᒻᒪᕆᐅᔪᒥ ᑎᒥᐅᔪᒥ.  ᓴᖅᑭᓯᒪᔪᖅ ᓇᓗᓕᕈᑕᐅᕙᖕᒪᑦ ᖃᓄᐃᓕᐅᕈᑎᖃᕆᐊᖃᕐᓂᖏᓐᓄᑦ 

ᐃᖅᑲᓇᐃᔭᖅᑏᑦ, ᐊᒻᒪ ᐃᓚᖓᒍᑦ ᐊᐅᓚᑦᓯᔩᑦ, ᒪᓕᒋᐊᖃᖅᑐᑎᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐊᒻᒪ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐱᐅᓂᖅᐹᑦ 

ᐊᑐᑕᐅᖃᑦᑕᖅᓯᒪᔪᑦ.  ᐃᓚᖓᒍᑦ, ᐃᓚᖏᑦ ᐊᑐᓃᖅᑐᑦ ᐅᖃᕐᕕᐅᓯᒪᔪᒃᓴᐅᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᐱᖅᓲᑎᒃᓴᖃᓕᕌᖓᑕ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᑭᓯᐊᓂ ᑕᒪᒃᑯᐊ ᐊᑐᓃᖅᑐᑦ ᐃᓕᓐᓂᐊᕌᓂᒃᓯᒪᖃᑦᑕᖏᒻᒪᑕ 

ᐊᒻᒪ ᐊᑐᓚᐅᖅᓯᒪᒐᑎᒃ ᐊᒻᒪ ᐱᓕᕆᐊᒃᓴᖃᖅᑎᑦᓯᔪᖃᕋᓂ ᑕᒪᒃᑯᐊ ᐊᑐᓃᖅᑐᑦ ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓂᒃ ᐊᒻᒪ 

ᐊᑐᕈᓐᓇᖅᓯᔾᔪᑎᒃᓴᖏᓐᓂᒃ ᐊᒻᒪ ᐱᓕᕆᐊᒃᓴᖃᖅᑎᑕᐅᔪᖃᓐᖏᒻᒪᑦ ᑎᓕᐅᕆᓂᐊᖅᑐᓂᒃ 

ᐃᓕᓐᓂᐊᖅᑎᑕᐅᒐᔭᕐᓂᖏᓐᓄᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ.  ᑲᓐᖑᓇᕆᐊᖃᖅᑐᓕᕆᓂᕐᒧᑦ ᐱᖁᔭᑦ ᐊᒻᒪ 

ᐃᓕᖅᑯᓯᐅᕙᒃᑐᑦ ᐊᓯᔾᔨᖅᐸᓪᓕᐊᖏᓐᓇᕐᒪᑦ ᓱᑲᔪᒥᒃ ᐊᒃᑐᖅᑕᐅᓯᒪᓪᓗᑎᒃ ᓄᑖᓄᑦ ᐱᓕᕆᔾᔪᑎᓄᑦ ᐊᒻᒪ ᓄᑖᓄᑦ 

ᐃᖕᒥᒨᖓᔪᓄᑦ ᐊᒃᓱᕈᕐᓇᖅᑐᓂᒃ.  ᐅᓪᓗᓕᒫᕐᓗᒍ ᐱᓕᕆᐊᒃᓴᐅᖕᒪᑦ ᖃᐅᔨᒪᑦᓯᐊᖅᑐᒧᑦ ᐅᓪᓗᒥᒨᖓᔪᓂᒃ ᓲᕐᓗ 

ᐊᓯᔾᔨᐅᑕᐅᔪᓂᒃ. 

 

ᐊᐱᖅᓱᕐᓂᖅᑎᓐᓂ, ᐱᑕᖃᓐᖏᓐᓂᖓ ᖃᐅᔨᒪᔪᒥᒃ ᐊᒻᒪ ᐃᓕᓐᓂᐊᖅᓯᒪᑦᓯᐊᖅᑐᒥᒃ ᑲᓐᖑᓇᖅᑐᓕᕆᓂᕐᒧᑦ 

ᑎᒃᑯᐊᖅᑕᐅᓯᒪᔪᒥᒃ ᓇᓗᓇᐃᖅᑕᐅᓚᐅᖅᑐᖅ ᐊᑲᐅᓐᖏᔾᔪᑕᐅᓂᖓᓄᑦ ᒪᓕᒋᐊᖃᕐᑐᓂ ᑲᓐᖑᓇᖅᑑᑎᑕᐅᒋᐊᓕᖕᓄᑦ 

ᒪᓕᒋᐊᓕᖕᓂᑦ.  ᐃᑲᔪᖅᓱᖅᑕᐅᒻᒪᕆᓚᐅᖅᑐᖅ ᐊᐅᓚᑦᑎᔨᓄᑦ/ᑐᑭᒧᐊᒃᑎᑦᑎᔨᓄᑦ ᑲᑎᒪᖃᑎᒋᔭᑦᑎᓐᓄᑦ 

ᓴᖅᑭᑎᑕᐅᒐᔭᕐᓂᖓ ᐃᓂᒃᓴᖅ ᑕᐃᒪᐃᑦᑐᒧᑦ.  ᐱᑕᖃᕆᐊᖃᕐᓂᖓ ᓴᓐᖏᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐊᒻᒪ 

ᓯᕗᓕᖅᑎᖃᑦᓯᐊᕐᓂᖅ ᓴᖅᑭᐅᒪᑎᑕᐅᓯᒪᔪᖅ ᐅᖃᐅᓯᐅᓪᓗᓂ ᐃᐅᕘᑕ ᐊᔪᐃᓐᓇᕆᐊᕈᑎᖃᖅᑐᓄᑦ 

ᐃᖅᑲᖅᑐᐃᕕᖓᓐᓄᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᖅ ᐃᓚᐅᑎᑦᓯᔪᓂᒃ ᐊᐃᕘᑕᒥ ᓇᓕᒧᐊᓂᒃ ᓄᓇᕗᒥ ᐊᑐᕈᓐᓇᕐᓂᕐᒧᑦ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᐃᖕᒥᒨᖓᔪᓄᑦ ᐱᖁᔭᑦ: 

 

"… ᑕᒪᒃᑮᒃ ᐃᓱᒪᖅᓲᑎᖃᕈᓐᓇᕐᓂᑦᒧ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᖏᑦ 

ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᖅ ᐊᒻᒪ  ᓴᐳᔾᔭᐅᓯᒪᓂᖏᑦ ᑐᑭᓯᒋᐊᕈᑎᒃᓴᑦ ᐊᒻᒪ 

ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᑦ ᐱᔭᕆᐊᑐᓪᓗᑎᒃ ᒪᓕᒐᐅᖕᒪᑎᒃ.  ᑎᑎᕋᖅᓯᒪᓂᖏᑦ ᐊᑐᓂ 

ᐅᖃᐅᓯᖃᖅᑐᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐊᒻᒪ ᑕᒪᒃᑯᐊ ᑎᑎᕋᖅᓯᒪᕕᐅᔪᑦ ᓱᓕ ᐊᓯᐊᓄᑦ 

ᑕᑯᓂᐊᖁᔨᔪᑦ ᒪᓕᒐᒃᓴᒃᑲᓐᓂᕐᓄᑦ.  ᐊᑐᓂ ᐱᖁᔭᑦ ᐊᓂᒍᓐᓇᐃᓪᓕᓇᐃᑦ ᐅᕝᕙᓘᓐᓃᑦ ᓲᕐᓗ 

ᓇᓚᐅᑦᓵᕐᕖᑦ, ᑕᐃᒪᐃᒻᒪᑦ ᐱᔭᕆᐊᑐᖃᑦᑕᖅᑐᖅ ᑐᑭᑖᖅᑎᑦᓯᒋᐊᒃᓴᖅ.  ᑖᒃᑯᐊ 

ᐊᑐᓕᖅᑎᑦᓯᓂᖏᑦ ᓴᖅᑭᑎᑦᓯᓯᒪᔪᑦ ᓄᑖᓂᒃ ᒪᓕᒐᕐᓂᒃ ᐱᑕᖃᕆᐊᖃᖅᑎᑦᓯᔪᓂ 

ᖃᐅᔨᒪᔪᒻᒪᕆᖕᓂᑦ ᑭᐳᒃᑎᖔᕐᓗᒋᑦ ᐊᒻᒪ ᖃᑎᖅᓱᖅᓯᒪᑯᓘᔭᖅᑐᓂᒃ.  ᐅᖃᕋᔭᕈᑦᑕ ᑕᒪᓐᓇ 

ᓈᒻᒪᖏᓐᓂᖓᓂ ᐊᑐᖅᑎᓄᑦ, ᐅᖃᓐᖏᓗᐊᖅᑐᒍᑦ." ᐃᐅᕘᑕ (ᑐᑭᓯᒋᐊᕈᑎᖃᕐᓂᕐᒧᑦ ᐊᒻᒪ 

ᐃᖕᒥᓂᖅᓱᕈᓐᓇᕐᓂᕐᒧᑦ ᑲᒥᓯᓇ) v. ᐃᐅᕘᑕ (ᐃᓱᒪᖅᓲᑎᖃᕈᓐᓇᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ 

ᓴᐳᒻᒥᔾᔪᑎᖃᕐᓂᕐᒧᑦ ᐃᖕᒥᒨᖅᑐᓂᒃ ᐱᖁᔭᕐᓄᑦ ᐃᓱᒪᓕᐅᖅᑏᑦ), 2011 ABCA 36 at para 15. 

 

ᐅᐃᒍᐊ C ᑖᒃᑯᓇᓂ ᐃᖕᒥᓂᖅᓱᕈᓐᓇᕐᓂᕐᒧᑦ ᐋᖅᑭᒃᓯᒪᔾᔪᑕᐅᔪᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᖁᓂᕐᒧᑦ ᓄᓇᕗᑦ ᒐᕙᒪᖏᓐᓂ, ᐱᓕᕆᐊᒃᓴᖏᓐᓄᑦ ᓇᓗᓇᐃᔭᐅᑏᑦ ᑕᐃᒪᓐᓇ 

ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑐᑦᑕᕐᕕᒃᓴᒧᑦ.  ᑕᒪᓐᓇ ᐱᒋᐊᕈᑎᒋᓗᒍ ᐱᐅᔪᖅ ᑭᓯᐊᓂ ᓈᒻᒪᓈᖅᑕᖏᑦᑐᖅ ᒪᑯᑎᒎᓇᖅ: 

 

$ ᑖᓐᓇ ᐃᓄᒃ ᐊᖓᔪᖅᑳᖑᖃᑕᐅᓗᓂ ᕿᑭᖅᑕᓂ ᐋᓐᓂᐊᕐᕕᐅᑉ ᑲᑐᔾᔨᖃᑎᒌᖓᓂ ᒪᓂᒪᕕᐅᑦᓯᐊᕐᓗᓂ 

ᑐᑭᒧᐊᑦᑎᑦᑎᔨᒧᑦ ᐊᒻᒪ ᑕᒪᒃᑯᓄᖓ ᐊᐅᓚᑦᑎᔨᐅᔪᓄᑦ ᕿᑭᖅᑕᓂ ᐊᓐᓂᐊᕐᕕᖕᒥ. 

 

$ ᑖᓐᓇ ᐃᓄᒃ ᐱᓕᕆᐊᖃᕐᓂᐊᕐᓗᓂ ᐱᓕᕆᖃᑎᒋᔭᐅᑎᓪᓗᒋᑦ ᐋᓐᓂᐊᖅᑐᖅ ᐃᖕᒥᒨᖓᓂᕐᒧᑦ ᐅᓂᕐᓗᒃᑎᓪᓗᒍ 

ᐊᒻᒪ ᑐᒃᓯᕋᕐᓗᓂ ᐊᑐᕈᒪᓗᓂ ᐊᓐᓂᐊᕈᑕᐅᔪᓕᒫᓂᒃ ᕿᒥᕐᕈᒍᓐᓇᕐᓂᖅ ᐊᑖᒍᑦ ᓇᓪᓕᐊᑐᐃᓐᓇᖅ ᐃᒥᒎᖅᑐᖅ 

ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᖃᕐᓂᕐᒧᑦ ᒪᓕᒐᑦ ᐅᕝᕙᓘᓐᓃᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑦ. 

 ᑕᓐᓇ ᐃᓚᖃᖅᑐᒃᓴᐅᕗᖅ ᐱᓕᕆᐊᒃᓴᖃᑎᑕᐅᓗᓂ ᐅᖃᐅᔾᔨᒋᐊᖅᑎᐅᕐᓂᕐᒧᑦ  ᑖᒃᑯᓄᖓ ᑐᑭᒧᐊᒃᑎᑦᑎᔨᒧᑦ 

ᐊᒻᒪ ᐊᐅᓚᑦᓯᔨᐅᖃᑎᒌᓄᑦ ᐱᔾᔪᑎᒋᓪᓗᒋᑦ ᓄᑖᑦ ᐱᓕᕆᐊᒃᓴᑦ, ᐊᑐᐊᒐᐃᑦ ᐊᒻᒪ ᐃᓕᖅᑯᓯᐅᒋᐊ ᓕᑦ. 

 

 ᑖᓐᓇ ᐃᖅᑲᓇᐃᔮᒃᓴᖏᑦᑕ ᓇᓗᓇᐃᔭᐅᑖ ᐅᖃᐅᓯᖃᑦᓯᐊᕐᓗᓂ ᖃᓄᖅ ᐱᓕᕆᖃᑎᖃᕐᓂᐊᓂᖓᓂᒃ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ ᓴᖅᑭᒐᔪᖕᓂᐊᕐᓗᓂ. 

 

 ᑖᓐᓇ ᐃᓄᒃ ᓇᓗᓇᐃᖅᓯᒪᑦᓯᐊᕐᓗᓂ ᐊᖓᔪᖅᑳᖑᓂᖓᓂᒃ ᐅᖃᐅᔾᔨᒋᐊᕈᓐᓇᕐᓗᓂ ᐱᓪᓗᒋᑦ ᐃᖕᒥᒨᖓᔪᑦ 

ᒪᓕᒃᑕᐅᔭᕆᐊᖃᕐᓂᖏᓐᓂᒃ ᐊᕕᒃᑐᑦᓯᒪᓂᐅᔪᓂ ᐋᓐᓂᐊᕐᕕᖕᓄᑦ ᐊᒻᒪ ᐱᓕᕆᕕᐊᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

 

ᐅᔾᔨᖅᑐᖁᔨᓂᖅ 

 

ᐱᓕᕆᐊᖃᖅᓯᒪᔪᕕᓃᑦ ᓄᓇᕗᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᕕᐊᑦ ᐱᔾᔪᑎᒋᓪᓗᒍ 

ᐋᖅᑭᒃᓱᐃᕙᓪᓕᐊᓂᖅ ᐃᖅᑲᓇᐃᔮᕆᔭᐅᓂᐊᖅᑐᑦ ᓇᓗᓇᐃᔭᐅᑎᖏᓐᓂᒃ ᑲᓐᖑᓇᖅᑐᓕᕆᓂᕐᒧᑦ 

ᑎᒃᑯᐊᖅᑕᐅᓯᒪᔪᒃᓴᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔨᑦᓯᖅᑎᐅᒐᔭᕐᓗᓂ ᑲᓐᖑᓇᖅᑐᓕᕆᔨᐅᓗᓂ ᕿᑭᖅᑕᓂ 

ᐋᓐᓂᐊᕐᕕᖕᒧᑦ.  ᑖᓐᓇ ᐃᓂᐅᔪᖅ ᑭᓯᐊᓂ ᓴᖅᑭᑎᑕᐅᓪᓚᕆᓚᐅᖅᓯᒪᓐᖏᑦᑐᖅ ᐊᒻᒪ ᐃᖅᑲᓇᐃᔭᖅᑎᖃᕋᓂ.  

ᐃᓱᒪᒋᔭᐅᓪᓗᓂ  ᑮᓇᐅᔭᑭᒃᓴᕐᓂᖅ ᐊᒻᒪ ᐊᑭᑦᓯᐊᕆᐊᖃᕐᓂᖏᓐᓄᑦ ᐊᒻᒪ 

ᑮᓇᐅᔭᖅᑐᓗᐊᕆᐊᖃᓐᖏᓐᓂᖏᓐᓄᑦ ᓴᖅᑭᐅᒪᑎᑦᓯᓂᖅ ᑕᖅᑲᒃᑯᓄᖓ ᐱᔨᑦᓯᕋᐅᑎᓂᒃ, ᐊᐱᖅᓲᑎᒋᔭᕋ 

ᑕᑎᖃᕈᓐᓇᕐᓂᐊᕐᒪᖔᑕ ᑲᓐᖑᓇᖅᑐᓕᕆᔨᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᖃᐅᑕᒫᓅᖓᔪᓂᒃ 

ᓯᕗᓕᖅᑎᐅᒋᐊᖃᕐᓗᓂ ᕿᑭᖅᑕᓂ ᐋᓐᓂᐊᕐᕕᖕᒥ.  ᑕᒪᓐᓇ ᒪᕐᕉᖕᓂᑦ ᐱᔾᔪᑎᖃᖅᑐᖅ: 

 

 ᕿᑭᖅᑕᓂ ᐋᓐᓂᐊᕐᕕ ᐋᓐᓂᐊᓪᓚᕆᒃᑐᓄᑦ ᐋᓐᓂᐊᕐᕕᑑᖕᒪᑦ ᓄᓇᕗᒥ.  ᐱᑕᖃᕆᐊᖃᖅᑐᓂᒃ 

ᐊᒥᓱᓂᒃ ᐋᓐᓂᐊᖅᑐᓕᕆᔨᓂᒃ ᐃᖅᑲᓇᐃᔭᖅᑎᓕᒃ, ᐃᓚᐅᓪᓗᑎᒃ ᐋᓐᓂᐊᓯᐅᖅᑏᑦ ᐊᒻᒪ ᓘᒃᑖᑦ.  

ᐊᖏᓂᖅᐹᑦ ᐅᓄᕐᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ ᑕᐅᖅᓰᒍᑕᐅᕙᒃᑐᑦ 

(ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ) ᓄᓇᕗᒥ ᓴᖅᑭᖃᑦᑕᖅᑐᑦ ᑕᐃᑲᓂ ᕿᑭᖅᑕᓂ 

ᐋᓐᓂᐊᕐᕕᖕᒥ. 

 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᖓᒍᑦ ᐅᖓᓯᒃᓴᓗᐊᕐᒪᑦ ᐋᓐᓂᐊᕐᕕᖕᒥᑦ ᐊᒻᒪ 

ᐱᓕᕆᐊᖃᕐᓂᐊᕋᓗᐊᖅᑎᓪᓗᒋᑦ ᐊᖏᔪᓂᒃ ᐋᓐᓂᐊᖃᕈᑕᐅᔪᓂᒃ, ᑕᒪᓐᓇ 

ᐃᓚᐅᑎᑦᓯᓗᐊᕐᓂᐊᖏᑦᑐᖅ ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᕐᒥᑦ ᐋᓐᓂᐊᕐᕕᓕᐊᖅᑐᓄᑦ 

ᐊᒻᒪ ᐃᖃᐃᓕᓴᕐᓂᕐᒧᑦ.  ᐊᒥᓲᓂᖅᐹᖏᑦ ᐊᒃᓱᕈᕐᓇᕈᑎᖏᑦ ᑕᒪᑐᒪ ᐃᖕᒥᒨᖓᔪᓂ ᐱᓕᕆᐊᖃᕐᓂᖅ 

ᑖᒃᑯᐊ ᐋᓐᓂᐊᕆᔭᐅᔪᓕᒫᑦ ᓴᖅᑭᑎᑕᐅᔪᓐᓇᕐᓂᐊᕐᒪᑕ ᐋᓐᓂᐊᕐᕕᓕᐊᖅᓯᒪᓂᒃᑯᑦ ᐅᕝᕙᓘᓐᓃᑦ 

ᐊᔪᕈᓐᓃᖅᓴᐃᓂᕐᒧᑦ ᐱᔨᑦᓯᕈᑎᑎᒍᑦ. 

 

 ᓴᖅᑭᑎᑕᐅᓂᐊᖅᐸᑦ ᐋᓐᓂᐊᖅᑐᓕᕿᓂᕐᒧᑦ ᓯᕗᓕᖅᑎᒃᓴᖅ ᐃᓕᓐᓂᐊᖅᑐᓕᕆᔨᒃᑯᓐᓂ ᒥᓂᑕᐅᑎᑦᓯᓂᐊᖅᑐᑦ 

ᕿᑭᖅᑕᓂ ᐋᓐᓂᐊᕐᕕᖕᒥᑦ ᐊᒻᒪ 150 ᐃᖅᑲᓇᐃᔭᖅᑏᑦ ᐊᒻᒪ ᐃᓘᓐᓇᑎᒃ ᐊᓐᓂᐊᖅᑐᑦ ᐱᔨᑦᓯᖅᑕᖏᑦ 

ᓴᓐᖏᔪᓂᒃ ᐋᖅᑭᑦᑎᐊᖅᓯᒪᔪᓂᒃ ᐃᖕᒥᒨᖓᔪᓂᒃ ᑲᒪᔾᔪᑎᖃᑦᓯᐊᕐᓗᑎᒃ. 

 

 ᐱᔾᔪᑎᑕᖃᓐᖏᑦᑐᖅ ᓱᖕᒪᑦ ᑲᓐᖑᓇᖅᑐᓕᕆᔨ ᕿᑭᖅᑕᓂ ᐋᓐᓂᐊᕐᕕᖕᒥ ᐱᔨᑦᓯᕈᓐᓇᖅᑐᖅ ᓯᕗᓕᖅᑎᐅᓗᓂ 

ᐋᓐᓂᐊᖅᑐᓕᕆᓂᕐᒧᑦ ᑲᓐᖑᓇᖅᑑᑎᑕᐅᒋᐊᖃᖅᑐᓂᒃ ᐊᕕᒃᑐᑦᓯᒪᓂᐅᔪᒧᑦ ᐊᒻᒪᓗ ᐱᓕᕆᐊᖃᕋᓗᐊᕐᓗᓂ 

ᑲᓐᖑᓇᖅᑐᓕᕆᓂᕐᒧᑦ ᓯᕗᓕᖅᑎᐅᓗᓂ ᕿᑭᖅᑕᓂ ᐋᓐᓂᐊᕐᕕᖕᒥ. 

 

 ᑲᓐᖑᓇᖅᑐᓕᕆᔨ ᐱᐅᓯᕚᓪᓕᖅᑎᑦᓯᕙᖕᒪᑕ ᖃᐅᔨᒪᔭᒥᓂᒃ ᐊᑐᖅᑐᑎᒃ ᐊᑐᖅᑕᐅᔪᓐᓇᖅᑐᓂᒃ 

ᐋᓐᓂᐊᖏᓐᓇᕐᓂᐊᓕᖅᑐᓂᒃ ᐸᖅᑭᕕᐅᔪᒧᑦ ᐱᔾᔪᑎᒋᓪᓗᒍ ᓴᖅᑭᖃᑦᑕᕐᓂᖅᓴᐅᓂᐊᕐᓂᖏᑦ 

ᐋᓐᓂᐊᕆᔭᐅᔪᓕᒫᓂᒃ ᐊᒥᖅᑳᕈᑎᖃᖃᑦᑕᕐᓂᖅ.  ᑎᒃᑯᐊᖅᓯᒍᑎᖃᕐᓂᖅ ᐱᓕᕆᐊᒃᓴᓂᒃ 

ᑲᓐᖑᓇᖅᑐᓕᕆᓂᕐᒧᑦ ᓯᕗᓕᖅᑎᐅᓂᐊᖅᑐᒥᒃ ᑭᓇᒧᑦ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᓂ 

ᐅᓄᕈᓐᓃᖅᐹᓪᓕᖅᑎᑦᓯᒐᔭᖅᑐᖅ ᐃᓕᒍᓐᓇᑦᓯᐊᖅᑕᖏᓐᓂᒃ ᐊᑐᕐᓗᓂ ᐱᓕᕆᐊᕆᓗᒋᑦ. 

 

ᐊᑐᓕᖁᔭᐅᔪᖅ: 

ᐊᑐᓕᖁᔨᕗᖓ ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᑎᒃᑯᐊᖅᓯᓗᓂ ᑲᓐᖑᓇᖅᑐᓕᕆᔨᖃᕐᕕᐅᓂᐊᕐᓗᓂ ᒪᑯᐊ 

ᐱᑕᖃᕐᓗᑎᒃ: 

$ ᑎᒃᑯᐊᖅᑕᐅᓗᓂ ᓯᕗᓕᖅᑎᐅᓂᐊᕐᓗᓂ ᑲᓐᖑᓇᖅᑐᓕᕆᓂᕐᒧᑦ ᒪᓕᒃᑕᐅᒋᐊᓕᖕᓂᑦ ᕿᑭᖅᑕᓂ 

ᐋᓐᓂᐊᕐᕕᖕᒥ ᐱᓕᕆᐊᓄᑦ, 

$ ᐊᖓᔪᖅᑳᖑᔾᔪᑎᖃᑦᓯᐊᕐᓗᓂ ᐊᑐᕈᓐᓇᕐᓗᒋᑦ ᑐᑭᒧᐊᒃᑎᑦᑎᔨ ᐊᒻᒪ ᐊᖓᔪᖅᑲᐅᑎᐅᔪᑦ,  

 

$ ᐱᓕᕆᐊᒃᓴᓂᒃᑎᑕᐅᓗᓂ ᐋᖅᑭᒃᓱᐃᓗᓂ ᐊᒻᒪ ᐊᑐᓕᖅᑎᑦᓯᓗᓂ ᓈᒪᔪᓂᒃ ᑲᓐᖑᓇᖅᑑᑎᑕᐅᒋᐊᓕᖕᓄᑦ 

ᐊᐅᓚᑦᓯᔾᔪᑎᒃᓴᓂᒃ ᐱᓕᕆᐊᓂᒃ, ᐃᓚᐅᓗᑎᒃ ᑲᓐᖑᓇᖅᑐᓕᕆᓂᕐᒧᑦ ᐊᐅᓚᑦᓯᔨᐅᓂᐊᖅᑐᑦ 

ᑎᑎᕋᖅᑕᐅᓯᒪᕕᐅᒋᐊᖃᖅᑐᒥ ᐱᓕᕆᕕᐅᔪᒥ ᕿᑭᖅᑕᓂ ᐋᓐᓂᐊᕐᕕᖕᒥ, 

  

$ ᓂᓪᓕᐅᑎᖃᖃᑦᑕᕐᓂᐊᕐᓗᓂ ᑐᑭᒧᐊᒃᑎᑦᑎᔨᒧᑦ ᐊᒻᒪ ᐊᖓᔪᖅᑲᐅᑎᓄᑦ ᓴᖅᑭᑎᑦᓯᒍᓂ ᐱᐅᔪᓂᒃ 

ᑲᓐᖑᓇᖅᑑᑎᑕᐅᒋᐊᓕᖕᓄᑦ ᒪᓕᒍᑕᐅᓂᐊᖅᑐᓂᒃ ᓄᑖᓂᒃ ᐱᓕᕆᐊᓂᒃ, ᓄᑖᓂᒃ ᖃᕆᓴᐅᔭᒃᑯᑦ 

ᐱᓕᕆᔾᔪᑕᐅᓂᐊᖅᑐᓂᒃ ᐊᒻᒪ ᐊᑐᐊᒐᕐᓂᒃ, 

  

$ ᐱᓕᕆᐊᖃᕐᓂᐊᕐᓗᓂ ᐋᖅᑭᒃᓱᐃᓂᕐᒥᑦ ᓈᒪᔪᓂᒃ ᐊᔾᔨᒌᓐᖏᑦᑐᓂᒃ ᑎᑎᕋᖅᓯᒪᔪᓂᒃ ᐊᑐᐊᒐᒃᓴᓂᒃ ᐊᒻᒪ 

ᐃᓕᖅᑯᓯᐅᓂᐊᖅᑐᓂᒃ ᑲᖑᓇᖅᑑᑎᑕᐅᒋᐊᓖᑦ ᒪᓕᒃᑕᐅᔾᔪᑎᒃᓴᖏᓐᓂᒃ ᐊᒻᒪ ᓇᐅᑦᓯᖅᑑᑎᒃᓴᓂᒃ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᑦᓯᐊᕐᒪᖔᑕ ᑕᒪᒃᑮᑎᒍᑦ ᑐᑭᓯᒋᐊᖅᑎᑦᓯᓂᒃᑯᑦ ᓄᑖᓂᒃ 

ᐃᖅᑲᓇᐃᔭᖅᑎᓂᒃ ᐊᒻᒪ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑎᒃᓴᓂᒃ ᒫᓐᓇᐅᔪᖅ ᐃᖅᑲᓇᐃᔭᖅᑎᐅᔪᓄᑦ 

ᐊᒻᒪ ᐃᑲᔪᑐᐃᓐᓇᖃᑦᑕᖅᑐᑦ ᐊᒻᒪ ᑳᓐᑐᕌᒃᑎᐅᔪᑦ, 

 

$ ᑕᒪᒃᑯᐊ ᓈᒻᒪᑦᓯᐊᖁᓪᓗᒋᑦ ᑲᓐᖑᓇᖅᑑᑎᑕᐅᒋᐊᓖᑦ ᓴᐳᔾᔭᐅᓯᒪᔾᔪᑎᖏᑦ ᓯᓚᑖᓄᑦ ᑳᓐᑐᕌᒃᑎᑦᓯᓂᒃᑯᑦ 

ᐃᓚᐅᑎᑦᓯᔪᓂᒃ ᐊᖏᔪᓂᒃ ᐃᖕᒥᒨᖓᔪᓂᒃ ᐋᓐᓂᐊᕆᔭᐅᔪᓂᒃ ᑐᑭᓯᒋᐊᕈᑎᒃᓴᓂᒃ, 

 

$ ᐱᓕᕆᖃᑎᖃᓗᐊᕐᓂᐊᕐᓗᓂ ᑖᒃᓇᓂ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ ᐊᓪᓚᒡᕕᐊ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ, 

  

$ ᐱᓕᕆᖃᑎᖃᑦᓯᐊᕐᓗᓂ ᐋᓐᓂᐊᕈᑕᐅᔪᑦ ᑎᑎᕋᖅᓯᒪᕕᐊᓂ ᐱᓕᕆᕕᐅᔪᒥᒃ ᐊᒻᒪ ᖃᕆᓴᐅᔭᓕᕆᓂᕐᒧᑦ 

ᐱᓕᕆᕕᐅᔪᒥᒃ ᑕᒪᒃᑯᐊ ᑲᓐᖑᓇᖅᑑᑎᑕᐅᒋᐊᓖᑦ ᐃᓱᒪᒃᓴᖅᓯᐅᕈᑕᐅᑦᓯᐊᖁᓪᓗᒋᑦ ᐊᒻᒪ 

ᖃᐅᔨᓴᖅᑕᐅᑦᓯᐊᖁᓪᓗᒋᑦ ᑕᒪᒃᑯᐊ ᐱᓕᕆᕕᐅᔪᑦ ᐱᓕᕆᓂᖃᖅᑎᓪᓗᒋᑦ, 

  

$ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑕᒪᒃᑯᐊ ᑐᒃᓯᒋᐊᕈᑎᒃᓴᑦ ᐱᓪᓗᒋᑦ ᐋᓐᓂᐊᖅᑐᑦ 

ᑲᓐᖑᓇᖅᑎᑕᐅᒋᐊᖃᕐᓂᖏᓐᓄᑦ ᐱᔪᓐᓇᐅᑎᖏᑦ ᐅᖃᐅᓯᐅᕙᒡᓗᑎᒃ ᐋᓐᓂᐊᕐᕕᓕᐊᖅᑐᓄᑦ ᐊᒻᒪ 

ᑕᖅᑲᒃᑯᓄᖓ ᐅᖃᓕᒫᒐᒃᓴᑎᒍᑦ, ᐊᑭᓐᓇᖕᒥᐅᑕᑎᒍᑦ ᐊᒻᒪ ᕿᑭᖅᑕᓂ ᐋᓐᓂᐊᕐᕕᐅᑉ ᐃᑭᐊᖅᑭᕕᐊᓂ, 

 

$ ᐋᖅᑭᒋᐊᕈᑎᖃᖅᓯᒪᓗᑎᒃ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᖕᒥ ᐱᐅᓂᖅᐹᖑᒋᐊᖃᕐᓂᕐᒧᑦ ᑐᑦᑕᕐᕕᒃ ᐊᒻᒪ 

ᐊᓪᓚᒡᕕᐅᑉ ᐱᓕᕆᐊᖏᑦ ᐸᒡᕕᓴᐃᓐᖏᓪᓗᑎᒃ ᖃᓄᑐᐃᓐᓇᖅ, ᐊᐳᖅᑕᐅᑎᐅᓂᐊᓐᖏᓪᓗᑎᒃ 

ᐅᕝᕙᓘᓐᓃᑦᓴ ᓴᓂᕐᕙᐃᓂᐊᓐᖏᑉᓪᓗᑎᒃ ᐱᓕᕆᐊᖑᔪᓂᒃ ᐊᒻᒪ ᑕᐅᑐᒐᕆᔭᖏᓐᓂᒃ 

ᑲᓐᖑᓇᖅᑐᓕᕆᔨᐅᑉ ᐊᒻᒪ ᑲᓐᖑᓇᖅᑑᑎᑕᐅᒋᐊᖃᕐᓂᖏᑦ ᐊᓐᓂᐊᖅᑐᑦ ᐱᔪᓐᓇᐅᑎᖏᑦ ᐊᒻᒪ ᐃᓄᐃᑦ 

ᑕᖅᑲᒃᑯᐊ.  ᑕᒪᓐᓇ ᐃᓚᖃᕋᔭᖅᑐᖅ ᒥᑭᓂᖅᐹᖑᒐᓗᐊᒥᒃ ᑐᑦᑕᕐᕕᐅᔪᖅ ᐃᓕᓐᓂᐊᖅᓯᒪᓗᓂ 

ᑲᓐᖑᓇᖅᑐᓕᕆᓂᕐᒥᑦ ᐊᒻᒪ ᓇᓗᓇᐃᖅᓯᒪᑦᓯᐊᕐᓗᑎᒃ ᑐᓴᐅᒪᖃᑦᑕᐅᑎᒍᑎᒃᓴᖏᑦ ᑖᑦᓱᒪ ᑐᑦᑕᕐᕕᐅᔫᑉ 

ᐊᒻᒪ ᑲᓐᖑᓇᖅᑐᓕᕆᔨ. 

 

ᑕᒪᓐᓇ ᑭᒡᓕᓯᓂᐊᕐᓂᖅ ᑕᑯᒃᓴᐅᑎᑦᓯᑦᓯᐊᖅᑐᖅ ᐱᑕᖃᕆᐅᖃᕐᓂᖓᓂᒃ ᓇᓗᓇᐃᖅᓯᒪᑦᓯᐊᖅᑐᓂᒃ ᐊᒻᒪ 

ᓇᓕᒧᒌᒃᑐᓂᒃ ᒪᓕᒐᒃᓴᓂᒃ ᐊᐅᓚᑦᓯᔾᔪᑕᐅᓂᐊᖅᑐᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᐃᓚᖃᖅᑐᑦ 

ᑎᒥᒥᒍᑦ ᐃᓱᒪᒥᒍᓪᓗ ᐋᓐᓂᐊᖃᕐᓂᖏᓐᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ ᖃᓄᐃᑦᑐᓂᒃ 

ᐊᑐᓚᐅᕐᒪᖔᖏᑦ ᐊᒻᒪ ᑎᒥᒥᑕ ᐃᒥᖏᓐᓂᒃ ᐃᓚᓐᖓᖅᓯᒪᓂᖏᑕᓗ ᖃᐅᔨᓵᕕᓂᕐᓄᑦ ᑕᖅᑲᒃᑯᓄᖓᐅᒐᓗᐊᖅᐸᑦ 

ᐅᕝᕙᓘᓐᓃᑦ ᓇᖕᒥᓂᖃᖅᑐᑦ ᓄᓇᕗᒥ ᐃᓚᓕᐅᔾᔨᑦᓯᐊᕐᓗᑎᒃ ᐱᐅᓂᖅᐹᓂᒃ ᐊᑐᖅᑕᐅᖃᑦᑕᖅᓯᒪᔪᓂᒃ ᑲᓇᑕᓕᒫᓂ 

ᐋᖅᑭᒃᓱᐃᓂᖅ ᓯᕗᒻᒧᐊᑦᓯᐊᖅᑐᓂᒃ ᑲᓐᖑᓇᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᒃ 

ᐅᔾᔨᕆᐊᓂᒃᑕᕗᑦ ᐱᔭᕆᐊᑐᓂᖓᓂᒃ ᐱᑕᖃᖅᑎᓐᓇᒍ ᑲᓐᖑᓇᖅᑐᓕᕆᓂᕐᒧᑦ ᐃᓂᐅᔪᒥᒃ, ᐃᖕᒥᒃᑰᖅᑐᒥᒃ 

ᐱᑕᖃᖅᑎᓐᓇᒍ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐱᖁᔭᕐᓂᒃ, ᑎᒃᑯᐊᖅᑕᐅᓯᒪᓐᖏᓐᓂᖓ ᕿᑭᖅᑕᓂ 

ᐋᓐᓂᐊᕐᕕᒃ “ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓂᖓᓂᒃ” ᐊᒻᒪ ᓄᖑᑉᐸᓪᓕᐊᑐᐃᓐᓇᕐᓂᖓ ᓵᑕᒃᓴᖃᕐᓂᖏᑦ ᑕᖅᑲᒃᑯᐊ 

ᖃᓄᐃᓕᐅᕈᑕᐅᓂᖏᓐᓄᑦ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ.  ᑕᒪᑐᒪ ᖄᖓᒍᑦ, ᑭᒡᓕᓯᓂᐊᓂᕗᑦ 

ᓴᖅᑭᑎᑦᓯᔪᑦ ᓇᓗᓈᕿᔪᓂᒃ ᐊᔾᔨᒌᓐᖏᑦᑐᓂᒃ ‘ᖃᓐᖑᓇᖅᑑᑎᑦᓯᒋᐊᖃᕐᓂᕐᒧᑦ’ ᐊᑐᐊᒐᐃᑦ ᐊᒻᒪ ᐊᖅᑯᑕᐅᒋᐊᓖᑦ 

ᑐᑭᓯᐅᒪᔭᐅᑦᓯᐊᕋᑎᒃ ᐃᖅᑲᓇᐃᔭᖅᑎᓕᒫᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᐅᑉ.  ᓇᓂᓯᔪᓐᓇᓚᐅᓐᖏᑦᑐᒍᑦ 

ᓇᓗᓇᐃᖅᓯᒪᑦᓯᐊᖅᑐᒥᒃ ᐱᓪᓗᒋᑦ ᐊᑐᖅᑕᐅᔪᓐᓇᕐᓂᖏᑦ ᐊᔾᔨᒌᓐᖏᑦᑐᑦ ᐊᑐᐊᒐᐃᑦ ᓴᖅᑭᑎᑕᐅᓯᒪᔪᑦ ᐊᓯᖏᓐᓄᑦ 

ᓄᓇᕗᑦ ᒐᕙᒪᖏᑦᑕ ᑎᒥᖁᑎᖏᓐᓄᑦ. 

 

ᓄᓇᕗᑦ ᒐᕙᒪᖏᑦᑕ ᐃᑭᐊᖅᑭᕕᐊ (www.gov.nu.ca) ᐃᓚᐅᓪᓗᑎᒃ ᒪᑯᐊ ᐅᖃᐅᓯᖃᕐᕕᐅᔪᑦ ᑎᑎᕋᖅᓯᒪᔪᑦ: 

ᐊᖏᕈᑕᐅᓯᒪᔪᑦ ᖃᕆᓴᐅᔭᒃᑯᑦ ᑎᑎᕋᕈᑏᑦ ᐊᒻᒪ ᐃᑭᐊᖅᑭᕕᖕᓂᑦ ᖃᕆᓴᐅᔭᒃᑯᑦ ᐊᑐᕐᓂᕐᒧᑦ 

ᐊᑐᐊᒐᐃᑦ (ᐱᓕᕆᕕᐊᑦ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᓯᖅᑏᑦ) 

  

http://www.gov.nu.ca/

ᐊᖏᕈᑕᐅᓯᒪᔪᓂᒃ ᐊᑐᖃᑦᑕᕐᓂᕐᒧᑦ ᓅᑦᑕᖅᑐᓄᑦ ᑎᒍᒥᐊᒐᕐᓄᑦ ᐊᑐᐊᒐᐃᑦ  

ᐊᖏᕈᑕᐅᓯᒪᔪᓂᒃ ᐊᑐᖃᑦᑕᕐᓂᕐᒧᑦ ᓅᑦᑕᖅᑐᓄᑦ ᐊᑐᐊᒐᐃᑦ  

ᑎᑎᕋᖅᓯᒪᒋᐊᖃᖅᑐᓄᑦ ᐊᐅᓚᑦᓯᓂᕐᒧᑦ ᐊᑐᐊᒐᑦ ᐊᖏᕈᑕᐅᓯᒪᔪᓂᒃ ᐊᑐᖃᑦᑕᕐᓂᕐᒧᑦ 

ᓅᑦᑕᖅᑐᓄᑦ ᐊᑐᐊᒐᐃᑦ  

 

ᐃᓅᖃᑎᒌᓄᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᑐᐊᒐᑦ (ᐱᓕᕆᕕᐊᑦ ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᓯᖅᑏᑦ) ᐃᑦᑕᕐᓂᑕᓕᕆᓂᕐᒧᑦ ᐊᑐᐊᒐᑦ 

(ᐱᓕᕆᕕᐊᑦ ᐃᓕᖅᑯᓯᓕᕆᔨᒃᑯᑦ, ᐱᖅᑯᓯᓕᕆᔨᒃᑯᓪᓗ)  

 

ᐊᔾᔨᓕᐅᕈᑎᒃᑯᑦ ᓇᐅᑦᓯᖅᑐᕐᓂᖅ ᐊᒻᒪ ᓂᐱᓕᐅᕆᓂᕐᒧᑦ ᐃᓕᓐᓂᐊᕐᕕᖕᓂ ᐊᑐᐊᒐᑦ ᐊᒻᒪ 

ᑐᑭᒧᐊᒍᑎᒃᓴᑦ (ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ)  

 

ᐊᑐᕈᓐᓇᕐᒃᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᐃᖕᒥᒨᖓᔪᓄᑦ ᐊᑐᐊᒐᑦ 

(ᐊᐅᓚᑦᑎᔨᑦ, ᒐᕙᒪᐅᖃᑎᒌᓕᕆᔩᓪᓗ)  

 

ᐃᖕᒥᒨᖅᑐᓂᒃ ᓯᖁᒥᑦᓯᔾᔪᑎᖃᖅᑐᖃᖅᐸᑦ ᐊᒻᒪ ᖃᓄᐃᓕᔪᖃᖅᐸᑦ ᐊᑐᐊᖓᑦ 

(ᐊᐅᓚᑦᑎᔨᑦ, ᒐᕙᒪᐅᖃᑎᒌᓕᕆᔩᓪᓗ)   

 

ᓄᓇᕗᑦ ᒐᕙᒪᖏᑦᑕ ᑲᓐᖑᓇᖅᑐᒃᑰᕆᐊᓕᓂᑦ ᐊᐅᓚᑦᓯᓂᕐᒧᑦ ᑐᒃᒧᐊᒍᑎᖓᑦ (ᑎᑎᕋᖅᓯᒪᔪᑦ ᒪᓕᒋᐊᓖᑦ) 

ᑎᑎᖅᑕᐅᓯᒪᓐᖏᑦᑐᑦ ᐊᑐᐊᒐᐅᓂᖏᓐᓂᒃ ᒐᕙᒪᒃᑯᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᐊᓂ.  ᖃᐅᔨᒋᐊᕐᕕᒃᓴᖃᖅᑐᖅ 

ᓇᒧᓐᖓᐅᖁᔨᔪᓂᒃ ᑭᓯᐊᓂ ᑲᓐᖑᓇᖅᑐᒃᑰᕆᐊᓕᖕᓂᑦ ᓯᖁᒥᑦᓯᓂᖅ ᐊᒻᒪ ᖃᓄᐃᒍᑕᐅᔪᓄᑦ ᐊᑐᐊᒐᐃᑦ 

ᑎᑎᖅᑕᐅᓯᒪᔪᑦ ᐃᑭᐊᖅᑭᕕᖕᒥ.  ᑖᒃᑯᐊ ᑐᑭᒧᐊᒍᑏᑦ ᐊᒻᒪ ᐊᑕᔪᑦ 132-ᓂᒃ ᒪᒃᐱᒐᓖᑦ.  ᑖᒃᑯᐊ ᐊᒡᒍᖅᓯᒪᔪᑦ 

ᓯᑕᒪᐅᔪᖅᑐᑦ ᑎᑎᕋᖅᓯᒪᔪᑦ ᐅᑯᐊᖑᔪᑦ: 

 

 1. ᑲᓐᖑᓇᖅᑐᒃᑰᖅᑎᑦᓯᒋᐊᖃᕐᓂᖅ ᓄᓇᕗᑦ ᒐᕙᒪᖏᓐᓂ 

2. ᑲᓐᖑᓇᖅᑑᑎᑦᓯᓂᖅ ᐊᒻᒪ ᑐᓴᐅᒪᖃᑎᒌᖕᓂᖅ 

3. ᓴᖅᑭᑎᑦᓯᓂᖅ ᑎᑎᕋᖅᓯᒪᕕᐅᔪᓂᒃ ᐱᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ       

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂᒃ 

4. ᑲᓐᖑᓇᖅᑑᑎᑦᓯᓂᖅ ᐊᒻᒪ ᑳᓐᑐᕌᒃᑎᑦᓯᓂᖅ 

5. ᑲᓐᖑᓇᖅᑑᑎᑦᓯᓂᖅ ᐊᒻᒪ ᐃᖅᑲᓇᐃᔭᖅᑐᓕᕆᓂᖅ 

6. ᓈᒪᔪᓂᒃ ᐃᓕᖅᑯᓯᐅᒋᐊᖃᖅᑐᓂᑦ ᐱᓕᕆᐊᖃᕐᓗᓂ ᐃᖕᒥᒨᖓᔪᓂᒃ ᓯᖁᒥᑦᓯᓂᕐᒧᑦ ᐊᒻᒪ ᓴᖅᑭᑦᑐᑦ     

ᖃᓄᐃᓕᐅᕈᑕᐅᔪᑦ 

7. ᓈᒪᔪᓂᒃ ᐃᓕᖅᑯᓯᐅᒋᐊᖃᖅᑐᑦ ᐱᓕᕆᐊᖃᕐᓗᓂ ᑲᓐᖑᓇᖅᑑᑎᑕᐅᒋᐊᖃᖅᑐᓄᑦ 

ᐊᒃᑐᕐᓂᕐᒧᑦ ᕿᒥᕐᕈᓂᖅ 

 

8. ᐃᓕᖅᑯᓯᐅᔪᑦ ᑲᓐᖑᓇᖅᑐᒃᑰᕆᐊᖃᖅᑐᓂᒃ ᖃᐅᔨᓴᐃᓗᓂ ᐊᒻᒪ ᑲᓐᖑᓇᖅᑑᑎᑕᐅᒋᐊᖃᖅᑐᓂᒃ 

ᒪᓕᑦᓯᐊᕐᒪᖔᑕ ᑭᒡᓕᓯᓂᐊᓂᖅ 

 

ᑎᑎᕋᖅᓯᒪᔪᖅᑕᖃᖅᑐᖅ ᑕᒡᕙᓂ ᑲᓐᖑᓇᖅᑐᒃᑰᕆᐊᓕᖕᓂᑦ ᓯᖁᒥᑦᓯᓂᖅ ᐊᒻᒪ ᖃᓄᐅᓕᔪᖃᖅᑎᓪᓗᒍ ᐊᑐᐊᒐᑦ 

ᑎᑎᖅᑲᖁᑎᖏᑦ ᓄᓇᕗᑦ ᒐᕙᒪᖏᑦᑕ ᐃᑭᐊᖅᑭᕕᐊᓂ, ᑖᒃᑯᐊ: 

 

" ᐃᑲᔪᖅᓱᐃᕐᓗᒍ ᐱᖁᔭ (ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ) ᐊᒻᒪ ᒪᓕᒋᐊᓖᑦ, ᑖᒃᑯᐊ 

ᑲᓐᖑᓇᖅᑐᒃᑰᕆᐊᓕᖕᓂᑦ ᐊᐅᓚᑦᓯᓂᕐᒧᑦ ᒪᓕᒋᐊᓖᑦ ᐊᖅᑯᑎᖃᕈᑕᐅᓂᐊᖅᑐᑦ ᐱᑕᖃᕆᐊᖃᖅᑐᓂᒃ 

ᐱᔭᕆᐊᑭᓐᓂᖅᓴᐅᖁᓪᓗᒋᑦ ᐊᑐᓕᖅᑎᑕᐅᓂᖏᑦ ᑲᓐᖑᓇᖅᑐᒃᑰᖅᑎᑦᓯᒋᐊᖃᕈᑎᑦ ᐊᔾᔨᒌᒃᑐᑦ 

ᒐᕙᒪᒃᑯᑦ ᑎᒥᖁᑎᓕᒫᖏᓐᓂ.  ᐅᓂᒃᑳᖅᓯᒪᔪᓂᒃ ᓇᓗᓇᐃᔭᓯᒪᔪᓂᒃ ᖃᓄᐃᓕᐅᕈᑕᐅᒋᐊᓖᑦ ᐊᒻᒪ 

ᐋᖅᑭᒋᐊᕈᑕᐅᒋᐊᓖᑦ ᑭᐅᔾᔪᑎᒋᓗᒋᑦ ᐊᒻᒪ ᓴᖅᑭᑎᑦᓯᑦᑕᐃᓕᔾᔪᑎᒋᓗᒋᑦ ᑲᓐᖑᓇᖅᑑᒋᐊᖃᖅᑐᓄᑦ 

ᓯᖁᒥᑦᓯᓂᕐᒧᑦ ᐊᒻᒪ ᒪᓕᓐᖏᓐᓂᕐᒧᑦ, ᖃᐅᔨᒋᐊᒃᑭᑦ ᑲᓐᖑᓇᖅᑐᒃᑰᕆᐊᓕᖕᓂᑦ ᐊᐅᓚᑦᓯᓂᕐᒧᑦ 

ᒪᓕᒋᐊᓖᑦ. 

 

ᑭᒡᓕᓯᓂᐊᕐᓂᕗᑦ ᓴᖅᑭᑎᑦᓯᔪᑦ ᐊᖏᔫᓐᖏᑦᑐᓂᒃ ᑖᒃᑯᓇᓐ ᒪᓕᒋᐊᓕᖕᓂ ᕿᑭᖅᑕᓂ ᐋᓐᓂᐊᕐᕕᖕᒥ.  

ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒪᒃᓴᖅᓯᐅᕈᑎᒋᓚᐅᖅᑕᕗᑦ ᐊᑐᓂ ᑕᒪᒃᑯᐊ ᑎᑎᕋᖅᓯᒪᔪᑦ ᐊᒻᓄ ᑐᑭᒧᐊᒍᑕᐅᒋᐊᓖᑦ 

ᕿᒥᕐᕈᓪᓗᒋᑦ ᖃᓄᖅ ᐊᑑᑎᖃᖅᑎᒋᓂᖏᑦ ᑲᓐᖑᓇᖅᑐᒃᑰᕆᐊᓕᖕᓂᑦ ᒪᓕᖕᓂᕐᒧᑦ ᕿᑭᖅᑕᓂ ᐋᓐᓂᐊᕐᕕᖕᒥ.  ᑖᒃᑯᐊ 

ᓯᕗᓪᓖᑦ ᐱᖓᓱᑦ ᑎᑎᕋᖅᓯᒪᔪᑦ ᒪᓕᒋᐊᓕᖕᓂ ᑕᑯᒥᓇᖅᑐᑦ ᐱᓪᓗᒋᑦ ᑕᒻᒪᕋᑎᒃ ᐅᖃᐅᓯᖃᖅᑐᑦ 

ᑲᓐᖑᓇᖅᑐᓕᕆᓂᕐᒧᑦ ᓂᕆᐅᒋᔭᐅᔪᓂᒃ ᓇᓪᓕᐊᓐᓂᑐᐃᓐᓇᖅ ᑎᒥᐅᔪᓂ.  ᐱᑕᖃᐅᕐᒥᔪᖅ ᐆᒃᑑᑎᒃᓴᓂᒃ ᐊᒻᒪ 

ᐅᓂᒃᑳᖅᓯᒪᔪᓂᒃ ᐃᓕᖅᑯᓯᐅᒋᐊᖃᖅᑐᓂᒃ ᑲᓐᖑᓇᖅᑐᒃᑰᕆᐊᓕᖕᓂᑦ ᖃᐅᔨᓴᕈᑎᖃᕐᓗᓂ ᐊᒻᒪ ᒪᓕᒋᐊᖃᕐᓂᕐᒧᑦ 

ᑭᒡᓕᓯᓂᐊᕐᓂᖅ.  ᑎᑎᕋᖅᓯᒪᒐᓗᐊᖅᑎᓪᓗᒍ ᐅᖃᐅᓯᖅ ᑎᑎᕋᖅᓯᒪᓂᐊᓂ 8 ᒪᓕ ᒋᐊᓕᖕᓂ ᑖᓐᓇ ᑎᑎᕋᖅᓯᒪᔪᖅ 

ᐋᖅᑭᒃᓱᖅᑕᐅᓯᒪᔪᖅ “ᐃᑲᔫᑎᖁᓪᓗᒍ” ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ᐊᐅᓚᑦᑎᔨᒧᑦ ᐊᒻᒪ ᑐᑦᑕᕐᕕᐅᔪᒧᑦ ᐱᓕᕆᐊᖃᕋᓱᐊᖅᑎᓪᓗᒋᑦ 

ᓴᖅᑭᑎᑦᓯᑦᑕᐃᓕᒪᓂᕐᒥᑦ ᐃᖕᒥᒨᖓᔪᒥᒃ  ᓇᓗᓇᐃᔭᕐᓗᒋᑦ ᑭᓐᖒᒪᕕᐅᔪᑦ ᐊᒻᒪ ᓴᓐᖐᓐᓂᐅᔪᑦ ᐊᐅᓚᔾᔪᑕᐅᔪᓂ, 

ᐊᑐᐊᒐᕐᓂ ᐊᒻᒪ ᐃᓕᖅᑯᓯᕆᕙᒃᑲᖏᓐᓂ ᑎᒥᖁᑎᖏᑦᑕ”  ᖃᐅᔨᓚᐅᖅᑐᒍᑦ ᖃᐅᔨᔾᔪᑎᒃᓴᖃᓐᖏᓐᓂᖓᓂᒃ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᖃᐅᔨᓴᐃᓂᕐᒥᑦ ᐅᕝᕙᓘᓐᓃᑦ ᑲᓐᖑᓇᖅᑑᑎᑕᐅᒋᐊᖃᖅᑐᑦ ᒪᓕᒃᑕᐅᖕᒪᖔᑕ 

ᖃᓄᐃᓕᐅᕈᑎᕕᓂᕐᓂᑦ ᕿᑭᖅᑕᓂ ᐋᓐᓂᐊᕐᕕᖕᒥ ᑐᖔᒍᑦ ᑕᒪᑐᒪ ᑭᒡᓕᓯᓂᐊᓂᐅᑉ. 

ᐊᑲᐅᓐᖏᓕᐅᕈᑎᖃᑦᓴᐅᑎᒋᔪᖅ ᑎᑎᕋᖅᓯᒪᓂᐊ 6:  ᓈᒪᔪᑦ ᐃᓕᖅᑯᓯᐅᔪᒃᓴᑦ ᐱᓕᕆᐊᖃᕐᓗᓂ 

ᑲᓐᖑᓇᖅᑑᑎᑕᐅᒋᐊᓕᖕᓂᑦ ᓯᖁᒥᑦᓯᓂᕐᒥᑦ ᐊᒻᒪ ᓴᖅᑭᑦᑐᓂᒃ.   

 

ᐊᔾᔨᒌᓐᖏᓐᓂᖏᑦ ᑕᑯᒃᓴᐅᑎᑕᐅᔪᑦ ᒪᒃᐱᒑᓂ 35 ᑖᒃᑯᓇᓂ ᑲᖑᓇᖅᑑᒋᓕᖕᓂᑦ ᓴᖅᑭᑦᑐᖃᕐᓂᖅ ᐊᒻᒪ 

ᑲᓐᖑᓇᖅᑑᑎᑕᐅᒋᐊᓕᖕᓂᑦ ᓯᖁᒥᑦᓯᔾᔪᑎᖃᕐᓂᖅ ᐃᒪᓕᖓᔪᑦ: 

ᑲᓐᖑᓇᖅᑑᑎᑕᐅᒋᐊᓖᑦ ᖃᓄᐃᒍᑕᐅᓂᖏᑦ ᓴᖅᑭᑦᑐᑦ ᕿᓚᒥᑯᓗᒃ ᐊᒻᒪ ᐱᔭᕆᐊᑭᑦᑐᒥᒃ 

ᐋᖅᑭᒃᑕᐅᔪᓐᓇᖅᑐᑦ ᓇᓪᓕᐊᓂᑐᐃᓐᓇᖅ ᐅᑲᐅᓐᖏᑎᑦᓯᔪᖃᕋᓂ ᐃᓄᖕᒧᑦ.  

ᐋᖅᑭᑲᐅᖅᑐᖅᑕᐅᒐᔪᒃᑐᑦ ᐃᖅᑲᓇᐃᔭᖅᑎᒧᑦ ᖃᐅᔨᔪᒧᑦ. 

 

ᑲᓐᖑᓇᖅᑐᒃᑰᕆᐊᓕᖕᓂᑦ ᓯᖁᒥᑦᓯᒍᑎᖃᕐᓂᖅ, ᐊᓯᐊᒍᑦ, ᓴᖅᑭᑎᑦᓯᔪᓐᓇᖅᑐᑦ 

ᓈᒻᒪᖏᔾᔪᑎᒻᒪᕆᐅᓂᒃ ᐊᑐᓃᖅᑐᓄᑦ ᐊᒻᒪ/ᐅᕝᕙᓘᓐᓃᑦ ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ 

ᐊᒻᒪ ᓴᓐᖏᔫᑎᑦᓯᒋᐊᓖᑦ ᐊᒻᒪ ᓈᒪᓗᑎᒃ ᖃᓄᐃᓕᐅᕈᑎᒃᓴᑦ ᒥᑭᓂᖅᐹᖑᖁᓪᓗᒋᑦ 

ᓱᕋᐃᔾᔪᑕᐅᔪᑦ.  ᑕᒪᒃᑯᐊ ᐅᖃᐅᓯᐅᑲᐅᑎᒋᒋᐊᓖᑦ ᐊᒻᒪ ᐅᓂᒃᑳᖅᓯᒪᑦᓯᐊᖅᑐᓂᒃ 

ᑭᐅᔾᔪᑎᒋᓗᒋᑦ. 

 

ᖃᑦᓯᑲᓪᓚᖕᓂᑦ ᑖᒃᑯᐊ ᐊᑲᐅᓐᖏᓕᐅᕈᑎᖃᖅᑐᑦ ᐊᔾᔨᒌᓐᖏᔾᔪᑕᐅᔪᑦ.  ᐃᓚᖓᑦ ᑐᑭᒋᑎᑕᐅᔪᖅ 

ᑲᓐᖑᓇᖅᑐᒃᑰᕆᐊᓕᖕᓂᑦ ᓯᖁᒥᑦᓯᓗᓂ ᑎᑎᕋᖅᓯᒪᓂᐊᓂ 49.8 ᑖᒃᑯᓇᓂ ᐱᖁᔭᕐᔪᐊᓂ ᐊᔾᔨᒌᓐᖏᑎᑦᓯᖏᑦᑐᖅ.  

ᐱᑕᖃᖅᑎᑦᓯᔪᑦ ᐃᒪᓐᓇ: 

 

8. ᐱᔾᔪᑎᒋᓪᓗᒍ ᑖᓐᓇ ᐊᕕᒃᓯᒪᓂᐊ, ᑲᓐᖑᓇᖅᑑᒋᐊᖃᖅᑐᓂᒃ ᓯᖁᒥᑦᓯᔾᔪᑎᖃᖅᐸᑦ     

 ᐱᔾᔪᑎᒋᓪᓗᒋᑦ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

 

(a) ᑐᑭᓯᒋᐊᕈᑎᒃᓴᑦ ᕿᒥᕐᕈᔭᐅᓪᓗᑎᒃ ᐊᒻᒪ ᑕᒪᓐᓇ ᕿᕐᒥᕐᕈᓂᖅ 

ᐊᖏᖅᑕᐅᓯᒪᓐᖏᑦᑐᖅ ᑖᒃᑯᓄᖓ ᐱᖁᔭᕐᓄᑦ; 

(b)     ᑖᒃᑯᐊ ᑐᑭᓯᒋᐊᕈᑎᒃᓴᑦ ᓴᖅᑭᑎᑕᐅᒃᐸᑕ ᐊᒻᒪ ᑕᒪᓐᓇ ᓴᖅᑭᑎᑕᐅᔪᖅ 

ᐊᖏᑉᕈᑕᐅᓯᒪᓐᖏᑉᐸᑦ ᑖᑦᓱᒧᖓ ᐱᖁᔭᕐᒧᑦ; ᐅᕝᕙᓘᓐᓃᑦ 

(c)     ᑖᒃᑯᐊ ᑐᑭᓯᒋᐊᕈᑎᒃᓴᑦ ᔭᒐᑕᐅᓐᓂᖅᐸᑕ ᐊᒻᒪ ᔭᒐᑕᐅᔪᑦ ᓴᖅᑭᑎᑦᓯᒃᐸᑕ 

ᑐᑭᓯᒋᐊᕈᑎᒃᓴᓂᒃ ᕿᒥᕐᕈᔭᐅᔪᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᒃᐸᑕ 

ᐱᔪᓐᓇᐅᑎᖃᕋᑎᒃ ᐊᑖᒍᑦ ᑖᑦᓱᒪ ᐱᖁᔭᐅᑉ. 

 

ᓱᓕ, ᓇᓪᓕᐊᑐᐃᓐᓇᖅ ᓯᖁᒥᑦᓯᒍᑕᐅᔪᖅ ᑕᑯᓴᐅᑲᐅᑎᒋᒐᔭᓐᖏᑦᑐᖅ.  ᐱᓗᐊᖅᑐᒥᒃ ᑕᒪᓐᓇ ᖃᓄᐃᓕᒍᑕᐅᔪᖅ 

ᓇᓪᓕᐊᑐᐃᓐᓇᕐᓄᑦ ᓯᖁᒥᑦᓯᒍᑕᐅᔪᓄᑦ ᐊᔾᔨᒌᓐᖏᑦᑑᔪᓐᓇᖅᑐᑦ ᐊᒃᑑᑕᐅᔪᑦ ᐊᑐᓃᖅᑐᓄᑦ.  ᑕᒪᓐᓇ ᐃᓱᒪᒋᔭᐅᓂᖓ 

ᑕᐃᔭᐅᔪᓐᓇᖅᑐᖅ “ᑲᓐᖑᓇᖅᑑᒋᐊᖃᖅᑐᓄᑦ ᖃᓄᐃᑦᑐᖃᓂᖓ”  ᑲᖑᖏᓴᐅᑕᐅᔪᓐᓇᖅᑐᖅ ᐃᓚᖏᓐᓄᑦ 

ᐃᖅᑲᓇᐃᔭᖅᑏᑦ ᓱᕋᐃᑦᑕᐃᓕᒐᓱᐊᕐᓗᑎᒃ, ᐊᒻᒪ ᐃᓱᒪᒃᓱᖅᓯᐅᕈᑎᖃᑦᓯᐊᕈᓐᓇᖅᓯᓗᑎᒃ ᖃᓄᐃᓕᒐᔭᕐᓂᖓᓂᒃ 

ᓇᓗᓇᐃᖅᓯᔪᖃᖅᐸᑦ ᐊᑲᐅᓐᖏᓕᐅᕈᑕᐅᔪᓂᒃ ᐃᓕᖅᑯᓯᐅᕙᒃᑐᓂᒃ ᐊᒻᒪ ᐊᑐᓕᖅᑎᑦᓯᓂᕐᒧᑦ ᐋᖅᑭᒋᐊᕈᑎᒃᓴᑦ. 

 

ᐱᐅᓂᖅᓴᖅ ᐊᑐᖅᑕᐅᔪᓐᓇᖅᑐᖅ ᓇᓗᓇᐃᔭᖅᑕᐅᓯᒪᔪᖅ 2013 ᑐᑭᒧᐊᒍᑏᑦ ᓴᐳᔾᔨᓯᒪᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᖃᓂᖅ ᑖᒃᑯᓇᓐᖓᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ.  ᑖᓐᓇ ᑎᑎᕋᖅᓯᒪᔪᖅ ᓇᓗᓇᐃᖅᓯᔪᖅ 

ᑲᓐᖑᓇᖅᑑᒋᐊᖃᖅᑐᓂᒃ ᖃᓄᐃᔾᔪᑎᖃᕐᓂᖅ “ᐸᓴᒋᔭᐅᔪᖅ ᐊᑕᐅᓯᐅᓗᓂ ᐅᕝᕙᓘᓐᓃᑦ ᖃᑦᓯᑲᓪᓚᐅᓗᑎᒃ 

ᐱᒍᒪᔭᐅᖏᑦᑐᑦ, ᓂᕆᐅᒋᔭᐅᓐᖏᑦᑐᓪᓘᓐᓃᑦ ᐊᖏᕈᑕᐅᓯᒪᓐᖏᑦᑐᑦ ᐊᑐᖅᑕᐅᔪᓐᓇᕐᓂᖏᓐᓂᒃ, 

ᓴᖅᑭᑎᑕᐅᔪᓐᓴᕐᓂᖏᓐᓂᓪᓘᓐᓃᑦ ᐃᖕᒥᒨᖓᔪᑦ ᐋᓐᓂᐊᓄᑦ ᑐᑭᓯᒋᐊᕈᑎᒃᓴᑦ”.  ᑲᓐᖑᓇᖅᑑᒋᐊᖃᖅᑐᓂᒃ 

ᓯᖁᒥᑦᓯᒍᑎᖃᕐᓂᖅ ᓇᓗᓇᐃᖅᑕᐅᓯᒪᔪᖅ “ᓇᓗᓇᐃᖅᑐᖅ” ᐊᖏᖅᑕᐅᓯᒪᒐᓂ ᐅᕝᕙᓘᓐᓃᑦ ᒪᓕᒐᑎᒍᑦ 

ᓯᖁᒥᑦᓯᓪᓗᓂ ᐊᑐᖅᑐᖅ, ᓴᖅᑭᑎᑦᓯᔪᕐᓘᓐᓃᑦ ᐃᖕᒥᒨᖓᔪᓂᒃ ᐅᕝᕙᓘᓐᓃᑦ ᐃᖕᒥᒨᖓᔪᑦ ᐋᓐᓂᐊᓄᑦ 

ᑐᑭᓯᒋᐊᕈᑎᒃᓴᑦ.” (ᒪᒃᐱᒐᖅ 200 [ᐅᖃᖅᑕᐅᒋᐊᒃᑲᓐᓂᖅᑐᑦ].  

 

ᑖᒃᑯᐊ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᔾᔨᒌᓐᖏᔾᔪᑎᖓ ᖃᓂᓐᓂᖅᓴᖅ 

ᐋᖅᑭᐅᒪᔾᔪᑎᒋᒋᐊᖃᖅᑕᖏᓐᓄᑦ ᐱᑕᖃᕆᐊᓖᑦ ᑖᒃᑯᓇᓂ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᓄᑦ ᓴᓂᐊᓂᒃ ᐅᖃᐅᓯᐅᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᐊᐅᓚᑦᓯᔾᔪᑎᖏᑦ 

ᒪᓕᒋᐊᓖᑦ. 

 

ᐊᑐᓕᖁᔭᐅᔪᑦ: 

ᐱᔾᔪᑎᒋᓪᓗᒍ ᐱᓕᕆᐊᖃᕐᓂᖅ ᑲᓐᖑᓇᖅᑑᑎᑕᐅᒋᐊᓕᖕᓂᑦ ᓯᖁᒥᑦᓯᔪᖃᖅᐸᑦ ᕿᑭᖅᑕᓂ ᐋᓐᓂᐊᕐᕕᖕᒥ, 

ᐃᓘᓐᓇᑎᒃ ᓯᖁᒥᑦᓯᒍᑕᐅᔪᑦ ᓇᑭᓐᖔᕐᓂᖏᓐᓂᒃ ᖃᐅᔨᒋᐊᖅᑕᐅᓗᑎᒃ ᐊᒻᒪ ᑲᓐᖑᓇᖅᑑᑎᑕᐅᒋᐊᓖᑦ ᓴᖅᑭᑦᑐ 

ᓇᓗᓇᐃᖅᑕᐅᓗᑎᒃ ᓯᖁᒥᑦᓯᔾᔪᑕᐅᓂᖏᓐᓂᒃ ᓱᓕ ᓇᓗᓇᐃᖅᑕᐅᕌᓂᓚᐅᓐᖏᑦᑐᑦ. 

ᖁᒡᕙᕆᐊᕆᓂᖅ ᑲᓐᖑᓇᖅᑑᑎᑕᐅᒋᐊᖃᖅᑐᓄᑦ ᓴᐳᒻᒥᔾᔪᑎᓄᑦ 

ᑲᓐᖑᓇᖅᑑᑎᑕᐅᒋᐊᓕᖕᓂᑦ ᑭᒡᓕᓯᓂᐊᓂᕗᑦ ᓴᖅᑭᑎᑦᓯᓚᐅᖅᑐᑦ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ 

ᐋᖅᑭᒃᓱᖅᓯᒪᔪᓂᒃ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᐊᐅᓚᑦᓯᔾᔪᑎᓂᒃ ᐱᑕᖃᓐᖏᑦᑐᖅ.  ᖃᐅᔨᓚᐅᖅᑐᒍᑦ 

ᐱᑕᖃᓐᖏᓐᓂᖓᓂᒃ ᓈᒪᔪᓂᒃ ᐃᓕᓐᓂᐊᖅᑎᑦᓯᒍᑎᒃᓴᓂᒃ ᓄᑖᓂᑦ ᐃᖅᑲᓇᐃᔭᖅᑎᑖᕆᔭᐅᔪᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᓗᑎᒃ ᐃᓕᓐᓂᐊᓯᓐᓈᕈᑎᓂᒃ ᐱᓪᓗᒍ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐱᐅᓂᖅᐹᑦ ᐊᑐᖅᑕᐅᓯᒪᔪᑦ.  

ᑲᓇᑕᒥ ᐅᖓᑖᓄᑦ 30 ᐊᕐᕌᒍᑦ ᐊᑐᓕᖅᑐᒍᑦ ᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒐᕐᓂᒃ.  ᐊᑐᓂ ᐊᕕᒃᑐᖅᓯᒪᓂᐅᔪᑦ 

ᑲᓇᑕᒥ ᒐᕙᒪᒃᑯᑦ ᑎᒥᖁᑎᖃᖅᑐᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒐᕐᓂᒃ ᓇᓗᓇᐃᖅᓯᓯᒪᔪᑦ “ᐃᖕᒥᒨᖓᔪᑦ 

ᑐᑭᓯᒋᐊᕈᑎᒃᓴᑦ” ᐊᒻᒪ ᓇᓗᓇᐃᔭᖅᓯᒪᔪᑦ ᒪᓕᒋᐊᓖᑦ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ 

ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ.  ᒫᓐᓇᒫᖅ ᐊᕐᕌᒎᓯᒪᔪᓂ ᐅᓄᖅᓯᕙᓪᓕᐊᑐᐃᓐᓇᕐᒪᑦ ᑲᒪᒋᔭᐅᒋᐊᖃᑲᕐᓂᖏᑦ 

ᐱᑕᖃᕆᐊᖃᕐᓂᐊᑕ ᒐᕙᒪᒃᑯᑦ ᑎᒥᖁᑎᐊᓐᓂᒃ ᐅᔾᔨᖅᑐᑦᓯᐊᕐᓗᓂ ᐋᖅᑭᒃᓯᓯᒪᓂᐊᖅᑐᓂᒃ ᓴᐳᒻᒥᔭᐅᔾᔪᑎᕆᔾᔪᑎᓂᒃ 

ᐅᓘᓐᓇᖏᑎᒍᑦ ᐱᓕᕆᐊᒃᓴᕆᑎᑕᐅᔪᓂ ᐱᓕᕆᐊᖏᑎᒍᑦ.  ᐆᒃᑑᑦᓴᑦᓯᐊᕙᑦ ᑕᒪᑐᒧᖓ ᐋᖅᑭᒋᐊᖅᑕᐅᓯᒪᔪᓄᑦ 

OECD ᑲᑐᔾᔨᐊᑎᒌᑦ ᑮᓇᐅᔭᓕᐅᖁᑎᖃᕐᓂᕐᒧᑦ ᐊᐅᓚᑦᓯᖃᑎᒌᖕᓂᕐᒧᑦ, ᐱᕙᓪᓕᐊᑎᓯᓂᕐᒧᓪᓗ. ᑐᑭᒧᐊᒍᑏᑦ 

ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ (ᒪᓕᒋᐊᓖᑦ) ᑕᐅᑐᒐᕆᓗᒋᑦ ᑲᑐᔾᔨᖃᑎᒌᑦ ᐊᒻᒪ 

ᓯᕗᓕᖅᑎᐅᔪᑦ ᒐᕙᒪᒃᑯᑦ ᑎᒥᖁᑎᖏᑦᑕ ᑲᑐᔾᔨᖃᑎᒌᖏᓐᓂ. ᓄᓇᕗᒥ ᑖᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᓯᕗᓪᓕᖅᐸᐅᓪᓗᑎᒃ ᒪᓕᒐᐅᔪᑦ 

ᐆᒃᑐᕋᐅᑎᒋᔭᐅᓪᓗᑎᒃ ᐊᔾᔨᐸᓗᖏᑦ ᐋᓐᑎᐅᕆᔪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᔾᔪᑎᖏᓐᓄᑦ 

ᑲᓐᖑᓇᖅᑐᒃᑰᕆᐊᓖᑦ ᐱᖁᔭᑦ ᐊᕐᕌᒍᐊᓂ 1988 ᑖᓐᓇ ᒪᓕᒃᓯᒪᔪᖅ ᐅᓂᒃᑳᓕᐊᖑᓯᒪᔪᓂᒃ ᖃᐅᔨᒐᓱᐊᕈᑕᐅᓚᐅᖅᑐᑦ 

ᐱᓪᓗᒋᑦ ᑐᑭᓯᒋᐊᕈᑎᖃᕈᓐᓇᕐᓂᖅ ᐊᒻᒪ ᐊᑐᓃᖅᑐᑦ ᐃᖕᒥᓂᖅᓱᕈᓐᓇᕐᓂᖏᓐᓄᑦ 1980- ᑕᖅᑲᒃᑯᓄᖓ ᒐᕙᒪᑦ 

ᐊᑐᓃᖅᑐᓄᑦ ᐃᓄᖕᓄᑦ.  ᐱᒋᐊᓕᕋᑖᖅᑎᓪᓗᒋᑦ ᐅᓪᓗᐃ ᐃᖕᒥᒨᖓᔪᓂᒃ ᓴᐳᒻᒥᔾᔪᑏᑦ, ᑕᒃᑯᐊ ᒪᓕᒐᒃᓴᑦ ᐊᒻᒪ 

ᓂᕆᐅᒋᔭᐅᔪᑦ ᓴᖏᒃᑎᑉᐸᓪᓕᐊᓯᒪᔪᑦ. 

 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᐅᔪᑦᓯᔾᔪᑏᑦ ᐱᓕᕆᐊᑦ 

ᑕᒪᒃᑯᐊ 1980 ᑲᑐᔾᔨᐊᑎᒌᑦ ᑮᓇᐅᔭᓕᐅᖁᑎᖃᕐᓂᕐᒧᑦ ᐊᐅᓚᑦᓯᖃᑎᒌᖕᓂᕐᒧᑦ, ᐱᕙᓪᓕᐊᑎᓯᓂᕐᒧᓪᓗ. 

ᑐᑭᒧᐊᒍᑎᖏᑦ ᕿᒥᕐᕈᔭᐅᓚᐅᖅᑐᑦ ᐊᒻᒪ ᐊᓐᖑᑎᒋᐊᖅᑎᑕᐅᓪᓗᑎᒃ ᐊᕐᕌᒍᐊᓂ 2013 ᐃᓱᒪᒋᓪᓗᒍ 

“ᐊᓯᔾᔨᖅᐸᓪᓕᐊᓂᖏᑦ ᐱᓕᕆᔾᔪᑏᑦ, ᓂᐅᕐᕈᑎᖃᕐᓂᖅ ᐊᒻᒪ ᐊᑐᖅᑏᑦ ᐃᓕᖅᑯᓯᖏᑦ ᐊᒻᒪ ᐱᕈᖅᐸᓪᓕᐊᓂᖏᑦ 

ᐱᒻᒪᕆᐅᔪᑦ ᐅᐊᔭᓅᖅᑐᑦ ᑭᓇᐅᓂᐅᔪᓂᒃ ᓇᓗᓇᐃᖅᓯᔾᔪᑏᑦ.”  ᕿᒥᕐᕈᔭᐅᓂᖏᑦ ᑐᑭᒧᐊᒍᑏᑦ, ᓯᕗᒃᑲᑕᖅᑕᐅᓚᐅᖅᑐᑦ 

ᑲᓇᑕᒥ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇᒧᑦ, ᔨᓂᐳ ᓯᑖᑐᑦ, ᐃᓱᒪᓕᐅᓚᐅᖅᑐᖅ ᑐᑭᒧᐊᒍᑎᖅᑳᖑᓚᐅᖅᑐᑦ 

1980-ᒥ ᓱᓕ ᐱᐅᓂᖏᓐᓂᒃ ᐊᒻᒪ ᐊᑑᑎᖃᕐᓂᖏᓐᓂᒃ.  ᐊᒡᒍᖅᑐᖅᓯᒪᐅᓚᐅᕐᒪᑕ ᐃᓚᖏᑎᒍᑦ ᑭᓯᐊᓂ 

ᐅᖃᐅᓯᕆᓂᐊᕐᓗᒍ ᑲᓐᖑᓇᖅᑑᑎᑕᐅᒋᐊᖃᖅᑐᓂᒃ ᐊᐅᓚᑦᓯᓂᕐᒧᑦ ᐱᓕᕆᐊᑦ, ᑕᑯᔭᐅᒋᐊᖃᓐᖏᑦᑐᓂᒃ ᓱᕋᐃᓂᖅ, 

ᑲᓇᑕᒥ ᐸᕐᓇᐅᑕᐅᓯᒪᔪᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐸᕐᓇᐅᑏᑦ ᐊᒻᒪ ᓄᓇᕐᔪᐊᓂ ᐊᐅᓚᖃᑎᒌᒍᑕᐅᔪᑦ.  

 

ᐊᕐᕌᒍᐊᓂ 2013 ᑖᒃᑯᐊ OECD ᐋᖅᑭᒋᐊᖅᑕᐅᓯᒪᔪᑦ ᑐᑭᒧᐊᒍᑏᑦ1 ᓴᖅᑭᑎᑕᐅᓚᐅᖅᑐᑦ  

 ᑖᒃᑯᐊ ᓄᑖᑦ ᐃᓚᖓ 3, ᐊᑐᓕᖅᑎᑦᓯᔪᑦ ᓵᑕᒃᓴᐅᒋᐊᖃᕐᓂᕐᒥᑦ ᐱᑕᖃᑦᑎᑦᓯᓪᓗᑎᒃ: 

 15. ᑖᓐᓇ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᓯᔨ ᐃᒪᐃᑦᑐᒃᓴᐅᕗᖅ: 

  a) ᐋᖅᑭᒃᓯᓯᒪᓗᓂ ᑲᓐᖑᓇᖅᑑᑎᑕᐅᒋᐊᖃᖅᑐᓂᒃ ᐊᐅᓚᑦᓯᓂᕐᒧᑦ ᐱᓕᕆᐊᓂᒃ 

   ᐃᒪᐃᓐᓂᐊᖅᑐᓂᒃ: 

i. ᐊᑐᓕᖅᑎᓪᓗᒋᑦ ᑕᒪᒃᑯᐊ ᑐᑭᒧᐊᒍᑏᑦ ᐃᓘᓐᓇᖏᓐᓄᑦ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᐊᐅᓚᓂᖃᖅᑐᓕᒫᑦ; 

ii. ᐃᓂᓪᓚᒃᑎᖅᓯᒪᓗᒍ ᐋᖅᑭᒃᓯᒪᓂᖓ, ᐊᖏᖓ, ᐅᓄᕐᓂᖏᑦ ᐊᒻᒪ ᐊᑦᑕᕐᓇᖏᑦ 

ᐊᐅᓚᔾᔪᑎᒥᓂ; 

                                                 
1http://www.oecd.org/sti/ieconomy/privacy.htm 

http://www.oecd.org/sti/ieconomy/privacy.htm

ii.  ᓈᒻᒪᒃᑐᓂᒃ ᐊᑦᑕᕐᓇᔾᔭᐃᒃᑯᓯᖅᓯᒪᓗᒋᑦ ᒪᓕᒡᓗᒋᑦ ᑲᓐᖑᓇᖅᑑᑎᑕᐅᒋᐊᖃᖅᑐᑦ   

ᐊᑦᑕᕐᓇᕐᓂᖏᓐᓄᑦ ᕿᒥᕐᕈᔾᔪᑏᑦ; 

iv. ᑲᑎᑎᑕᐅᓗᑎᒃ ᐊᐅᓚᔾᔪᑏᑦ ᐋᖅᑭᒃᓯᒪᔾᔪᑎᖏᓐᓄᑦ ᐊᒻᒪ ᐋᖅᑭᒃᓯᓗᑎᒃ ᐃᓗᐊᓂ 

ᓇᐅᑦᓯᖅᑑᑕᐅᓂᐊᖅᑐᓂᒃ ᐊᖅᑯᑎᒃᓴᓂᒃ; 

v. ᐃᓚᐅᓗᑎᒃ ᐸᕐᓇᐅᑏᑦ ᑭᐅᔾᔪᑎᒃᓴᓂᒃ ᖃᐅᔨᒋᐊᖅᑐᓄᑦ ᐊᒻᒪ ᓴᖅᑭᑦᑐᓄᑦ 

ᐱᓂᕐᓗᖕᓃᑦ; 

vi. ᐅᓪᓗᒥᒧᑦ ᐊᖑᑎᒋᐊᖅᑎᑕᐅᕙᒡᓗᓂ ᐃᓱᒪᒋᓗᒋᑦ ᑲᔪᓯᓯᒪᔪᓂᒃ 

ᖃᐅᔨᓴᕈᑎᖃᕐᓗᑎᒃ, ᕿᒥᕐᕈᔭᐅᓚᐅᓪᓚᖃᑦᑕᕈᑎᒃᓴᖏᑦ; 

 b) ᐸᕐᓇᒃᓯᒪᓗᑎᒃ ᑕᑯᒃᓴᐅᑎᑦᓯᔪᓐᓇᕐᓂᕐᒥᑦ ᑲᓐᖑᓇᖅᑑᑎᑕᐅᒋᐊᓕᖕᓂᑦ ᐊᐅᓚᑦᓯᓂᕐᒧᑦ 

ᐱᓕᕆᐊᓂᒃ ᓈᒻᒪᒃᑐᓂᒃ, ᐱᓗᐊᖅᑐᒥ ᑐᒃᓯᕋᕐᕕᐅᒃᐸᒃ ᖃᐅᔨᒪᔪᒧᑦ ᐃᖕᒥᒨᖓᔪᓂᒃ 

ᒪᓕᒃᑎᑦᓯᔪᓐᓇᕐᓂᕐᒧᑦ ᐱᔪᓐᓇᐅᑎᓖᑦ ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᐱᓕᕆᐊᖃᖅᑐᑦ 

ᓴᖅᑭᔮᖅᑎᑦᓯᓂᕐᒥᑦ ᑲᑎᑕᐅᓂᖏᓐᓄᑦ ᐱᑦᓯᐊᕆᐊᖃᕐᓂᕐᒧᑦ ᒪᓕᒋᐊᓖᑦ ᐅᕝᕙᓘᓐᓃᑦ ᐊᔾᔨᐸᓗᖏᑦ 

ᐋᖅᑭᒃᓯᒪᒍᑕᐅᔪᑦ ᐊᑐᕈᑕᐅᓂᐊᖅᑐᑦ ᑕᒪᒃᑯᓄᖓ ᑐᑭᒧᐊᒍᑎᓄᑦ: ᐊᒻᒪ 

 c) ᖃᐅᔨᒃᑲᐃᒍᑎᖃᕐᓗᑎᒃ, ᓈᒻᒪᒃᐸᑦ, ᑲᓐᖑᓇᖅᑑᑎᑕᐅᒋᐊᓕᖕᓂᑦ ᒪᓕᒃᑎᑦᓯᓂᕐᒧᑦ ᐱᔪᓐᓇᐅᑎᓖᑦ, 

ᐊᓯᖏᓪᓘᓐᓃᑦ ᓈᒻᒪᒃᑐᑦ ᐱᔪᓐᓇᐅᑎᖃᖅᑐᑦ ᐊᖏᔪᓂᒃ ᓱᕋᐃᔪᖃᕐᓂᖅᐸᑦ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ.  ᓱᕋᐃᔪᖃᖅᑐᕕᓂᐅᑎᓪᓗᒍ ᐊᒃᑐᐃᒻᒪᕆᖕᓂᐊᖅᑑᔮᖅᐸᑦ ᑐᑭᓯᒋᐊᕈᑎᒃᓴᓂᒃ 

ᐅᖃᐅᓯᐅᔪᒧᑦ, ᑐᑭᓯᒋᐊᕈᑎᒃᓴᓂᒃ ᐊᐅᓚᑦᓯᔨᐅᔪᒧᑦ ᖃᐅᔨᒃᑲᖅᑕᐅᔪᒃᓴᐅᕗ ᐅᖃᐅᓯᐅᔪᖅ. 

ᑕᒪᓐᓇ ᐊᖏᔪᒥᒃ ᑕᐅᑐᒐᕆᔭᐅᓂᖓ ᑲᓐᖑᓇᖅᑐᒃᑰᑎᑕᐅᒋᐊᓕᖕᓂᑦ ᐊᐅᓚᑦᓯᓂᕐᒧᑦ ᐱᓕᕆᐊᓂ ᑕᑯᒃᓴᐅᔪᖅ 

ᐊᖅᑯᑎᒃᓴᓄᑦ ᓴᖅᑭᑎᑕᐅᓚᐅᖅᑐᓄᑦ ᑖᑦᓱᒧᖓ ᑲᓇᑕᒥ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᐊᒻᒪ ᐱᓕᕆᖃᑎᖏᑦ 

ᕗᑎᔅᑲᓚᒻᑯᕕᐊᒥ ᐊᒻᒪ ᐊᐃᕘᑕᒥ - ᑕᑯᓂᐊᕈᓐᓇᕐᒥᔭᐃᑦ ᓵᑕᒃᓴᐅᑎᑦᓯᓂᖅ ᓈᒻᒪᒃᓯᑎᑕᑕᐅᓪᓗᓂ 

ᑲᓐᖑᓇᖅᑐᒃᑰᖅᑎᑕᐅᒋᐊᓖᑦ ᐊᐅᓚᑕᐅᓂᖏᓐᓄᑦ ᐱᓕᕆᐊᓄᑦ. 

ᐅᖃᐅᓯᐅᓯᒪᔪᑦ ᐱᔾᔪᑎᖃᖅᑐᑦ ᐃᖕᒥᒨᖓᔪᓂᒃ ᓴᐳᒻᒥᔾᔪᑎᖃᕐᓂᕐᒧᑦ.  ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ 

ᓇᓪᓕᐊᓐᓄᑦ ᐅᖃᐅᔾᔨᒋᐊᕈᑕᐅᔪᑦ, ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᑎᓕᐅᖅᑕᐅᕙᒃᑐᑦ ᐊᑐᖁᔭᐅᓪᓗᑎᒃ 2013  

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᑦ, 

 

ᑲᑐᔾᔨᖃᑎᒌᑦ ᐋᖅᑭᒃᓯᒪᔾᔪᑎᖏᑦ ᐊᑦᑕᕐᓇᖅᑐᒦᑎᑦᓯᔪᑦ ᐸᓴᒍᓱᖕᓂᒃᑯᑦ, ᐅᒃᐱᕈᓱᖕᓂᒃᑯᑦ, 

ᓱᕐᕋᖏᓐᓂᒃᑯᑦ ᐊᒻᒪ ᐃᓕᖅᑯᓯᖏᑎᒍᑦ ᑲᑐᔾᔨᖃᑎᒌᓄᑦ ᐃᓚᐅᓂᖃᖅᑐᑦ.  ᓴᐳᔾᔭᐅᓯᒪᓂᖏᑦ 

ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᐃᓚᖃᖅᑐᑦ ᑎᒥᒥᒍᑦ ᐃᓱᒪᒥᒍᓪᓗ 

ᐋᓐᓂᐊᖃᕐᓂᖏᓐᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ ᖃᓄᐃᑦᑐᓂᒃ 

ᐊᑐᓚᐅᕐᒪᖔᖏᑦ ᐊᒻᒪ ᑎᒥᒥᑕ ᐃᒥᖏᓐᓂᒃ ᐃᓚᓐᖓᖅᓯᒪᓂᖏᑕᓗ ᖃᐅᔨᓵᕕᓂᖏᑦ 

ᓇᓪᓕᐊᓐᓂᑐᐃᓐᓇᖅ ᑲᑐᔾᔨᖃᑎᒌᖑᔪᑦ ᒪᓕᖃᑦᑕᖅᑐᑦ ᓴᖅᑭᑎᑦᓯᓪᓗᑎᒃ ᐊᒻᒪ 

ᐋᖅᑭᐅᒪᑎᑦᓯᓪᓗᑎᒃ ᐃᖕᒥᒨᖓᒋᐊᖃᖅᑐᓂᒃ-ᐅᔾᔨᕈᓱᒃᑎᑦᓯᓂᒃᑯᑦ ᐊᒻᒪ 

ᒪᐅᖓᑐᐃᓐᓇᕆᐊᖃᓐᖏᑦᑐᓂᒃ ᖃᐅᔨᒪᑎᑦᓯᓂᒃᑯᑦ… ᐱᓕᕆᐊᒃᓴᑦ ᓇᓗᓇᐃᖅᓯᒪᑦᓯᐊᖅᑐᓂᒃ 

ᑎᓕᓯᓯᒪᔾᔪᑕᐅᒋᐊᓖᑦ ᓇᐅᒃᑯᓕᒫᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ 

ᖃᕆᓴᐅᔭᒃᑰᖅᑐᑦ ᐊᐅᓚᔾᔪᑕᐅᔪᑦ ᐊᒻᒪ ᐋᖅᑭᒃᓯᒪᔾᔪᑕᐅᔪᑦ.  [ᒪᒃᐱᒐᖅ. 54]  

ᐸᕐᓇᒍᑕᐅᑦᓯᐊᖅᓯᒪᔪᑦ ᐃᖕᒥᒨᖓᔪᓂᒃ ᐊᒻᒪ ᐊᑦᑕᕐᓇᔾᔭᐃᒃᑯᑎᖏᑦ ᐋᖅᑭᒃᓯᒪᑦᓯᐊᖅᑐᑦ 

ᐃᑲᔫᑎᔪᓐᓇᖅᓯᐊᖅᑐᑦ ᑲᑐᔾᔨᖃᑎᒌᑉ ᒪᓕᒃᑎᑦᓯᒐᓱᐊᕐᓂᖓᓄᑦ ᐃᖕᒥᒨᕆᐊᖃᖅᑐᓂᒃ 

ᐱᓕᕆᐊᒃᓴᒥᓂᒃ ᐊᒻᒪ ᐋᖅᑭᒃᓯᓗᑎᒃ ᐊᐅᓚᑦᓯᔾᔪᑕᐅᓂᐊᖅᑐᓂᒃ, ᐱᔭᕐᓃᑦᑐᓄᑦ ᐊᒻᒪ 

ᐱᖁᑎᓄᑦ ᐊᑦᑕᕐᓇᐃᕈᑎᒃᓴᑦ, ᐃᓕᖅᑯᓯᒃᓴᑦ ᐊᒻᒪ ᐃᓕᖅᑯᓯᒃᓴᑦ ᐃᒪᐃᓂᐊᖅᑐᑦ: 

ᓴᐳᔾᔭᐅᓯᒪᔾᔪᑎᖃᖅᑎᓪᓗᒋᑦ ᐊᑐᓃᖅᑐᓄᑦ ᐃᖕᒥᒨᖓᔪᑦ ᐋᓐᓂᐊᖏᓐᓄᑦ 

ᑐᑭᓯᒋᐊᕈᑎᒃᓴᑦ ᐱᑕᖃᖅᑎᑕᐅᓂᖓᒍᑦ ᐱᔨᑦᓯᕋᐅᑏᑦ. 

ᓴᐳᔾᔭᐅᓯᒪᔾᔪᑎᖃᖅᑎᓪᓗᒋᑦ ᐊᑐᓃᖅᑐᓄᑦ ᐃᖕᒥᒨᖓᔪᑦ ᐋᓐᓂᐊᖏᓐᓄᑦ ᑲᑐᔾᔨᖃᑎᒌᓄᑦ 

ᐱᓕᕆᓗᓂ. 

ᐃᑲᔪᖅᓱᕐᓗᒋᑦ ᒪᓕᒃᑎᑦᓯᒍᑕᐅᒐᓱᐊᖅᑐᑦ ᑖᒃᑯᓄᖓ 

ᑲᓐᖑᓇᖅᑐᒃᑯᖅᑑᑎᑦᓯᒋᐊᖃᕐᓂᕐᒧᑦ ᐱᖁᔭᑦ ᐊᒃᑐᐃᔪᑦ ᑲᑎᖅᓱᐃᓂᕿᒥᑦ, 

ᐊᑐᕐᓂᕐᒥᑦ, ᓴᖅᑭᑎᑦᓯᓂᕐᒥᑦ, ᐃᒋᑦᓯᓂᕐᒥᑦ ᐅᕝᕙᓘᓐᓃᑦ ᓂᐱᓕᐅᖅᓯᒪᔪᓂᒃ 

ᐊᑐᕈᓐᓇᕐᓂᖅ ᐊᑐᕐᓂᐊᕐᓗᓂᒋᑦ ᐅᕝᕙᓘᓐᓃᑦ ᓴᖅᑭᑎᑦᓯᔾᔪᑎᒋᓂᐊᕐᓗᒋᑦ 

ᓴᐳᔾᔭᐅᓯᒪᔾᔪᑎᖃᖅᑎᓪᓗᒋᑦ ᐊᑐᓃᖅᑐᓄᑦ ᐃᖕᒥᒨᖓᔪᑦ ᐋᓐᓂᐊᖏᓐᓄᑦ. 

…  [ᒪᒃᐱᒐᖅ. 287] 

ᐊᑐᓕᖁᔭᐅᔪᑦ 

ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᑲᓐᖑᓇᖅᑐᒃᑰᖅᑎᑦᓯᒋᐊᖃᕐᓂᕐᒧᑦ ᐊᐅᓚᑦᓯᔾᔪᑎᒃᓴᓂᒃ 

ᐱᓕᕆᐊᓂᒃ ᑎᒍᓯᒍᑕᐅᓂᐊᖅᑐᓂᒃ ᐱᓕᕆᐊᖏᓐᓂᒃ ᑲᓐᖑᓇᖅᑐᓕᕆᔨᒻᒪᕆᐅᑉ, ᓇᓗᓇᐃᖅᓯᒪᑦᓯᐊᓗᑎᒃ ᐊᒻᒪ 

ᐊᑐᖅᑕᐅᔪᓐᓇᕐᓗᑎᒃ ᐊᑐᐊᒐᐃᑦ ᐊᒻᒪ ᐃᓕᖅᑯᓯᐅᒋᐊᓖᑦ ᑲᑎᖅᓱᐃᓂᕿᒥᑦ, ᐊᑐᕐᓂᕐᒥᑦ, ᓴᖅᑭᑎᑦᓯᓂᕐᒥᑦ, 

ᐃᒋᑦᓯᓂᕐᒥᑦ ᐅᕝᕙᓘᓐᓃᑦ ᓂᐱᓕᐅᖅᓯᒪᔪᓂᒃ ᐊᑐᕈᓐᓇᕐᓂᖅ ᐊᑐᕐᓂᐊᕐᓗᓂᒋᑦ ᐅᕝᕙᓘᓐᓃᑦ 

ᓴᖅᑭᑎᑦᓯᔾᔪᑎᒋᓂᐊᕐᓗᒋᑦ ᓴᐳᔾᔭᐅᓯᒪᔾᔪᑎᖃᖅᑎᓪᓗᒋᑦ ᐊᑐᓃᖅᑐᓄᑦ ᐃᖕᒥᒨᖓᔪᑦ ᐋᓐᓂᐊᖏᓐᓄᑦ, 

ᐃᖅᑲᓇᐃᔭᖅᑏᑦ ᑲᓐᖑᓇᖅᑑᑎᑦᓯᓂᕐᒥᑦ ᑐᑭᓯᒋᐊᖅᑎᑕᐅᓗᑎᒃ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᐊᒻᒪ 

ᐱᑕᖃᖅᑎᑕᐅᓗᑎᒃ ᑖᒃᑯᓇᓐᖓᑦ 2013 ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᑦ 

ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ.  ᑕᐃᒪᓐᓇ 

ᑲᓐᖑᓇᖅᑐᒃᑰᖅᑎᑕᐅᒋᐊᓕᖕᓂᑦ ᐊᐅᓚᑦᓯᓂᕐᒧᑦ ᐱᓕᕆᐊᑦ ᑲᑎᑎᑦᓯᔪᓐᓇᑐᐃᓐᓇᕆᐊᓖᑦ ᓈᒻᒪᒃᑐᓂᒃ ᐊᒻᒪ 

ᐊᑑᑎᖃᖅᑐᓂᒃ ᒪᓕᒐᒃᓴᖁᑎᖏᓐᓂᒃ ᓄᓇᕗᑦ ᒐᕙᒪᖏᑦᑕ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᐅᓚᑦᓯᔾᔪᑎᖏᑦ 

ᑐᑭᒧᐊᒍᑏᑦ ᕿᒥᕐᕈᔭᐅᓯᒪᔪᑦ ᖁᓛᓂ ᒪᓕᒡᓗᒋᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᕌᓂᒃᓯᒪᔪᑦ. 

ᓴᖅᑭᑎᑕᐅᒋᐊᓐᖓᑦᑐᑦ ᖃᓄᐃᓕᒍᑕᐅᔪᑦ 

ᐳᓚᕋᑦᑎᓪᓗᑕ ᕿᑭᖅᑕᓂ ᐋᓐᓂᐊᕐᕕᖕᒥ ᐅᔾᔨᕈᓱᓚᐅᖅᑐᒍᑦ ᑎᑎᕋᖅᓯᒪᔪᓂᒃ ᑐᕌᖓᔪᑦ ᑕᖅᑲᒃᑯᓄᖓ 

ᓇᓗᓇᐃᔭᐃᓪᓗᑎᒃ ᐃᓂᖓᓂᒃ ᐱᐅᓯᕚᓪᓕᕆᐊᖃᖅᑐᓄᑦ ᑐᑦᑕᕐᕕᒃ.  ᑖᓐᓇ ᐅᖃᓕᒫᒐᖅ ᐅᖃᖁᔨᔪᑦ ᐋᓐᓂᐊᖅᑐᓂᒃ 

ᐱᖅᑯᑎᒃᓴᖃᖅᑐᓂᒃ, ᐃᓱᒫᓘᑎᖃᖅᑐᓂᓪᓘᓐᓃᑦ ᐱᔾᔪᑎᒋᓪᓗᒍ ᐊᓐᓂᐊᕐᕕᖕᒥ ᐱᔨᑦᓯᕋᐅᑏᑦ ᐅᖃᕐᕕᖃᖁᓪᓗᒋᑦ 

ᑐᑦᑕᕐᕕᐅᒥᒃ ᖃᐅᔨᓴᐃᓕᕈᓐᓇᕐᓂᐊᕐᒪᑕ ᐊᒻᒪ ᐋᖅᑭᒃᓯᒐᓱᐊᕐᓗᑎᒃ ᐃᓱᒫᓘᑕᐅᔪᓂᒃ. 

 

ᐃᓕᓚᐅᖅᑐᒍᑦ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᐅᑉ ᐱᐅᓯᕚᓪᓕᕈᓐᓇᖅᑐᓄᑦ ᑐᑦᑕᕐᕕᐅᑉ ᐃᓂᖓ ᒫᓐᓇᒫᖅ 

ᓴᖅᑭᑎᑕᐅᓚᐅᖅᑐᖅ ᐊᓪᓚᒡᕕᐊᓂ ᐋᓐᓂᐊᖅᑐᓂᒃ ᐱᖃᑎᖃᕐᓂᕐᒥᑦ “ᐅᖃᐅᓯᕆᔪᒪᓪᓗᒋᑦ ᐊᓐᓂᐊᖅᑐᑦ 

ᐅᖃᐅᓯᒃᓴᖏᑦ, ᐃᓱᒫᓘᑎᖏᑦ ᐊᒻᒪ ᐊᐃᖅᓲᑎᒃᓴᖏᑦ ᐋᓐᓂᐊᕐᓂᒃᑯᑦ ᐸᖅᑭᔭᐅᓂᕐᒥᓂ”.  ᑕᒪᓐᓇ ᑐᓴᖅᑎᑦᓯᔾᔪᑕᐅᖕᒪᑦ 

ᔪᓚᐃ 2013 ᐅᖃᖅᑐᖃᓚᐅᖅᑐᖅ ᑖᓐᓇ ᐊᓪᓚᕕᐊ ᐋᓐᓂᐊᖅᑐᓂᒃ ᑲᒪᔩ: 

 

 ᐱᑕᖃᖅᑐᑦᓯᓗᑎᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᐃᓱᒫᓘᑕᐅᔪᑦ ᖃᓄᐃᓕᐅᕈᑕᐅᓂᐊᕐᓂᖏᑦ 

 ᐃᑲᔪᕐᓗᒋᑦ ᐋᓐᓂᐊᖅᑐᑦ ᐊᒻᒪ ᐃᓚᖏᑦ ᖃᐅᔨᓴᐃᓂᖃᖅᑎᓪᓗᒋᑦ ᐋᓐᓂᐊᖅᑐᓂ 

ᐃᓗᐊᖅᓴᐃᔾᔪᑕᐅᔪᑦ ᐊᐅᓚᔾᔪᑏᑦ; 

 ᐅᐸᒃᑎᖃᑦᑕᕐᓗᒋᑦ ᐋᓐᓂᐊᖅᑐᑦ, ᐃᓚᖏᓪᓗ ᑕᒡᕗᖓᑦᓯᐊᖅ ᐃᓄᖕᒧᑦ ᐊᐅᓚᔾᔪᑎᓃᖃᑕᐅᔪᓂᒃ; 

 ᐃᑲᔪᕐᓗᒋᑦ ᑕᒪᒃᑯᐊ ᐊᐱᖅᑯᑎᒃᓴᖃᖅᑐᑦ ᐱᔾᔪᑎᒋᓪᓗᒋᑦ ᐱᔪᓐᓇᐅᑎᓂ ᐋᓐᓂᐊᕐᕕᓕᐊᖅᓯᒪᓪᓗᓂ 

ᐅᕝᕙᓘᓐᓃᑦ ᐃᓱᒫᓘᑎᖏᑦ ᐱᓪᓗᒋᑦ ᐸᖅᑭᔭᐅᔾᔪᑏᑦ, ᐱᔨᑦᓯᕋᐅᑏᓪᓗ; 

 ᐅᖃᐅᔾᔨᒋᐊᖅᑎᐅᓗᑎᒃ ᐱᓪᓗᒋᑦ ᐊᑲᐅᓐᖏᓕᐅᕈᑕᐅᔪᓄᑦ ᐋᖅᑭᒋᐊᕈᑎᒃᓴᑦ ᐋᓐᓂᐊᖅᑐᓄᑦ ᐃᓚᒌᓄᓪᓗ 

ᐊᒻᒪ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑐᓄᑦ  

 ᖃᐅᔨᓴᕐᓗᒋᑦ ᐋᓐᓂᐊᖅᑐᑦ ᐃᓱᒫᓘᑎᖏᑦ ᐊᒻᒪ ᐋᖅᑭᒋᐊᕈᑎᒃᓴᖃᖅᑎᓪᓗᒋᑦ ᓱᑲᔾᔫᒥᔪᒥᒃ; ᐊᒻᒪ 

 ᐊᑐᓕᖁᔭᓕᐅᕐᓗᓂ ᐱᐅᓯᕚᓪᓕᕈᑕᐅᓂᐊᖅᑐᓂᒃ ᐋᓐᓂᐊᖅᑐᑦ ᑲᒪᒋᔭᐅᓂᖏᓐᓄᑦ 

ᖃᐅᔨᓴᐃᓂᖅᑕᖃᓚᐅᖅᑎᓪᓗᒍ ᐃᓱᒫᓘᑕᐅᔪᓂᒃ. 

 

ᓲᕐᓗ ᐃᓱᒪᒃᓴᖅᓯᐅᕈᑕᐅᓐᓂᖏᑦᑐᖅ ᖃᓄᖅ ᑖᒃᑯᐊ ᐱᐅᓯᕚᓪᓕᕈᑕᐅᔪᓐᓇᖅᑐᓄᑦ ᑐᑦᑕᕐᕕᒃ ᐅᕝᕙᓘᓐᓃᑦ ᐊᓪᓚᒡᕕᐊ 

ᐋᓐᓂᐊᖅᑐᓕᓂᒃ ᑲᒪᕕᒃ ᑲᒪᒋᔭᖃᕋᔭᕐᓂᖏᓐᓂᒃ ᐃᖕᒥᒨᖓᔪᓂᒃ/ᐊᑐᕈᓐᓇᕐᓂᕐᒧᑦ ᐅᖃᐅᓯᒃᓴᓂᒃ ᐅᕝᕙᓘᓐᓃᑦ 

ᐅᓐᓂᕐᓘᑕᐅᔪᓂᒃ. 

 

ᐃᓕᑕᖅᓯᓯᒪᔪᒍᑦ ᑐᓐᖓᓱᒃᑎᓐᓇᖅᑐᒥ ᓅᒋᐊᖅᓯᒪᖕᒪᑦ ᑲᓇᑕ ᐱᐅᓯᕚᓪᓕᕈᑎᒃᓴᓂᒃ ᐋᓐᓂᐊᖅᑐᑦ 

ᐃᓚᐅᓂᖅᓴᐅᖁᓪᓗᒋᑦ ᐋᓐᓂᐊᖅᑐᓄᑦ ᐸᖅᑭᔾᔪᑕᐅᔪᓄᑦ.  ᑕᒪᓐᓇ ᓴᖅᑭᔮᖅᑎᑕᐅᓯᒪᔪᖅ ᑕᒪᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐱᐅᓂᖅᐹᖑᒋᐊᖃᕐᓂᖓᓄᑦ ᑲᑎᒪᔩᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᖃᖅᑐᓂ. ᑎᑎᕋᖅᓯᒪᔪᑦ ᐊᖅᑯᑕᐅᔪᓐᓇᖅᑐᑦ ᐋᓐᓂᐊᖅᑐᓄᑦ ᐊᒻᒪ ᐃᓚᖏᓐᓄᑦ ᐸᕐᓇᐃᓗᑎᒃ 

ᑲᑎᒪᖃᑎᒌᒡᓗᑎᒃ. (ᐃᐅᕘᑕ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᕐᕕᖏᑦ) 

 

ᑕᒪᓐᓇ ᑐᑭᓯᓇᑦᓯᐊᖅᑐᖅ ᐱᓕᕆᐊᒃᓴᓂᒃᑎᑕᐅᓂᖏᑦ ᐊᖓᔪᖅᑲᐅᑏᑦ ᓴᖅᑭᔮᖅᑎᑦᓯᒋᐊᕐᓂᕐᒥᑦ ᐱᐅᔪᓂᒃ 

ᐃᓗᐊᖅᓴᖅᑕᐅᕙᓪᓕᐊᔾᔪᑎᓂᒃ ᐊᒻᒪ ᐃᓚᐅᑎᑕᐅᔾᔪᑎᒃᓴᓂᒃ ᐃᓱᒪᓕᐅᕈᑕᐅᑎᓪᓗᒋᑦ ᐊᒻᒪ ᐃᒃᐱᒋᔭᐅᔾᔪᑎᒃᓴᖏᑦ 

ᐋᓐᓂᐊᖅᑑᑉ ᐊᑐᕈᒪᔭᖏᑦ ᐊᒻᒪ ᓇᒡᓕᒍᓱᖕᓂᖅ ᐊᒻᒪ ᐃᑲᔪᖅᓱᐃᓂᖅ ᐋᓐᓂᐊᖅᑐᓂᒃ ᐊᒻᒪ ᐃᓚᒋᔭᖏᓐᓂᒃ. 

ᐊᑐᖅᑕᐅᖃᑦᑕᖅᓯᒪᔪᑦ ᐊᓯᖏᓐᓂ ᑲᓇᑕᒥ ᐊᕕᒃᑐᑦᓯᒪᓂᐅᔪᓂ ᑭᓯᐊᓂ ᐊᒥᓱᑲᓪᓚᐅᖕᒪᑕ ᐅᓐᓄᕐᓗᖃᑦᑕᖅᑐᑦ 

ᓴᖅᑭᑎᑕᐅᒐᔭᖅᑐᑦ ᐱᐅᔪᓂᒃ ᐃᓗᐊᖅᓴᐃᔾᔪᑎᖃᖅᐸᓪᓕᐊᓂᕐᒧᑦ ᑲᑐᔾᔨᖃᑎᒌᑦ ᑐᕌᖓᒐᔭᖅᑐᑦ ᐊᑐᕋᓱᐊᖅᑐᑦ 

ᐋᓐᓂᐊᖅᑑᑉ ᓇᖕᒥᓂᖅ ᓴᐳᔾᔭᐅᓯᒪᔾᔪᑎᖃᖅᑎᓪᓗᒋᑦ ᐊᑐᓃᖅᑐᓄᑦ ᐃᖕᒥᒨᖓᔪᑦ ᐋᓐᓂᐊᖏᓐᓄᑦ ᐅᕝᕙᓘᓐᓃᑦ 

ᐅᓐᓂᕐᓘᑎᖃᕐᓗᓂ ᐃᖕᒥᒨᖓᔪᓂᒃ ᓯᖁᒥᑦᓯᓂᕐᒧᑦ.  ᓴᖅᑭᑦᑐᖃᑐᐃᓐᓇᕆᐊᓕᒃ ᐊᑕᐅᓰᓐᓇᕐᒥᑦ ᑕᐅᑐᒐᖃᖅᑐᓂᒃ 

ᐱᓪᓗᒋᑦ ᐋᓐᓂᐊᖅᐸᒃᑐᓄᑦ ᐅᓐᓂᕐᓘᑕᐅᔪᑦ ᐊᑐᖅᐸᓪᓕᐊᔭᖏᑦ ᓴᖅᑭᑎᑦᓯᒍᑕᐅᔪᓐᓇᕐᒪᑕ ᓇᓗᓕᕈᑕᐅᓗᑎᒃ ᐊᒻᒪ 

ᐊᑭᕋᖅᑑᑎᔪᓂᒃ ᐊᑐᖅᑎᑕᐅᓗᑎᒃ ᐊᐅᓚᑕᐅᑦᓯᐊᕆᐊᖃᖅᑐᓂᒃ ᑕᒪᒃᑭᑎᒍᑦ ᐃᖕᒥᒨᖓᔪᓂᒃ ᐅᓐᓂᕐᓘᑕᐅᔪᑦ ᐊᒻᒪ 

ᐊᑐᕈᒪᓂᖏᑦ ᐋᓐᓂᐊᖅᑐᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒥᑎᒍᑦ ᑖᒃᑯᓄᖓ ᑎᒥᖓᓄᑦ ᐋᓐᓂᐊᕈᑕᐅᔪᓂᒃ.  

ᐱᔪᓐᓇᐅᑎᖃᕐᓂᖅ ᐊᑐᕈᓐᓇᕐᓂᕐᒧᑦ ᓇᓗᓇᓐᖏᑦᓯᐊᖅᑐᖅ ᐊᒻᒪ ᑐᑭᓯᓇᑦᓯᐊᖅᑐᓂᒃ ᒪᓕᒐᒃᓴᖃᕆᐊᓕᒃ ᐊᒻᒪ 

ᐃᓕᖅᑯᓯᐅᓂᐊᖅᑐᓂ ᒪᓕᖁᓪᓗᒋᑦ ᒪᓕᒐᑎᒍᑦ ᒪᓕᒃᑕᐅᒋᐊᓕᖕᓂᑦ.  ᑖᒃᑯᐊ ᐱᔪᓐᓇᑎᖃᕐᓂᖅ ᐊᑐᕈᓐᓇᕐᓂᕐᒧᑦ 

ᐃᓱᒪᒋᔭᐅᖕᒪᑦ ᑲᓇᑕᐅᑉ ᐃᖅᑲᖅᑐᐃᕕᖏᓐᓄᑦ ᐊᔾᔨᒌᓂᒃ ᑐᓐᖓᕕᒡᔪᐊᒃᑯᑦ ᐱᔪᓐᓇᐅᑎᖃᖅᑐᑦ. 

 

ᐃᓚᖏᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐃᖕᒥᒃᑰᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᖃᕐᓂᕐᒧᑦ 

ᒪᓕᒐᖏᑦ ᓇᓗᓇᐃᖅᓯᓯᒪᔪᑦ ᐱᔪᓐᓇᑎᓂᒃ ᐊᑐᕈᓐᓇᕐᓂᕐᒧᑦ, ᑖᓐᓇ ᐱᔪᓐᓇᐅᑎᐅᔪᖅ ᓂᓐᖓᒍᑕᐅᖃᑦᑕᖅᑐᖅ 

ᐅᕝᕙᓘᓐᓃᑦ ᐋᒃᑳᖅᑕᐅᓪᓗᓂ ᐊᐅᓚᑦᔪᑎᖃᑦᓯᐊᖏᓗᐊᖅᑎᓪᓗᒋᑦ, ᐃᓕᓐᓂᐊᖅᓯᒪᑦᓯᐊᖏᓐᓂᕐᒧᑦ ᐊᒻᒪ 

ᓵᑕᒃᓴᖃᓐᖏᓗᐊᕐᓂᖓᓄᑦ.  ᐃᓚᖏᓐᓂ ᐊᕕᒃᑐᖅᓯᒪᓂᐅᔪᓂ ᐃᓕᑕᕆᔭᐅᓯᒪᑦᓯᐊᖏᑦᑐᖅ ᑕᒪᒃᑯᐊ ᐊᓐᓂᐊᖅᑐᑦ 

ᐱᔾᔪᑎᖃᕆᐊᖃᓐᖏᓐᓂᖏᓐᓂ ᐊᑐᕈᒪᓗᑎᒃ ᑎᑎᕋᖅᓯᒪᔪᖁᑎᒥᓂᒃ, ᑖᓐᓇ ᐸᐸᑦᓯᐅᔪᖅ 

ᒪᓕᒐᒃᓴᖃᖅᑎᑦᓯᔪᓐᓇᖏᑦᑐᖅ ᐊᑐᖅᑕᐅᓂᖏᓐᓂᒃ ᐋᓐᓂᐊᕈᑕᐅᔪᑦ ᑐᑭᓯᒋᐊᕈᑎᒃᓴᑦ ᐊᒻᒪ ᐃᓱᒪᒋᔭᐅᓂᖓ 

“ᑐᑭᓯᒋᐊᕈᑎᒃᓴᓂᒃ ᒥᑭᓪᓕᑎᕆᓂᖅ” ᐊᒻᒪ “ᖃᐅᔨᒪᒋᐊᖃᕐᓂᖅ” ᐊᑐᕐᓂᖃᓐᖏᑦᑐᑦ.  ᓈᒻᒪᖏᒃᑲᓗᐊᖅᑎᓪᓗᒋᑦ, 

ᑕᒪᓐᓇ ᐊᑦᑕᕐᓇᕈᓐᓇᖅᑐᖅ ᑐᒃᓯᕋᕈᑕᐅᔪᑦ ᑲᒪᒋᔭᐅᑐᐃᓐᓇᕆᐊᖃᕐᓂᖏᑦ ᐱᐅᓯᕚᓪᓕᖅᑎᑦᓯᕙᓪᓕᐊᓂᕐᒧᑦ ᑐᑦᑕᕐᕕᖕᒧᑦ 

ᐅᕝᕙᓘᓐᓃᑦ ᐊᓪᓚᒡᕕᐊᓄᑦ ᐋᓐᓂᐊᖅᑐᓂ ᑲᒪᕕᐅᑉ ᐱᓕᕆᐊᒃᓴᕆᑎᑕᐅᓗᓂ ᐅᖃᓕᒪᓂᒃᑯᑦ ᑲᔪᖏᓴᐃᓂᒃᑯᑦ ᐊᒻᒪ 

ᐅᖃᐅᓯᖃᕋᓱᐊᕐᓂᒃᑯᑦ ᑖᒃᑯᐊ ᑲᔪᖏᓴᐅᑕᐅᔪᑦ ᐅᕝᕙᓘᓐᓃᑦ ᓈᒻᒪᒃᓴᖏᓐᓂᐅᔪᑦ ᑭᖑᕙᓗᐊᓐᖏᑦᑐᒥᒃ 

ᐊᑐᕈᓐᓇᖅᑎᑦᓯᓕᖔᓐᖏᓪᓗᑎᒃ ᐋᓐᓂᐊᕆᔭᐅᔪᓂᒃ ᑐᑭᓯᒋᐊᕈᑎᖃᕈᒪᓂᕐᒧᑦ.  ᐱᒻᒪᕆᐅᓂᐊᖅᑐᖅ ᑖᓐᓇ ᕿᑭᖅᑕᓂ 

ᐋᓐᓂᐊᕐᕕᒃ  ᐃᓱᒪᒃᓴᖅᓯᐅᕈᑎᖃᑦᓯᐊᕐᓗᑎᒃ ᖃᓄᖅ ᑖᓐᓇ ᒪᓕᒃᑕᐅᓂᐊᕐᒪᖔᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᒥ ᐊᑐᖅᑕᐅᒋᐊᓖᑦ ᐊᒻᒪ ᐱᐅᓂᖅᐹᑦ 

ᐊᑐᖅᑕᐅᖃᑦᑕᖅᓯᒪᔪᑦ ᐊᒻᒪ ᑕᒪᒃᑯᐊ ᐱᐅᓯᕚᓪᓕᖅᑎᒐᓱᐊᕐᓂᐅᔪᑦ ᐱᐅᓐᖏᑦᑐᒥ ᐊᒃᑐᐃᑦᑕᐃᓕᓗᑎᒃ ᒪᓕᒐᕐᔪᐊᓂ 

ᒪᓕᒋᐊᖃᖅᑎᑕᐅᔪᓂ.  ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᐊᕐᕌᒍᑕᒫᖅᓯᐅᒻᒥ ᐅᓂᒃᑳᖏᓐᓂ ᓯᓯᑳᑦᓱᕗᐊᓐ 

ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᓪᓗ ᑲᒥᓯᓇ 2007-2008 (ᒪᒃᐱᒐᖅ. 16): 

 

ᐃᓂᖓ ᐱᐅᔪᓂᒃ ᐃᓗᐊᖅᓴᐃᕙᓪᓕᐊᔾᔪᑎᖃᓂᕐᒧᑦ ᑐᑦᑕᕐᕕᒃ ᐱᓕᕆᐊᒃᓴᖃᖅᑎᑕᐅᓚᐅᖅᑐᖅ 

ᐃᓘᓐᓇᖏᓐᓄᑦ ᓯᓯᑳᑦᓱᕗᐊᓐ ᐊᕕᒃᑐᓯᒪᓂᖏᓐᓄᑦ ᐋᓐᓂᐊᖅᑐᓕᕆᔨᐅᔪᓄᑦ)  ᑭᐅᔾᔪᑎᒋᓪᓗᒍ 

ᐊᑐᓕᖁᔭᐅᔪᒥᑦ ᑖᒃᑯᓇᓐᖓᑦ Fyke ᑭᒡᓕᓯᓂᐊᓂᕆᓚᐅᖅᑕᖏᓐᓂᒃ ᐊᒻᒪ ᑕᐅᑐᒐᖃᖅᑐᑦ 

ᐱᐅᓯᕚᓪᓕᕈᑎᒃᓴᖏᓐᓂᒃ ᐃᓗᐊᖅᓴᐃᕙᓪᐊᔾᔪᑏᑦ.  ᓇᓗᓇᐃᖅᐳᖓ ᑖᒃᑯᐊ ᑕᒪᒃᑮ ᐃᓂᐅᔫᒃ 

ᑕᐅᑐᒐᖃᕆᐊᖃᑦᓯᐊᖅᑐᑦ ᐋᓐᓂᐊᖅᑎᐅᔪᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᔾᔨᒌᓐᖏᓐᓂᖃᒻᒪᕆᒃᑐᑦ 

ᒪᕐᕉᒃ ᐱᓕᕆᐊᖑᔫᒃ.  ᐆᒃᑑᑎᒋᓗᒍ, ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ ᓴᐳᔾᔭᐅᔾᔪᑎᖏᓐᓄᑦ 

ᐱᖁᔭᑦ ᐋᖅᑭᒃᓯᓯᒪᔪᑦ ᐱᔭᕆᐊᑭᑦᑐᓂᒃ ᐊᒻᒪ ᑐᑭᓯᓇᑦᓯᐊᖅᑐᓂᒃ ᐃᓕᖅᑯᓯᐅᒋᐊᖃᖅᑐᓂᒃ 

ᓇᓪᓕᐊᓐᓄᑐᐃᓐᓇᖅ ᐋᓐᓂᐊᖅᑐᒧᑦ ᐅᕝᕙᓘᓐᓃᑦ ᐊᑐᕈᒪᔪᒧᑦ ᐃᖕᒥᒨᖓᔪᓂᒃ ᐋᓐᓂᐊᓂᕐᒧᑦ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᑕᒻᒪᖅᓯᒪᔪᖃᖅᐸᑦ ᐱᔭᕆᐊᑭᑦᑐᒥ ᐊᑐᕈᑎᖃᕐᓗᑎᒃ ᐋᖅᑭᒋᐊᕈᑎᓂᒃ 

ᑎᑎᕋᖅᑕᐅᓯᒪᓂᐅᔪᓄᑦ.  ᐃᓱᓕᑦᑕᕐᕕᖃᒻᒪᕆᒃᑐᑦ ᐊᒻᒪ ᐊᔪᐃᓐᓇᕆᐊᒃᑲᓐᓂᕈᑎᖃᕈᓐᓇᖅᑐᑦ 

ᐊᓪᓚᒡᕕᕗᑦ ᓈᒻᒪᒃᓴᖏᒃᑯᑎᒃ ᓴᔅᑳᑦᓱᕚᓐᒥ ᐊᕕᒃᑐᖅᓯᒪᓂᖏᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᖏᑦᑕ ᐊᕕᒃᑐᖅᓯᒪᔪᓂ ᐊᓐᓂᐊᖅᑐᓕᕿᓂᕐᒧᑦ ᑲᑐᔾᔨᖃᑎᖐᑦ ᑭᐅᔾᔪᑎᖓᓂᒃ.  ᐱᐅᔪᒥᑦ 

ᐱᓕᕆᐊᒃᓴᖃᖅᑐᑦ ᐸᐸᑦᓯ ᔨᑦ ᐃᑲᔪᖅᑎᐅᓗᑎᒃ ᐋᓐᓂᐊᖅᑐᓂᒃ ᐅᕝᕙᓘᓐᓃᑦ ᐃᑲᔪᖅᑕᐅᔪᓂᒃ 

ᑭᐅᖃᑦᑕᕐᓂᒃᑯᑦ ᐊᑐᓂ ᑐᒃᓯᕋᐅᑕᐅᔪᓂᒃ ᒪᑐᐃᖓᔪᓂᒃ, ᑕᒻᒪᖅᓯᒪᓐᖏᑦᑐᓂᒃ ᐊᒻᒪ 

ᐱᐊᓂᑦᑎᐊᖅᓯᒪᔪᓂᒃ. 

 

ᖃᑦᓯᑲᓪᓚᖕᓂᑦ ᐅᓂᒃᑳᓂ ᐱᓯᒪᔪᒍᑦ ᐅᖃᐅᓯᖃᖅᑐᓂᒃ ᐱᒻᒪᕆᐅᓂᖏᓐᓂᒃ ᒪᓕᒋᐊᖃᕐᓂᖅ ᐊᑐᕈᓐᓇᕐᓂᕐᒧᑦ 

ᐱᓕᕆᐊᒃᓴᕆᑎᑕᐅᔪᓂᒃ ᐊᒻᒪ ᐱᕕᖃᑦᓯᐊᖏᓐᓂᖓ ᐊᑐᕈᒪᓂᕐᒧᑦ ᐋᒃᑳᖅᑕᐅᒐᔭᕐᓂᖓ.  ᐃᒫᖔᖅ, 

ᖃᐅᔨᓯᒪᔭᑦᑎᒍᑦ ᑕᒪᒃᑯᐊ ᓈᓴᐅᑏᖏᑦ QCCs ᐊᓯᐊᒍᖅ ᐊᑐᕆᐊᖅᐸᑕ ᐱᓕᕆᐊᖃᖅᑎᓪᓗᒋᑦ 

ᐋᓐᓂᐊᖅᑐᓂ/ᐃᑲᔪᖅᑕᐅᔪᓂᒃ.  ᑕᒪᓐᓇ ᐃᓚᐅᑎᑦᓯᑐᐃᓐᓇᕆᐊᓕᒃ  ᐅᖃᓕᒪᖃᑎᒌᑦᓯᐊᕐᓂᕐᒥᑦ, 

ᐊᖏᖃᑎᒌᒐᓱᐊᕐᓂᕐᒥᓪᓘᓐᓃᑦ ᐃᓚᖃᖅᑐᓂᒃ ᐅᖃᐅᓯᐅᑯᑖᒡᓗᓂ ᐅᕝᕙᓘᓐᓃᑦ 

ᐊᖏᖃᑎᒋᒐᓱᐊᕈᑕᐅᑯᑖᒡᓗᓂ ᐃᓚᖃᕈᓐᓇᖅᑐᖅ ᐱᔾᔪᑎᖏᓐᓂᒃ ᐊᒻᒪ ᖃᓄᐅᓕᕋᓱᐊᕐᓂᖏᓐᓂᒃ ᐃᓄᐃᑦ 

ᐊᑐᓂ.  ᑕᒪᓐᓇ ᐊᖏᕈᑕᐅᔭᕆᐊᖃᓐᖏᑦᑐᖅ ᐱᓕᕆᐊᖃᕐᓗᓂ ᐊᑐᕈᒪᓂᕐᒧᑦ ᑐᒃᓯᕋᐅᑎᓂᒃ ᐊᑖᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓ, ᓴᔅᑳᑦᓱᕚᓐᒥ 

ᐃᒻᒥᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖓ HIPA ᐅᕝᕙᓘᓐᓃᑦ LA FOIP. 

ᐱᕕᒃᓴᖃᒃᑲᓐᓂᕆᐊᖃᑐᐃᓐᓇᕆᐊᓕᒃ ᐅᖃᖃᑎᖃᕐᓂᐊᓗᓂ ᒪᓕᒐᓕᕆᔨᓂᒃ ᐊᒻᒪ ᐊᑦᑕᕐᓇᕈᓐᓇᖅᑐᓕᕆᔩᑦ 

ᐊᖓᔪᖅᑲᐅᑏᑦ ᐊᕕᒃᑐᖅᓯᒪᓂᐅᔪᒥ ᕿᒥᕐᕈᓗᒋᑦ ᐊᑦᑕᕐᓇᐅᑕᐅᔪᓐᓇᖅᑐᑦ ᐊᒻᒪ ᓄᖑᑎᖅᑕᐅᓗᑎᒃ 

ᐊᑦᑕᕐᓇᕈᓐᓇᖅᑐᑦ, ᓱᓖᓛᒃ, ᑕᒪᒃᑯᐊ ᐅᖃᐅᓯᒃᓴᑦ ᐊᑑᑎᖃᓗᐊᓐᖏᑦᑐᑦ ᑭᐅᔾᔪᑎᒋᓪᓗᒋᑦ ᑖᒃᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓ, ᓴᔅᑳᑦᓱᕚᓐᒥ 

ᐃᒻᒥᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖓ ᐊᑐᕈᒪᔪᓄᑦ ᑐᒃᓯᕋᐅᑏᑦ. ᑖᒃᑯᐊ ᐃᓃᒃ 

ᐱᒻᒪᕆᐅᒐᓗᐊᖅᑎᓪᓗᒋᑦ ᐊᒻᒪ ᐱᓕᕆᐊᖏᑦ ᐊᕕᒃᑐᖅᓯᒪᓂᐅᔪᒥ, ᑕᒪᓐᓇ ᐱᓕᕆᐊᕆᔭᐅᔪᒃᓴᐅᓐᖏᓚᖅ 

ᐊᑐᕈᓐᓃᖅᑎᑕᐅᓂᐊᕐᓗᓂ  ᐱᓕᕆᐊᒃᓴᕆᑎᑕᐅᔪᑦ ᓲᕐᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ 

ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓ, ᓴᔅᑳᑦᓱᕚᓐᒥ ᐃᒻᒥᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᐅᒪᔾᔪᑏᑦ ᒪᓕᒐᖓ.  ᑖᒃᑯᐊ ᐃᒻᒥᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖓ 

ᐱᖁᔭᕐᔪᐊᖑᖕᒪᑦ, ᐊᑐᐊᖓᑐᐃᓐᓇᐅᖏᑦᑐᑦ ᑎᓕᐅᕆᔾᔪᑕᐅᔪᖅ. ᐊᔾᔨᐅᖏᑦᑐᒃᑯᑦ ᒪᓕᒐᖅᑕᖃᖅᑐᖅ ᑲᓇᑕᐅᑉ 

ᐃᖅᑲᖅᑐᐃᕕᕐᔪᐊᖓᑕ ᑕᐃᔭᖓ "ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐊᒃᑑᑕᐅᔪᓂᒃ ᕿᒥᕐᕈᓂᖅ" ᑖᒃᑯᐊ 

ᖁᑦᓯᖕᓂᖅᐹᖑᒐᔪᒃᑐᑦ ᐊᓯᖏᓐᓂᒃ ᒪᓕᒋᐊᖃᖅᑐᓂᒃ ᒪᓕᒐᕐᓂ.  ᑕᐃᒪᒃᑲᓗᐊᖅᑎᓪᓗᒍ, ᓲᕐᓗ ᐃᓚᖏᓐᓂ 

ᓴᔅᑳᑦᓱᕚᓐᒥ ᐊᕕᒃᑐᖅᓯᒪᓂᖏᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᖏᑦ, ᐃᒻᒥᒃᑰᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖓ  ᒪᓕᒋᐊᓖᑦ ᐋᖅᑭᒃᑕᐅᓯᒪᔫᔮᖅᑐᑦ ᒪᓕᒃᑕᐅᖁᓪᓗᒋᑦ 

ᑖᒃᑯᐊ ᐱᐅᓂᖅᐹᓂᒃ ᐸᖅᑭᔾᔪᑎᖃᕆᐊᖃᕐᓂᕐᒧᑦ ᐱᒋᐊᖅᑎᑕᐅᓯᒪᔪᑦ ᐃᒡᓗᐊᓄᖔᖑᓐᖏᑦᑐᖅ. 

ᐊᑐᓕᖁᔭᐅᔪᖅ 

ᑖᓐᓇ ᑲᓐᖑᓇᖅᑐᓕᕆᔨ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐱᓕᕆᖃᑎᖃᕐᓗᓂ ᐊᓪᓚᒡᕕᐊᓂᒃ ᐋᓐᓂᐊᖅᑐᓂᒃ ᑲᒪᕕᒃ 

ᐊᒻᒪ ᐱᐅᓯᕚᓪᓕᖅᑎᑦᓯᕙᓪᓕᐊᓂᕐᒧᑦ ᑐᑦᑕᕐᕕᒃ ᐋᖅᑭᒃᓱᐃᓂᐊᕐᓗᑎᒃ ᒪᓕᒃᑕᐅᔪᒃᓴᓂᒃ ᑕᒪᒃᑯᐊ 

ᑐᑭᓯᒋᐊᕈᑎᒃᓴᑦ ᐊᒻᒪ ᐃᖕᒥᓂᖅᓱᕈᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐋᓐᓂᐊᖅᑐᑦ ᓱᑯᑎᖅᑕᐅᖏᓪᓗᑎᒃ ᐅᕝᕙᓘᓐᓃᑦ 

ᓄᖑᑎᖅᑕᐅᖏᓪᓗᑎᒃ ᐱᐅᓯᕚᓪᓕᖅᑎᑦᓯᒍᑕᐅᒐᓱᐊᖅᑐᓄᑦ.  ᑕᒪᓐᓇ ᐃᓚᖃᕋᔭᖅᑐᖅ ᐱᑕᖃᖅᑎᑦᓯᐊᓗᒋᑦ 

ᐊᑭᓐᓇᖕᒥᐅᑕᐃᑦ, ᐅᖃᓕᒫᒐᐃᑦ ᐊᒻᒪ ᑖᓐᓇ ᕿᑭᖅᑕᓂ ᐊᓐᓂᐊᕐᕕᒃ, ᑕᖅᑲᒃᑯᐊᓗ ᐃᓄᐃᑦ ᑐᑭᓯᐅᒪᑦᓯᐊᕐᓗᑎᒃ 

ᐊᔾᔨᒌᓐᖏᓐᓂᖏᓐᓂᒃ ᑖᒃᑯᐊ ᐊᓪᓚᒡᕕᐅᔫᑉ ᐱᓕᕆᐊᖏᑦ. 

ᖃᓄᐃᓕᖓᓂᖏᑦ ᓄᓇᕗᒥ ᖃᕆᓴᐅᔭᒃᑯᑦ ᐋᓐᓂᐊᕈᑕᐅᔪᓂᒃ ᑎᑎᕋᖅᓯᒪᓂᖅ 

ᐅᖃᖅᑕᐅᖅᑲᐅᖕᒪᑦ, ᐃᓘᓐᓇᑎᒃ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ ᐊᒻ ᔫᑳᓐ ᐊᒻᒪ ᓄᓇᑦᓯᐊᖅ ᐊᖏᕈᑎᖃᖅᓯᒪᔪᖅ 

ᐋᖅᑭᓯᓂᐊᕐᓂᒥᓂᒃ ᖃᕆᓴᐅᔭᒃᑯᑦ ᐋᓐᓂᐊᕈᑕᐅᔪᓂᒃ ᑎᑎᕋᖅᓯᒪᖃᑦᑕᕈᑎᒃᓴᒥᓂᒃ ᑭᒃᑯᓕᒫᓄᑦ 

ᐊᕕᒃᑐᖅᓯᒪᓂᖁᑎᖏᓐᓃᑦᑐᓂᒃ.   ᓈᒻᒪᓈᕌᖓᑦ ᖃᓄᐃᓕᖓᓂᐅᔪᑦ ᐊᑐᖅᑕᐅᔪᓐᓇᓕᕐᓗᑎᒃ ᐃᓗᐊᖅᓴᐃᔨᓄᑦ 

ᐃᓗᐊᖅᓴᐃᔪᓂᒃ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᒥ.  ᐊᒻᒪᓗ, ᐅᖃᖅᑕᐅᖅᑲᐅᖕᒪᑦ, ᑕᒪᓐᓇ ᓯᕗᒻᒧᐊᒍᑕᐅᓗᐊᓚᐅᖅᑐᖅ 

ᐋᖅᑭᒃᓲᑕᐅᓪᓗᓂ ᐃᖕᒥᒃᑰᖅᑐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᖃᕐᓂᕐᒧᑦ ᒪᓕᒐᕐᓂᒃ ᑕᒪᒃᑯᓇᓂ 

ᑲᓇᑕᐅᑉ, ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᓐᓂ.  ᓲᕐᓗ ᑖᒃᑯᐊ ᖃᖓᐅᑎᓪᓗᒍ ᓄᓇᕗᑦ ᒐᕙᒪᖏᑦ 

ᐃᓱᒪᓕᐅᕈᑎᖃᓚᐅᖅᑐᑦ ᓴᖅᑭᑎᑦᓯᓂᐊᓂᕐᒥᓂᒃ ᖃᕆᓴᐅᔭᒃᑯᑦ ᐋᓐᓂᐊᕆᔭᐅᔪᓂᒃ ᑎᑎᕋᖅᓯᒪᖃᑦᑕᕈᒪᓪᓗᑎᒃ.  ᓲᕐᓗ 

ᐸᕐᓇᐅᑎᓕᐅᖅᑐᕕᓃᑦ ᑕᐃᒪᓐᓂᐊᕋᒥᒃ.  ᑭᒡᓕᓯᓂᐊᓂᖃᖅᑎᓪᓗᑕ ᖃᐅᔨᓚᐅᖅᑐᒍᑦ ᖃᑦᓯᑲᓪᓚᖕᓂᑦ ᑎᑎᕋᖅᓯᒪᔪᓂᒃ 

ᑎᑎᖅᓯᒪᕕᐅᓪᓗᑎᒃ “ᓯᕗᓪᓕᖅᐹᖅᓯᐅᑦ” ᑐᕌᖓᔪᑦ ᑕᒡᕗᖓ ᐸᕐᓇᐅᑎᒧᑦ.  ᑕᒪᒃᑯᐊ ᐋᖅᑭᒃᓱᖅᑕᕕᓂᐅᔮᖅᑐᑦ 

ᐃᑲᔪᖅᑎᖃᖅᑐᑎᒃ ᖃᐅᔨᒪᔨᑕᕐᓂᒃ.  ᑕᒪᒃᑯᐊ ᐱᓕᕆᐊᖑᓚᐅᕐᓂᖓ ᐅᓪᓗᓕᖅᓯᒪᔪᑦ 2009-ᒥ ᑭᓯᐊᓂ 

ᖃᐅᔨᓯᒪᖕᒥᔪᒍᑦ ᐃᓚᖏᑦ ᑎᑎᖅᑲᐃᑦ ᐅᓪᓗᓕᖅᓯᒪᔪᑦ ᒫᓐᓇᒫᒧᑦ 2011 ᐊᒻᒪ 2012.  ᑐᑭᓯᐅᒪᔪᒍᑦ ᑖᒃᑯᐊ ᑕᒪᒃᑮᒃ 

ᑎᑎᖃᐃᑦ ᒫᓐᓇᐅᔪᖅ ᐊᑐᓕᖅᑎᑕᐅᓯᒪᓐᖏᓐᓂᖏᓐᓂᒃ ᕿᑭᖅᑕᓂ ᐋᓐᓂᐊᕐᕕᖕᒥ ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ 

ᓄᓇᕗᒥ.  ᑕᒪᒃᑯᐊ ᑎᑎᖃᑦ ᐃᓚᖃᖅᑐᑦ: 

 

 1. EHealth ᑐᑭᓯᒍᐊᕈᑎᒃᓴᓂᒃ ᒥᐊᓂᕆᓂᕐᒧᑦ ᒪᓕᒋᐊᓖᑦ 

 

 2. ᐃᓯᕈᓐᓇᐅᑎᓂᒃ ᖃᕆᓴᐅᔭᕐᒧᑦ ᐊᐅᓚᑦᓯᓂᖅ ᑖᒃᑯᓄᖓ eHealth ᐊᐅᓚᑕᐅᓂᖏᓐᓄᑦ ᒪᓕᒋᐊᓖᑦ 

 

 3. ᐊᑐᓃᖅᑐᑦ ᐊᑐᕈᓐᓇᕐᓂᖏᓐᓄᑦ ᐃᒥᖕᒨᖅᑐᓂᒃ ᑐᑭᓯᒋᐊᕈᑎᒃᓴᓂᒃ eHealth ᐊᐅᓚᑕᐅᓂᖏᓐᓄᑦ 

              ᒪᓕᒋᐊᓖᑦ 

 

 4. ᐅᔾᔨᖅᑑᑎᖃᕐᓂᖅ ᐊᒻᒪ ᑭᒡᓕᓯᓂᐊᕐᓂᖅ ᑖᒃᑯᓂᖓ eHealth ᐊᐅᓚᑕᐅᓂᖏᓐᓄᑦ ᒪᓕᒋᐊᓕᖕᓂᑦ 

 5. ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ ᐃᖕᒥᒨᖓᔪᕗᓂᒃ ᑐᑭᓯᒋᐊᕈᑎᒃᓴᓂᒃ ᑕᒡᕙᓂ     

              eHealth ᐊᐅᓚᑕᐅᓂᖏᓐᓄᑦ ᒪᓕᒋᐊᓖᑦ 

 

 6. ᑐᑭᓯᒋᐊᕈᑎᒃᓴᓄᑦ ᐃᖕᒥᒨᖓᔪᓄᑦ ᒪᓕᒋᐊᓖᑦ 

 

 7. ᐊᑐᕈᓐᓇᕐᓂᖅ ᐊᐅᓚᑕᐅᓂᖓᓄᑦ ᒪᓕᒋᐊᓖᑦ 

 

8. ᐅᓐᓂᕐᓘᑕᐅᔪᓂᒃ ᑲᒪᓂᖅ ᐊᒻᒪ ᓯᖁᒥᑦᓯᒍᑕᐅᔪᓂᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᑕᒡᕙᓂ 

eHealth ᐊᐅᓚᑕᐅᓂᖏᓐᓄᑦ ᒪᓕᒋᐊᓖᑦ 

  

 9. ᑎᒍᒥᐊᕐᓂᖅ ᐊᒻᒪ ᐃᒋᑦᓯᓂᖅ ᖃᕆᓴᐅᔭᒃᑰᖅᑐᓂᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᑦ ᒪᓕᒋᐊᓖᑦ 

 

10. ᑲᓐᖑᓇᖅᑑᒋᐊᖃᖅᑐᓄᑦ ᐱᓕᕆᔾᔪᑎᒃᓴᑦ ᓴᐳᔾᔭᐅᓯᒪᔾᔪᑎᒃᓴᖏᑦ ᐃᖕᒥᒨᖓᔪᓄᑦ ᑐᑭᓯᒋᐊᕈᑎᒃᓴᓄᑦ 

ᓄᓇᕗᑦ ᒐᕙᒪᖏᓐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ ᖃᕆᓴᐅᔭᒃᑰᖅᑐᑦ;  

 

11. ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ 

ᐃᓱᒪᒋᔭᐅᑐᐃᓐᓇᑎᑐᑦ ᓱᓕ ᐱᓕᕆᐊᓄᑦ ᐊᒃᑑᑕᐅᔪᓂᒃ ᕿᒥᕐᕈᓂᖅ, Phase 2.1 

 

     12. ᐃᓱᒪᒋᔭᐅᑐᐃᓐᓇᑎᑐᑦ ᓱᓕ ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑎᑎᖅᑲᖁᑎᖏᑦ – ᐃᖕᒥᒨᖓᔪᑦ ᐊᒻᒪ ᓇᐅᑦᓯᖅᑑᑕᐅᓂᐊᖅᑐᑦ ᐋᖅᑭᒃᓯᒪᓂᖏᑦ 

 

ᖃᑦᓯᑲᓪᓚᐃᑦ ᑕᒪᒃᑯᐊ ᑎᑎᕋᖅᓯᒪᔪᑦ ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᑦ.  ᐱᑕᖃᓐᖏᑲᓴᒃᑐᑦ ᑖᒃᑯᓇᓂ ᑎᑎᕋᖅᓯᒪᔪᓂ 

ᐊᔾᔨᖃᖅᑑᔮᖅᑐᓂᒃ ᒫᓐᓇᐅᔪᖅ ᐃᓕᖅᑯᓯᐅᕙᒃᑐᓂ ᑕᒡᕙᓂ ᐃᓄᐃᑦ ᐋᓐᓂᐊᖏᓐᓄᑦ ᑐᑭᓯᒋᐊᕈᑎᒃᓴᓄᑦ ᑕᒡᕙᓂ 

ᕿᑭᖅᑕᓂ ᐋᓐᓂᐊᕐᕕᖕᒥ. 

 

ᑕᒪᓐᓇ ᑭᒡᓕᓯᓂᐊᓂᖅ ᓴᖅᑭᑎᑦᓯᓚᐅᖅᑐᖅ ᐱᑕᖃᓐᖏᓐᓂᖓᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ 

ᖃᕆᓴᐅᔭᒃᑰᖅᑐᑦ ᒫᓐᓇᐅᔪᖅ ᐅᕝᕙᓘᓐᓃᑦ ᐃᓗᓕᖏᓐᓂᓪᓘᓐᓃᑦ ᓴᖅᑭᐅᒪᔪᓂᒃ ᖃᓄᑐᐃᓐᓇᖅ ᓇᓗᓇᐃᖅᑕᐅᓯᒪᔪᓂᒃ 

ᖁᓛᓂ ᑎᑎᖅᑕᐅᓯᒪᔪᑦ ᓯᕗᓪᓕᖅᐹᖅᓯᐅᒻᒥ ᑎᑎᕋᖅᓯᒪᔪᓂ.  

 

ᑭᓯᐊᓂ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᕕᐅᔪᑦ ᐱᒋᐊᖅᑐᑕᐅᓯᒪᔪᑦ ᐊᒻᒪ ᒫᓐᔪᐅᔪᖅ ᐊᑐᖅᑕᐅᓪᓗᑎᒃ 

ᕿᑭᖅᑕᓂ ᐋᓐᓂᐊᕐᕕᖕᒥ ᐊᒻᒪ ᓄᓇᕗᓕᒫᒥ.  ᑖᒃᑯᐊᖑᕗᑦ Meditech ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ 

ᑎᑎᖅᑲᖁᑏᑦ ᐊᐅᓚᑕᐅᔾᔪᑎᖏᑦ. 

ᑖᒃᑯᐊ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᓄᑦ 

ᐊᐅᓚᑦᓯᔾᔪᑏᑦ ᐊᖅᑯᑎᒋᔭᐅᓪᓗᑎᒃ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᖅᑯᑎᒃᓴᓂ.  ᖃᕆᓴᔭᒃᑯᑦ 

ᑎᑎᖅᑲᖁᑎᓄᑦ ᑎᑎᕋᖅᓯᒪᕕᐅᔪᑦ -- ᑕᑯᔭᐅᒐᔪᒃᑐᑦ ᓘᒃᑖᑦ ᐊᓪᓚᒡᕕᖏᓐᓂ ᐊᒻ ᒥᑭᓂᖅᓴᓂ ᐋᓐᓂᐊᕐᕕᖕᓂ  

ᖃᕆᓴᐅᔭᒃᑯᑦ ᐊᓐᓂᐊᖅᑐᓕᕆᓂᕐᒧᑦ ᐱᔨᑦᓯᐅᑎᖃᖅᑐᑦ ᐱᑕᖃᖅᑎᑕᐅᔪᑦ ᐅᖁᒪᐃᓐᓂᕐᓂᐊᕐᓂᕐᒧᑦ ᐊᒻᒪ 

ᐋᓐᓂᐊᕐᕕᐅᓗᐊᖅᑐᓄᑦ. 

 

ᐃᒪᓐᓇ, ᑖᒃᑯᐊ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᑕᐅᑐᒐᖏᑦ ᑲᓇᑕᓕᒫᒧᑦ-

ᐋᓐᓂᐊᖃᕐᓇᖏᑦᑐᓕᕆᓂᖅ ᐃᖕᒥᒨᖓᔪᓂᒃ,  ᑲᓐᖑᓇᖅᑑᑎᒋᐊᖃᖅᑐᓄᓪᓗ ᐱᓕᕆᔾᔪᑎᖓᑦ ᐊᒻᒪ ᑲᓇᑕᒥ 

ᐋᓐᓂᐊᖅᑐᓕᕆᔨᑦ ᐊᖅᑯᑎᒋᔪᓐᓇᖅᑕᖏᑦ ᓈᕆᓯᒪᑦᓯᐊᖅᑐᖅ, ᐃᓚᐅᓪᓗᑎᒃ ᐃᓄᐃᑦ ᐊᑐᓂ ᐃᒻᒥᒨᖓᔪᑦ 

ᑐᓴᐅᒪᔾᔪᑎᖏᑦ ᐃᓄᓕᒫᓄᑦ ᓄᓇᖃᖅᑐᓄᑦ ᑕᒡᕙᓂ ᐊᕕᒃᑐᑦᓯᒪᓂᐅᔪᒥ ᐊᒻᒪ ᐊᑐᖅᑕᐅᔪᓐᓇᖅᑐᑎᒃ 

ᐃᓘᓐᓇᑲᓴᖏᓐᓄᑦ ᐋᓐᓂᐊᖅᑐᓂᒃ ᐃᓗᐊᖅᓴᐃᔨᐅᔪᓄᑦ ᐊᒻᒪ ᐋᓐᓂᐊᖃᖅᑐᓂᒃ ᐸᖅᑭᓂᕐᒧᑦ ᑲᑐᔾᖃᑎᒌᓄᑦ.  

ᐃᓗᓕᖃᕋᔭᖅᑐᖅ ᐊᔾᔨᒌᓐᖏᑦᑐᓂᒃ ᑐᖅᑯᖅᑐᕐᕕᐅᓗᐊᖅᑐᒥᒃ ᐊᑕᕕᐅᓗᓂ.  ᐃᓂᖃᕋᔭᕆᓪᓗᓂ ᐴᖅᑲᐃᕕᒃ 

ᐄᔭᒐᖅᑖᕈᑕᐅᔪᓄᑦ, ᐊᓯᖏᓐᓄᑦ ᖃᐅᔨᓴᕈᑎᕕᓂᕐᓄᑦ ᓴᖅᑭᑦᑐᑦ ᐊᒻᒪ ᐋᓐᓂᐊᕆᔭᐅᔪᓂᒃ ᕿᓂᕈᑏᑦ ᐊᒻᒪ 

ᐊᔾᔨᓕᐅᕈᑕᐅᔪᕕᓂᕐᒧᑦ ᐅᓂᒃᑳᓕᐊᕆᓯᒪᔪᑦ ᐃᓄᒃᑕᖃᕋᔭᖅᑐᖅ ᐅᕝᕙᓘᓐᓃᑦ ᐋᓐᓂᐊᖅᑐᓂᒃ ᑎᑎᖅᑕᐅᓯᒪᓗᑎᒃ ᐊᒻᒪ 

ᐊᓯᖏᓐᓂ ᑎᑎᖅᑕᐅᓯᒪᕕᐅᔪᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᖅᓴᐃᔨᐅᔪᓂ.  ᑖᒃᑯᐊ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᐃᓚᖃᕋᔭᖅᑐᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ 

ᐋᓐᓂᐊᕐᕕᓕᐊᕐᓂᐅᔪᓂᒃ ᐊᒻᒪ ᐅᖁᒪᐃᓂᕐᓂᐊᓂᐅᔪᓂᒃ. 

 

ᑕᒪᑐᒪ ᖄᖓᒍᑦ ᑕᑯᒃᓴᐅᑦᓯᐊᖅᑐᖅ ᐱᑕᖃᕐᓂᖓᓂᒃ ᑕᐅᑐᒐᐅᓂᖓ, ᐅᖁᒪᐃᓐᓂᕐᓂᐊᕐᕕᓕᕆᓃᑦ ᐊᒻᒪ ᑲᐳᕋᐃᓂᕐᒧᑦ 

ᐱᓕᕆᕕᒃ.  ᖃᐅᔨᓚᐅᖅᑐᒍᑦ ᑖᓐᓇ ᓄᓇᕗᑦ ᐃᓚᐅᓕᖅᑐᕕᓂᐅᓂᖓᓂᒃ ᑕᐅᑐᒐᐅᔪᓄᑦ.  

 

ᓇᓗᓇᐃᖅᓯᒪᓐᖏᒻᒪᑦ ᑖᒃᑯᐊ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᐊᐅᓚᔾᔪᑏᑦ ᑎᑭᑎᑕᐅᔪᓐᓇᕐᒪᖔᑕ 

ᑖᒃᑯᐊᖑᓕᕐᓗᑎᒃ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᓇᓗᓇᐃᖅᓯᒪᔭᖏᑎᒍᑦ ᑲᓇᑕᒥ 

ᐋᓐᓂᐊᖅᑐᓕᕆᓂᕐᒧᑦ ᐊᖅᑯᑎᖃᖅᑎᑦᓯᔨᑦ.  ᐊᔪᓐᖏᒃᑲᓗᐊᖅᐸᑦ, ᓱᓇᖃᐅᓐᖏᑦᑐᖅ ᐃᓗᐊᓃᑦᑐᓂᒃ ᑖᒃᑯᐊ 

ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑎᑎᑐᑦ.  ᓴᖅᑭᓯᒪᔪᕐᓕ ᓄᓇᕗᒥ ᖃᕆᓴᐅᔭᒃᑯᑦ ᐊᓐᓂᐊᕈᑕᐅᔪᑦ 

ᑎᑎᕋᖅᓯᒪᑐᐃᓐᓇᖅᑐᑎᒃ ᓄᓇᖃᖅᑐᓄᑦ ᐃᓗᐊᖅᓴᖅᑕᐅᒋᐊᖅᑐᖅᐸᒃᑐᓄᑦ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐅᕝᕙᓘᓐᓃᑦ 

ᐃᓚᖓᓐᓂ ᐊᕕᒃᑐᖅᓯᒪᓂᐅᔪᓂ ᐋᓐᓂᐊᕐᕕᖕᒥ.  ᑐᓴᐅᒪᖃᑦᑕᐅᑎᓗᐊᓐᖏᑦᑑᒃ ᑖᒃᑯᐊ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᐊᒻᒪ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᐊᐅᓚᔾᔪᑏᑦ 

ᓇᓗᓇᐃᖅᑕᐅᓯᒪᔪᑎᑐᑦ ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂ.  

 

ᐅᖃᖅᑐᖃᕈᓐᓇᖅᑐᖅ ᐊᑕᖃᑎᒌᓐᖏᓗᐊᒻᒪᕆᓂᖏᑦ ᑖᒃᑯᐊ ᓯᕗᓪᓕᖅᐹᖅᓯᐅᑏᑦ ᑎᑎᕋᖅᓯᒪᔪᑦ ᕿᒥᕐᕈᓚᐅᖅᑕᕗᑦ 

ᐊᒻᒪ ᐊᐅᓚᔾᔪᑎᒻᒪᕇᑦ ᐊᒻᒪ ᐃᓕᖅᑯᓯᐅᕙᒃᑐᑦ ᒫᓐᓇ ᐊᑐᖅᑕᐅᔪᑦ ᕿᑭᖅᑕᓂ ᐋᓐᓂᐊᕐᕕᖕᒥ. ᐆᒃᑑᑎᒋᓗᒍ 

ᑭᓐᖒᒪᒋᔭᐅᔪᑦ ᐃᓚᖃᖅᑐᑦ ᒪᑯᓂᖓ: 

ᐱᑕᖃᓐᖏᑦᑐᖅ ᓯᕗᓪᓕᖅᐹᖅᓯᐅᑎᓂ ᑎᑎᕋᖅᓯᒪᔪᓂ ᑕᑯᔭᒃᑎᓐᓂ ᐅᖃᐅᓯᖃᖅᑎᓪᓗᒋᑦ ᐱᑕᖃᕆᐊᖃᕐᓂᖓᓂᒃ 

ᓄᑖᓂ ᐃᖕᒥᒃᑰᖅᑐᒥ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᖃᕐᓂᕐᒥᑦ ᒪᓕᒐᒃᓴᒥᒃ ᐱᔪᓐᓇᕈᑕᐅᒐᔭᖅᑐᖅ ᓈᒻᒪᑦᑐᓂᒃ 

ᐊᒥᖅᑳᖃᕈᑕᐅᓗᑎᒃ ᑖᒃᑯᓅᓐᖓ ᐋᓐᓂᐊᕐᕕᓕᐊᖅᐸᒃᑐᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᑖᒃᑯᓇᓂ 

ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑎᓂ ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᐅᓐᖏᑦᑐᑦ 

ᓈᒻᒪᖏᓐᓂᖏᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ 

ᑕᒪᑐᒧᖓ ᐱᔾᔪᑕᐅᔪᒧᑦ.  ᓇᓗᓇᐃᖅᓯᔾᔪᑎᑕᖃᓐᖏᑦᑐᖅ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ ᐊᑐᖅᑎᖏᑦᑐᒥᒃ 

ᓴᖅᑭᑎᒃᓯᓂᕐᒥᑦ ᐃᖕᒥᒃᑰᖅᑐᒥᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᖃᕐᓂᕐᒧᑦ ᒪᓕᒐᕐᓂᒃ ᐱᑕᖃᕈᑎᒋᓂᐊᖅᑕᒥᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ ᖃᕆᓴᐅᔭᒃᑰᖅᑐᑦ Iehr.  ᐅᖃᖅᑐᖃᖅᓯᒪᔪᖅ ᓯᕕᑭᑦᑯᒧᑦ ᑖᒃᑯᐊ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑦ 

ᐅᖃᐅᓯᐅᑦᓯᐊᕈᑎᒋᒐᔭᖅᑕᖏᓐᓂᒃ ᐊᑐᐊᖓᑎᒍᑦ ᐊᒻᒪ ᐃᓕᖅᑯᓯᐅᒋᐊᖃᖅᑐᑎᒍᑦ.  ᑭᓯᐊᓂ ᑕᒪᓐᓇ ᖃᖓᑕᓯᒪᔪᖅ 

ᑲᓇᑕᐅᑉ ᐊᑐᖅᓯᒪᔭᖓᑎᒍᑦ ᑕᐃᒪᓐᖓᓂᒃ 1997.  ᑐᓐᖓᕕᒃᑎᑑᖅᑐᑦ ᐃᖕᒥᒨᖓᔪᓄᑦ ᐱᔪᓐᓇᐅᑎᖃᕐᓂᖏᑦ 

ᑲᓇᑕᒥᐅᑦ ᑕᑯᒃᓴᐅᑦᓯᐊᕆᐊᓕᒃ ᐊᒻᒪ ᐊᑐᖅᑕᐅᔪᓐᓇᕐᓗᑎᒃ ᐋᓐᓂᐊᖅᐸᒃᑐᓄᑦ ᐊᒻᒪ ᓄᓇᖃᖅᑐᓕᒫᓄᑦ.  ᓄᓇᕗᒥᐅᑦ 

ᕿᒥᕐᕈᒋᐊᖃᖅᑎᑕᐅᓕᕐᓗᑎᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᓂᒃ, ᐋᓐᓂᐊᖅᑐᓕᕆᓂᕐᒨᖓᒻᒪᕆᓐᖏᑦᑐᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᖃᖅᑐᓂᒃ ᐊᑐᖅᑎᑦᓯᔪᖅ, ᐊᒻᒪ 

ᕿᒥᕐᕈᓗᑎᒃ ᐊᔾᔨᒌᓐᖏᑦᑐᓂᒃ ᓄᓇᕗᑦ ᒐᕙᒪᖏᑦᑕ ᐊᑐᐊᒐᖏᓐᓂᒃ ᓇᓂᓯᒐᓱᐊᕐᓗᑎᒃ ᓇᓪᓕᐊᒃᑯᑦ ᑖᒃᑯᐊ 

ᐱᖁᔭᕐᔪᐊᑦ ᐊᑐᕐᓂᖃᕋᔭᕐᒪᖔᑦ ᐊᒻᒪ ᑭᓱᐃᑦ ᓈᒻᒪᓐᖏᓗᐊᕋᔭᕐᒪᖔᑲᑕ. 

 

$ ᐊᔾᔨᖐᒃᑕᖏᑦᑐᑦ ᐊᑐᖅᑕᐅᓂᖏᑦ ᑖᒃᑯᐊ "ᐃᖕᓯᒨᖓᔪᓂᒃ ᑐᑭᓯᒋᐊᕈᑎᖃᕐᓂᖅ” ᐊᒻᒪ “ᐃᖕᒥᒨᖓᔪᓂᒃ 

ᐋᓐᓂᐊᖅᑐᓕᕆᔾᔪᑎᓂᒃ ᑐᑭᓯᒋᐊᕈᑎᑭᒃᓴᑦ". ᑕᒪᓐᓇ ᓱᓕᔪᖅ ᑖᒃᑯᓇᓂ ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ ᐃᓱᒪᒋᔭᐅᔪᖅ ᑲᓐᖑᓇᖅᑑᑕᐅᒋᐊᖃᖅᑐᓄᑦ ᐊᒃᑑᑕᐅᔪᓂᒃ 

ᕿᒥᕐᕈᓂᖅ ᐊᒻᒪ ᑖᓐᓇ ᐃᓱᒪᒋᔭᐅᔪᓂᒃ ᕿᒥᕐᕈᓂᖅ – ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᐊᒻᒪ 

ᐃᓵᖅᓴᖅᑕᐃᓕᔾᔪᑎᒃᓴᓄᑦ ᐋᖅᑭᒃᓯᒪᔾᔪᑕᐅᔪᑦ.  ᕿᑭᖅᑕᓂ ᐋᓐᓂᐊᕐᕕᒃ ᐅᓄᖅᑐᓂ ᐃᖅᑲᓇᐃᔭᖅᑎᑦᓯᔨᐅᖕᒪᑦ 

ᐊᒻᒪ ᐊᒥᓱᑲᓪᓚᖕᓂᑦ ᐃᓄᖕᓅᖓᔪᓂᒃ ᑐᑭᓯᒋᐊᕈᑎᒃᓴᖃᖅᑐᓂ ᐃᖅᑲᓇᐃᔭᖅᑎᓅᖓᔪᑦ, ᐃᑲᔪᑐᐃᓐᓇᖅᑎᓄᑦ 

ᐊᒻᒪ ᐃᒪᖄᓗ ᑳᓐᑐᕌᒃᑎᓄᑦ.  ᑕᒪᓐᓇ ᑭᓯᐊᓂ ᐱᑕᖃᕆᐊᑐᓐᖏᑦᑐᑦ ᑕᖅᑭᐅᒪᑎᑦᓯᓗᓂ ᐋᓐᓂᐊᖅᑐᓄᑦ 

ᐃᓗᐊᓴᐃᓂᕐᒧᑦ ᐱᔨᑦᓯᐅᑎᓂᒃ ᑭᓯᐊᓂ ᐃᖕᒥᒨᖓᔪᓂᒃ ᐋᓐᓂᐊᖅᑐᓂᒃ ᑐᑭᓯᒋᐊᕈᑎᖃᕆᐊᓖᑦ.  ᑖᒃᑯᐊ ᒪᕐᕉᒃ 

ᓴᖅᑭᑎᑦᓯᔪᓐᓇᖅᑑᒃ ᓇᓗᓕᕈᑕᐅᓗᑎᒃ ᐊᒻᒪ ᐊᑦᑕᕐᓇᖅᑐᒦᑎᑕᐅᓗᑎᒃ ᒪᓕᒃᑕᐅᒋᐊᖃᕐᓂᖏᑦ 

ᑲᓐᖑᓇᖅᑑᑎᑕᐅᒋᐊᖃᖅᑐᑦ.  ᓇᓗᓇᐃᖅᓯᒪᑦᓯᐊᖅᑐᒥᒃ ᑕᐅᑐᒐᖃᕐᓂᖅ ᐃᖕᒥᒨᖓᔪᑦ 

ᐋᓐᓂᐊᖅᑐᓕᕆᔾᔪᑕᐅᔪᑦ ᑐᑭᓯᒋᐊᕈᑎᒃᓴᓄᑦ ᐃᓚᖃᖅᑐᑦ ᑎᒥᒥᒃ ᐊᒻᒪ ᐃᓱᒪᐅᑉ ᖃᓄᐃᓐᖏᒋᐊᖃᕐᓂᖓᓂᒃ, 

ᐱᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᐅᑕᐅᔪᑦ ᐊᒻᒪ ᑎᒥᐅᑉ ᐅᕕᓂᖏᑦ ᐱᑕᖃᕆᐊᖃᖅᑐᑦ 

ᓇᓪᓕᐊᓐᓂᑐᐃᓐᓇᖅ ᐋᓐᓂᐊᕈᑕᐅᔪᓂᒃ ᑲᓐᖑᓇᖅᑑᑎᑦᓯᓂᕐᒧᑦ ᑲᑎᒪᔨᐅᔪᑦ. 

 

$ ᑖᒃᑯᐊ ᑎᑎᕋᖅᓯᒪᔪᑦ ᐃᓱᒪᒋᐅᔭᐅᓐᖏᑦᑐᑦ ᐊᓪᓚᒡᕕᐊᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐊᒻᒪ ᒪᓕᒐᑎᒍᑦ ᐱᓕᕆᐊᒃᓴᓂᒍᑎᖏᑦ ᓇᐅᑦᑎᖅᑐᖅᑎᐅᓪᓗᑎᒃ 

ᑖᒃᑯᓂᖓ ᐱᖁᔭᕐᔪᐊᓂ ᐊᒻᒪ ᐊᑐᖅᑕᐅᑦᓯᐊᖃᑦᑕᖅᓯᒪᔪᓂᒃ 

  

$ ᐊᔾᔨᒌᖏᑦᑐᑦ ᑎᑎᖃᐃᑦ ᐅᖃᐅᓯᖄᕐᔪᒃᑐᑦ ᐊᖏᕈᑎᖃᕐᓂᕋᐃᓂᕐᒥᑦ ᓲᕐᓗ ᐋᖅᑭᒃᓯᒪᒌᖅᑎᓪᓗᒍ ᒪᓕᒐᑎᒍᑦ.  

ᑭᓯᐊᓂ, ᑕᐃᒪᓐᓇᐃᖏᑦᑐᖅ ᐊᒻᒪ ᐅᖃᓕᒫᖅᑎ ᑕᒪᒃᑯᓂᖓ ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ 

ᑕᒻᒪᖅᑎᑕᐅᒐᔭᖅᑐᖅ ᐃᓱᒪᓕᕐᓗᓂ ᐊᖏᖅᓯᒪᒍᑎᒋᓂᕋᖅᑕᐅᔪᓂᒃ, ᐃᓗᐊᓃᑦᑐᑦ ᐃᖕᒥᒃᑰᑦᑯᑦ 

ᐋᓐᓂᐊᖅᑐᓕᕆᓂᕐᒥᑦ ᑐᑭᓯᒋᐊᕈᑎᖃᕐᓂᕐᒧᑦ ᒪᓕᒐᐃᑦ ᐊᓯᖏᓐᓂ ᐊᓯᖏᓐᓂ ᐊᕕᒃᑐᑦᓯᒪᓂᐅᔪᓂ, 

ᒪᓂᒪᖕᒥᔪᑦ ᐃᓗᐊᖅᓴᐃᔨᐅᔪᓄᑦ ᓄᓇᕗᒥ.  ᐅᖃᓕᒫᑦᓯᐊᕐᓗᒋᑦ ᑖᒃᑯᐊ ᐱᖁᔭᕐᔪᐊᑦ ᑭᓯᐊᓂ ᓴᖅᑭᑎᑦᓯᔪᑦ 

ᑕᒪᓐᓇ ᐊᖏᕈᑎᖃᕐᓂᖅ, ᐱᑕᖃᕆᐊᖃᖅᑎᓪᓗᒍ, ᑎᑎᕋᖅᓯᒪᓗᓂ ᐊᖏᖅᓯᒪᔾᔪᑕᐅᒋᐊᓕᒃ.  

ᒪᓕᒐᖅᑕᖃᓐᖏᑦᑐᑦ ᐊᖏᖅᓯᒫᓂᒃᓯᒪᔾᔪᑎᓂᒃ. 

$  ᐅᖃᐅᓯᐅᓂᖓ ᑲᓐᖑᓇᖅᑑᑎᑕᐅᒋᐊᖃᓂᖏᑦᑕ ᐱᓕᕆᐊᖑᒋᐊᖃᕐᓂᖏᑦ ᐃᖅᑲᓇᐃᔭᖅᑎᓕᒫᓄᑦ 

ᐃᑲᔫᑎᓐᖏᑦᑐᖅ ᑲᑎᑎᑦᓯᓂᖓᓂᒃ ᐃᓱᒪᒋᔭᐅᓂᖏᑦᑕ ᑲᓐᖑᓇᖅᑑᒋᐊᓖᑦ ᐊᒻᒪ ᐃᖕᒥᒨᖓᔪᑦ.  ᑖᒃᑯᐊ 

ᐱᓕᕆᐊᖑᒋᐊᓖᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ, ᐃᓚᐅᓪᓗᑎᒃ ᕿᑭᑦᑕᓂ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᑦ, ᐅᖃᐅᓯᖃᕆᐊᖃᖅᑐᑦ ᑲᓐᖑᓇᖅᑑᑎᑕᐅᒋᐊᓕᖕᓂᑦ ᐊᒻᒪ ᒪᓕᒃᑕᐅᒋᐊᖃᕐᓂᖏᓐᓂᒃ 

ᐱᖁᔭᕐᔪᐊᑦ. 

 

ᐃᑲᔪᖅᑎᐊ ᑐᒡᓕᐊᑕ ᒥᓂᔅᑕᐅᑉ ᐅᖃᐅᔾᔨᓚᐅᖅᑐᖅ ᐋᖅᑭᒃᓱᐃᓂᐊᕐᓂᕐᒥᓂᒃ ᐋᖅᑭᑦᓱᒃᓯᐊᖅᓯᒪᔪᓂᒃ ᕿᒥᕐᕈᔾᔪᑎᒃᓴᓂᒃ 

ᑎᑎᖅᑲᐅᔪᓂᒃ ᐱᔾᔪᑎᖃᖅᑐᓂᒃ ᖃᕆᓴᐅᔭᒃᑯᑦ ᐋᓐᓂᐊᕈᑕᐅᔪᓂᒃ ᑎᑎᕋᖅᓯᒪᖃᑦᑕᕐᓂᕐᒧᑦ ᐊᒻᒪ 9 

ᑐᑭᒧᐊᒍᑕᐅᖁᔭᐅᔪᑦ ᐊᒻᒪ ᑐᓐᖓᓱᒃᑎᓪᓗᒋᑦ ᑖᓐᓇ ᐊᓪᓚᒡᕕᒃ ᐋᖅᑭᒋᐊᖅᑕᐅᑎᓪᓗᒋᑦ ᑕᒪᒃᑯᐊ ᑎᑎᖅᑲᑦ.  ᓯᓚᑖᒍᑦ 

ᑖᑦᓱᒪ ᑭᒡᓕᓯᓂᐊᓂᕐᒧᑦ ᐅᓂᒃᑳᑉ, ᐃᖕᒥᒃᑰᖅᑐᓂᒃ ᑐᓂᓯᓂᐊᖅᑐᖓ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐊᒻᒪ ᐱᓕᕆᕕᐊᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᖅᓯᒪᑦᓯᐊᖅᑐᓂᒃ ᐅᖃᐅᓯᒃᑲᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᑐᒃᒧᐊᒍᑕᐅᖁᔭᐅᔪᑦ 

ᐃᑲᔪᕐᓗᒋᑦ ᑕᒪᒃᑯᐊ ᐊᖓᔪᖅᑲᐅᑎᐅᔪᑦ ᕿᒥᕐᕈᓂᖃᖅᑎᓪᓗᒋᑦ ᐊᒻᒪ ᐋᖅᑭᒋᐊᕆᑎᓪᓗᒋᑦ ᑕᐃᒪᐃᑦᑐᓂᒃ 

ᑎᑎᕋᖅᓯᒪᔪᓂᒃ. 

 

ᓇᓪᓕᐊᓐᓂᑐᐃᓐᓇ ᐅᑕᖅᑭᔪᖃᕆᐊᖃᖅᐸᑦ ᐋᖅᑭᒋᐊᕈᑕᐅᔪᓂᒃ ᑕᒪᒃᑯᓄᖓ ᑎᑎᕋᖅᓯᒪᔪᓄᑦ ᓈᒪᔪᓂᒃ ᖃᕆᓴᐅᔭᒃᑯᑦ 

ᐊᓐᓂᐊᕈᑕᐅᔪᓂᒃ ᑎᑎᕋᖅᓯᒪᒍᑎᓄᑦ ᓴᖅᑭᑦᑐᖃᕋᓱᐊᕐᓂᖓᓂ ᓄᓇᕗᒥ, ᑕᒪᓐᓇ ᑕᒻᒪᕐᓂᐅᒐᔭᖅᑐᖅ.  

ᐱᑕᖃᕆᐊᖃᖅᑐᓪᓕ ᐋᖅᑭᑦᑎᐊᖅᓯᒪᔪᓂᒃ ᓴᓐᖏᔪᓂᒃ ᑲᓐᖑᓇᖅᑐᓕᕆᔾᔪᑎᖃᖅᐸᑦ ᕿᑭᖅᑕᓂ ᐋᓐᓂᐊᕐᕕᖕᒥ ᒫᓐᓇ.  

ᑕᒪᓐᓇ ᐱᒻᒪᕆᐅᒐᓗᐊᖅᑎᓪᓗᒍ ᑭᓯᐊᓂ ᖃᕆᓴᐅᔭᒃᑯᑦ ᐊᓐᓂᐊᕈᑕᐅᔪᓂᒃ ᑎᑎᕋᖅᓯᒪᒍᑏᑦ ᐊᑐᓕᖅᑎᑕᐅᒋᐊᓖᑦ, 

ᐱᑕᖃᕆᐊᖃᕐᓂᖓ ᑲᓐᖑᓇᖅᑐᓕᕆᓂᕐᒧᑦ ᓯᕗᓕᖅᑎᓂᒃ, ᐃᓕᓐᓂᐊᕈᑎᒃᓴᑦᓯᐊᓂᒃ ᐊᒻᒪ ᓈᒻᒪᒃᑐᓂᒃ ᐊᑐᐊᒐᕐᓂᒃ 

ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ ᓇᓗᓇᓐᖏᑦᑐᖅ ᒫᓐᓇᐅᔪᖅ.  ᑕᒪᓐᓇ ᓴᖅᑭᖁᓪᓗᒍ  ᐊᖅᑭᑦᑎᐊᖅᓯᒪᔪᑦ 

ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᔾᔪᑎᒃᓴᑦ ᓴᖅᑭᑎᑦᓯᒍᑕᐅᓂᐊᖅᑐᖅ ᐃᖏᕐᕋᑦᓯᐊᕈᑎᒃᓴᖏᓐᓄᑦ ᐊᑐᓕᖅᑎᑕᐅᓂᖏᑦᑕ 

ᖃᕆᓴᐅᔭᒃᑯᑦ ᐊᓐᓂᐊᕈᑕᐅᔪᓂᒃ ᑎᑎᕋᖅᓯᒪᒍ ᑎᑦ ᖃᖓᐅᓕᖅᐸᑦ ᓯᕗᓂᒃᓴᒥ ᐅᓪᓗᒥ. 

 

ᐊᑐᓕᖁᔭᐅᔪᖅ: 

ᑖᒃᑯᐊ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᒍᑎᖃᓚᐅᖅᑐᑦ ᐅᖃᖅᓯᒪᔭᒥᓂᒃ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑐᑎᒃ ᐊᑐᓕᖅᑎᑕᐅᒐᔭᕐᓂᖓᓂᒃ ᖃᕆᓴᐅᔭᒃᑯᑦ ᐋᓐᓂᐊᕈᑕᐅᔪᓂᒃ ᑎᑎᖃᖁᑎᓂᒃ ᐊᒻᒪ 

ᑖᒃᑯᐊ ᓈᒻᒪᒃᑐᓂᒃ ᐊᑐᐊᒐᖃᕐᓗᑎᒃ ᐊᒻᒪ ᐃᓕᖅᑯᓯᖃᕐᓗᑎᒃ ᐋᖅᑭᒃᓯᒪᓗᑎᒃ ᑕᒪᓐᓇ ᒪᓕᒃᑕᐅᖁᓪᓗᒍ. 

ᐋᓐᓂᐊᕆᔭᐅᔪᓄᑦ ᑎᑎᖅᑲᖁᑏᑦ 

ᓇᓪᓕᐊᓐᓂᑐᐃᓐᓇᖅ ᐋᓐᓂᐊᕐᕕᖕᓂ, ᐋᓐᓂᐊᕈᑕᐅᔪᓂᒃ ᑎᑎᖅᑲᖁᑎᖃᕐᓂᖅ ᐊᒻᒪ ᖃᓄᖅ ᑲᒪᒋᔭᐅᓂᖏᑦ 

ᐱᒻᒪᕆᐅᓂᖅᐹᖑᖃᑕᐅᔪᑦ ᑐᓐᖓᕕᐅᓪᓗᓂ ᑲᓐᖑᓇᖅᑑᒋᖃᖅᑐᓂᒃ ᑲᒪᔨᓄᑦ.  ᐃᓱᒪᒋᓪᓗᒍ ᐱᒻᒪᕆᐅᓂᖓ ᑖᑦᓱᒪ 

ᐊᒡᒍᖅᓯᒪᔫᑉ ᐋᖅᑭᐅᒪᑎᑦᓯᔨᐅᓪᓗᑎᒃ ᐊᐅᓚᑦᓯᔾᔪᑎᓂᒃ ᐊᒻᒪ ᐅᒃᐱᕆᔭᐅᓂᖓᓂᒃ ᐊᔾᔨᒌᓐᑦᑐᑦ ᐅᓄᖅᑐᑦ ᐃᖕᒥᒨᖓᔪᑦ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᐃᓱᒪᒋᓪᓗᒋᑦ ᖃᐅᑕᒫᑦ ᐱᓕᕆᐊᒃᓴᖏᑦ ᐃᓱᒪᓕᐅᕈᑎᖃᖃᑦᑕᕆᐊᖃᕐᓂᖅ ᐋᓐᓂᐊᖅᑐᓄᑦ 

ᐊᑐᕈᒪᓂᕐᒧᑦ ᑐᒃᓯᕋᐅᑕᐅᔪᓂᒃ ᐊᒻᒪ ᑐᒃᓯᕋᐅᑏᑦ ᓴᖅᑭᑎᑦᓯᒍᒪᓂᕐᒧᑦ ᓯᓚᑖᓃᑦᑐᓄᑦ ᐃᓚᐅᔪᓄᑦ (ᑕᒪᒃᑮᒃ 

ᐊᖏᕈᑕᐅᓯᒪᔪᑦ, ᐊᖏᕈᑕᐅᓯᒪᓐᖏᑦᑐᓪᓗ), ᑖᓐᓇ ᐊᒡᒍᖅᓯᒪᓂᐊ ᑕᑯᔭᐅᔪᓐᓇᖅᑐᖅ ᓲᕐᓗ ᑐᓐᖓᕕᐅᓂᖓᓂᒃ 

ᕿᑭᖅᑕᓂ ᐋᓐᓂᐊᕐᕕᖕᒧᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᐱᓕᕆᐊᖃᖅᑐᓄᑦ.  ᐊᒥᓱᑦ ᑲᓇᑕᒥ ᐋᓐᓂᐊᕐᕖᑦ, 

ᐋᓐᓂᐊᕆᔭᓄᑦ ᑎᑎᖅᑲᖁᑎᓕᕆᔨᖃᖅᑐᑦ ᓯᕗᓕᖅᑎᐅᓪᓗᓂ ᓴᖅᑭᔮᖅᑎᑦᓯᓂᕐᒥᑦ ᐃᖕᒥᒨᖓᔪᓂᒃ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒋᐊᖃᕐᓂᖅ ᑎᒥᖁᑎᒋᔭᐅᔪᓕᒫᒥ.  ᑖᒃᑯᐊ ᐊᓐᓂᐊᖅᑐᓄᑦ ᑎᑎᖅᑲᖁᑎᓄᑦ 

ᐊᒡᒍᖅᓯᒪᕕᒃ ᖃᐅᔨᒪᑦᓯᐊᕆᐊᓕᒃ ᐱᓪᓗᒋᑦ ᐊᑐᖅᑐᑦ ᒪᓕᒋᐊᓖᑦ ᑕᒡᕙᓂ ᒪᓕᒐᕐᔪᐊᒥ ᐊᒻᒪ ᑲᓐᖑᓇᖅᑐᒃᑰᕆᐊᓕᖕᓂᑦ 

ᐱᐅᓂᖅᐹᑦ ᐊᑐᖅᑕᐅᓯᒪᔪᑦ.  ᐃᓘᓐᓇᑲᓴᖏᓐᓂ ᐊᕕᒃᑐᑦᓯᒪᓂᐅᔪᓂ, ᐋᓐᓂᐊᕈᑕᐅᔪᓄᑦ ᑎᑎᖅᑲᖁᑎᓄᑦ ᐊᒡᒍᖅᓯᒪᕕᒃ 

ᐱᓕᕆᐊᒃᓴᖃᖅᑎᐅᖕᒥᔪᑦ ᐃᓚᖓᒍᑦ ᐃᓕᓐᓂᐊᖅᑎᑦᓯᒋᐊᖃᕐᓂᕐᒥᑦ ᐃᓘᓐᓇᖏᓐᓂᒃ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᓐᓂᒃ ᐱᓪᓗᒋᑦ ᑲᓐᖑᓇᖅᑑᑎᑦᓯᒋᐊᖃᕐᓂᖅ ᐊᒻᒪ ᓂᕆᐅᒋᐊᖃᕐᓗᑎᒃ 

ᐊᑐᖅᑕᐅᑐᐃᓐᓇᕆᐊᖃᕐᓂᕐᒥᓂ ᐊᓯᖏᑦ ᐃᖅᑲᓇᐃᔭᖅᑏᑦ ᐊᐱᖅᑯᑎᒃᓴᖃᖅᑎᓪᓗᒋᑦ ᐋᓐᓂᐊᖅᑐᑦ ᐊᑐᕈᒪᓂᑎᓪᓗᒋᑦ, 

ᐊᑐᖅᑎᓪᓗᒋᑦ ᐊᒻᒪ ᓴᖅᑭᑎᑦᓯᑎᓪᓗᒋᑦ ᐃᖕᒥᒨᖓᔪᓂᒃ ᐋᓐᓂᐊᑦ ᑎᑎᕋᖅᓯᒪᔾᔪᑎᖏᓐᓂᒃ. ᑕᒪᓐᓇ 

ᐱᒻᒪᕆᐅᓂᖅᓴᒻᒪᕆᐅᓕᖅᑐᖅ ᑎᒃᑯᐊᖅᑕᐅᓯᒪᔪᖃᖅᑎᓐᓇᒍ ᐊᒻᒪ ᐃᓕᓐᓂᐊᖅᓯᒪᖅᓯᐊᖅᑐᒥᒃ ᐱᑕᖃᖅᑎᓐᓇᒍ 

ᑲᓐᖑᓇᖅᑐᓕᕆᔨᒥᒃ ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᖕᒥ. 

 

ᐊᕐᕌᒍᐊᓂ 2013 ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑏᑦ, ᓇᓗᓇᐃᖅᔭᖅᑕᐅᓂᖏᑦ 

ᐊᓐᓂᐊᕆᔭᐅᔪᓄᑦ ᑎᑎᕋᖅᓯᒪᕖᑦ ᐃᒪᐃᓕᖓᔪᑦ: 

ᐊᓐᓂᐊᕆᔭᐅᔪᓄᑦ ᑎᑎᕋᖅᓯᒪᕖᑦ ᑲᒪᒋᔭᖃᖅᑐᑦ ᓴᐳᔾᔨᓯᒪᒋᐊᖃᕐᓂᕐᒥᑦ ᑖᒃᑯᓂᖓ ᐃᓄᐃᑦ 

ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ ᐃᓗᓕᖃᖅᑐᑦ ᐋᓐᓂᐊᕐᓂᒃᑯᑦ ᖃᓄᐃᓐᓂᖏᓐᓄᑦ 

ᑎᑎᕋᖅᓯᒪᕖᑦ ᐸᐃᑉᐹᑎᒍᑦ ᐊᒻᒪ ᖃᕆᓴᐅᔭᒃᑰᖅᑐᑦ, ᐃᓚᖃᕈᓐᓇᖅᑐᑦ: 

 ᑭᐅᓗᑎᒃ ᑐᒃᓯᕋᐅᑕᐅᔪᓄᑦ ᓴᖅᑭᑎᑦᓯᒍᒪᔪᑦ ᐅᖁᐅᓯᐊᔫᑉ 

ᐃᓗᐊᖅᓴᖅᑕᐅᔾᔪᑎᖏᓐᓄᑦ ᑐᑭᓯᒋᐊᕈᑎᒃᓴᑦ; 

 ᐊᖏᕈᑎᖃᕐᓂᖅ ᓴᖅᑭᑎᑦᓯᒍᓐᓇᕐᓂᕐᒥᑦ ᐊᒻᒪ ᐊᑐᕈᓐᓇᕐᓂᕐᒥᑦ ᑖᒃᑯᓂᖓ ᐃᓄᐃᑦ 

ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ ᖃᐅᔨᓴᕈᑎᖃᕐᓂᖅ ᐊᒻᒪ ᐊᓯᖏᓐᓂᒃ 

ᐃᓗᐊᖅᓴᐃᓂᐅᓐᖏᑦᑐᒧᑦ ᑐᕌᖓᔪᓂᒃ ᐱᔾᔪᑎᖃᖅᑐᑦ; 

 

 ᐋᖅᑭᒃᓱᐃᕙᓪᓕᐊᓂᖅ ᐱᓕᕆᕕᐅᔪᑦ ᐊᑐᐊᒐᒃᓴᖏᓐᓂᒃ ᐊᒻᒪ ᐃᓕᖅᑯᓯᒃᓴᖏᓐᓂᒃ 

ᐃᑲᔪᖅᓱᐃᔨᐅᓗᑎᒃ ᑕᑯᔭᐅᑐᐃᓐᓇᕆᐊᖃᓐᖏᓐᓂᖏᓐᓂᒃ ᐊᑐᕈᓐᓇᓂᕐᒧᑦ, 

ᑎᒍᒥᐊᕐᓂᕐᒧᑦ, ᓱᕋᒃᑎᕆᓂᕐᒧᑦ, ᑐᖅᑯᓯᒪᑎᑦᓯᓂᕐᒧᑦ, ᓄᒃᑎᕆᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ 

ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ; 

 ᑖᒃᑯᐊᓗ ᐊᓪᓚᒡᕖᑦ ᐊᒻᒪ ᑐᖅᑯᖅᓯᒪᕕᐅᔪᑦ ᐃᓂᖏᑦ ᐃᓵᖅᓴᖅᑕᐅᑦᑕᐃᓕᒪᔾᔪᑎᖃᕐᓗᑎᒃ 

ᐊᑐᖅᑕᐅᔪᓐᓇᖁᓇᒋᑦ ᐊᖏᖅᑕᐅᓯᒪᓐᖏᑦᑐᓄᑦ, ᔭᒐᐃᓂᕐᒥᑦ ᐊᒻᒪ ᑎᒡᓕᒃᑐᖃᖁᓇᒍ 

ᐋᓐᓂᐊᕆᔭᓄᑦ ᑎᑎᖅᑲᖁᑎᓂᒃ; 

 

 ᐃᓚᐅᓂᖃᖅᐸᒡᓗᑎᒃ ᐃᓕᓐᓂᐊᖅᑎᑦᓯᒍᑕᐅᔪᓄᑦ ᐅᔾᔨᕈᓱᓕᖅᐹᓪᓕᖅᑎᑦᓯᓂᕐᒧᑦ 

ᐱᒋᐊᖅᑎᑕᐅᔪᓄᑦ; 

 ᐅᖃᐅᓯᕆᓗᒋᑦ ᖃᐅᔨᒪᔭᐅᔪᑦ ᐅᕝᕙᓘᓐᓃᑦ ᐸᓴᒋᔭᐅᔪᑦ ᑐᑭᓯᒋᐊᕈᑎᒃᓴᓄᑦ 

ᐱᓂᕐᓗᒍᑎᖃᕐᓂᖅ ᐅᖃᐅᓯᕆᑦᓴᐅᑎᒋᓗᒋᑦ. 

ᐅᔾᔨᕆᔭᕗᑦ ᑖᓐᓇ ᕿᑭᖅᑕᓂ ᐋᓐᓂᐊᕐᕕᐅᑉ ᐊᓐᓂᐊᕈᑎᓄᑦ ᑎᑎᖅᑲᖁᑎᖏᓐᓄᑦ ᐱᓕᕆᕕᒃ ᐃᑲᔪᖅᑕᐅᔪᓐᓇᖅᑐᖅ 

rigour ᓴᐳᔾᔭᐅᓯᒪᓂᖏᓐᓄᑦ ᐋᓐᓂᐊᕐᑐᑦ ᐋᓐᓂᐊᕈᑎᖏᓐᓄᑦ ᑎᑎᖅᑲᖁᑏᑦ.  ᖃᐅᔨᓚᐅᖅᑐᒍᑦ ᑕᒪᒃᑯᐊ 

ᐊᓐᓂᐊᖅᑐᓄᑦ ᑎᑎᖅᑲᖁᑎᓕᕆᔨᑦ ᐃᖅᑲᓇᐃᔭᖅᑏᑦ ᒪᓂᒪᕕᐅᔪᑦ ᒪᕐᕉᖕᓄᑦ ᑎᑎᖅᑲᖃᕐᕖᖕᓄᑦ ᐃᓚᖏᑦ 

ᐊᑐᐊᒐᖅᑕᐅᖃᖅᑐᑦ ᐊᒻᒪ ᐃᓕᖅᑯᓯᐅᒋᐊᓖᑦ ᖃᐅᔨᒪᒋᐊᖃᖅᑕᖏᑦ.  ᕿᒥᕐᕈᓚᐅᕋᑦᑎᒍ ᑕᒪᒃᑯᐊ ᑎᑎᕋᖅᓯᒪᕖᑦ 

ᑭᓯᐊᓂ ᐱᑕᖃᓚᐅᓐᖏᑦᑐᖅ ᐅᓂᒃᑳᖅᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᐃᖕᒥᒨᖓᒋᐊᓖᑦ ᐊᒻᒪ 

ᑲᓐᖑᓇᖅᑑᑎᑦᓯᓂᕐᒧᑦ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᓯᒪᔪᑦ ᐋᓐᓂᐊᖅᑐᓕᕆᓂᒃᑯᑦ.  ᑕᐃᒪᐃᑦᑐᓂᒃ ᑐᑭᓯᒋᐊᕈᑎᒃᓴᓂᒃ 

ᒪᓂᒪᔪᖃᓐᖏᑉᐸᑦ ᐱᓕᕆᕕᐅᔪᒥ ᐋᓐᓂᐊᖅᑐᓄᑦ ᑎᑎᖅᑲᖁᑎᓂᒃ ᐱᓕᕆᕕᖕᒥ, ᐃᓱᒪᒋᓪᓗᒍ ᐱᔭᕆᐊᑐᒐᔭᖅᑐᖅ 

ᐋᓐᓂᐊᕐᕕᖕᒥ ᐃᖅᑲᓇᔭᖅᑏᑦ ᑭᐅᔾᔪᑎᒃᓴᖅᑖᕋᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᓇᓗᓇᐃᔭᐃᒐᓱᐊᖅᑐᑦ 

ᐊᑦᑕᕐᓇᖅᑐᖃᖅᑎᓪᓗᒍ ᐃᖕᒥᒨᖓᔪᓂᒃ.  ᑖᒃᑯᐊ ᑎᑎᕋᖅᓯᒪᕕᐅᔪᑦ ᑕᐅᑐᒐᖃᓗᐊᓚᐅᖅᑐᑦ ᐊᔾᔨᒌᓐᖏᑦᑐᓂᒃ 

ᐃᓕᖅᑯᓯᐅᒋᐊᓕᖕᓂᑦ ᒪᑐᐃᖅᓯᓂᐊᕐᓗᓂ ᐊᒻᒪ ᐊᐅᓚᑦᓯᓂᐊᕐᓗᓂ ᐋᓐᓂᐊᖅᑐᑦ ᑎᑎᖅᑲᒃᑯᕕᖏᓐᓂᒃ.  

ᓇᓂᓯᓚᐅᖅᑐᒍᑦ ᐋᓐᓂᐊᖅᑐᓄᑦ ᑎᑎᖅᑲᖁᑏᑦ ᒫᓂᖅᑭᔪ ᓵᒥ ᐃᓄᖃᓐᖏᑦᑐᒥ.  ᐊᖓᔪᖅᑲᐅᑎᐅᓂᖅᓴᑦ 

ᐃᖅᑲᓇᐃᔭᖅᑏᑦ ᐅᖃᕐᕕᒋᔭᕗᑦ ᐳᓚᕋᑦᑐᑕ ᑕᒡᕗᖓ ᐱᓕᕆᕕᐅᔪᒧᑦ ᖃᐅᔨᒪᓂᖃᑦᓯᐊᓚᐅᓐᖏᑦᑐᑦ ᑖᒃᑯᓂᖓ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐅᕝᕙᓘᓐᓃᑦ 

ᑲᓐᖑᓇᖅᑑᑎᑦᓯᓂᕐᒧᑦ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᓯᒪᔪᑦ.  ᑖᒃᑯᐊ ᑎᑎᖅᑲᖁᑎᓂᒃ ᐱᓕᕆᕕᐅᔪᖅ ᑲᒪᒋᔭᖃᓐᖏᒻᒪᑦ 

ᑖᒃᑯᓂᖓ ᐱᖁᔭᕐᔪᐊᓂ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓂᒃ ᓄᑖᑦ ᐃᖅᑲᓇᐃᔭᖅᑎᑖᕆᔭᐅᔪᑦ ᕿᑭᖅᑕᓂ 

ᐋᓐᓂᐊᕐᕕᖕᒥ. 

 

ᓇᓂᓯᔪᓐᓇᓚᐅᓐᖏᑦᑐᒍᑦ ᖃᐅᔨᔾᔪᑎᒃᓴᓂᒃ ᓇᓪᓕᐊᓐᓄᑐᐃᓐᓇᖅ ᐱᓕᕆᐊᖑᒐᓱᐊᖅᑐᓄᑦ ᑐᓴᖅᑎᑦᓯᔾᔪᑎᒃᓴᓂᒃ 

ᑕᖅᑲᒃᑯᓄᖓ, ᐋᓐᓂᐊᖅᑐᓄᓪᓘᓐᓃᑦ ᑐᑭᓯᒋᐊᕈᑎᒋᔪᓐᓇᖅᑕᖏᓐᓄ/ᑲᓐᖑᓇᖅᑑᑎᑦᓯᔪᓐᓇᕐᓂᕐᒧ ᐱᔪᓐᓇᐅᑎᖏᑦ.  

ᑐᑭᓯᒋᐊᕈᑎᒃᓴᖅᑕᖃᓐᖏᑦᑐᖅ ᐱᓕᕆᐊᒃᓴᕆᑎᑕᐅᓂᖓᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᑕᖃᖅᑎᓯᓂᐊᕐᓗᑎᒃ 

ᐋᓐᓂᐊᖅᑐᑦ ᑐᑭᓯᒋᐊᕈᑎᒃᓴᖏᓐᓂᒃ ᐅᓪᓗᖃᑐᐃᓐᓇᕐᓂᖏᓐᓂᒃ 30-ᓂᒃ ᖃᐅᔨᒋᐊᕈᒪᔪᑦ. 

ᑐᑭᓯᒋᐊᕈᑎᒃᓴᖅᑕᖃᓐᖏᑦᑐᖅ ᐃᓱᓕᑦᑕᕐᕕᖃᕐᓂᖏᓐᓂᒃ ᕿᑭᖅᑕᓂ ᐋᓐᓂᐊᕐᕕᒃ ᖃᓄᐃᓕᐅᕈᑎᖃᕈᓐᓇᕐᓂᖏᓐᓂᒃ 

ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐅᕝᕙᓘᓐᓃᑦ ᓴᖅᑭᑎᑦᓯᓂᕐᒧᑦ ᐃᖕᒥᒨᖓᔪᓂᒃ ᐋᓐᓂᐊᕈᑕᐅᔪᓂᒃ ᑎᑎᖅᑲᖁᑎᓂᒃ.  

ᑐᑭᓯᒋᐊᕈᑎᒃᓴᖃᓐᖏᑦᑐᖅ ᓈᒻᒪᒃᓴᖏᑦᑐᑦ ᐋᓐᓂᐊᖅᑐᑦ ᐅᓐᓂᕐᓗᒡᕕᒃᓴᖏᓐᓄᑦ ᑖᑦᓱᒧᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ, ᑎᒃᑯᐊᖅᑕᐅᓯᒪᔪᒥᒃ ᒪᓕᒐᓕᐅᕐᕕᖕᒧᑦ ᐱᓕᕆᐊᒃᓴᓂᒃᑎᑕᐅᓯᒪᔪᑦ 

ᖃᐅᔨᓴᕈᓐᓇᖁᓪᓗᒋᑦ ᑕᒪᒃᑯᓂᖓ ᐅᓐᓂᕐᓘᑕᐅᔪᓂᒃ.  ᐊᑭᓐᓇᕐᒥᐅᑕᖃᓐᖏᑦᑐᖅ, ᐅᖃᓕᒫᒐᒃᓴᖃᓐᖏᑦᑐᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐅᓂᒃᑳᖅᑐᓂᒃ ᑕᒪᒃᑯᐊ ᐋᓐᓂᐊᖅᑐᑦ ᐱᔪᓐᓇᐅᑎᖏᓐᓂᒃ ᑕᑯᒍᓐᓇᕐᓂᕐᒥᓂᒃ 

ᓇᖕᒥᓂᖅ ᐃᖕᒥᒨᖓᔪᓂᒃ ᐋᓐᓂᐊᕐᓂᕐᒧᑦ ᑎᑎᖅᑲᖁᑎᖏᓐᓂᒃ ᐊᒻᒪ ᐋᖅᑭᒃᑕᐅᖁᔨᓗᓂ ᑕᒻᒪᖅᑕᖅᓯᒪᔪᓂᒃ.  ᓱᓇᐅᕝᕙ 

ᐊᑐᕈᓐᓇᕐᓂᖏᑦ ᐋᓐᓂᐊᖅᑐᑦ ᐋᓐᓂᐊᖅᑐᓕᕆᔭᐅᓂᖏᑕ ᑎᑎᖅᑲᖁᑎᖏᓐᓂᒃ ᑕᑯᔭᐅᖕᒪᑦ ᐊᑭᕋᖅᑐᕐᓂᖏᓐᓂᒃ 

ᐃᓕᖅᑯᓯᐅᒋᐊᓕᖕᓂᑦ, ᐱᒋᐊᖅᑎᑕᐅᒋᐊᖃᖅᑐᓂ ᐋᓐᓂᐊᖅᑐᓄᑦ. 

 

ᐱᔭᕆᐊᑦᑑᑎᓪᓗᑎᒃ ᑕᒪᑐᒧᖓ, ᒫᓐᓇᐅᔪᖅ ᕿᑭᖅᑕᓂ ᐋᓐᓂᐊᕐᕕᐅᑉ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑎᖏᓐᓄᑦ 

ᐊᐅᓚᔾᔪᑏᑦ ᒪᕐᕈᐃᓕᖓᔪᖅ ᐃᓚᖏᑦ ᖃᕆᓴᐅᔭᒃᑰᖅᑐᑦ ᐊᑐᖅᑐᑦ ᐊᐅᓚᔾᔪᑎᖏᓐᓄᑦ ᑭᓯᐊᓂ ᐊᒥᓱᑦ ᐊᓯᖏᑦ 

ᑎᑎᖅᑲᖁᑏᑦ ᓱᓕ ᐸᐃᑉᐹᒦᑦᑐᑦ.  ᑕᒪᓐᓇ ᑐᑭᖃᖅᑐᖅ ᐊᑐᕈᒪᔪᓄᑦ ᑐᒃᓯᕋᐅᑏᑦ ᐋᓐᓂᐊᖅᑐᓂᒃ ᓇᖕᒥᓂᖅ 

ᑎᑎᖅᑲᖁᑎᒥᓂᒃ ᕿᓈᑎᑦᓯᒋᐊᓖᑦ ᒪᕐᕈᐃᓕᖓᔪᓂᒃ ᐃᓘᓐᓇᖏᓐᓂᒃ ᑐᑭᓯᒋᐊᕈᑎᒃᓴᖃᕐᓂᐊᖅᐸᑦ 

ᓇᓗᓇᐃᖅᑕᐅᓯᒪᔪᓂᒃ.  ᑕᐃᒪᓐᓇ ᒪᕐᕈᐃᓕᖓᔪᓂ ᑎᑎᖅᑲᖁᑎᓄᑦ ᐊᐅᔪᓚᑦᓯᔾᔪᑎᖃᕐᓂᖅ ᐅᓄᖅᓯᕚᓪᓕᖅᑎᑦᓯᔪᖅ 

ᐊᑦᑕᕐᓇᕈᓐᓇᖅᑐᓂᒃ ᑐᑭᓯᒋᐊᕈᑎᒃᓴᐅᒋᐊᖃᖅᑐᓕᒫᑦ ᓇᓗᓇᐃᖅᑕᐅᔾᔮᖏᒻᒪᑕ ᐊᒻᒪ ᐱᕕᒃᓴᖃᒃᑲᓐᓂᕆᐊᖃᖅᑐᑎᒃ 

ᐊᒻᒪ ᑭᐅᔭᕆᐊᖃᖅᑐᑎᒃ ᑕᒪᒃᑯᓄᖓ ᑐᒃᓯᕋᐅᑕᐅᔪᓄᑦ.  ᑕᒪᓐᓇ ᒪᕐᕈᐃᓕᖓᔪᓂᒃ ᐋᓐᓂᐊᕐᓂᕐᒧᑦ ᑎᑎᖅᑲᖁᑎᖃᕐᓂᖅ 

ᑲᔪᓯᓯᒪᔪᖅ ᐊᑯᓂᑲᓪᓚᒃ ᐊᒻᒪ ᐃᓱᒪᒃᓴᖅᓯᐅᕈᓐᓇᓚᐅᓐᖏᑦᑐᒍᑦ ᑕᒪᒃᑯᐊ ᑎᑎᕋᕐᕕᒃᓴᑐᐃᓐᓇᕐᒦᑦᑐᑦ ᑎᑎᖅᑲᖁᑏᑦ 

ᖃᖓ ᐃᓕᔭᐅᒐᔭᕐᒪᖓᑕ ᖃᕆᓴᐅᔭᒃᑰᕈᑎᓄᑦ, ᑭᓯᐊᓂ ᖃᐅᔨᓇᓚᐅᖅᑐᖅ ᐃᓚᖓ ᐱᔾᔪᑕᐅᔫᑉ ᑭᖑᕙᖅᓯᒪᓂᖓᓂᒃ 

ᑕᒪᓐᓇ ᐃᓂᓪᓚᒃᑎᕆᓂᖅ ᐊᑐᕈᒪᓗᐊᓐᖏᒻᒪᑕ ᐃᓗᐊᖅᓴᐃᔨᒻᒪᕇᑦ ᑖᒃᑯᓂᖓ ᐊᐅᓚᔾᔪᑎᓂᒃ.  

 

ᐅᖃᐅᓯᐅᖕᒪᑦ 2013, ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᑦ ᓴᐳᔾᔭᐅᓯᒪᓂᖏᓐᓄᑦ 

ᐋᓐᓂᐊᖅᑯᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ, 

ᒪᕐᕈᐃᓕᖓᔪᓂᒃ ᑎᑎᖅᑲᖁᑎᖃᕐᓂᖅ ᓴᖅᑭᑎᑦᓯᖕᒪᑦ ᐊᔾᔨᖏᑦᑐᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᐊᒻᒪ ᐃᓵᓴᖅᑕᐅᑦᑕᐃᓕᔾᔪᑎᒃᓴᖏᓐᓄᑦ ᐊᒃᓱᕈᕐᓇᖅᑐᓂᒃ ᑖᒃᑯᓄᖓ ᐃᓄᐃᑦ ᐊᑐᓂ ᐃᒻᒥᒨᖓᔪᑦ 

ᑐᓴᐅᒪᔾᔪᑎᖏᓐᓄᑦ, ᖃᐅᔨᔾᔪᑎᒃᓴᓂᒃ ᖃᓄᖅ ᐊᑑᑎᖃᖅᑎᒋᓂᖏᓐᓂᒃ ᑎᑎᖅᑲᖁᑕᐅᔪᑦ ᐊᒻᒪ 

ᐸᖅᑭᐅᔭᐅᖏᓐᓇᕐᓂᖏᑦ. ᐃᓱᒪᒃᓴᖅᓯᐅᕈᑕᐅᒋᐊᖃᖅᑐᖅ ᐊᒻᒪ ᖃᓄᑎᒋ, ᐸᐃᑉᐹᑎᒎᖓᔪᑦ 

ᐅᕝᕙᓘᓐᓃᑦ ᐱᑐᖃᐅᓂᖅᓴᑦ ᑎᑎᖃᖁᑏᑦ ᓄᒃᑎᖅᑕᐅᔭᕆᐊᖃᕐᓂᐊᕐᒪᖔᑕ ᖃᕆᓴᐅᔭᒃᑰᖅᑐᓄᑦ 

ᐋᓐᓂᐊᕐᓂᕐᒧᑦ ᑎᑎᖅᑲᖁᑎᓄᑦ ᐊᐅᓚᔾᔪᑎᓂ ᐅᕝᕙᓘᓐᓃᑦ ᑐᖅᑯᖅᑕᐅᓗᑎᒃ 

ᐱᑐᖃᖁᑎᒋᔭᐅᓂᐊᕐᓗᑎᒃ.  ᐱᒻᒪᕆᐅᕗᖅ ᓂᕈᐊᕆᐊᖃᕐᓂᖅ ᓄᒃᑎᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ 

ᑐᖅᑯᖅᑕᐅᓂᐊᕐᒪᖔᑕ ᑐᑭᓯᒋᐊᕈᑎᒃᓴᑦ ᑲᓐᖑᓇᖅᑑᑎᑕᐅᖏᓐᓇᕐᓂᐊᕐᓗᑎᒃ ᑐᑭᓯᒋᐊᕈᑎᒃᓴᑦ 

ᒪᓂᒪᖁᓪᓗᒋᑦ ᐃᖅᑲᐅᒪᔭᐅᓕᕐᓂᖅᐸᑕ ᐊᒻᒪ ᐋᖅᑭᐅᒪᑏᓐᓇᖁᓪᓗᒋᑦ.  ᐃᓚᖏᓐᓂ 

ᐊᕕᒃᑐᖅᓯᒪᓂᐅᔪᓂ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᐊᒃᑑᑕᐅᔪᑦ ᖃᐅᔨᓴᖅᑕᐅᒋᐊᖃᑐᐃᓐᓇᕆᐊᓖᑦ 

ᑕᐃᒪᓐᓇ ᓄᒃᑎᕆᓂᐊᕐᓗ ᐊᒻᒪ ᓲᖃᐃᒻᒪ ᐃᓵᖅᓴᖅᑕᐅᑦᑕᐃᓕᔾᔪᑎᖏᑦ ᕿᒥᕐᕈᔭᐅᓗᑎᒃ ᑕᒪᒃᑮᖕᓂ 

ᐃᓕᖅᑯᓯᕆᔭᐅᕙᒃᑐᓂ ᐊᑐᖅᑕᐅᔪᓂᒃ ᓄᒃᑎᕈᑎᒋᔭᐅᓪᓗᑎᒃ ᐊᒻᒪ ᓄᑖ ᐊᐅᓚᔾᔪᑏᑦ 

ᐋᖅᑭᒃᑕᐅᓗᑎᒃ." [ᒪᒃᐱᒐᖅ 268] 

 

 ᑖᒃᑯᐊ ᓴᖑᑎᑦᓯᔾᔪᑏᑦ ᐸᐅᑉᐹᓂᒃ ᖃᕆᓴᐅᔭᒃᑯᑦ, ᑖᒃᑯᐊ ᑐᑭᒧᐊᒍᑏᑦ ᐃᒪᐃᓕᖓᔪᑦ:  

ᑕᒪᓐᓇ ᐊᑐᖅᑕᐅᓂᐊᖅᑐᖅ ᐃᓚᖓᒍᑦ ᐃᓚᖃᕆᐊᖃᕐᓂᐊᖅᑐᖅ ᐱᐅᓂᖓ ᖃᐅᔨᒪᔭᐅᒋᐊᕐᓗᓂ 

ᓄᒃᑎᕆᓂᐅᑉ ᐊᒻᒪ ᓴᖅᑭᑎᑕᐅᔪᑦ.  ᑕᒪᓐᓇ ᐃᓚᖃᕈᓐᓇᖅᑐᖅ, ᐆᒃᑑᑎᒋᓗᒍ, ᖃᖓᐅᓕᕌᖓᑦ 

ᖃᐅᔨᒋᐊᖃᑦᑕᕐᓗᒋᑦ ᐊᕆᓴᐅᔭᕐᒨᖅᑕᐅᔪᑦ ᓴᓂᖏᓐᓂ ᑎᑎᖅᑲᖁᑎᐅᖅᑳᖅᑐᑦ.  ᑎᑎᕋᖅᓯᒪᓗᒋᑦ 

ᐱᐅᑦᓯᐊᕋᓗᐊᕐᒪᖔᑕ ᓇᓗᓴᐃᖅᓯᔾᔪᑎᒃᓴᑦ ᐊᒻᒪ ᓴᖅᑭᑎᑕᐅᔪᑦ ᐋᖅᑭᐅᒪᑎᑕᐅᓗᑎᒃ.  

ᖃᕆᓴᐅᔭᒃᑯᑦ ᐊᔾᔨᖏᑦ ᑎᑎᕋᖅᑕᐅᓯᒪᓗᑎᒃ ᐸᐸᑕᐅᓂᐊᕐᓗᑎᒃ ᐅᖃᓕᒫᒐᒃᓴᑐᐃᓐᓇᐅᓗᑎᒃ 

ᐊᓯᔾᔨᖅᑕᐅᔪᓐᓇᕐᓂᐊᖏᒻᒪᑕ, ᑭᓯᐊᓂ ᐃᓚᖏᑦ ᕿᓂᒐᒃᓴᐅᔪᑦ.  ᑖᒃᑯᐊ ᐊᔾᔨᓕᐅᖅᓯᒪᔪᑦ 

ᐅᕝᕙᓘᓐᓃᑦ ᖃᕆᓴᐅᔭᒃᑰᖅᑐᑦ ᐊᔾᔨᒌᑦᓯᐊᕆᐊᓖᒃ ᑎᑎᖅᑲᖁᑕᐅᖅᑳᓚᐅᖅᑐᒧᑦ. 

ᐅᖃᐅᓯᕆᓗᒍ ᑲᓐᖑᓇᖅᑑᑎᑦᓯᒋᐊᖃᓂᕐᒥᑦ ᐃᓕᓐᓂᐊᖅᑎᑦᓯᓂᖅ ᐃᖅᑲᓇᐅᔭᖅᑎᓕᒫᖏᓐᓄᑦ ᕿᑭᖅᑕᓂ 

ᐋᓐᓂᐊᕐᕕᐅᑉ, ᒪᕐᕉᒃ ᐃᓕᕝᕕᐅᔪᓐᓇᖅᑑᒃ ᐊᑐᖅᓯᒪᔭᖏᓐᓂᒃ ᐋᓐᓂᐊᕐᕖᑦ ᐊᓯᖏᓐᓂ ᑲᓇᑕᒥ.  ᓯᕗᓪᓕᖅ ᐱᐅᓂᖅᐹᖅ 

ᐃᓕᓐᓂᐊᖅᑎᑦᓯᔾᔪᑎᒋᓪᓗᒍ ᑕᐅᑐᒐᕆᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᓇᓪᓕᐊᓐᓂ ᐱᓕᕆᕕᐅᔪᒥ 

ᖃᐅᔨᒪᒋᐊᖃᖅᑕᖏᑦ ᐱᔾᔪᑎᒋᓪᓗᒋᑦ ᖃᓄᐃᑦᑐᓂᒃ ᐱᔨᑦᓯᐅᑎᓂᒃ ᐱᑕᖃᖅᑎᑦᓯᓂᖏᓐᓂᒃ ᐊᒻᒪ ᖃᓄᐃᑦᑐᓂ ᐃᓄᐃᑦ 

ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ ᐱᓕᕆᐊᖃᓗᐊᖃᑦᑕᕐᓂᖏᑦ.  ᑕᒪᓐᓇ ᐃᑲᔪᖅᓱᖅᑕᐅᔪᖅ ᓴᖅᑭᖃᑦᑕᖅᓯᒪᔪᑦ 

ᖃᐅᔨᓴᖅᑕᐅᓪᓗᑎᒃ ᐊᒻᒪ ᖃᐅᔨᒋᐊᖅᑕᐅᒃᑲᓐᓂᖅᑐᑎᒃ.  ᐱᖃᑖ ᐃᓕᑕᐅᔪᖅ ᑲᓐᖑᓇᖅᑐᒃᑰᕆᐊᓕᖕᓄᑦ 

ᐊᑲᐅᓐᖏᓕᐅᕈᑕᐅᒐᔪᒃᑐᑦ ᓴᖅᑭᒐᔪᒃᑐᑦ ᓯᑕᒪᐅᓕᖓᔪᓂ;  ᓴᖅᑭᑎᑦᓯᓂᖅ ᓯᓚᑖᓃᑦᑐᓄᑦ ᐃᓚᐅᔪᓄᑦ, ᐱᓗᐊᖅᑐᒥᒃ 

ᐊᖏᕈᑕᐅᓯᒪᓐᖏᑦᑐᑦ ᓴᖅᑭᑎᑕᐅᔪᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ; ᐊᒻᒪ ᑎᒍᓚᑕᐅᑦᑕᐃᓕᔾᔪᑏᑦ -- 

ᐃᒪᓐᓇ ᐅᖃᕐᓗᒍ, ᑖᒃᑯᐊ ᐊᐅᓚᑦᓯᕕᐅᔪᑦ, ᐱᔭᕆᐊᑐᓂᖓᒍᑦ ᐊᒻᒪ ᐱᖁᑎᓄᑦ ᓴᐳᒻᒥᔭᐅᔾᔪᑎᖃᕆᐊᖃᕐᓂᐊᖅᑐᑦ 

ᐋᓐᓂᐊᖅᑐᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ.  ᓇᓪᓕᐊᑐᐃᓐᓇᖅ ᐃᓕᓐᓂᐊᖅᑎᑦᓯᔾᔪᑕᐅᔪᑦ 

ᑕᐅᑐᒐᖃᕆᐊᖃᖅᑐᑦ ᐅᖃᐅᓯᐅᓗᑎᒃ ᑕᒪᒃᑯᐊ ᓯᑕᒪᑦ ᓴᖅᑭᒐᔪᓗᐊᖅᑐᑦ ᐊᑲᐅᓐᖏᓕᐅᕈᑕᐅᕙᒃᑐᑦ. 

 

ᐊᑐᓕᖁᔭᐅᔪᑦ: 

ᑕᒪᒃᑯᐊᓕᒫᑦ ᐋᓐᓂᐊᕆᔭᓄᑦ ᑎᑎᖅᑲᖁᑎᓂᒃ ᐃᖅᑲᓇᐃᔭᖅᑏᑦ ᓈᒻᒪᒃᑐᓂᒃ ᐃᓕᓐᓂᐊᖅᑎᑕᐅᓗᑎᒃ 

ᐱᔾᔪᑎᒋᓪᓗᒋᑦ ᐊᑐᖅᑕᐅᒋᐊᖃᖅᑎᑕᐅᔪᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐱᐅᓂᖅᐹᑦ 

ᐊᑐᖅᑕᐅᖃᑦᑕᖅᓯᒪᔪᑦ.  ᑖᒃᑯᐊ ᐊᓐᓂᐊᕆᔭᓄᑦ ᑎᑎᖅᑲᖁᑎᓂᒃ ᐊᓪᓚᒡᕕᒃ ᐊᒻᒪ ᐊᐅᓚᔾᔪᑎᓕᕆᔩᑦ 

ᕿᒥᕐᕈᔭᐅᓗᑎᒃ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᐱᐅᓯᕚᓪᓕᖅᑐᖃᕆᐊᖃᕐᒪᖔᑦ ᑎᒍᓚᑕᐅᑦᑕᐃᓕᔾᔪᑎᒃᓴᖏᓐᓂᒃ 

ᑎᑎᖅᑲᖁᑎᓄᑦ ᑐᖅᑯᖅᓯᒪᕖᑦ, ᐱᑕᖃᖅᑎᓪᓗᒍ ᐊᑎᓕᐅᕐᕕᖕᒥᑦ ᐊᓂᔪᑦ/ᐃᓯᖅᑐᑦ ᐊᑎᓕᐅᖃᑦᑕᕐᓗᑎᒃ 

ᖃᐅᔨᒪᔭᐅᑦᓯᐊᖁᓪᓗᑦ ᓅᑦᑕᕐᓂᖏᑦ ᐋᓐᓂᐊᖅᑐᑦ ᑎᑎᖅᑲᖁᑎᖏᑦ ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᖕᒥ.  

ᐊᑐᓕᖅᑎᓪᓗᒋᑦ ᓴᓗᒪᔪᓂ ᓵᖃᖃᑦᑕᕐᓂᕐᒧᑦ ᐊᑐᐊᒐᕐᓂᒃ ᑕᒪᒃᑯᐊ ᑲᑎᑐᐃᓐᓇᖁᓇᒋᑦ ᐋᓐᓂᐊᖅᑐᑦ 

ᑎᑎᖅᑲᖁᑎᖏᑦ ᐃᓄᖃᓐᖏᑦᑐᓂ ᓵᓂ ᑕᐃᑲᓂ ᑎᑎᖅᑲᖁᑎᖃᕐᕕᖕᒥ ᐱᓕᕆᕕᐅᔪᒥ. 

 

ᐃᓱᓕᑦᑕᕐᕕᖃᕐᓗᒋᑦ ᐊᓯᖏᑦ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐊᑐᕈᓐᓇᕐᓂᖏᓐᓂᒃ ᐋᓐᓂᐊᖅᑐᑦ 

ᑎᑎᖅᑲᖁᑎᖏᓐᓂᒃ, ᐱᔾᔪᑎᖃᓐᖏᑦᑐᑦ ᐃᓗᐊᓴᐃᓂᕐᒥᑦ. 

ᐃᓱᒪᒃᓴᖅᓯᐅᕈᑎᖃᕐᓗᓂ ᖃᓄᖅ ᑖᒃᑯᐊ ᐋᓐᓂᐊᕆᔭᐅᔪᓄᑦ ᑎᑎᕋᖅᓯᒪᕕᒃ ᐊᓪᓚᒡᕕ 

ᐃᑲᔪᖅᓱᐃᓂᖅᓴᐅᔪᓐᓇᕐᒪᖔᑦ ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ ᐃᓂᓪᓚᒐᓱᐊᕈᑎᖃᖅᑎᓪᓗᒋᑦ 

ᑖᒃᑯᓂᖓ ᐱᖁᔭᕐᔪᐊᓂ ᒪᓕᒋᐊᓕᖕᓂᑦ ᐊᒻᒪ ᑲᓐᖑᓇᖅᑑᑎᑦᓯᓂᕐᒧᑦ ᐊᑐᖅᑕᐅᑦᓯᐊᖅᓯᒪᔪᑦ 

ᓇᓗᓇᐃᔭᖅᑕᐅᓯᒪᔪᑦ 2013 ᑐᑭᒧᐊᒍᑎᖏᓐᓂ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ. 

 

ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᑎᒃ ᓈᒪᔪᓂᒃ ᐸᕐᓇᐅᑎᓂᒃ ᐃᓚᖃᕐᓗᑎᒃ ᐃᓱᓕᑦᑕᕐᕕᒃᓴᓂᒃ 

ᐱᐊᓂᒃᑕᐅᒋᐊᖃᕐᓂᖏᓐᓄᑦ ᑖᒃᑯᐊ ᓴᖑᒍᑕᐅᓂᐊᖅᑐᑦ ᐸᐃᑉᐹᓂᒃ, ᖃᕆᓴᐅᔭᕐᓅᕐᓗᒋᑦ ᐃᓚᐅᓗᑎᒃ 

ᐃᓵᖅᓴᖅᑕᐅᑦᑕᐃᓕᔾᔪᑎᖏᓐᓄᑦ ᕿᒥᕐᕈᓂᖅ ᐊᑐᖅᑕᐅᑎᓪᓗᒋᑦ ᐊᒻᒪ ᑖᒃᑯᐊ ᖃᕆᓴᐅᔭᒃᑯᑦ 

ᑎᑎᖅᑲᖁᑎᖃᕐᕕᐅᔪᑦ Meditech ᐊᐅᓚᔾᔪᑎᖏᑦ. 

 

ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐃᓱᒪᒃᓴᖅᓯᐅᕈᑎᖃᕐᓗᓂ ᐋᖅᑭᒃᓱᐃᒐᔭᕐᓂᕐᒥᑦ ᑲᓐᖑᓇᖅᑐᓕᕆᓂᕐᒧᑦ 

ᐊᖏᖅᓯᒪᒍᑎᒃᓴᓂᒃ ᐆᒃᑑᑕᐅᔪᓂᒃ ᑕᒡᕙᓂ ᐅᐃᒍᐊᓂ B ᑖᒃᑯᓇᓂ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑐᑭᒧᐊᒍᑎᖏᓐᓂᒃ.  ᑕᒪᓐᓇ ᒪᓕᒐᔭᖅᑐᖅ ᕿᑭᖅᑕᓂ ᐋᓐᓂᐊᕐᕕᐅ ᑲᓐᖑᓇᖅᑐᓕᕆᓂᕐᒧᑦ ᐊᒻᒪ 

ᑐᑭᓯᒋᐊᕈᑎᒃᓴᓂᒃ ᑲᒪᓂᕐᒧᑦ ᐊᑐᐊᒐᖏᓐᓂᒃ ᐊᒻᒪ ᒪᓂᒪᒐᔭᖅᑐᑦ ᐋᓐᓂᐊᖅᑐᓄᑦ ᐊᒻᒪ ᑕᖅᑲᒃᑯᓄᖓ. 

ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᐊᒻᒪ ᓯᐊᒻᒪᒃᑎᕆᓗᓂ ᑐᑭᓯᒋᐊᕈᑎᒃᓴᓂᒃ ᐅᖃᓕᒫᒐᕐᓂᒃ, 

ᐊᑭᓐᓇᕐᒥᐅᑕᕐᓂᒃ ᐊᒻᒪ ᐊᓯᖏᓐᓂᒃ ᐃᓕᓐᓂᐊᖅᑎᑦᓯᕙᓪᓕᐊᓂᕐᒨᖓᔪᑦ ᑎᑎᕋᖅᓯᒪᔪᑦ ᑕᖅᑲᒃᑯᓄᖓ ᑐᕌᖓᔪᑦ 

ᓇᓗᓇᐃᔭᐃᓯᒪᓗᑎᒃ ᐱᔪᓐᓇᐅᑎᖏᓐᓂᒃ ᐱᓪᓗᒋᑦ ᐊᑐᕈᓐᓇᕐᓂᖏᑦ ᓇᖕᒥᓂᖅ ᐃᖕᒥᒨᖓᔪᓂᒃ ᐋᓐᓂᐊᖏᓐᓄᑦ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᐱᔾᔪᑎᒋᓪᓗᒋᑦ ᓈᒻᒪᒃᑐᓂᒃ ᑲᑎᖅᓱᖅᑕᐅᓂᖏᑦ, ᐊᑐᖅᑕᐅᓂᖏᑦ ᐊᒻᒪ 

ᓴᖅᑭᑎᑕᐅᓂᖏᑦ ᐋᓐᓂᐊᖏᑦᑕ ᑎᑎᖅᑲᖃᐅᑎᖏᑦ ᐊᒻᒪ ᖃᓄᖅ ᐅᖃᐅᓯᐅᒍᓐᓇᕐᓂᖏᑦ ᐃᓱᒫᓘᑕᐅᓂᖏᑦᑕ 

ᑕᒪᒃᑯᐊ. 

ᐊᑦᑕᕐᓇᖅᑕᐃᓕᒪᔾᔪᑏᑦ 

ᑎᑎᕋᖅᓯᒪᓂᐊ 42 ᐊᑐᖅᑕᐅᒋᐊᖃᖅᑎᑕᐅᔪᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐃᒪᐃᒋᐊᖃᖅᑎᑦᓯᔪᖅ: 

42. ᓂᐊᖁᕆᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓐᓄᑦ ᓴᐳᔾᔨᓯᒪᒋᐊᖃᖅᑐᖅ ᑐᑭᓯᐊᕈᑎᒃᓴᓂᒃ 

ᐊᑦᑕᕐᓇᖅᑕᐃᔾᔪᑎᖃᖅᑐᓂᒃ ᓲᕐᓗ ᐊᖏᖅᑕᐅᓯᒪᓐᖏᑦᑐᑦ ᐊᑐᕋᔭᖅᐸᑕ, ᑲᑎᖅᓱᐃᓗᑎᒃ, 

ᐊᑐᕐᓗᑎᒃ, ᓴᖅᑭᑎᑦᓯᓗᑎᒃ, ᐃᒋᑦᓯᓗᑎᒃ. 

ᑕᒻᒪᓐᓇ ᐊᑐᕐᒥᔪᖅ ᕿᑭᖅᑕᓂ ᐋᓐᓂᐊᕐᕕᖕᒥ ᐃᖕᒥᒃᑰᖏᒃᑲᓗᐊᖅᑎᓪᓗᒍ ᒐᕙᒪᒃᑯᓐᓄᑦ ᑎᒥᐅᖁᑎᐅᓪᓗᓂ 

ᐱᔾᔪᑎᒋᓪᓗᒍ ᐊᑐᖅᑕᐅᒋᐊᖃᖅᑎᑕᐅᔪᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ.  ᑎᓕᐅᖅᐸᒃᑲ ᕿᒥᕐᕈᖁᓪᓗᒋᑦ ᐃᑲᔫᑎᔪᓐᓇᖅᑐᓂᒃ 

ᐅᖃᐅᓯᐅᓗᑎᒃ ᐊᑦᑕᕐᓇᔾᔭᐃᒃᑯᑏᑦ ᑕᒡᕙᓂ 2013 ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᑐᑭᒧᐊᒍᑎᓕᐊᕆᓯᒪᔭᖏᑦ ᒪᒃᐱᒐᓕᒃ 147-224. 

ᐃᓘᓐᓇᑲᓴᖏᓐᓂᕐ ᑲᓇᑕᒥ ᐃᖕᒥᒃᑰᖅᑐᒥᒃ ᐋᓐᓂᐊᖅᑯᑐᓕᕐᓂᕐᒧᑦ ᑐᑭᓯᒋᐊᕈᑎᒃᓴᓄᑦ ᒪᓕᒐᑦ ᐱᑕᖃᕆᐊᖃᖅᑎᑦᓯᔪᑦ 

ᑕᒪᒃᑯᐊ ᐋᖅᑭᒃᓯᒪᔾᔪᑕᐅᔪᑦ ᐅᖃᐅᓯᐅᒋᐊᓖᑦ ᐱᖁᑏᑦ ᐊᑦᑕᕐᓇᔾᔭᐃᒃᑯᑎᒃᓴᖏᓐᓂᒃ ᐃᓚᐅᓗᑎᒃ ᐸᓐᖓᐃᕈᑏᑦ ᑮᒍᑏᑦ 

ᒪᑐᓂ, ᓴᓗᒪᒋᐊᖃᕐᓂᖏᑦ ᓵᒋᔭᐅᔪᑦ ᐊᒻᒪ ᑮᒃᓯᒪᔪᓂ ᑎᑎᖅᑲᖁᑎᓄᑦ ᑐᖅᑯᕐᕕᖃᕐᓗᓂ.  ᖃᕆᓴᐅᔭᒃᑯᑦ 

ᐊᑦᑕᕐᓇᔾᔭᐃᒃᑯᑏᑦ ᐃᓚᖃᖅᑐᑦ ᓱᕋᒃᑎᖅᑕᐅᑦᑕᐃᓕᔾᔪᑎᖏᓐᓂᒃ ᑎᑎᕋᖅᓯᒪᔪᑦ, ᖃᕆᓴᐅᔭᐃᑦ ᐃᒐᓛᖏᑦᑎᒍᑦ 

ᖃᐅᔨᒃᑲᐃᔾᔪᑎᖃᕐᓂᖅ, ᐊᒻᒪ ᖃᒥᓐᖓᑲᐃᓐᓇᖃᑦᑕᕐᓂᖏᑦ ᐊᑐᖅᑕᐅᒍᓐᓃᕋᖓᒥᒃ ᖃᕆᓴᐅᔭᐃᑦ.  ᖃᕆᓴᐅᔭᒃᑰᖅᑐᓄᑦ 

ᐊᑦᑕᕐᓇᐃᔾᔭᐃᒃᑯᑎᓂᒃ ᒪᓕᒋᐊᖃᕐᓂᖅ ᐱᑕᖃᕆᐊᖃᕋᔭᖅᑐᑦ ISO/IEC 27002 ( https://www.iso.org/ ) 

ᓇᓗᓇᐃᖅᑕᐅᓯᒪᖕᒪᑦ 2013 ᑐᑭᒧᐊᒍᑎᓂ ᓴᐳᔾᔭᐅᔭᓯᒪᔾᔪᑎᒃᓴ ᐋᓐᓂᐊᖅᑐᓕᕆᓂᕐᒃᒧᑦ ᑐᑭᓯᒋᐊᕈᑎᒃᓴᑦ (ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ, ᓵᑉᑕ 15) ᐊᒻᒪ ᐊᑦᑕᕐᓇᖅᑕᐃᔾᔭᐃᒃᑯᑏᑦ ᐅᖃᐅᓯᐅᓯᒪᔪᑦ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᓐᓂ ᒪᒃᐱᒐᖏᓐᓂ 147-223.  ᐊᓪᓚᒡᕕᓕᕆᓂᒃᑯᑦ 

ᐊᑦᑕᕐᓇᔾᔭᐃᒃᑯᑏᑦ ᐃᓚᐅᑎᑦᓯᔪᑦ ᐊᑐᐊᒐᕐᓂᒃ, ᐃᓕᖅᑯᓯᐅᕙᒃᑐᓂᒃ,  ᓴᖅᑭᑎᑦᓯᓂᖅ ᑲᓐᖑᓇᖅᑐᓕᕆᔨᒃᓴᐅᑉ 

ᐃᓂᒃᓴᖓᓂᒃ ᑕᒡᕙᓂ ᑲᑐᔾᔨᖃᑎᒌᒥ ᐊᒻᒪ ᐱᑕᖃᕐᓗᓂ ᐱᐅᔪᓂᒃ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑎᑎᕋᖅᓯᒪᔪᓂᒃ 

ᐃᖅᑲᓇᐃᔭᖅᑎᓄᑦ, ᑕᖅᑲᒃᑯᓄᖓᓗ. 

ᐊᑦᑕᕐᓇᔾᔭᐃᒃᑯᑎᓂᒃ ᓯᖁᒥᑦᓯᔪᖃᖅᐸᑦ ᐱᔾᔪᑎᖃᕐᓗᑎᒃ ᑲᓐᖑᓇᖅᑑᑎᑕᐅᒋᐊᓕᖕᓂᑦ ᓇᓗᓇᐃᖅᑕᐅᓯᒪᔪᓐᓇᖅᑐᑦ, 

ᐱᓗᐊᓐᖏᑦᑐᑦ, ᐱᓗᐊᖅᑐᖅ.  “ᐱᓗᐊᓐᖏᑦᑐᖅ”ᐊᑦᑕᕐᓇᔾᔭᐃᒃᑯᑏᑦ ᓲᕐᓗ ᐃᖅᑲᓇᐃᔭᖅᑏᑦ ᐊᑎᓕᐅᖅᑎᓪᓗᒋᑦ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐅᕝᕙᓘᓐᓃᑦ ᐊᖏᖅᑎᑕᐅᓗᑎᒃ ᐃᓕᓐᓂᐊᖅᑎᑕᐅᑦᓯᐊᕐᓗᑎᒃ, ᐱᑕᖃᖅᑎᑦᓯᕕᒋᓗᒋᑦ 

ᐃᖅᑲᓇᐃᔭᑏᑦ ᓈᒪᑦᓯᐊᖅᑐᓂᒃ ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ ᐊᑦᑕᕐᓇᔾᔭᐃᒃᑯᑎᓄᑦ.  ᑖᒃᑯᐊ 

ᐱᓕᐊᓐᖏᑦᑐᑦ ᐊᑦᑕᕐᓇᔾᔭᐃᒃᑯᑏᑦ ᓄᖅᑲᖅᑎᑦᓯᖏᑉᐸᑕ ᓴᕋᐅᓗᑎᒃ ᑲᑎᖅᓱᐃᓂᕐᒥᑦ, ᐊᑐᕐᓂᕐᒥᑦ ᐊᒻᒪ ᓴᖅᑭᑎᑦᓯᓂᕐᒥᑦ 

ᐋᓐᓂᐊᖅᑐᑦ ᑎᑎᖅᑲᖁᑎᖏᓐᓂᒃ, ᖃᑦᓯᑲᓪᓚᐅᔪᑦ “ᐱᓗᐊᖅᑑᑎᑕᐅᔪᑦ” ᐊᑦᑕᕐᓇᖅᑕᐃᓕᔾᔪᑏᑦ.  ᑕᒪᒃᑯᐊ 

ᐃᓚᖃᕈᓐᓇᖅᑐᑦ ᐃᓂᖅᑎᑕᐅᓗᑎᒃ ᐃᓚᐅᓗᑎᒃ ᓄᖅᑲᖅᑎᑕᐅᓂᖓ, ᐃᖅᑲᖅᑐᐃᕕᒃᑰᑎᑕᐅᓂᖅ ᐊᑖᖑᑦ ᐃᖕᒥᒃᑰᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒪᓕᒐᑦ ᐅᕝᕙᓘᓐᓃᑦ ᐃᓚᖏᓐᓂᒃ ᐊᑖᒍᑦ ᐱᕋᔭᓗᐊᖅᑐᓄᑦ ᐃᖅᑲᖅᑐᖅᑕᐅᔾᔪᑏᑦ, 

ᐊᐅᓚᑦᓯᓂᒃᑯᑦ ᐊᑭᓖᑎᓯᒍᑕᐅᔪᓐᓇᖅᑐᑦ ᐃᓗᐊᖅᓴᐃᔨᓄᑦ ᒪᓕᒐᖃᖅᑎᑦᓯᓂᕐᒧᑦ ᑎᒥᐅᔪᓂᒃ ᐊᒻᒪ ᐊᒥᓲᓗᑎᒃ 

ᐃᖅᑲᖅᑐᐃᕕᒃᑰᖅᑎᑦᓯᔪᑦ ᐊᑭᓕᖅᑕᐅᔪᒪᓪᓗᑎᒃ ᓱᕋᐃᒍᔾᔭᐅᓂᕐᒥᓄᑦ ᐃᖕᒥᒨᖓᔪᓂᒃ. 

ᑲᓇᑕᒥ ᐊᑐᖅᑕᐅᓯᒪᔪᑦ ᐃᖕᒥᒃᑰᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᓴᖃᓂᕐᒧᑦ ᒪᓕᒐᖅ ᐊᒻᒪ ᖃᕆᓴᐅᔭᒃᑯᑦ 

ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑏᑦ/ᐋᓐᓂᐊᕈᑕᐅᔪᓂᒃ ᑎᑎᖅᖃᖁᑎᖃᕐᓂᖅ ᐊᑦᑕᕐᓇᕈᑎᒋᓂᖅᐹᖓ 

ᐊᑐᖅᑕᐅᑦᓯᐊᖏᓐᓂᖏᑦ ᐅᕝᕙᓘᓐᓃᑦ ᓴᖅᑭᑎᑕᐅᓂᖏᑦ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ 

ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᒧᑦ.  ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓯᒪᑎᑦᓯᔪᒃᓴᐅᕗᖅ ᓈᒻᒪᒃᑐᓂᒃ 

ᐱᓗᐊᓐᖏᑦᑐᓂᒃ ᐊᑦᑕᕐᓇᔾᔭᐃᒃᑯᑎᓂᒃ.  

(https:/www.iso.org/


 

52 

ᐃᓚᖓᑦ ᑕᐃᒪ ᐱᓗᐊᓐᖏᑦᑐᑦ ᐊᑦᑕᕐᓇᔾᔭᐃᒃᑯᑕᐅᔪᖅ ᐃᖅᑲᓇᐃᔭᖅᑎᓂᒃ ᐊᖏᖅᑎᑦᓯᖃᖅᑕᕐᓂᖅ 

ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐋᓐᓂᐊᖅᑐᓂᒃ ᐊᒻᒪ ᑲᓐᖑᓇᖅᑑᑎᑕᐅᒋᐊᖃᕐᓂᖏᑦ ᐋᓐᓂᐊᖅᑐᑦ ᑎᑎᖅᑲᖁᑎᖏᑦ.  

ᐊᑐᖅᑎᓪᓗᑕ ᕿᑭᖅᑕᓂ ᐋᓐᓂᐊᕐᕕᖕᒥᑦ ᑭᒡᓕᓯᓂᐊᓂᕐᒥᑦ, ᑕᑯᑎᑕᐅᖏᓐᓇᓚᐅᖅᑐᒍᑦ “ᑲᓐᖑᓇᖅᑐᓕᕆᓂᕐᒧᑦ 

ᐊᖏᕈᑎᓂᒃ’ ᐊᑐᖅᑕᐅᒋᐊᖃᖅᑐᑦ ᐃᓘᓐᓇᖏᓐᓄᑦ ᓄᑖᓄᑦ ᕿᑭᖅᑕᓂ ᐋᓐᓂᐊᕐᕕᖕᒥᑦ/ᓄᓇᕗᑦ ᒐᕙᒪᖏᓐᓂᒃ 

ᐃᖅᑲᓇᐃᔭᖅᑎᕈᖅᑐᓂᑦ.  ᑖᒃᑯᐊ ᐃᒪᓐᓇ ᐅᖃᖅᓯᒪᔪᑦ: 

 

 

ᐊᖏᖅᑎᑕᐅᔾᔪᑏᑦ ᐊᑐᖅᑕᐅᒋᐊᓖᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᒐᕙᒪᖏᑦᑕ 

ᐊᖏᖅᑎᑕᐅᓂᖅ ᐊᒻᒪ ᑲᓐᖑᓇᖅᑑᑎᑦᓯᓂᖅ 

ᐅᕙᖓ,__________, ᓱᓕᑦᓯᐊᖅᑐᖓ ᐊᖏᖅᐳᖓ ᐊᒻᒪ ᓇᓗᓇᐃᖅᐳᖓ ᐅᒃᐱᕈᓱᑦᓯᐊᖅᑐᖓ ᐊᒻᒪ 

ᓱᓕᑦᓯᐊᕐᓗᖓ ᐱᓕᕆᐊᒃᓴᒃᑲ ᐱᓕᕆᐊᕆᓂᐊᖅᑕᒃᑲ ᑐᓂᔭᐅᓯᔪᑦ ᐅᕙᓐᓄᑦ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᐅᓂᕋ ᒐᕙᒪᒃᑯᓐᓄᑦ ᐊᕕᒃᑐᖅᓯᒪᓂᐊᓂ ᓄᓇᕗᑦ ᐊᒻᒪ ᐃᒪᐃᔾᔮᖏᑦᑐᖓ, 

ᐊᖏᖅᑕᐅᓯᒪᓐᖏᓪᓗᖓ, ᓴᖅᑭᑎᑦᓯᓗᖓ ᐅᕝᕙᓘᓐᓃᑦ ᖃᐅᔨᒪᔭᐅᑎᓪᓗᒋᑦ ᑭᓱᓕᒫᑦ 

ᖃᐅᔨᒪᓕᖅᑕᒃᑲ ᐱᔾᔪᑎᒋᓗᒍ ᐃᖅᑲᓇᐃᔭᕐᓂᕋᓄᑦ. 

___________________ 

 ᐊᑎᓕᐅᕈᓯᐊ ᐃᖅᑲᓇᐃᔭᖅᑎᐅᑉ 

 

ᓇᓗᓇᐃᖅᑕᐅᔪᖅ ᓯᕗᕋᕋᓂ ᐅᕙᓂ _________ ᐅᓪᓗᐊ _______A.D. ᐊᕐᕌᒍᐊ/__________    

___________________   

ᑲᒥᓯᓇ ᐊᖏᖅᑎᑦᑎᔨ ᐊᕕᒃᑐᑦᓯᒪᓂᐊᓄᑦ ᓄᓇᕗᑦ              

ᑲᒥᓯᓇᐅᓂᕋ ᐃᓱᓕᓐᓂᐊᖅᑐᖅ ᐊᖏᖅᑎᑦᑎᔨᐅᓂᕐᒧᑦ________ 

 

ᑕᐃᒪᐃᑦᑐᑦ ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᑦ ᒪᑯᐊ ᐱᔾᔪᑎᒋᓪᓗᒋᑦ: 

1. ᑕᐃᒪᐃᑦᑐᑦ ᐊᖏᖅᑎᑦᓯᔾᔪᑏᑦ ᒪᑐᐃᖓᓗᐊᕐᒪᑕ ᐃᓚᐅᑎᑦᓯᔪᑦ ᑭᓱᓕᒫᓂᒃ ᖃᐅᔨᔭᐅᔪᓂᒃ ᓄᓇᕗᑦ 

ᒐᕙᒪᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᑐᕌᖓᓪᓗᓂᓗ “ᓇᓪᓕᐊᓐᓄᑐᐃᓐᓇᖅ 

ᖃᐅᔨᒪᓕᖅᑕᐅᔪᓄᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᓂᓂ”, ᑕᐅᑐᒐᖃᑦᓯᐊᖏᑦᑐᑦ ᓇᓪᓕᐊᓂᒃ 

ᐃᖕᒥᒨᖓᔪᑦ ᐋᓐᓂᐊᕈᑎᑦ ᑐᑭᓯᒋᕈᑎᒃᓴᑦ ᐋᓐᓂᐊᖅᐸᒃᑐᓄᑦ. ᑕᐃᒫᑐᐃᓐᓇᖅᑎᑐᑦ ᐃᓕᖅᑯᓯᐅᕙᒃᑐᑦ 

ᐃᓂᒃᓴᓕᐅᖅᑕᐅᑎᓪᓗᒋᑦ ᐃᖅᑲᓇᐃᔭᖅᑏᑦ ᕿᖃᕆᐊᕐᓂᐊᖅᑎᓪᓗᒋᑦ, ᐃᖅᑲᓇᐃᔭᖅᑎᓄᑦ 

ᐸᐅᑉᐹᑎᒍᑦ ᓂᐅᕕᕈᑏᑦ ᐅᕝᕙᓘᓐᓃᑦ ᖃᓄᖅ ᑖᖅᓯᒋᐊᖅᑕᐅᔪᓐᓇᕐᓂᖓ ᐊᒥᓱᓕᐅᕈᑎᐅᑉ 

ᐊᔾᔨᖅᓯᐊᖏᑦ ᑖᒃᑯᐊ ᐃᖕᒥᒨᖓᔪᓄᑦ ᐋᓐᓂᐊᕆᔭᐅᔪᑦ ᑐᑭᓯᒋᐊᕈᑎᒃᓴᑦ ᐋᓐᓂᐊᖅᑐᓄᑦ.  ᑕᒪᑐᒪ 

ᓴᓂᐊᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ ᖃᔨᖃᑦᑕᕐᓂᐊᖅᑐᑦ ᖃᓄᐃᑦᑐᑐᐃᓐᓇᕐᓂᒃ ᐃᖅᑲᓇᐃᔭᕐᓂᕐᒥᒍᑦ 

ᑕᒪᒃᑯᐊ ᑕᖅᑲᒃᑯᓄᖓ ᑎᑎᖅᑲᖁᑎᓂᒃ ᐅᕝᕙᓘᓐᓃᑦ ᒪᓂᒪᔪᓐᓇᖅᑐᑦ ᑕᖅᑲᒃᑯᓄᖓ ᐅᕝᕙᓘᓐᓃᑦ 

ᑭᓱᐃᑦ ᐃᓂᖅᑎᖅᑕᐅᔾᔪᑎᖃᓐᖏᑦᑐᑦ ᑲᑎᑎᑕᐅᑐᐃᓐᓇᕐᓗᑎᒃ ᑐᑭᓯᒋᐊᕈᑎᒃᓴᑦ ᐃᓄᐃᑦ ᐊᑐᓂ 

ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ ᒪᓕᓐᖏᑦᓯᐊᒻᒪᕆᒃᑐᑦ ᐃᖅᑲᓇᐃᔭᖅᑏᑦ 

ᖃᐅᔨᒃᑲᖅᑕᐅᒋᐊᖃᕐᓂᖏᓐᓂᒃ ᒪᓕᒋᐊᖃᕐᓂᖏᓐᓂᒃ ᑖᒃᑯᓂᖓ ᐃᖕᒥᒨᖓᔪᓂᒃ 

ᑲᓐᖑᓇᖅᑑᒋᐊᖃᖅᑐᓄᑦ ᐊᑐᐊᒐᖏᓐᓂᒃ ᕿᑭᖅᑕᓂ ᐋᓐᓂᐊᕐᕕᐅ. 

2. ᐅᖃᐅᓯᕆᔭᐅᓐᖏᑦᑐᖅ ᓇᓪᓕᐊᓐᓂᑐᐃᓐᓇᖅ ᐃᖕᒥᒨᖓᔪᓂ ᑐᑭᓯᒋᐊᕈᑎᒃᓴᓕᕆᔪᓂ ᐅᕝᕙᓘᓐᓃᑦ 

ᑖᒃᑯᓇᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᖅ ᑖᒃᑯᐊ ᐃᓚᖃᖅᑐᑦ ᖃᓄᖅ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

ᑲᑎᖅᓱᖅᑕᐅᖃᑦᑕᕐᓂᖏᓐᓂᒃ, ᐊᑐᖅᑕᐅᓂᖏᓐᓂᒃ ᐊᒻᒪ ᓴᖅᑭᑎᑕᐅᓂᖏᓐᓂᒃ.  ᐃᓚᖃᕐᒥᔪᖅ 

ᖃᓄᖅ ᐊᑐᕈᓐᓇᕐᓂᖏᓐᓂᒃ ᐱᒍᓐᓇᕐᒪᖔᑕ ᐊᒻᒪ ᖃᓄᖅ ᑕᒻᒪᖅᓯᒪᔪᑦ ᑐᑭᓯᒋᐊᕈᑎᒃᓴᑦ 

ᐊᒃᓱᕈᕐᓇᖅᓯᔪᓐᓇᕐᓂᖏᑦ.  ᑖᒃᑯᐊ ᐊᖏᖅᑎᑕᐅᔾᔪᑏᑦ ᓴᖅᑭᑎᑦᓯᖏᒻᒪᑕ ᓇᓪᓕᐊᓐᓄᑐᐃᓐᓇᖅ 

ᐃᖅᑲᓇᐃᔭᖅᑎ ᒪᓕᒋᐊᖃᕐᓂᖏᓐᓂᒃ ᑖᒃᑯᓂᖓ ᐱᖁᔭᕐᔪᐊᓂᒃ ᐊᒻᒪ ᒪᓕᒃᑕᐅᒋᐊᖃᖅᑎᑕᖏᑦ. 

3.  ᑖᓐᓇ ᐅᖃᐅᓯᖅ “ᓴᖅᑭᑎᑦᓯᓂᖅ ᐅᕝᕙᓘᓐᓃᑦ ᖃᐅᔨᒪᓕᕐᓂᖅ” ᖁᔭᓈᕆᔪᑦ 

ᐱᓕᕆᐊᒃᓴᕆᒋᐊᖃᖅᑕᖏᓐᓂᒃ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎᐅᑉ ᒪᓕᒋᐊᖃᖅᑐᓂ ᒪᓕᒐᒃᓴᓂᒃ 

ᑲᑎᖅᓱᐃᓗᓂ ᐊᒻᒪ ᐊᑐᕐᓗᓂ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ.  ᓴᖅᑭᑎᑦᓯᓂᖅ 

ᒪᓕᒐᖃᖅᑎᑕᐅᒻᒪᕆᒃᑐᑦ ᒪᓕᒋᐊᖃᖅᑎᑕᖏᓐᓂ ᐱᖁᔭᕐᔪᐊᑦ. 

4. ᑕᐅᑐᒐᕆᔭᐅᓂᖓ ᓴᖅᑭᑎᑦᓯᓂᖅ ᓴᖅᑭᑎᑦᓯᒋᐊᒃᑲᓐᓂᖅᑐᑦ ᐃᓱᒪᒋᔭᐅᔪᑐᖃᕐᓂᒃ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᑭᓯᐊᓂ ᒪᓕᓐᖏᑦᓯᐊᖅᑐᑦ ᑐᓴᖅᑎᑦᓯᒐᑎᒃ ᐃᖅᑲᓇᐃᔭᖅᑎᓂᒃ ᐱᓪᓗᒋᑦ 

ᐃᖕᒥᒨᖓᔪᓂᒃ ᑲᖑᓇᖅᑑᑎᑦᑎᔾᔪᑏᑦ ᑖᒃᑯᓇᓂ ᐱᖁᔭᕐᔪᐊᓂ.  ᑲᓐᖑᓇᖅᑑᑎᑦᓯᓂᖅ ᐊᔾᔨᒋᓐᖏᒻᒪᒍᑦ 

ᐃᖕᒥᒨᖓᔪᑦ.  ᑖᒃᑯᐊ ᑐᑭᖏᑦ ᓇᓗᓇᐃᖅᓯᒪᑦᓯᐊᕆᐊᓖᑦ ᐃᖅᑲᓇᐃᔭᖅᑎᓕᒫᓄᑦ ᑕᒪᒃᑯᐊ ᐃᓚᖃᕋᔭᖅᑐᑦ 

ᒪᑯᓂᖓ: 

(a) ᐃᖕᒥᒨᖅᑐᑦ ᑐᑭᖃᖅᑐᑦ ᐱᔪᓐᓇᐅᑎᖏᑦ ᐊᑐᓃᖅᑐᑦ ᐃᓄᐃᑦ ᐊᑐᕈᓐᓇᖅᑐᑎᒃ ᖃᓄᖅ 

ᐊᐅᓚᑦᓯᖃᑕᐅᔪᓐᓇᕐᓂᕐᒥᑦ ᓇᖕᒥᓂᖅ ᐃᖕᒥᒫᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᐅᕝᕙᓘᓐᓃᑦ ᐃᖕᒥᒨᖓᔪᑦ 

ᐋᓐᓂᐊᖅᑐᓕᕆᔭᐅᔾᔪᑏᑦ ᑐᑭᓯᒋᐊᕈᑎᒃᓴᑦ.  ᐃᓚᖃᖅᑐᑦ ᐋᒃᑳᕈᓐᓇᕐᓂᕐᒥᑦ ᑕᑯᖃᑕᐅᒍᒪᔪᓂᒃ 

ᓇᓪᓕᐊᓐᓂᒃ ᑐᑭᓯᒋᐊᕈᑎᒃᓴᓂᒃ, ᐱᔪᓐᓇᑎᖏᑦ ᑎᒍᓯᔪᓐᓇᕐᓂᕐᒥᑦ ᐊᑐᕐᓗᒋᑦ ᑐᑭᓯᒋᐊᕈᑎᒃᓴᑦ 

ᑎᒍᒥᐊᖅᑕᐅᔪᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐱᔾᔪᑎᖃᖅᑐᑦ ᐃᓄᖕᒥᑦ ᐊᒻᒪ ᐃᓱᓕᑦᑕᕐᕕᖏᑦ 

ᒪᓕᒋᐊᓖᑦ ᖃᓄᖅ ᑐᑭᓯᒋᐊᕈᑎᒃᓴᓂᒃ ᑲᑎᖅᓱᐃᓂᕐᒥᑦ, ᐊᑐᕐᓂᕐᒥᑦ, ᓴᖅᑭᑎᑦᓯᓂᕐᒥᑦ ᐊᒻᒪ 

ᐅᓂᕐᓘᑎᖃᕈᓐᓇᕐᓂᕐᒥᑦ ᑕᒪᒃᑯᓄᖓ ᐃᖕᒥᒃᑰᖅᑐᓂᒃ ᑲᓐᖑᓇᖅᑑᒋᐊᖃᖅᑐᓂᒃ ᒥᐊᓂᖅᓯᔩᑦ ᑲᑎᒪᔩᑦ 

ᓲᕐᓗ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ ᐊᒻᒪ ᐃᖕᒥᓂᖅᓱᕈᓐᓇᕐᓂᕐᒧᑦ ᑲᒥᓯᓇ. 

(b) ᑲᓐᖑᓇᖅᑐᒃᑰᖅᑎᑦᓯᓂᖅ ᑐᑭᖃᖅᑐᖅ ᓴᐳᔾᔭᐅᓯᒪᔾᔪᑎᖃᖅᑐᑎᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

ᐅᕝᕙᓘᓐᓃᑦ ᐃᓄᖕᓅᖅᑐᑦ ᐋᓐᓂᐊᖏᓐᓄᑦ ᑐᑭᓯᒋᐊᕈᑎᒃᓴᑦ ᑕᒪᒃᑯᓇᓐᖓ ᖃᐅᔨᒪᒋᐊᖃᓐᖏᑦᑐᓂᒃ 

ᒪᓕᒐᑎᒍ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ.  ᐊᑐᓂ ᑲᓐᖑᓇᖅᑐᒃᑰᕆᐊᓕᖕᓄᑦ ᓱᖁᒥᑦᓯᓂᐅᔪᑦ 

ᐃᖕᒥᒨᖓᔪᓂᒃ ᓯᖁᒥᑦᓯᖏᒻᒪᑦ ᑭᓯᐊᓂ ᐃᖕᒥᒨᖓᔪᓂᒃ ᓯᖁᒥᑦᓯᔾᔪᑎᖃᕐᓂᖅ ᐃᓚᐅᑎᑦᓯᖏᑦᑐᖅ 

ᑲᓐᖑᓇᖅᑑᒋᐊᖃᖅᑐᓂᒃ ᓯᖁᒥᑦᓯᓂᕐᒧᑦ. 

(c) ᐃᓵᖅᓴᖅᑕᐅᑦᑕᐃᓕᔾᔪᑏᑦ ᑐᑭᖃᖅᑐᖅ ᑲᓐᖑᓇᖅᑐᒃᑰᕆᐊᖃᖅᑐᓂᒃ ᓴᖅᑭᑎᑦᓯᓂᕐᒧᑦ ᐊᒻᒪ 

ᑐᑭᖃᖅᑐᑦ ᑕᒪᒃᑯᐊ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᐅᕝᕙᓘᓐᓃᑦ ᐃᓄᖕᓅᖓᔪ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ ᓴᐳᔾᔭᐅᓯᒪᔪᑦ ᐃᓗᐊᓃᑦᑐᓂᒃ, ᓯᓚᑖᓃᑦᑐᓄᓪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᒪᓕᒐᑎᒍᑦ ᐱᔾᔪᑎᖃᓐᖏᑦᑐᑦ ᐊᑐᕋᔭᕐᓂᕐᒥᑦ ᑕᐃᒪᐃᑦᑐᓂᒃ ᑐᑭᓯᒋᐊᕈᑎᒃᓴᓂᒃ. 

5. ᐃᓱᒫᖕᒥᔪᖅ ᑕᐃᒪᓐᓇ ᐊᖏᖅᑎᑦᓯᖃᑦᑕᕐᓂᖅ ᒪᓕᓐᖏᑦᓯᐊᕐᒪᑦ ᖃᐅᔨᒪᓕᕐᓗᑎᒃ ᐱᓕᕆᐊᒃᓴᕆᑎᑕᐅᔪᓂᒃ 

ᓇᓪᓕᐊᓐᓂᑐᐃᓐᓇᖅ ᒐᕙᒪᒃᑯᑦ ᑎᒥᖁᑎᖓᓐᓂ ᐊᐅᓚᒋᐊᖃᕐᓂᖏᓐᓂᒃ ᑕᑯᒃᓴᐅᑦᑎᐊᕐᓗᑎᒃ, a quasi-

constitutional ᐱᑕᖃᕆᐊᓖᑦ, ᓇᓕᒧᐊᓂᒃ ᐱᒻᒪᕆᐅᖕᒥᔪᑦ ᐱᓕᕆᐊᒃᓴᖃᖅᑎᑕᐅᓂᖅ ᓴᐳᔾᔭᐅᓯᒪᓂᖏᓐᓄᑦ 

ᑐᑭᓯᒋᐊᕈᑎᒃᓴ ᐃᖕᒥᒨᖓᔪᑦ ᐃᓄᖕᓄᑦ.  ᑕᒪᓐᓇ ᑕᐅᑐᒐᖃᕐᓂᖅ “ᖃᓐᖑᓇᖅᑐᓂᒃ” ᐊᐅᓚᔪᖅ 

ᐃᓱᒪᒋᔭᖃᕋᓂ ᐊᑐᖅᑕᐅᔪᓐᓇᕐᓂᖏᓐᓂᒃ ᑐᑭᓯᒋᐊᕈᑎᒃᓴᑦ ᐱᓕᕆᐊᒃᓴᕆᑎᑕᐅᔪᑦ ᑕᒡᕙᓂ ᐃᓚᖓ I 

ᑖᒃᑯᓇᓂ ᐱᖁᔭᕐᔪᐊᓂ. 

6. ᓇᓪᓕᐊᑐᐃᓐᓇᖅ ᐊᖏᖅᑎᑦᓯᒍᑕᐅᔪᖅ, ᓇᓗᓇᐃᖅᓯᒍᑕᐅᔪᓪᓗ ᐊᑑᑎᖃᔾᔮᖏᑦᑐᑦ ᑭᓯᐊᓂ 

ᐃᑲᔪᖅᑕᐅᔾᔪᑎᖃᕐᓗᑎᒃ ᐊᒻᒪ ᐃᑲᔪᖅᓱᐃᔨᖃᕐᓗᑎᒃ ᐋᖅᑭᑦᑎᐊᖅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ 

ᐃᓘᓐᓇᖏᓐᓄᑦ ᓄᑖᓄᑦ ᐃᖅᑲᓇᐃᔭᖅᑖᕆᔭᓄᑦ, ᐊᑐᖅᑎᒋᐊᒃᑲᓐᓂᕐᓗᒋᑦ ᓴᖅᑭᒐᔪᒡᓗᑎᒃ 

ᐃᖅᑲᓇᐃᔭᖅᓯᓐᓈᑦ ᐃᖕᒥᒨᖓᓂᕐᒥᑦ ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔭᖅᑎᓕᒫᑦ ᐊᒻᒪ 

ᐊᔪᕈᓐᓃᖅᑎᑕᐅᓗᑎᒃ ᓈᒪᔪᓂᒃ, ᐱᐅᑦᓯᐊᖅᑐᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᑎᑎᕋᖅᓯᒪᙵᓂ ᐃᓚᐅᓗᑎᒃ 

ᓯᕗᓪᓕᐊᓚᐅᖅᑐᓂᒃ ᑎᑎᖅᑲᓂᒃ ᖃᐅᔨᒋᐊᕐᓂᖅ ᐊᒻᒪ ᐆᒃᑑᑏᑦ ᑕᑕᑎᕆᐊᓖᑦ.  ᑖᓐᓇ ᐊᖏᖅᑎᑦᓯᔾᔪᑎᑦ 

ᐊᑑᑎᖃᕈᓐᓇᖅᑐᖅ ᐃᑲᔫᑎᒃᓴᖃᖅᐸᑦ ᐋᖅᑭᑦᑎᐊᖅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᑭᓯᐊᓂ 

ᐃᓇᖐᒍᑕᐅᓐᖏᑦᑐᑦ ᑕᐃᒪᓐᓇ ᐃᓕᓐᓂᐊᖅᑎᑦᓯᓂᕐᒧᑦ.  

ᕿᕐᒥᕐᕈᓚᐅᖅᑕᕗᑦ ᕿᑭᖅᑕᓂ ᐋᓐᓂᐊᕐᕕᐅᑉ ᐊᓪᓚᒡᕕᓕᕆᓂᕐᒧᑦ ᐊᑐᐊᒐᖏᑦ - ᑲᓐᖑᓇᖅᑑᑎᑦᓯᒋᐊᖃᕐᓂᖅ.  ᑖᓐᓇ 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᓚᐅᖅᑐᖅ 22/11/2015.  ᑕᒪᓐᓇ ᐋᖅᑭᒃᑕᐅᒐᓱᒃᑐᕕᓂᐅᒐᓗᐊᖅ 

ᖁᑦᓯᖕᓂᖅᐹᖑᓂᐊᕐᓗᓂ ᐊᑐᐊᒐᕐᓂ ᐱᓗᒋᑦ ᐃᖕᒥᒨᖓᒋᐊᖃᖅᑎᑦᓯᓂᕐᒧᑦ ᓂᕆᐅᒡᕕᐅᓂᖏᑦ ᐃᖅᑲᓇᐃᔭᖅᑏᑦ 

ᕿᑭᖅᑕᓂ ᐋᓐᓂᐊᕐᕕᐅᑉ. 

ᑕᐅᑐᒐᖏᑦ ᓇᓗᓇᕐᓂᖅᓴᐃᑦ ᐃᓱᒪᔪᖃᕋᔭᖅᐸᑦ ᒪᑐᐃᕆᐊᕈᑎᖓᓂᒃ ᑎᑎᕋᖅᓯᒪᔪᑉ ᐃᒪᐃᓕᔪᖅ:  “ᑐᑭᓯᒋᐊᕈᑎᒃᓴᑦ 

ᑐᕌᖓᔪᑦ  ᐊᓐᓂᐊᖅᐸᒃᑐᓄᑦ, ᐃᖅᑲᓇᐃᔭᖅᑎᓄᑦ ᐊᒻᒪ ᐋᓐᓂᐊᕐᕕᐅᑉ ᐊᐅᓚᓂᖓᓄᑦ/ᐊᐅᓚᑕᐅᓂᖓᓄᑦ ᐅᖃᐅᓯᒃᓴᑦ 

ᐃᒃᐱᒋᔭᐅᑦᓯᐊᕐᓂᐊᖅᐳᑦ, ᑐᓴᖅᑎᑦᓯᒍᑕᐅᓗᑎᒃ ᐊᒻᒪ ᐋᖅᑭᐅᒪᑎᑕᐅᓗᑎᒃ ᑕᒪᒃᑯᐊ ᐊᑦᑕᕐᓇᔾᔭᐃᖅᓯᒪᔾᔪᑎᖏᓐᓂᒃ 

ᐃᖕᒥᒨᖓᔪᑦ.”  ᓇᓗᓇᐃᖅᓯᒪᑦᓯᐊᕋᓂ ᑎᑎᕋᖅᓯᒪᔪᖅ ᐱᔾᔪᑎᖃᖅᑐᖅ ᓴᐳᔾᔭᐅᓯᒪᔾᔪᑎᖏᓐᓂᒃ ᐋᓐᓂᐊᖅᐸᒃᑐᑦ 

ᑎᑎᖅᑲᖁᑎᖏᑦ, ᑲᑎᕈᓘᔭᖅᑎᑦᓯᓯᒪᔪᖅ ᐋᓐᓂᐊᕐᕕᐅᑉ ᐊᐅᓚᔾᔪᑎᖏᓐᓅᖓᔪᓂᒃ ᐱᔾᔪᑎᖃᓐᖏᑦᓯᐊᖅᑐᓂᒃ 

ᐃᖕᒥᒨᖓᔪᓂᒃ ᐋᓐᓂᐊᓄᑦ ᑎᑎᖅᑲᖁᑎᓂ.  ᑖᓐᓇ ᐅᖃᐅᓯᐅᔪᖅ #4 ᐃᓚᐅᑎᑦᓯᖕᒥᔪᖅ ᑐᑭᓯᒋᐊᕈᑎᒃᓴᓂᒃ ᐃᒡᓘᑉ 

ᐊᐅᓚᔾᔪᑎᖏᓐᓂᒃ ᐃᖅᑲᓇᐃᔭᖅᑏᑦ ᐊᑐᕆᐊᖃᖅᑕᖏᑦ ᐊᑐᕆᐊᖃᓐᖏᓐᓂᕐᒧᑦ ᐅᕝᕙᓘᓐᓃᑦ ᓴᖅᑭᑎᑦᓯᒋᐊᖃᕐᓂᕐᒧᑦ 

ᑕᐃᒪᓐᓇ ᑐᑭᓯᒋᐊᕈᑎᒃᓴᓂᒃ.   ᑕᒪᑐᒪ ᖄᖓᒍᑦ ᑲᑎᕈᓘᔭᖅᑎᑦᓯᓂᐅᑉ ᐊᔾᔨᒌᓐᖏᑦᑐᓂᒃ ᑐᑭᓯᒋᐊᕈᑎᒃᓴᓂᒃ, 

ᐊᑐᕆᐊᖃᖅᑎᑦᓯᓂᖅ ᐅᖃᐅᓯᖃᓐᖏᑦᑐᖅ ᐊᑐᖃᒻᒪᖕᓂᕐᒥᑦ ᐃᖕᒥᒨᖅᑐᓂ ᐋᓐᓂᐊᓄᑦ ᑐᑭᓯᒋᐊᕈᑎᒃᓴᓂᒃ ᑭᓯᐊᓂ 

ᐅᖃᐅᓯᖃᑐᐃᓐᓇᖅᑐᑦ ᐊᑐᕈᓐᓇᓂᕐᒥᑦ, ᓴᖅᑭᑎᑦᓯᔪᓐᓇᕐᓂᕐᒥᓪᓗ.  ᐅᖃᐅᓯᐅᔪᖅ #5   ᐅᖃᐅᓯᖃᖅᑐᖅ 

ᑖᒃᑯᓂᖓᐅᓐᖏᑦᑐᑦ ᐃᖕᒥᒨᖅᑐᓂ ᐋᓐᓂᐊᓄᑦ ᑎᑎᖅᑲᖁᑎᓂᒃ ᑭᓯᐊᓂ ᐃᖕᒥᒨᖓᔪᑦ ᐃᖅᑲᓇᐃᔭᖅᑎᓄᑦ 

ᑐᑭᓯᒋᐊᕈᑎᒃᓴᑦ. 

ᐅᖃᐅᓯᐅᔪᖅ #6 ᒫᓐᓇᑲᐅᑎᒋ ᐊᖓᔪᖅᑳᕆᔭᐅᔪᖅ “ᐃᓕᓐᓂᐊᖅᑎᑦᓯᒋᐊᖃᖅᑎᑕᐅᔪᖅ ᓄᑖᓂ ᐃᖅᑲᓇᐃᔭᖅᑎᓂᒃ 

ᖃᓄᖅ ᐊᑦᑕᕐᓇᔾᔭᐃᒃᑯᓯᓯᒪᓂᖏᓐᓂᒃ ᑐᑭᓯᒋᐊᕈᑎᒃᓴᑦ ᐊᒻᒪ ᐊᖏᖅᑕᐅᓯᒪᖃᑦᑕᕆᐊᖃᕐᓂᖏᑦ ᑲᑎᓱᐃᓗᑎᒃ, 

ᐊᑐᕐᓗᑎᒃ ᐊᒻᒪ ᓴᖅᑭᑎᑦᓯᓗᑎᒃ ᐃᖕᒥᒨᖓᔪᓂᒃ ᐅᕝᕙᓘᓐᓃᑦ ᐋᓂᐊᖅᑐᓕᕆᓂᕐᒧᑦ ᑐᑭᓯᖏᐊᕈᑎᒃᓴᑦ."  ᑖᒃᑯᐊ 2013 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᑦ ᓇᓗᓇᐃᖅᓯᓯᒪᔪᑦ ᑕᒪᓐᓇ 

ᐃᓕᓐᓂᐊᖅᑎᑦᓯᓂᖅ ᐊᒻᒪ ᐅᔾᔨᕈᓱᓕᖅᑎᑦᓯᓂ ᐃᒪᐃᓪᓗᑎᒃ ᐃᓚᖓᒍᑦ: 

ᖃᓄᐃᑦᑐᓂᒃ ᑐᕌᒐᖃᕋᓗᐊᖅᐸᑦ, ᐊᑑᑎᖃᕐᓂᖅᐹᑦ ᐃᓕᓐᓂᐊᖅᑎᑦᓯᔾᔪᑏᑦ ᐊᒻᒪ 

ᐅᔾᔨᕈᓱᓕᖅᐹᓪᓕᖅᑎᑦᓯᔾᔪᑏᑦ ᓴᖅᑭᑎᑦᓯᓗᑎᒃ ᐊᔾᔨᒌᓐᖏᑦᑐᓂᒃ ᐸᕐᓇᐅᑎᓂᒃ 

ᐃᑲᔪᖅᓲᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ ᐊᒻᒪ ᑲᒪᒋᔭᐅᒋᐊᖃᖅᑐᓄᑦ ᐊᒻᒪ 

ᐊᔾᔨᒌᓐᖏᑦ ᐃᓕᒍᓯᐅᔪᑦ.  ᑕᒪᒃᑯᐊ ᐸᕐᓇᐅᑏᑦ ᐃᓚᖃᕈᓐᓇᖅᑐᑦ ᐃᒡᓗᕈᓯᕐᒥ 

ᐃᓕᓐᓂᐊᕐᓂᖅ, ᖃᕆᓴᐅᔭᒃᑯᑦ ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᖅᑎᑕᐅᓂᖅ 

ᐊᖓᔪᖅᑳᕆᔭᒧᑦ ᐊᒻᒪ ᑎᑎᖅᑲᑐᐃᓐᓇᑎᒍᑦ ᑎᑎᕋᖅᓯᒪᔪᑦ. 

 

ᐃᖅᑲᓇᐃᔭᖅᑎᓕᒫᑦ ᐅᐸᖃᑦᑕᕆᐊᖃᖅᑎᐅᓗᑎᒃ ᖃᖓᐅᓕᕌᖓᑦ 

ᑲᓐᖑᓇᖅᑐᓕᕆᓂᕐᒧᑦ/ᓇᐅᑦᓯᖅᑑᑎᓄᑦ ᐃᓕᓐᓂᐊᓂᒃᑯᑦ ᑲᑎᒪᓗᓂ, ᐃᓚᖃᐃᓐᓇᕈᓐᓇᖅᑐᖅ 

ᐃᖅᑲᓇᐃᔭᖅᑏᑦ ᑐᑭᓯᑎᑕᐅᒋᐊᕐᓗᑎᒃ, ᐃᖅᑲᓇᐃᔮᑦ ᓄᒃᑎᕐᓗᒋᑦ ᐊᒻᒪ ᐊᓯᖏᓐᓂ 

ᐱᓕᕆᐊᒃᓴᖅᑖᖅᑎᓪᓗᒋᑦ ᑕᒪᓐᓇ ᐱᕕᒃᓴᑦᓯᐊᖑᒐᔭᖅᑐᖅ ᐃᖅᑲᓇᐃᔭᖅᑏᑦ ᕿᒥᕐᕈᔪᓐᓇᕐᓗᑎᒃ 

ᐊᑦᑕᕐᓇᕐᔭᐃᒃᑯᑎᓄᑦ ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᕙᒃᑐᓂᒃ. 

 

ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐃᒪᐃᓕᖓᔪᒃᓴᐅᕗᑦ: 

 

• ᓇᓗᓇᐃᑦᓯᐊᕐᓗᒋᑦ ᖃᓄᐃᓕᐅᕆᐊᖃᕐᓂᖏᑦ ᐱᓕᕆᐊᖃᕐᓗᑎᒃ ᑐᑭᓯᒋᐊᕈᑎᒃᓴᓂᒃ; 

 

• ᐅᓂᒃᑳᕆᓗᒋᑦ ᐃᓂᖅᑎᕈᑕᐅᔪᓐᓇᖅᑐᑦ (ᐋᖅᑭᒋᐊᕆᓂᕐᒧᑦ ᐊᐅᓚᔾᔪᑏᑦ) 

ᓯᖁᒥᑦᓯᓂᕐᒧᑦ ᐊᑦᑕᕐᓇᔾᔭᐃᒃᑯᑎᓂᒃ ᐅᕝᕙᓘᓐᓃᑦ ᑲᓐᖑᓇᖅᑑᒋᐊᓕᖕᓂᑦ; 

 

• ᐃᓚᐅᓗᑎᒃ ᐱᓕᕆᐊᒃᓴᓂᒃᑎᑕᐅᓗᑎᒃ ᐃᓕᓐᓂᐊᕐᓂᒧᑦ ᐊᐅᓚᑦᓯᔨᐅᔪᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑎᑎᕋᖅᑐᒃᓴᐅᕗᑦ, ᖃᐅᔨᒪᓗᒋᑦ ᐊᒻᒪ 

ᓇᐅᑦᓯᖅᑐᕐᓗᒋᑦ ᐋᖅᑭᒃᑕᐅᓂᖏᖕᑦ ᖃᐅᔨᔾᔪᑏᑦ ᖃᐅᔨᒪᔭᐅᔪᑦ ᐅᕝᕙᓘᓐᓃᑦ ᐸᓴᒍᓱᒃᑯᑎᒃ 

ᐃᖕᒥᒨᖓᔪᓂᒃ ᓯᖁᒥᑦᓯᔪᖃᕐᓂᖓᓂᒃ ᐊᒻᒪ ᐊᑦᑕᕐᓇᖅᑕᐃᔾᔪᑎᓄᑦ ᖃᓄᐃᑦᑐᖃᖅᐸᑦ ᐊᒻᒪ 

ᑎᓕᓯᓗᓂ ᐱᓕᕆᐊᒃᓴᓄᑦ ᐅᖃᐅᓯᐅᖁᓪᓗᒋᑦ ᑕᒪᒃᑮᒃ ᐅᓗᕆᐊᓵᕆᔾᔪᑕᐅᔪᑦ ᐊᒻᒪ 

ᐱᓂᕐᓘᑕᐅᔪᑦ.  ᓯᓄᒥᑦᓯᓂᖅ ᐊᒻᒪ ᐱᓂᕐᓗᐃᓂᕐᒧᑦ ᐅᓂᒃᑳᑦ ᐊᒥᖅᑳᕈᑕᐅᔪᒃᓴᐅᕗᑦ ᐊᑐᖅᑎᐅᑉ 

ᐊᖓᔪᖅᑳᖓᓗ ᐅᕝᕙᓘᓐᓃᑦ ᒥᐊᓂᕆᔨᖓ, ᐃᖅᑲᓇᐃᔭᖅᑐᓕᕆᔩᑦ, ᖃᕆᓴᐅᔭᓕᕆᔩᑦ ᐊᒻᒪ 

ᑲᓐᖑᓇᖅᑐᓕᕆᔨ ᑎᒃᑯᐊᖅᑕᐅᓯᒪᔪᖅ ᑎᑎᕋᖅᑕᐅᓂᐊᕐᓗᑎᒃ, ᖃᐅᔨᒋᐊᖅᑕᐅᓂᐊᕐᓗᑎᒃ ᐊᒻᒪ 

ᓴᖅᑭᑎᑦᓯᑦᑕᐃᓕᒪᓂᐊᓗᑎᒃ ᐊᔾᔨᖏᓐᓂᒃ ᓯᖁᒥᑦᓯᓂᐅᔪᓂᒃ ᐊᒻᒪ ᐱᓂᕐᓗᖕᓂᐅᔪᓂᒃ 

ᓴᖅᑭᖁᓇᒋᑦ. [ᒪᒃᐱᒐᖅ 83] 

 

ᑭᒡᓕᓯᓂᐊᓂᕗᑦ ᓇᓂᓯᓚᐅᖅᑐᑦ ᑖᒃᑯᐊ ᑕᒪᓐᓇ ᐊᑐᖅᑕᐅᓚᐅᓐᖏᑦᑐᖅ ᐅᕝᕙᓘᓐᓃᑦ ᐱᖠᕆᐊᖑᒐᓂ 

ᐃᖅᑲᓇᐃᔭᖅᑎᓄᑦ ᑐᑭᓯᐅᒪᓕᕈᑕᐅᔪᓐᓇᖅᑐᑦ ᖃᓄᐃᓕᐅᕈᓐᓇᕐᓂᖏᓐᓂᒃ ᐊᒻᒪ ᖃᓄᐃᓕᐅᕈᑕᐅᒋᐊᖃᓐᖏᑦᑐᑦ 

ᐋᓐᓂᐊᖅᑐᓄᑦ ᐱᓪᓗᒋᑦ ᐃᖕᒥᒨᖓᔪᑦ ᑎᑎᖅᑲᖁᑎᖏᑦ.  ᐱᖓᓱᑦ ᑐᓐᖓᕕᐅᔪᑦ ᓇᓗᓇᐃᔭᖅᓯᒪᔪᑦ ᒪᒃᐱᒐ 2-ᒥ 

ᓴᓐᖐᓗᐊᕐᒪᑕ ᑲᑎᑎᑦᓯᔫᔮᕐᒪᑕ ᑲᓐᖑᓇᖅᑑᑎᑕᐅᒋᐊᓕᖕᓂᑦ ᐊᒻᒪ ᐃᖕᒥᒨᖓᔪᓂᒃ ᐅᓂᒃᑳᖅᓯᒪᒐᑎᒃ ᐊᑐᐊᒐᕐᓂ 

ᐊᔾᔨᒌᓐᖏᓐᓂᖃᖅᑎᓪᓗᒋᑦ.  ᑖᓐᓇ ᑐᑭᖓ ‘ᑲᓐᖑᓇᖅᑑᑎᑦᓯᓂᖅ’ ᓲᕐᓗ “ᐱᓕᕆᐊᒃᓴᕆᑎᑕᐅᔪᖅ ᐃᓄᖕᒧᑦ, 

ᑲᑐᔾᔨᖃᑎᒌᒧᓪᓘᓐᓃᑦ ᓴᐳᔾᔨᔾᓯᒪᖁᓪᓗᒋᑦ ᐃᖕᒥᒨᕐᓂᖅ” ᓈᒻᒪᖏᒻᒪᑦ ᐊᒻᒪ ᐃᑲᔫᑎᒐᔭᓐᖏᑦᑐᖅ ᐅᖃᓕᒫᖅᑐᒧᑦ 

ᑐᑭᓯᓂᖃᓐᖏᓪᓗᓂ ᑕᒪᓐᓇ ᑲᓐᖑᓇᖅᑑᑎᑦᓯᓂᖅ ᐃᓚᒋᓐᖏᓐᓂᖓᓂ ᐃᖕᒥᒨᖅᑐᓂᒃ ᐊᒻᒪ ᑕᒪᒃᑯᐊ ᐃᖕᒥᒨᖅᑐᑦ 

ᑕᐅᑐᒐᖃᕐᒪᑦ ᐋᓐᓂᐊᖅᐸᒃᑐᑦ ᐱᒍᒪᔭᖏᓐᓂᒃ ᐊᒻᒪ ᓂᕆᐅᒋᕙᖏᓐᓂᒃ ᑖᒃᑯᐊᓕ ᑲᓐᖑᓇᖅᑑᑎᑦᓯᓂᖅ ᑕᐅᑐᒐᖃᖅᑐᖅ 

ᑖᒃᑯᓂᖓᑐᐊᖅ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ. 

ᑕᑯᓚᐅᓐᖏᑦᑐᒍᑦ ᐊᖏᖃᑎᒌᒍᑎᓂᒃ ᐅᕝᕙᓘᓐᓂᑦ ᐊᑐᐊᒐᕐᓂᒃ ᐅᖃᐅᓯᖃᖅᑐᓂᒃ ᑐᓵᔩᑦ ᐃᖅᑲᓇᐃᔭᕐᓂᖏᓐᓂᒃ 

ᕿᑭᖅᑕᓂ ᐋᓐᓂᐊᕐᕕᖕᒥ.  ᐊᒃᓱᕈᓐᓇᐅᑎᖓᑦᑕᖅ ᕿᑭᖅᑕᓂ ᐋᓐᓂᐊᕐᕕᖕᒥ ᐱᑕᖃᕆᐊᖃᕐᓂᖓ 

ᓴᖅᑭᐅᒪᑎᑦᓯᒋᐊᖃᖅᑐᑎᒃ ᐱᔨᑦᓯᕋᐅᑎᓂᒃ ᐅᐃᕖᑎᑐ, ᖃᓪᓗᓈᑐᑦ ᐊᒻᒪ ᖃᑦᓯᑲᓪᓚᐃᑦ ᐃᓄᐃᑦ ᐅᖃᐅᓯᖏᑎᒍᑦ.  

ᑐᑭᓯᐅᒪᔪᒍᑦ ᐱᔭᕆᐊᑐᒍᓐᓇᕐᓂᖓᓂᒃ ᑐᓵᔨᑖᕋᓱᐊᕐᓂᖅ ᐋᓐᓂᐊᖅᑐᓕᕆᓂᕐᒥᑦ ᖃᐅᔨᒪᔪᓂᒃ.  ᓲᕐᓗ ᑕᒪᓐᓇ 

ᐅᖃᖅᑐᖅ ᓇᓪᓕᐊᒃ ᑕᐅᑐᒐᕆᔭᐅᔪᖅ ᐃᖕᒥᒨᖓᓂᕐᒧᑦ ᐃᓕᓐᓂᐊᕈᑕᐅᔪᓂ ᑕᒪᒃᑯᐊ ᑐᓵᔩᑦ ᑐᑭᓯᐅᒪᑦᓯᐊᕆᐊᖃᕐᓂᖏᑦ 

ᐃᖕᒥᒨᖓᓂᕐᒥᑦ ᐊᒻᒪ ᐃᖕᒥᒨᖓᔪᓕᕆᓂᖅ ᐱᑕᖃᕆᐊᖃᖅᒪᑦ ᕿᑭᖅᑕᓂ ᐋᓐᓂᐊᕐᕕᖕᒥ. 

ᓇᐃᓪᓕᑎᕐᓗᒍ, ᑖᓐᓇ ᑕᖏᖃᓐᖏᑦᑐᖅ ᑎᑎᕋᖅᓯᒪᔪᖅ (ᒪᕐᕉᒃ ᒪᕐᐱᒑᒃ) ᐃᓚᐅᑎᑦᓯᓗᐊᕋᓱᐊᕐᒪᑦ ᐊᒥᓱᓗᐊᓂᒃ ᐊᒻᒪ 

ᑐᓴᖅᑎᑦᓯᒐᓂ ᓇᓪᓕᐊᓐᓂᒃ ᐃᖅᑲᓇᐃᔭᖅᑎᓂᒃ, ᐃᓗᐊᖅᓴᐃᔨᒻᒪᕆᖕᓂᑦ, ᐃᑲᔪᑐᐃᓐᓇᖅᑎᓂᒃ, ᐃᓕᓐᓂᐊᖅᑎᓂᒃ, 

ᖃᐅᔨᓴᖅᑎᓂᒃ ᐅᕝᕙᓘᓐᓃᑦ ᑳᓐᑐᕌᒃᑎᓂᒃ ᑲᓐᖑᓇᖅᑑᑎᑕᐅᒋᐊᖃᖅᑐᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᓕᖕᓄᑦ 

ᐱᓕᕆᐊᒃᓴᑦ. 

MEDITECH ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᑦ 

 

ᖃᐅᔨᓚᐅᖅᑐᒍᑦ ᑖᒃᑯᐊ ᐊᐅᓚᔾᔪᑏᑦ ᐊᑐᓕᖅᑎᑕᐅᔪᕕᓃᑦ ᕿᑭᖅᑕᓂ ᐋᓐᓂᐊᕐᕕᖕᒥ ᐊᕐᕌᒍᐊᓂ 2011. ᑎᑭᑉᐸᑦ 

2017 ᐋᖅᑭᒃᓯᓂᐊᖅᓯᒪᔪᑦ ᑖᒃᑯᐊ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑎᓄᑦ 

ᐊᐅᓚᔾᔪᑎᖃᓕᕐᓂᐊᓂᖓᓂᒃ ᐊᑐᓂ ᓄᓇᕗᒥ ᓄᓇᓕᐅᔪᓂ.  ᑕᒪᓐᓇ ᖃᕆᓴᐅᔭᒃᑯᑦ ᐋᓐᓂᐊᕆᔭᐅᔪᓄᑦ 

ᑎᑎᕋᖅᓯᒪᕕᒃ ᑭᓯᐊᓂ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑕᐅᔪᓄᑦ ᑎᑎᕋᖅᓯᒪᕕᒃ ᑕᐃᒪᓐᓇ ᓇᓗᓇᐃᔭᖅᑕᐅᓯᒪᖕᒪᑦ 

ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᖅᑯᑎᖃᖅᑎᑦᑎᔨᓄᑦ. ᐃᓄᒃᑕᖃᐅᓐᖏᑦᑐᖅ ᐃᖕᒥᒨᖓᔪᓂᒃ ᑎᑎᖅᑲᖁᑎᖃᖅᑐᓂᒃ 

ᓄᓇᕗᒥᐅᓕᒫᓄᑦ ᐃᓚᐅᑎᑦᓯᓂᐊᖅᑐᑦ ᐃᔭᒐᖅᑖᕆᔭᐅᓯᒪᔪᓄᑦ ᑐᑭᓯᒋᐊᕈᑎᒃᓴᑦ, ᖃᐅᔨᓴᖅᑕᐅᔾᔪᑏᑦ ᐊᒻᒪ 

ᐊᔾᔨᓕᐅᖅᑕᐅᔾᔪᑏᑦ ᐊᔾᔨᖏᑦ ᐊᒻᒪ ᐅᓂᒃᑳᑦ.  ᐊᐅᓚᔾᔪᑕᐅᔪᖅ ᐋᖅᑭᖅᓯᒪᔪᖅ ᑕᑯᑎᑦᓯᔪᑦ ᑐᑭᓯᒋᐊᕈᑎᒃᓴᑎᒍᑦ 

ᑲᑎᖅᓱᖅᑕᐅᔪᓂᒃ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐃᓗᐊᖅᓴᐃᓂᖃᖅᑎᓪᓗᒋᑦ ᑕᒪᒃᑯᓂᖓ ᐊᑐᓃᖅᑐᓂᒃ ᐃᓄᖕᓂᑦ.  

ᐱᖓᓲᔪᑦ ᐊᐅᓚᔾᔪᑎᓄᑦ ᑐᑦᑕᕐᕕᐅᔪᑦ ᑖᒃᑯᐊ ᑐᑦᑕᕐᕕᐅᔪᑦ ᐃᓕᓐᓂᐊᖅᑎᑦᓯᖃᑦᑕᖅᑐᑦ ᕿᑭᖅᑕᓂ ᐋᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᓂᒃ ᐊᒻᒪ 24 ᐃᑲᕐᕋᑦ ᒪᓂᕙᒃᑐᑦ ᐃᑲᔪᖅᓱᐃᔩᑦ ᐋᓐᓂᐊᕐᕕᐅᔪᓂ ᐊᓪᓕᒪᓂ ᐊᓯᖏᓐᓂ ᓄᓇᓕᖕᓂ 

ᓄᓇᕗᒥ.  ᑖᒃᑯᐊ ᖃᕆᓴᐅᔭᓕᕆᔾᔪᑏᑦ ᐃᓚᖃᕐᒥᔪᑦ ᒪᕐᕉᖕᓄᑦ ᐱᓕᕆᐊᒃᓴᓂᒃ ᐋᖅᑭᐅᒪᑎᑕᐅᓂᖏᓐᓄᑦ 

ᖃᕆᓴᐅᔭᒃᑰᕈᑏᑦ ᐊᒻᒪ ᐊᐅᓚᔾᔪᑎᓄᑦ ᕿᒥᕐᕈᔩᑦ ᑖᒃᑯᐊ ᐅᓂᒃᑳᓕᐅᕆᐊᖃᖃᑦᑕᖅᑐᑦ.  ᐃᓄᒃᑕᖃᕐᒥᔪᖅ ᓇᓗᓇᐃᔨᒥᒃ 

ᐊᑲᐅᓐᖏᔾᔪᑕᐅᓗᐊᖅᑐᓂᒃ ᐊᒻᒪ ᐊᓐᓂᐊᖅᑐᓕᕆᓂᕐᒨᖓᔪᑦ ᑐᑭᓯᒋᐊᕈᑎᒃᓴᓂᒃ ᖃᐅᔨᒪᔨᑕᑦ.  ᖃᐅᔨᓚᐅᖅᑐᒍᑦ 

ᐃᓚᖓᑦ ᓇᓗᓇᐃᖅᑕᐅᔪᖅ ᐊᑲᐅᓐᖏᓕᐅᕈᑕᐅᓗᐊᖅᑐᖅ ᐅᓄᕐᓂᖏᑦ ᐊᔾᔨᖅᑕᖅᑐᑦ ᑕᒡᕙᓂ ᐱᓕᕆᕕᐅᔪᒥ ᐊᒻᒪ 

ᒫᓐᓇᐅᔪᖅ ᐃᓐᓄᒃᓯᒪᓐᖏᑐᖃᐅᖅᑐᖅ ᐋᓐᓂᐊᖅᑐᓕᕆᔾᔪᑎᓂᒃ ᖃᐅᔨᒪᔨᑕᖅ, ᐃᓕᓴᐃᓂᕐᒧᑦ, ᐱᕙᓪᓕᐊᑎᑦᓯᓂᕐᒧᓪᓗ 

ᑎᒃᑯᐊᖅᑕᐅᓯᒪᔪᖅ.  ᐊᑕᐅᓯᕐᒥᑦ, ᒪᕐᕈᖕᓂᓪᓘᓐᓃᒎᖅ ᐊᑐᖃᑦᑕᖅᑐᑦ ᐃᖅᑲᓇᐃᔭᖅᑎᑖᓚᐅᕋᑎᒃ.  ᐃᓚᖓᑦ 

ᐊᒃᓱᕉᑕᐅᔪᖅ ᓇᓂᓯᒐᓱᐊᕐᓂᖅ ᐃᓄᖕᓂᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᓂᖃᖅᑐᓂᒃ ᐊᒻᒪ ᐱᔭᕆᐊᑐᔪᓂᒃ 

ᖃᐅᔨᒪᔪᓂᒃ. 

 

ᖃᐅᔨᒃᑲᓐᓂᓚᐅᕐᒥᔪᒍᑦ ᑕᒪᒃᑯᐊ ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐃᓕᓐᓂᐊᓃᑦ ‘ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕋᔭᖅᑐᑦ’ 

ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔭᖃᑎᒥᓄᑦ ᐱᓕᕆᕕᖕᒥᓂ ᑖᒃᑯᓇᓐᖓᐅᖏᑦᑐᖅ ᖃᕆᓴᔭᐅᓕᕆᔩᑦ 

ᐃᖅᑲᓇᐃᔭᖅᑎᖏᓐᓄᑦ.  ᐃᓕᓐᓂᐊᖅᑐᑕᐅᓂᖅ ᖃᕆᓴᔭᐅᓕᕆᔨᓄᑦ ᐃᖅᑲᓇᐃᔭᖅᑎᓂᒃ ᑕᐅᑐᒐᖃᕐᒪᑦ ᐱᔭᕆᐊᑐᔪᓂᒃ 

ᑖᒃᑯᑎᒎᓈᖅᑐᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᑦ ᐊᒻᒪ 

ᖃᓄᖅ ᐃᓕᑕᕆᔭᐅᔪᓐᓇᕐᓂᕐᒥᑦ ᐊᒻᒪ ᐊᑐᕈᓐᓇᕐᓂᕐᒥᑦ ᑐᑭᓯᒋᐊᕈᑎᒃᓴᓂᒃ.  ᑕᒪᓐᓇ ᐃᓕᓐᓂᐊᑎᑕᐅᕌᕐᔪᖕᓂᖅ 

ᐱᑕᖃᖅᑎᑕᐅᔪᑦ ᑐᖔᒍᑦ ᓄᑖᑦ ᐃᖅᑲᓇᐃᔭᖅᑎᑖᕆᔭᐅᓚᐅᓐᖏᓐᓂᖏᓐᓂ ᖃᓄᖅ ᐊᑐᕈᓐᓇᕐᓂᖏᑦ ᑖᒃᑯᓂᖓ 

ᐊᖅᑯᑕᐅᕙᒃᑐᑦ ᐊᐅᓚᔾᔪᑎᖏᓐᓂᒃ. 

ᐅᖃᐅᔾᔭᐅᓚᐅᖅᑐᒍᑦ ᑖᒃᑯᐊ ᐊᖅᑯᑕᐅᕙᒃᑐᑦ ᐊᑐᖅᑕᐅᔪᑦ ᕿᑭᖅᑕᓂ ᐋᓐᓂᐊᕐᕕᖕᒥ ᐱᑕᖃᓐᖏᑦᑐᑦ 

ᖃᐅᔨᒋᐊᕈᑎᒃᓴᓂᒃ ᐱᓕᕆᐊᓄᑦ.  ᐱᑕᖃᖅᑐᖅ ᑭᓯᐊᓂ ᐊᐅᓚᔾᔭᒃᑕᐅᔪᓂᒃ ᖃᐅᔨᒋᐊᕈᑎᓂᒃ ᐊᐅᓚᔾᔭᒃᑕᐅᓪᓗᑎᒃ 

ᐅᓐᓂᕐᓗᖕᓂᕐᒧᑦ.  ᐅᓐᓂᕐᓗᒃᑐᖃᖅᐸᑦ, ᕿᑭᖅᑕᓂ ᐋᓐᓂᐊᕐᕕᒃ ᐊᔪᓐᖏᑦᑐᖅ ᑖᒃᑯᐊ ᖃᕆᓴᐅᔭᓕᕆᔩᑦ 

ᐃᖅᑲᓇᐃᔭᖅᑎᖏᑦ ᖃᐅᔨᒋᐊᕐᓗᑎᒃ ᑭᒡᓕᓯᓂᐊᕐᓗᑎᒃ ᐊᒻᒪ ᖃᐅᔨᔪᓐᓇᖅᑐᑦ ᑭᓇ ᐊᑐᓚᐅᕐᒪᖔᑦ ᐃᓚᖓᓂᒃ 

ᑎᑎᖅᑲᖁᑎᓂᒃ ᐊᐱᖅᑯᑕᐅᔪᓂᒃ, ᓇᓪᓕᐊᓂᒃ ᒪᒃᐱᒐᕐᒥᑦ ᑕᑯᓇᓚᐅᕐᒪᖔᑕ ᐊᒻᒪ ᖃᖓᐅᓚᐅᕐᓂᖓ.  ᖃᐅᔨᔭᐅᓯᒪᔪᑦ 

ᐊᓯᖏᓐᓂ ᐊᕕᒃᑐᑦᓯᒪᓂᐅᔪᓂ ᐊᑐᓂᐅᓂᖅᓴᖅ ᖃᕆᓴᐅᔭᒃᑰᖅᑐᖁᑎᓖᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑎᓂᒃ 

ᖃᐅᔨᒪᔪᑦ ᑕᒪᒃᑯᐊ ᑭᒡᓕᓯᓂᐊᕈᑏᑦ ᐊᒻᒪ ᑕᒪᒃᑯᓕᒫ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᖃᐅᔨᒪᖁᓪᓗᒋᑦ ᑕᒪᒃᑯᓂᖓ 

ᖃᐅᔨᒍᑎᓂᒃ ᖃᐅᔨᒐᓱᐊᖁᓇᒋᑦ.  ᓱᓕ, ᐊᖏᕈᑎᑕᖃᓐᖏᑦᑐᑦ ᖃᓄᐃᑦᑐᑐᐃᓐᓇᕐᒥᒃ ᐃᓚᐅᑎᑦᓯᔪᓂᒃ 

ᖃᕆᓴᐅᔭᓕᕆᔨᓂᒃ ᐊᒻᒪ ᐅᖅᑲᓇᐃᔭᖅᑐᓕᕆᔩᑦ ᐊᓪᓚᒡᕕᐊ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᖅᐸᑕ ᕿᑭᖅᑕᓂ 

ᐋᓐᓂᐊᕐᕕᖕᒥ ᐊᑐᓂᕈᓐᓇᕐᓂᖏᑦ ᐊᐅᓚᔾᔪᑎᓂᒃ ᐃᓱᓕᑎᑕᐅᑲᐅᑎᒋᔪᑦ.  ᐅᖃᐅᔾᔭᐅᓚᐅᖅᑐᒍᑦ ᐊᑐᓚᐅᖅᓯᒪᓐᖏᑉᐸᑦ 

ᐊᑐᖅᑎ ᑖᒃᑯᐊ ᐊᖅᑯᑕᐅᕙᒃᑐᓂᒃ ᓯᑕᒪᓄᑦ ᑎᑭᓪᓗᒍ ᐱᖓᓲᔪᖅᑐᓄᑦ ᑕᖅᑭᓄᑦ, ᐊᔪᓐᖏᑎᑕᐅᓂᖏᑦ 

ᐲᖅᑕᐅᓂᐊᖅᑐᑦ.  ᑕᐃᒪᓐᓇ ᖃᓱᖓᓗᐊᖅᑐᑦ ᐊᖏᕈᑕᐅᒋᐊᖃᓐᖏᑦᑐᑦ. 

 

ᐱᑕᖃᓚᐅᖅᑐᕕᓂᐅᒐᓗᐊᖅ ‘ᐱᔾᔪᑎ ᖃᐅᔨᒋᐊᕐᓂᕐᒧᑦ’ ᑖᒃᑯᐊ ᐊᑐᖅᑏᑦ ᐱᐊᓂᒋᐊᖃᖅᑕᖏᑦ.  ᑖᓐᓇ ᐲᖅᑕᐅᔪᕕᓂᖅ 

ᐃᓚᖏᑦ ᐅᓐᓂᕐᓘᑎᖃᓚᐅᖅᑎᓪᓗᒋᑦ ᐊᑐᖅᑎᐅᔪᑦ ᐱᐊᓂᒃᓯᒐᓱᐊᖅᑐᑦ ᑕᐃᒪᐃᑦᑐᓂᒃ ᑐᑭᓯᒋᐊᕈᑎᒃᓴᓂᒃ 

ᐱᔭᕆᐊᑐᓗᐊᕐᓂᖓᓂ. 

 

ᑖᒃᑯᓄᖓ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑎᓄᑦ ᐋᖅᑭᒃᓯᒪᔪᖃᓐᖏᑦᑐᖅ ᐊᐅᓚᔾᔪᑎᒃᓴᓂᒃ 

ᐊᔪᓐᖏᑎᑦᓯᒐᔭᖅᑐᓂᒃ ᐅᕝᕙᓘᓐᓃᑦ ᓇᓪᓕᐊᓐᓂᒃ ᐃᓚᖓᓂᒃ ᐋᓐᓂᐊᖅᑐᑦ ᑎᑎᖅᑲᖁᑎᖏᑦ 

ᐊᑐᖅᑕᐅᑎᑕᐅᒍᓐᓇᖏᓪᓗᑎᒃ ᐃᓚᖏᓐᓄᑦ ᐊᑐᖅᑎᓄᑦ ᐊᐅᓚᔾᔪᑎᓂ ᑭᓯᐊᓂ ᐊᖏᖅᑕᐅᓯᒪᓗᓂ ᐋᓐᓂᐊᖅᑐᒧᑦ. 

 

ᐊᑐᖅᑕᐅᓂᓕᒫᖏᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᑐᑭᓯᒋᕋᑎᒃᓴᑦ ᐋᖅᑭᒃᓯᒪᔪᑦ 

“ᐱᓕᕆᐊᖏᑦ-ᒪᓕᒃᑐᒋᑦ”.  ᑕᒪᓐᓇ ᑐᑭᖃᖅᑐᖅ ᖃᓄᑐᐃᓐᓇᖅ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᐃᓕᑕᕆᔭᐅᔾᔪᑎᑖᕈᓐᓇᖅᑐᖅ ᐃᖅᑲᓇᐃᔭᑐᐊᖅᐸᖅ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐅᕝᕙᓘᓐᓃᑦ ᐱᓕᕆᕕᐊᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓚᐅᓗᑎᒃ ᐋᓐᓂᐊᓂᒃ ᖃᐅᔨᒐᓱᐊᖅᑏᑦ, ᐃᓗᐊᖅᓴᐃᓂᖅ ᐅᕝᕙᓘᓐᓃᑦ 

ᐸᖅᑭᔭᐅᓂᖏᑦ ᐋᓐᓂᐊᖅᑐᑦ.  ᒪᓕᒐᒃᓴᖅᑕᖃᓐᖏᑦᑐᖅ ᖃᐅᔨᓴᕈᑕᐅᒐᔭᕐᓂᖏᑦ ᑲᓐᖑᓇᖅᑑᒋᐊᖃᖅᑐᓂᒃ 

ᖃᐅᔨᒪᓂᖃᕐᒪᖔᑕ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎᐅᔪᖅ ᐃᓕᑕᕆᔭᐅᔾᔪᑎᑖᓚᐅᕋᓂ ᐊᑐᖅᑎᐅᓂᖓᓂᒃ.  

ᓄᖅᑲᖅᑎᑦᓯᔾᔪᑎᒃᓴᖅᑕᖃᓐᖏᑦᑐᖅ ᐃᖅᑲᓇᐃᔭᖅ ᑐᑭᓯᐊᒪᓂᖃᒐᓛᑐᐃᓐᓇᖅᑐᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᐊᒻᒪ 

ᑲᓐᖑᓇᓱᖅᑑᑎᑦᓯᓂᕐᒧᑦ ᐱᐅᓂᖅᐹᑦ ᐊᑐᖅᑕᐅᔪᓐᓴᖅᑐᑦ ᐃᓕᑕᕆᔭᐅᔾᔪᑎᑖᕈᑎᖏᑦ ᐊᑐᖅᑏᑦ ᐊᒻᒪ 

ᐊᑐᕈᓐᓇᖅᑎᑕᐅᓗᓂ ᐃᓘᓐᓇᖏᓐᓂᒃ ᐋᓐᓂᐊᖅᑐᓄᑦ ᑎᑎᖅᑲᖁᑎᓂᒃ ᐊᐅᓚᔾᔪᑎᓂ ᐊᑐᖅᑕᐅᔪᓂ ᕿᑭᖅᑕᓂ 

ᐋᓐᓂᐊᕐᕕᖕᒧᑦ. 

 

ᖃᐅᔨᓚᐅᖅᑐᒍᑦ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᖃᐅᔨᔭᐅᖃᑦᑕᖅᓯᒪᔪᑦ ᓇᖕᒥᓂᖅ 

ᑎᑎᖅᑲᖁᑎᒥᓂᒃ ᕿᒥᕐᕈᑎᓪᓗᒋᑦ ᑖᒃᑯᑎᒎᓐᓇᖅ ᐊᖅᑯᑕᐅᕙᒃᑐᑎᒍᑦ, ᑕᒪᓐᓇ ᐊᑐᖅᑕᐅᓂᖓ ᓱᕋᐃᒐᔭᖅᑐᖅ 



 

59 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒋᐊᓕᖕᓂᑦ ᐊᒻᒪ ᐱᐅᓂᖅᐹᓂᒃ ᐊᑐᖅᑕᐅᖃᑦᑕᖅᓯᒪᔪᓂᒃ.  ᓇᓗᓇᓐᖏᓚᖅ 

ᓴᖅᑭᑦᑐᖃᖃᑦᑕᖅᓯᒪᔪᖅ ᐃᖅᑲᓇᐃᔭᖅᑏᑦ ᑎᑎᖃᖁᑎᓂᒃ ᕿᓂᕈᔾᔨᑎᓪᓗᒋᑦ ᐱᖃᓐᓇᕆᔭᒥᓂᒃ ᐊᒻᒪ ᐃᓚᒥᓂᒃ.  

ᑭᓯᐊᓂ, ᐋᖅᑭᒃᓯᒪᔪᖅᑕᖃᓐᖏᑦᑐᑦ ᓄᖅᑲᕈᑎᒃᓴᓂᒃ ᑕᒪᑐᒧᖓ ᐊᖏᖅᑕᐅᓯᒪᓐᖏᑦᑐᖅ ᐊᑐᖃᑦᑕᕐᓂᖏᓐᓄᑦ, 

ᓄᖅᑲᕈᑎᒃᓴᓂᒃ ᑕᐃᒪᓐᓇ ᐱᓕᕆᖃᑦᑕᖅᑐᓄᑦ. 

 

ᐊᐱᖅᓱᐃᓂᖃᖅᑎᓪᓗᑕ ᖃᕆᓴᐅᔭᓕᕆᕕᖕᒥᑦ, ᖃᐅᔨᓚᐅᖅᑐᒍᑦ ᖃᑦᓯᑲᓪᓚᐃᑦ ᐱᓕᕆᐊᒃᓴᕆᑎᑕᐅᔪᑦ 

ᓴᖅᑭᑎᑕᐅᓚᐅᕐᓂᖏᓐᓂᒃ ᐱᓕᕆᕕᐊᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔾᔪᑕᐅᓂᐊᓗᓂ 

ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐊᒻᒪ ᑲᓐᖑᓇᖅᑑᒋᐊᓕᖕᓄᑦ ᑎᓕᐅᕆᔾᔪᑎᖃᓚᐅᖅᑐᑦ ᑖᒃᑯᐊ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᐊᐅᓚᔾᔪᑎᖏᑦ ᐊᑐᓕᖅᑎᑕᐅᑎᓪᓗᒋᑦ.  ᑕᒪᒃᑯᐊ ᑎᓕᐅᕆᔾᔪᑏᑦ 

ᐅᖃᐅᓯᐅᖕᒥᔪᑦ ᐊᓯᖏᓐᓂ ᑎᑎᕋᖅᓯᒪᔪᓂ ᑕᒡᕙᓂ ᐅᓂᒃᑳᒥ ᑭᓯᐊᓂ ᑐᑭᓯᐅᒪᔭᑦᑎᒍᑦ ᑕᒪᒃᑯᐊ ᓇᓪᓕᐊᓪᓘᓐᓃᑦ 

ᐊᑐᓕᖅᑎᑕᐅᓯᒪᓐᖏᑦᑐᑦ.  ᐃᓘᓐᓇᑲᓴᑎᒃ ᐊᓯᖏᑦ ᐊᐱᖅᓱᖅᑕᕗᑦ ᕿᑭᖅᑕᓂ ᐋᓐᓂᐊᕐᕕᖕᒥ ᖃᐅᔨᒪᓚᐅᓐᖏᑦᑐᑦ 

ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑎᓕᐅᕆᔾᔪᑎᓂᒃ. 

ᐊᑐᓕᖁᔭᐅᔪᑦ: 

ᐱᑕᖃᕐᓗᓂ ᓈᒪᔪᓂᒃ ᐊᑐᖅᑕᐅᒋᐊᖃᕐᓗᑎᒃ ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᕐᓂᖅ ᓈᒻᒪᒃᑐᓂᓪᓗ 

ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᑎᑎᕋᖅᓯᒪᔪᖃᕐᓗᓂ ᐃᓘᓐᓇᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ.  ᑕᒪᓐᓇ ᐃᓕᓐᓂᐊᕈᑕᐅᓗᓂᒃ ᑖᒃᑯᓂᖓ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ 

ᑎᑎᖅᑲᖁᑏᑦ ᐊᐅᓚᔾᔪᑎᖏᓐᓄᑦ. 

ᐱᑕᖃᕆᐊᖃᓐᖏᓚᖅ ᐃᖅᑲᓇᐃᔭᑎ ᐃᓕᑕᕆᔭᐅᔾᔪᑎᑖᓚᐅᕋᓂ ᐊᑐᖃᑦᑕᕆᐊᖃᕐᓂᖓ ᑖᒃᑯᓂᖓ 

ᑎᑎᖅᑲᖁᑎᖃᕐᕕᖕᓂᑦ ᑭᓯᐊᓂ ᓇᓗᓇᐃᖅᓯᒪᒃᐸᑦ ᓯᕗᒻᒧᐊᑦᓯᐊᕈᑎᖃᓚᐅᕐᓂᖓᓂᒃ ᐱᐊᓂᒡᓗᓂ 

ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐃᓕᓐᓂᐊᕐᓂᖅ. 

 

ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐃᓯᕋᓱᐊᖅᐸᑦ ᑖᒃᑯᓄᖓ ᑎᑎᖅᑲᖁᑎᖃᕐᕕᖕᓄᑦ ᐊᐅᓚᔾᔪᑎᓂᒃ, ᑖᓐᓇ 

ᐃᒐᓛᖓ ᖃᕆᓴᐅᔭᐅᑉ ᑕᑯᒃᓴᐅᑎᑦᓯᔪᒃᓴᐅᕗᖅ ᐃᓂᖅᑎᕈᑎᓂᒃ ᓇᓪᓕᐊᓐᓂᑐᐃᓐᓇᖅ ᑲᑎᖅᓱᐃᖁᔨᓐᖏᑦᑐᓂᒃ, 

ᐊᑐᖁᔨᓐᖏᑦᑐᓂᒃ, ᓴᖅᑭᑎᑦᓯᖁᔨᓐᖏᑦᑐᓂᓪᓗ ᒪᓕᒐᑎᒍᑦ ᐊᑐᕆᐊᖃᓐᖏᓪᓗᓂ ᐃᖅᑲᓇᐃᔭᖅᑎ ᐅᖃᐅᓯᐅᔫᑉ 

ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓂᒃ. 

 

‘ᐱᔾᔪᑎᒋᔭᐅᔪᑦ ᐃᓯᕐᓂᕐᒧᑦ’ ᐱᑕᖃᕆᐊᖃᖅᑎᑕᐅᓗᑎᒃ ᓇᓪᓕᐊᓐᓄᑐᐃᓐᓇᖅ ᐃᖅᑲᓇᐃᔭᖅᑎᒧᑦ 

ᐃᓯᖅᑐᓄᑦ ᑖᒃᑯᓄᖓ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᓐᓄᑦ ᐊᐅᓚᔾᔪᑏᑦ. 

 

ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᑕᑯᒃᓴᐅᖏᑦᑐᓂ ᐊᑐᒐᒃᓴᓂᒃ ᐱᔪᓐᓇᖅᑎᑦᓯᒐᔭᖅᑐᓂᒃ ᐋᓐᓂᐊᖅᑐᖅ 

ᑎᒃᑯᐊᖅᓯᓗᓂ ᓇᓪᓕᐊᒃ ᑎᑎᖅᑲᖁᑎᖏᓐᓂ ᐊᑐᖅᑕᐅᔭᕆᐊᖃᓐᖏᓪᓗᑎᒃ ᐋᓐᓂᐊᖃᖅᑐᖅ 

ᐊᖏᕈᑎᖃᓚᐅᓐᖏᓐᓂᖓᓂ. 

 

ᕿᑭᖅᑕᓂ ᐋᓐᓂᐊᕐᕕᒃ ᑕᒪᒃᑯᐊ ᐊᑐᕐᓂᐊᖅᑐᑦ ᑖᒃᑯᓂᖓ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ 

ᐊᐅᓚᔾᔪᑎᖏᓐᓂᒃ ᒪᑐᓯᑦᓴᐅᑎᒋᕙᒡᓗᑎᒃ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐊᑐᖃᑦᑕᕆᐊᖃᕈᓐᓃᑐᐊᖅᐸᑦ 

ᓄᖅᑲᕐᓂᒃᑯᓪᓘᓐᓃᑦ, ᐊᕕᑕᐅᓂᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᓂᐊᓂᒃ ᐲᖅᑕᐅᓂᖓᒍᑦ ᐅᕝᕙᓘᓐᓃᑦ 

ᓇᓪᓕᐊᓂᑐᐃᓐᓇᖅ ᐊᓯᖏᓐᓂᒃ ᐱᔾᔪᑎᖃᕐᓗᑎᒃ. 

 

ᐊᑐᐊᒐᖅᑕᖃᖅᑐᒃᓴᐅᕗᖅ/ᐃᓕᖅᑯᓯᐅᒋᐊᓕᖕᓂᑦ ᐊᑐᕈᓐᓇᐃᓪᓕᑎᑦᓯᓂᐊᕐᓗᓂ ᐃᓄᐃᑦ ᐊᑐᓂ ᐃᒻᒥᒨᖓᔪᑦ 

ᑐᓴᐅᒪᔾᔪᑎᖏᑦ ᐊᐅᓚᔾᔪᑎᖏᓐᓂᒃ ᐊᑐᖅᑎᑕᐅᔪᓐᓇᕐᓂᖅ ᑭᓇᑐᐃᓐᓇᕐᒧᑦ ᐱᓂᕐᓘᑎᖃᖅᓯᒪᔪᒧᑦ 

ᐊᑐᕈᓐᓇᕐᓂᕐᒥᓂᒃ. 

 

ᑕᒪᓐᓇ ᐊᐅᓚᔾᔪᑕᐅᔪᖅ ᐋᖅᑭᒃᑕᐅᓯᒪᓗᓂ ᒪᐅᓇᑐᐃᓐᓇ ᖃᐅᔨᒋᐊᕈᑎᖃᕈᓐᓇᕐᓂᐊᕐᒪᑦ ᖃᐅᔨᓴᕈᑎᓂᒃ 

ᐊᑐᖅᑕᐅᓂᖏᓐᓄᑦ ᐊᐅᓚᔾᔪᑏᑦ ᐊᒻᒪ ᑕᑯᒃᓴᕈᖅᑎᑦᓯᔪᓐᓇᕐᓗᑎᒃ ᐅᔾᔨᖅᑐᖁᔨᔪᓂᒃ ᖃᐅᔨᔪᖃᖅᐸᑦ 

ᓈᒻᒪᖏᑦᑐᓂᒃ ᐊᖏᖅᑕᐅᓯᒪᓐᖏᑦᑐᓂᒃ ᐊᑐᕋᓱᐊᖃᑦᑕᕐᓂᖏᑦ ᒥᑭᓂᖅᐹᖑᖁᓪᓗᒋᑦ. 

ᓱᒃᑲᔪᒃᑯᑦ ᐊᐅᓪᓚᖅᑎᑦᑎᓂᖅ 

ᖃᐅᔨᓚᐅᖅᑐᒍᑦ ᖃᐅᔨᓴᐃᑎᓪᓗᒋᑦ ᐅᓄᖅᑐᒻᒪᕆᐊᓗᐃᑦ ᓱᓕ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᔾᔪᑎᒃᑯᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐃᓅᓕᓴᖅᑕᐅᔾᔪᑎᓄᑦ ᑎᑎᖅᑲᖁᑎᒋᔭᐅᔪᑦ ᕿᑭᖅᑖᓗᑉ ᐋᓐᓂᐊᕕᖓᓄᑦ 

ᐋᓐᓂᐊᕆᐊᖅᑐᖅᓯᒪᔪᑦ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᓄᓇᖃᖅᑐᓂ ᐋᓐᓂᐊᕕᐅᔪᑦ ᐊᔾᔨᒌᖏᑦᑐᓂ ᐅᕝᕙᓘᓐᓃᑦ 

ᐊᔾᔨᒌᖏᑦᑐᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᑦ.  ᖃᐅᔨᓚᐅᖅᑐᒍᑦ ᖃᐅᔨᓴᐃᑎᓪᓗᑕ ᑎᑎᕋᖅᓯᒪᔪᖃᖏᑦᑐᖅ ᐊᑐᐊᒐᓂᒃ 

ᒪᓕᒐᕐᓂᕐᓘᓐᓃᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᐃᖅᑲᓇᐃᔭᖅᑎᓄᑦ ᐊᐅᓪᓚᖅᑎᑦᑎᑎᓪᓗᒋᑦ ᑎᑎᖅᑲᓂᒃ ᓱᒃᑲᔪᒃᑰᕈᑎᒃᑯᑦ.  

ᖃᐅᔨᓚᐅᕐᒥᔪᒍᑦ ᐊᐅᓪᓚᖅᑎᑦᑎᖃᑦᑕᓚᐅᕐᓂᖏᓐᓂᒃ ᓱᒃᑲᔪᒃᑯᑦ ᑕᒻᒪᕐᖢᑎᒃ ᐊᓯᐊᓄᑦ ᐊᐅᓪᓚᖅᑎᑦᑎᔪᕕᓂᐅᓪᓗᑎᒃ, 

ᐊᒻᒪ ᑕᒪᒃᑯᐊ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᔾᔪᑎᐅᔪᑦ ᐃᓂᖃᖅᑎᑕᐅᓪᓗᑎᒃ ᑭᒃᑯᓕᒫᓄᑦ ᐅᐸᒃᑕᐅᔪᓐᓇᖅᑐᓂ 

ᐊᑐᐃᓐᓇᐅᓪᓗᑎᒃ ᑕᒪᒃᑯᓄᖓ ᐋᓐᓂᐊᕆᐊᖅᑐᖅᑐᓂᒃ ᑲᒪᖏᑦᑎᐊᖅᑐᓄᑦ.  ᑕᒪᓐᓇ 

ᐊᑐᓕᖁᔭᓕᐅᕐᕕᒋᔭᕆᐊᖃᖅᑕᕗᑦ ᕿᑭᖅᑕᓂ ᐋᓐᓂᐊᕕᖓᓐᓄᑦ ᓴᓇᕐᕈᑎᒥᒃ ᐊᑐᖁᓪᓗᒋᑦ ᓴᓇᔭᐅᓂᑯᒥᒃ 

ᓴᔅᑳᑦᓱᐊᓐᒥᐅᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᑎᑎᕋᕐᕕᖓᓐᓄᑦ - ᓱᒃᑲᔪᒃᑯᑦ ᑎᑎᖅᑲᓂᒃ 

ᐊᐅᓪᓚᖅᑎᑦᑎᖃᑦᑕᕐᓂᖅ ᐃᒻᒥᒧᑦ ᑐᕌᒐᔪᓂᒃ ᑐᓴᒐᒃᓴᖃᖅᑎᓪᓗᒋᑦ ᐊᒻᒪ ᐃᓗᓕᖃᖅᑎᓪᓗᒋᑦ ᐃᓅᓕᓴᖅᑕᐅᔾᔪᑎᑦ 

ᑐᓴᒐᒃᓴᖏᓐᓂᒃ - ᐸᐸᑐᑦᑎᐊᕐᓗᓂ ᐊᒻᒪ ᑭᐅᖃᑦᑕᕐᓗᑎᒃ ᓯᖁᒥᑦᑎᔪᖃᖅᑎᓪᓗᒍ ᐅᕙᓂ: 

  

http://www.oipc.sk.ca/Resources/2014-2015/Faxing%20PI%20and%20PHI%20-%20Sa 

feguards%20and%20Responding%20to%20a%20Breach.pdf 

 

ᐊᑐᓕᖁᔭᓕᐊᖅ: 

 

ᕿᑭᖅᑖᓂ ᐋᓐᓂᐊᕕᒃ ᓴᓇᓗᓂ ᐊᑕᖏᖅᓯᓯᒪᓗᓂ ᐊᑐᐊᒐᕐᒥᒃ ᐊᑐᖅᑕᐅᓂᐊᖅᑐᒥᒃ ᓱᒃᑲᔪᒃᑯᑦ 

ᐊᐅᓪᓚᖅᑎᑦᑎᓕᕌᖓᑕ ᐊᒻᒪ ᐊᐅᓚᓂᖓ ᐊᑐᖅᑕᐅᒐᔭᖅᑐᖅ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᓐᓂᖅᐸᑕ 

ᑕᕝᕗᖓᐅᖏᑦᑐᖅ ᑐᕌᕋᓱᐊᖅᑕᖓᓐᓄᑦ ᑕᒻᒪᕐᓗᑎᒃ. 

 

ᕿᑭᖅᑕᓂ ᐋᓐᓂᐊᕕᒃ ᓯᕗᒧᐊᒃᑎᑦᑎᓗᓂ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᔾᔪᑎᑦ ᑎᑎᖅᑲᓂᒃ 

ᐊᑦᑕᓇᖏᑦᑐᒦᑎᑕᐅᓗᑎᒃ ᐅᐸᒃᑕᐅᔪᓐᓇᖏᑦᑐᒥ ᑕᖅᑲᒃᑯᓄᖓ ᑭᓇᒃᑯᑐᐃᓐᓇᕐᓄᑦ. 

ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᖅ /ᐅᖄᓚᐅᑎᕋᓛᒃᑯᑦ ᑎᑎᕋᖃᑦᑕᐅᑎᓂᖅ 

ᕿᒥᕐᕈᓇᓚᐅᖅᑕᕗᑦ ᐅᓄᑲᓪᓚᒃᑐᑦ ᑎᑎᖅᑲᖁᑎᒋᔭᐅᔪᑦ ᖄᒥᐅᑎᓯᒪᖅᑰᔨᔪᑦ ᐃᓚᖏᑎᒍᑦ. ᐅᑯᓂᖓ 

ᐱᖃᓯᐅᔾᔨᓚᐅᖅᑐᑦ: 

ᕿᑭᖅᑖᓗᖕᒥ ᐃᓅᓕᓴᐃᑎᓪᓗᒋᑦ ᒪᓕᒐᖏᑦ - ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᓪᓗᑎᒃ ᑐᓴᕋᓱᐊᕐᓂᖅ, 

http://www.oipc.sk.ca/Resources/2014-2015/Faxing%20PI%20and%20PHI%20-%20Sa%20feguards%20and%20Responding%20to%20a%20Breach.pdf
http://www.oipc.sk.ca/Resources/2014-2015/Faxing%20PI%20and%20PHI%20-%20Sa%20feguards%20and%20Responding%20to%20a%20Breach.pdf

(ᐋᖅᑭᒋᐊᖅᑕᖅ: 04/094/2008) 

ᓈᒻᒪᒋᔭᐅᔪᑦ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᔾᔪᑎᑦ ᐊᒻᒪ ᖃᕆᓴᐅᔭᒃᑯᑦ ᐅᖓᓯᒃᑐᒧᑦ ᐱᑐᒍᑎ 

ᐊᑐᖅᑕᐅᓂᖓᓄᑦ ᐊᑐᐊᒐᖅ (ᐱᓕᕆᕕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

(ᐋᖅᑭᒋᐊᖅᑕᖅ ᐊᒃᑑᕙ 5, 2005) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑎᓕᓯᔾᔪᑎ - ᐊᐅᓪᓚᖅᑎᑦᑎᖃᑦᑕᕐᓂᖅ ᐊᒻᒪ ᐱᖃᑦᑕᕐᓂᖅ ᑲᓐᖑᓇᖅᑐᓂᒃ 

ᖃᕆᓴᐅᔭᒃᑯᑦ ᑎᑎᕋᐅᓯᐊᓂᒃ ᐊᒻᒪ ᑎᑎᖅᑲᕐᓂᐊᕐᕕᒃᑯᑦ, A-01, ᕖᕝᕗᐊᕆ 22, 2016 ("ᐊᑐᖅᑕᐅᔪᖅ 

ᐃᓘᓐᓇᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ") 

 

ᕿᑭᖅᑕᓂ ᐋᓐᓂᐊᕕᖕᒥ ᐃᓅᓕᓴᐃᓂᕐᒧᑦ ᒪᓕᒐᖏᑦ ᑎᑎᕋᖅᓯᒪᔪᑦ ᐊᒥᒐᕐᒪᑦ ᐊᒻᒪ ᐃᑲᔪᑦᑎᐊᖏᓪᖢᑎᒃ 

ᐅᖃᐅᔾᔨᒋᐊᕈᑎᒃᓴᖏᑦ ᐊᓯᐊᒍᑦ ᑐᖅᑯᖅᑐᐃᔭᕆᐊᖃᕐᓂᐅᑉ ᑎᑎᖅᑲᓂᒃ ᐱᖁᔭᕐᔪᐊᖏᑕ, ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᐊᖏᖅᓯᒪᔭᖏᓐᓂᒃ 

ᖃᕆᓴᐅᔭᒃᑯᑦ ᑎᑎᕋᕐᕕᖕᒥᒃ ᐊᑐᕐᓂᕐᒧᑦ ᐊᑐᐊᒐᖏᓐᓂᒃ. 

 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑎᑎᖅᑲᖁᑎᖓᑦ ᐊᒃᓱᐊᓗᒃ ᓯᐊᒻᒪᒃᑎᖅᓯᒪᓪᓗᓂ ᐊᒥᒐᕐᒪᑦ ᐊᒻᒪ 

ᐊᑕᐅᓯᕐᒥᒃ ᐊᐅᓪᓗᔾᔨᖏᑦᑐᖅ ᑲᓐᖑᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᓴᐳᒻᒥᔭᐅᓂᖏᑦ ᐃᒻᒥᒧᑦ ᑐᕌᖓᔪᑦ 

ᐃᓅᓕᓴᖅᑕᐅᔾᔪᑎᓄᑦ ᑐᓴᒐᒃᓴᑦ.  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᓕᓯᔾᔪᑎᑦ ᐃᓚᖏᑎᒍᑦ ᓈᒻᒪᒃᑐᓂᒃ ᐊᒻᒪ 

ᐱᒻᒪᕆᐅᔪᓂᒃ ᑐᓴᒐᒃᓴᖃᖅᑐᑦ ᐃᖅᑲᓇᐃᔭᖅᑎᓄᑦ ᐊᑐᒐᒃᓴᓂᒃ.  ᓇᓗᓇᐃᖅᓯᓚᐅᖅᑐᒍᑦ ᐃᓱᒫᓗᒍᑎᒃᓴᓂᒃ 

ᑎᑎᖅᑲᖁᑎ ᑖᓐᓇ ᐱᔾᔪᑎᒋᓪᓗᒍ. 

  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᓕᓯᔾᔪᑎᓕᐊᖓᑦ ᐱᒋᐊᕐᓂᖃᕐᒪᑦ ᐊᑲᐅᓐᖏᓕᐅᕈᑎᖃᓕᕇᖅᑐᒥᒃ: ᐱᓕᕆᕕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᖃᕆᐊᖃᖅᑐᑦ ᑲᒪᑦᑎᐊᕐᓗᑎᒃ ᐅᔾᔨᖅᓱᑦᑎᐊᕐᓗᑎᒃ ᓯᕗᒧᐊᒃᑎᑦᑎᖁᓪᓗᒋᑦ 

ᐸᖅᑭᒡᖠᕈᑎᐅᔪᑦ ᓴᐳᒻᒥᒡᓯᕐᓗᑎᒃ ᐱᔨᑦᓯᖅᑕᖏᓐᓂᒃ, ᐃᖅᑲᓇᐃᔭᖅᑎᓂᒃ, ᐱᓕᕆᕕᖕᒥᒃ ᐊᒻᒪ ᐊᑕᖏᕐᓗᒍ ᓄᓇᕗᑦ 

ᒐᕙᒪᒃᑯᖏᑦ.” (ᐱᒻᒪᕆᐅᑎᑕᐅᓪᓗᓂ). ᑖᒃᑯᐊ ᑕᐃᒎᓯᕐᒥᒃ ᐊᑐᖅᑐᑦ- ᐸᖅᑭᒡᖠᕈᑎᐅᔪᓂᒃ - ᐃᓗᐊᓃᖏᒻᒪᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᖅ ᐊᒻᒪ ᓴᖅᑭᓚᐅᕐᒪᑦ ᓇᓗᓈᕿᓂᖏᓐᓂᒃ ᐃᓗᓕᕆᔭᖏᑦ 

ᖃᕋᓴᐅᔭᒨᐊᖃᖅᑲᖅᑕᐅᔪᑦ ᑎᑎᕋᖅᑕᐅᑎᓪᓗᒋᑦ ᐃᓅᓴᐃᔾᔪᑎᕕᓂᕐᓄᑦ ᑎᑎᖅᑲᖁᑎᒋᔭᐅᔪᑦ. ᑕᒻᒪᖏᓪᓗᓂ ᐱᐅᓯᐅᔪᖅ 

ᕿᒥᕐᕈᓇᖕᓂᐊᕐᓗᓂ ᐋᓐᓂᐊᖃᕐᓇᖏᑦᑐᓕᕆᔨᑦ ᐃᓅᓕᓴᐃᔨᖏᑦ ᐸᖅᑭᒡᖠᔨᐅᔪᑦ ᐱᓪᓚᕆᒃᑐᒃᑯᑦ ‘ᖃᐅᔨᒪᔭᕆᐊᖃᕐᒪᑕ’ 

ᑭᓇᑐᐃᓐᓇᐅᑉ ᐃᓅᓕᓴᖅᑕᐅᔾᔪᑎᖏᑕ ᑐᓴᒐᒃᓴᖁᑎᖏᓐᓂᒃ - ᐅᓇᐅᖏᑦᑐᖅ ᐃᒃᐱᒍᓱᒃᑯᑎᒃ ᐃᓗᐊᓃᑦᑐᕆᓗᑎᒃ 

ᐸᖅᑭᒡᖠᕈᑎᒋᔭᐅᔪᓄᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑐᑐᖃᕋᓗᐊᖅᐸᑦ ᑕᐃᒎᓯᕐᒥᒃ ‘ᐸᖅᑭᒡᖠᕈᑎᓂᒃ’ ᐃᓱᒪᒋᔭᐅᔪᒥᒃ, 

ᐊᔾᔨᒋᓐᖏᑐᐃᓐᓇᕆᐊᖃᕐᒪᒍ ᐃᓅᓕᓴᖅᑕᐅᔪᑉ ᐃᓱᒪᒋᔭᖓᓂᑦ ᐊᒻᒪ ᐃᓅᓕᓴᖅᑕᐅᔪᓕᒫᓐ ᐸᖅᑭᔭᐅᑦᑎᐊᕆᐊᖃᖅᑐᑦ. 

ᐊᑕᐅᓯᕐᒥᒃ ᐃᓅᓴᐃᓐᓂᕈᕕᑦ ᖃᓂᒪᓂᖓᓄᑦ ᑐᑭᖃᖏᑦᑐᖅ ᐱᔪᓐᓇᐅᑎᖃᓕᕐᓂᕐᓂᒃ ᑕᑯᔭᕆᐊᖃᓕᕐᓗᑎᑦ 

ᐃᓅᓴᐅᑎᕕᓂᕐᓄᑦ ᑎᑎᖅᑲᖁᑎᖏᓐᓂᒃ ᐃᓘᓐᓇᖏᓐᓂᒃ ᐃᖅᑲᓇᐃᔭᕐᓂᕆᔭᐃᑦ ᑕᐃᑲᓂ ᐱᓪᓗᒍ ᐋᓐᓂᐊᓂᒃ 

ᑭᓲᖕᒪᖔᑕ ᓇᓗᓇᐃᖅᑎᕆᕕᐅᔪᒥ, ᑖᓐᓇ ᐃᓄᒃ ᐊᑕᐅᓯᐊᖏᓪᓗᓂ ᐊᔾᔨᒌᖏᑦᑐᓄᑦ ᐋᓐᓂᐊᖃᖅᑎᓪᓗᒍ.  

 

ᐅᖃᐅᑕᐅᓂᖓ ᐅᖃᐅᓯᒃᑯᑦ ᐊᖏᖅᓯᓂᕐᒥᒃ ᑎᑎᖅᑲᑎᒎᖏᑦᑐᖅ ᐃᒃᓯᓐᓇᖅᑕᐅᓯᒪᖕᒪᑦ ᐱᓪᓚᑦᑖᖑᔪᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐅᖃᐅᓯᑐᐃᓐᓇᒃᑯᑦ ᑎᑎᕋᖅᓯᒪᖏᑦᑐᒃᑯᑦ ᐊᖏᖅᑎᑕᐅᔪᓂᒃ 

ᐱᔪᓐᓇᖅᑎᑦᑎᖏᒻᒪᑦ.  ᐊᖏᖅᑐᖃᕆᐊᖃᕌᖓᑦ, ᑎᑎᕋᖅᓯᒪᔪᑎᒎᕆᐊᖃᖃᑦᑕᖅᑐᑦ. 

 

ᐊᒻᒪᓗ ᓱᓕ, ᑲᑎᑎᑦᑎᖃᑦᑕᕐᒪᑦ ᐃᒻᒥᒧᑦ ᑐᕌᖓᔪᓂᒃ ᑐᓴᖓᒃᓴᖁᑎᖏᓐᓂᒃ ᐃᖅᑲᓇᐃᔭᖅᑎᑦ ᐊᒻᒪ ᑲᓐᖑᓇᖅᑐᓂᒃ 

ᑭᓯᐊᓂᓕ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐱᕙᖏᑦᑐᖅ ᐊᒻᒪ ᐃᓚᐃᓐᓈᕆᕙᖏᑦᑐᖅ ᐃᒻᒥᒧᑦ ᑐᕌᖓᔪᓂᒃ 

ᐃᓅᓕᓴᖅᑕᐅᔾᔪᑎᓄᑦ ᑐᓴᒐᒃᓴᖁᑎᖏᑦ ᐊᔾᔨᒋᖃᑦᑕᖏᒻᒪᒋᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᖁᑎᒋᔭᐅᔪᑦ.  

ᑲᓐᖑᓇᖅᑑᑎᑦᑎᓂᖅ ᑐᑭᖃᖅᑐᖅ ᑖᒃᑯᓂᖓᑐᐊᖑᖏᑦᑐᖅ ᐃᒻᒥᒨᖓᔪᓂᒃ ᑐᓴᒐᒃᓴᓂᒃ ᑭᓯᐊᓂᓕ ᐱᖃᓯᐅᔾᔨᓯᒪᖕᒥᔪᖅ 

“ᐱᓕᕆᐊᖃᕐᓂᕐᒥᒃ ᑐᓴᒐᒃᓴᓂᒃ, ᐱᓕᕆᐊᖃᕐᓂᕐᒥᒃ ᐃᒃᐱᖕᓇᖅᑐᓂᒃ” ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦ ᑐᓴᒐᒃᓴᖁᑎᖏᑦ 

ᐃᖅᑲᓇᐃᔭᖅᑎᐅᔪᓄᑦ ᑎᑎᖅᑲᖁᑎᒋᔭᐅᔪᑦ.” ᐃᔨᒋᓂᖅᓴᐅᓪᓗᑎᒃ ᑲᓐᖑᓇᖅᑑᑎᑦᑎᓂᕐᒧᑦ ᐃᒻᒥᒧᑦ ᑐᕌᒐᔪᓂᒃ 

ᐱᖏᓐᓂᖅᓴᐅᑎᑦᑎᒃᐸᑕ ᐅᐃᒻᒪᖕᓇᕋᔭᕐᒪᑦ ᓇᓗᓕᕈᑕᐅᓗᓂ ᐃᖅᑲᓇᐃᔭᖅᑎᓄᑦ ᓇᓗᓇᐃᑦᑎᐊᖅᓯᒪᔪᒥᒃ 

ᑎᓕᓯᔾᔪᑎᑖᖅᑎᑕᐅᓯᒪᓐᖏᑦᑐᑦ ᐊᔾᔨᒌᖏᑑᓂᖏᒃ ᑖᒃᑯᐊ ᒪᕐᕉᒃ ᐱᓪᓗᒋᑦ. 

 

ᐱᒻᒪᕆᐅᔪᖅ ᓯᕗᒧᐊᒃᑎᑦᑎᔭᕆᐊᒃᓴᖅ ᖃᕆᓴᐅᔭᒃᑯᑦ ᑎᑎᕋᐅᓯᐊᑦ ᐊᒻᒪᓗ ᐅᖄᓚᐅᑎᕋᓛᒃᑯᑦ ᑎᑎᕋᐅᓯᐊᑦ 

ᑕᐃᒪᓐᓇᑦᑎᐊᖅᑕᐅᖅ ᑎᑎᕋᖅᑕᐅᒪᕕᖕᒧᐊᖅᑕᐅᖃᑦᑕᕐᓗᑎᒃ ᐊᒻᒪ ᖃᖓᒃᑯᑦ ᓱᕋᑦᑎᖅᑕᐅᔭᕆᐊᖃᕐᒪᖔᑕ 

ᓇᓗᓇᐃᖅᑕᐅᓯᒪᓗᑎᒃ ᑎᑎᖅᑲᖁᑎᒋᔭᐅᔪᑦ ᐸᐃᑉᐹᒦᑦᑐᑦ. 

ᐊᑐᓕᖁᔭᓕᐊᑦ: 

ᕿᑭᖅᑕᓂ ᐋᓐᓂᐊᕕᒃ ᓴᓇᓗᓂ ᐊᑐᖅᑕᐅᓂᐊᖅᑐᓂᒃ ᖃᕋᓴᐅᔭᒃᑯᑦ/ᐅᖄᓚᐅᑎᕋᓛᒃᑯᓪᓗ ᑎᑎᕋᖃᑦᑕᐅᑎᓂᕐᒧᑦ 

ᐊᑐᐊᒐᐅᓂᐊᖅᑐᒥᒃ ᐱᓗᐊᖅᑐᒥᒃ ᑭᐅᓯᓯᒪᔪᒥᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᐃᒻᒥᒧᑦ 

ᑐᕌᖓᔪᓂᒃ ᐃᓅᓕᓴᖅᑕᐅᔾᔪᑎᑦ ᑐᓴᒐᒃᓴᖁᑎᖏᓐᓄᑦ. 

ᑎᒍᒥᐊᒐᑦ ᐅᖄᓚᐅᑎᕋᓛᑦ/ᑲᑉᐳᔾᔭᖅᑐᑦ 

ᖃᐅᔨᓚᐅᕋᑦᑕ ᐅᓄᖅᑐᑦ ᕿᑭᖅᑕᓂ ᐋᓐᓂᐊᕕᖓᓂ ᐃᖅᑲᓇᐃᔭᖅᑎᐅᔪᑦ ᐱᖃᓯᐅᑎᓪᓗᒋᑦ ᓘᒃᑖᑦ ᓇᒡᓴᖃᑦᑕᕐᒪᑕ 

ᑎᒍᒥᐊᒐᖁᑎᖏᓐᓂᒃ ᑲᑉᐳᔾᔭᖅᑐᓂᒃ ᑎᑎᕋᕐᕕᒋᓂᐊᖅᑕᖏᓐᓂᒃ ᐃᓅᓕᓴᖅᑕᐅᔭᖅᑐᖅᓯᒪᔪᑦ ᑐᓴᒐᒃᓴᖁᑎᖏᓐᓂᒃ.  

ᕿᑭᖅᑕᓂ ᐋᓐᓂᐊᕕᒃ ᓇᖕᒥᓂᖅ ᑎᒍᒥᐊᒐᓄᑦ ᑲᑉᐳᔾᔭᖅᑐᓄᑦ ᐊᑐᐊᒐᖁᑎᖓᖏᒻᒪᑕ. ᑭᓯᐊᓂᓕ 

ᐊᐅᓚᑦᑎᔾᔪᑎᑕᖃᖅᑐᖅ ᐅᑯᓇᓐᖔᖅᑐᓂᑦ ᓇᓗᓇᐃᖅᑕᐅᓯᒪᓪᓗᓂ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐊᖏᖅᓯᒪᔭᖏᑦ ᐊᑐᖅᑕᐅᔪᓐᓇᖅᑐᑦ ᑎᒍᒥᐊᒐᑦ ᑲᑉᐳᔾᔭᖅᑐᑦ ᐊᑐᐊᒐᖓ ᐱᓚᐅᖅᑕᕗᑦ ᕿᑭᖅᑕᓂ ᐋᓐᓂᐊᕕᖓᓐᓂᑦ. 

ᑖᒃᑯᐊ ᐊᑐᐊᒐᐃᑦ ᐅᖃᖅᓯᒪᕗᑦ ᐊᑐᖅᑕᐅᓂᖏᓐᓂᒃ “ᐃᓘᓐᓇᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 

ᑳᓐᑐᕌᒃᑕᐅᓯᒪᔪᓄᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ ᐊᑐᖅᐸᒃᑐᓂᒃ ᑕᒪᒃᑯᓂᖓ ᑎᒍᒥᐊᒐᓂᒃ ᑲᑉᐳᔾᔭᖅᑐᓂᒃ ᐅᖓᓯᒃᑐᒧᑦ 

ᐱᑐᒍᑎᖃᖃᑦᑕᖅᑐᓂᒃ, ᑐᖅᑯᐃᖃᑦᑕᖅᑐᓂᒃ ᑎᑎᖅᑲᖁᑎᓂᒃ, ᔭᒐᔾᔭᐃᕐᓗᒋᑦ ᐅᕝᕙᓘᓐᓃᑦ ᓄᒃᑎᖅᑕᐅᓗᑎᒃ ᓄᓇᕗᑦ 

ᒐᕙᒪᒃᑯᑦ ᑐᓴᒐᒃᓴᖁᑎᖏᑦ ᐊᒻᒪᓗ ᐱᔨᑦᓯᖅᑕᐅᔪᓄᑦ ᑐᕌᖓᔪᑦ ᑐᓴᒐᒃᓴᖁᑎᖏᑦ ᖃᕋᓴᐅᔭᕐᒦᑦᑐᑦ.”  ᐊᑐᐊᒐᖅ 

ᐃᔨᒋᓂᖅᓴᐅᕙᓗᒃᑐᖅ ᑐᓐᖓᕕᐅᔪᓂᒃ ᐱᑐᒍᓐᓇᖁᓪᓗᒋᑦ ᐃᓘᓐᓇᖏᑦ ᑲᑉᐳᔾᔭᖅᑐᑦ ᑎᒍᒥᐊᒐᐅᔪᑦ ᓄᓇᕗᑦ 

ᒐᕙᒪᒃᑯᖏᑕ ᖃᕆᓴᐅᔭᒧᑦ ᐱᑐᒡᕕᖓᓐᓄᑦ.  ᑕᐃᓯᓯᒪᖏᑦᑐᓪᓘᓐᓃᑦ ᐅᓪᓗᒥ ᐊᑐᖅᑕᐅᔪᓂᒃ ᐋᓐᓂᐊᕕᓕᐊᖅᐸᒃᑐᓄᑦ 

ᖃᕋᓴᐅᔭᒃᑯᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᑎᑎᖅᑲᖁᑎᖏᓐᓂᒃ ᐃᒻᒪᖄ ᐱᔾᔪᑎᒋᓪᓗᒍ ᐊᑐᐊᒐᖅᑎᒍᑦ 

ᓴᖅᑭᓚᐅᖅᓯᒪᖏᒻᒪᑦ ᐱᓕᕆᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᓴᖅᑭᑦᑐᓪᓕ ᐊᑑᑎᖃᓗᐊᖏᒻᒪᑕ 

ᑎᓕᓯᔾᔪᑎᒃᓴᓄᑦ ᓘᒃᑖᓄᑦ ᐅᕝᕙᓘᓐᓃᑦ ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᐅᔪᓄᑦ ᓇᒡᓴᖃᑦᑕᖅᑐᓄᑦ ᓇᖕᒥᓂᖅ 

ᑎᒍᒥᐊᒐᓂᒃ ᐅᐊᔭᒨᖅᑐᖁᑎᖏᓐᓂᒃ ᐃᖅᑲᓇᐃᔭᕆᐊᕐᖢᑎᒃ ᐊᑐᖅᑕᐅᖃᑦᑕᖅᑐᑦ ᐱᑐᓚᐅᓐᖐᓐᓇᕐᖢᑎᒃ ‘ᓄᓇᕗᑦ 

ᒐᕙᒪᒃᑯᖏᑕ ᐱᑐᒡᕕᖓᓐᓄᑦ ᐅᖓᓯᒃᑐᒧᑦ’. ᑕᐃᒪᐃᒻᒪᑦ ᒪᑐᐃᖓᑦᑎᐊᖅᑐᖅ ᐊᑐᕐᓂᕐᓗᒃᑕᐅᔪᓐᓇᕐᓂᕐᒧᑦ, 

ᐋᓐᓂᐊᕕᖕᒥᓗ ᐃᖅᑲᓇᐃᔭᖅᑎᐅᔪᑦ ᐊᔾᔨᓕᐅᕆᔪᓐᓇᕐᖢᑎᒃ ᐊᑐᖅᑕᐅᔪᓂᒃ ᖃᕋᓴᐅᔭᒃᑯᑦ ᐃᓅᓕᓴᖅᑕᐅᕙᒃᑐᑦ 

ᑎᑎᖅᑲᖁᑎᖏᓐᓂᒃ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐊᔾᔨᓕᐅᖅᑕᐅᔪᓐᓇᕐᖢᑎᒃ ᓇᖕᒥᓂᖁᑎᖓᓄᑦ ᑎᒍᒥᐊᒐᖓᓄᑦ 

ᐃᓕᓗᓂᒋᑦ ᐃᒻᒥᒧᑦ ᑐᕌᖓᔪᑦ ᕿᑭᖅᑕᓂ ᐋᓐᓂᐊᕕᖓᓄᑦ ᐃᓅᓕᓴᖅᑕᐅᔾᔪᑎᓄᑦ ᑎᑎᖅᑲᖁᑎᖏᑦ. 

ᓇᓗᓇᐃᑦᑎᐊᖅᓯᒪᔪᒥᒃ ᐊᑐᐊᒐᖃᖏᑦᑐᑦ ᐊᓯᖏᓐᓄᑦ ᐅᖃᓕᒫᖅᑕᐅᔾᔭᐃᒃᑯᓯᖅᓯᒪᑎᑦᑎᖃᑦᑕᕐᓂᕐᒧᑦ ᖃᕋᓴᐅᔭᒦᑦᑐᓂᒃ 

ᐅᕝᕙᓘᓐᓃᑦ ᖃᕋᓴᐅᔭᒧᑦ ᐃᓯᕈᓐᓇᐅᑎᖏᑦ ᓴᐳᒻᒥᔭᐅᔾᔪᑎᖏᓐᓄᑦ ᐊᑐᐊᒐᖃᖏᑦᑐᑦ ᑎᒍᒥᐊᒐᖁᑎᖏᑦ ᐅᖄᓚᐅᑎᑦ, 

ᖃᕋᓴᐅᔭᕋᓛᑦ ᐊᒻᒪᓗ ᖃᕋᓴᐅᔭᒥ ᑎᑎᕋᖅᓯᒪᔪᓂᒃ ᐊᔾᔨᓐᖑᐊᓂᒡᓘᓐᓃᑦ ᐊᔾᔨᓕᐅᖅᓯᔾᔪᑎᐅᔪᑦ ᖃᕋᓴᐅᔭᒧᑦ 

ᑲᐃᒻᒥᐊᒐᐅᔪᑦ.  

 

ᐊᑐᓕᖁᔭᓕᐊᑦ: 

ᕿᑭᖅᑕᓂ ᐋᓐᓂᐊᕕᒃ ᓴᓇᓗᓂ ᑎᒍᒥᐊᒐᕐᓄᑦ ᑲᑉᐳᔾᔭᖅᑐᓄᑦ ᐊᑐᐊᒐᕐᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᖅᑲᓇᐃᔭᖅᑎᖏᓐᓄᑦ, ᑳᓐᑐᕌᒃᑕᐅᓯᒪᔪᓄᑦ ᐊᒻᒪᓗ ᐃᓕᓐᓂᐊᖅᑎᓄᑦ ᐱᓕᕆᐊᖃᖃᑦᑕᖅᑐᓄᑦ 

ᐱᑐᒃᓯᒪᔭᕆᐊᖃᖅᐸᒃᑐᓄᑦ ᖃᕋᓴᐅᔭᒃᑯᑦ ᐃᓅᓕᓴᖅᑕᐅᔾᔪᑎᑦ ᑎᑎᖅᑲᖁᑎᖏᓐᓄᑦ ᐊᒻᒪᓗ ᐊᑐᖃᑦᑕᖅᑐᓄᑦ 

ᑎᒍᒥᐊᒐᓂᒃ ᑲᑉᐳᔾᔭᖅᑐᓂᒃ ᓇᒡᓴᖅᑕᐅᕙᒃᑐᓄᑦ ᕿᑭᖅᑕᓂ ᐋᓐᓂᐊᕕᖓᓐᓄᑦ ᐊᒻᒪᓗ ᐊᑐᖃᑦᑕᖅᑐᓄᑦ 

ᓄᐊᑦᑎᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ ᐃᓅᓕᓴᖅᑕᐅᔾᔪᑎᑦ ᑎᑎᖅᑲᖁᑎᖏᓐᓂᒃ.  2013-ᖑᑎᓪᓗᒍ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᒪᓕᒐᖏᑦ ᐊᒃᓱᐊᓗᒃ ᐊᐅᓚᑦᑎᑦᑎᔾᔪᑎᑦᑎᐊᕙᐃᑦ ᑕᒪᒃᑯᓄᖓ 

ᑎᒍᒥᐊᒐᕐᓄᑦ ᐅᐊᔭᒨᖅᑐᓄᑦ [ᒪᒃᐱᒐᖅ 290] 

ᐃᓅᖃᑎᒌᑦ ᑐᓴᐅᒪᖃᑦᑕᐅᑎᖏᓐᓄᑦ ᐊᑐᐊᒐᑦ 

ᕿᑭᖅᑕᓂ ᐋᓐᓂᐊᕐᕕᒃ ᐃᓅᖃᑎᒌᑦ ᑐᓴᐅᒪᖃᑦᑕᐅᑎᖏᓐᓄᑦ ᐊᑐᐊᒐᖃᓐᖏᑦᑐᖅ ᑭᓯᐊᓂ ᑕᐃᒪᓐᓇ ᐊᑐᐊᒐᕐᓂᒃ 

ᐋᖅᑭᒃᓯᓯᒪᔪᖃᖅᑐᖅ ᐊᐅᓚᑦᓯᔩᑦ, ᒐᕙᒪᐅᖃᑎᒌᓕᕆᔩᓪᓗ ᐱᓕᕆᕕᐊᓂ.  ᑖᒃᑯᐊ ᐊᑐᐊᒐᐃᑦ ᐃᓕᑕᖅᓯᓯᒪᔪᑦ 

ᐅᖃᐅᓯᐅᒋᐊᖃᕐᓂᖏᓐᓂᒃ ᑖᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂ ᒪᓕᒋᐊᓖᑦ ᐃᓱᒪᒃᓴᖅᓯᐅᕈᑎᖃᕐᓗᓂ ᖃᓄᐃᑦᑐᓂ 

ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᓯᔪᖃᕈᓐᓇᕐᒪᖔᑦ ᐃᓅᖃᑎᒌᑦ ᑐᓴᐅᒪᔾᔪᑎᖏᓐᓄᑦ.  ᐊᑐᓕᖅᑎᑕᐅᓂᖓ ᑖᑦᓱᒪ 

ᐊᑐᐊᒐᐅᑉ ᖁᒡᕙᕆᐊᖅᑎᑕᐅᒐᔭᕐᓗᓂ ᓴᖅᑭᓯᒫᓂᒃᑐᓄᑦ ᕿᑭᖅᑕᓂ ᐋᓐᓂᐊᕐᕕᖕᒥ ᑲᓐᖑᓇᖅᑐᓕᕆᔨᒧᑦ ᑖᓐᓇ 

ᐋᖅᑭᒃᓯᓯᒪᔪᓐᓇᕋᔭᖅᑐᖅ ᑕᒪᒃᑯᐊ ᓇᓪᓕᐊᑐᐃᓐᓇᑦ ᐃᓅᖃᑎᒌᓄᑦ ᑐᓴᐅᒪᔾᔪᑎᓄᑦ ᑕᑯᓴᐅᑎᑦᑎᕖᑦ 

ᒪᓕᑦᓯᐊᖅᓯᒪᓗᑎᒃ ᑖᒃᑯᓂᖓ ᐱᖁᔭᕐᔪᐊᓂᒃ.  ᒪᒃᐱᒐᖅ 6-ᒥ ᐊᖅᑯᑎᒃᓴᓂᒃ ᑎᑎᕋᖅᓯᒪᔪᖃᖅᑐᑦ ᑕᒡᕗᖓᑐᐊᖅ 

ᑐᕌᖓᔪᓂᒃ ᐊᑐᕈᓐᓴᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᒻᒥᔭᐅᔾᔪᑎᖏᑦ ᐃᖕᒥᒨᖓᔪᑦ.  ᑕᒪᓐᓇ ᑎᑎᕋᖅᓯᒪᓂᖓ 

ᐊᖏᔪᑲᓪᓚᐅᔪᖅ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᑖᒃᑯᓂᖓ ᐱᖁᔭᕐᔪᐊᓂ ᐊᒻᒪ ᐊᑦᑕᕐᓇᕈᓐᓇᖅᑐ ᒥᑭᓂᖅᐹᖑᖁᓪᓗᒋᑦ.  

ᓯᓚᑖᓃᑦᑐᓂᒃ ᐋᖅᑭᒃᓯᒪᖃᑎᖃᕐᓂᖅ 

ᕿᒥᕐᕈᓚᐅᕋᒃᑭᑦ ᒫᓐᓇᐅᔪᖅ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓗᐊᓴᐃᓂᕐᒧᑦ ᐱᔨᑦᓯᕋᐅᑏᑦ ᐋᖅᑭᒃᓯᒪᔾᔪᑎᖏᑦ 

ᑖᒃᑯᓅᓐᖓ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ (OHSNI) 

ᐅᓪᓗᓕᖅᓯᒪᔪᖅ ᐊᐃᐳᕈ 2011.  ᑕᒪᓐᓇ ᓴᖅᑭᑎᑦᓯᔪᖅ ᐋᖅᑭᐅᒪᔾᔪᑎᓂᒃ ᑕᒪᒃᑯᐊ ᓇᓪᓕᐊᒃ ᖃᐅᔨᒪᔨᑕᐃᑦ 

ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓗᐊᖅᓴᐃᓂᕐᒧᑦ ᐱᔨᑦᓯᖅᑏᑦ ᐱᑕᖃᖅᑎᑕᐅᔪᓐᓇᕐᓂᖏᓐᓂᒃ ᐋᑐᕚᒥ ᐋᓐᓂᐊᕐᕕᐅᔪᓄᑦ 

ᐃᓄᖕᓄᑦ ᓄᓇᖃᖅᑐᓄᑦ ᓄᓇᕗᒥ.  14 ᑕᐃᒪᐃᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐅᖃᐅᓯᐅᓯᒪᔪᑦ ᑕᒡᕙᓂ 

ᑎᑎᕋᖅᓯᒪᔪᓂ.  ᑖᓐᓇ ᐊᖏᖃᑎᒌᒍᑦ ᐱᑕᖃᖅᑎᑦᓯᔪᖅ ᓄᒃᑎᖅᑕᐅᔪᓐᓇᕐᓂᖏᓐᓂᒃ ᐋᓐᓂᐊᕆᔭᓄᑦ ᑎᑎᖅᑲᖁᑏᑦ 

ᐊᒻᒪ ᐋᓐᓂᐊᖅᑐᑦ ᐱᐊᓂᒃᑕᐅᓯᒪᔾᔪᑎᖏᓐᓄᑦ ᐊᓂᔾᔪᑎᕕᓂᖏᓐᓄᑦ ᐅᓂᒃᑳᑦ ᑖᒃᓇᓂ ᓄᓇᕗᑦ ᒐᕙᒪᖏᓐᓄᑦ ᐊᒻᒪ 

ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ   ᐊᒻᒪ ᓄᓇᕗᒥ ᐱᓕᕆᕕᐊᑦ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ.  ᑕᒪᓐᓇ ᐃᓚᖃᖅᑐᖅ ᐊᖏᖃᑎᒌᒍᑎᓂᒃ ᑖᒃᑯᐊ ᐱᓕᕆᕕᐊᑕ 

ᐋᓐᓂᐊᖃᕐᓇᖏᑦᑐᓕᕆᔩᑦ “ᐋᖅᑭᒃᓯᓯᒪᓂᐊᖅᐳᑦ ᑕᒪᒃᑯᓕᒫᖅ ᐋᓐᓂᐊᕆᔭᓄᑦ ᑎᑎᕋᖅᓯᒪᔪᖁᑎᓕᒫ, 

ᐃᓗᐊᖅᓴᐃᔾᔪᑎᕕᓂᓕᒫᑦ ᑎᑎᖅᑲᖏᑦ ᑕᒻᒪᖅᓯᒪᓐᖏᓪᓗᑎᒃ ᐊᒻᒪ ᑭᖑᕙᓗᐊᖃᑦᑕᖏᓪᓗᑎᒃ ᐊᑐᖅᑕᐅᔪᓐᓇᕐᓂᖏᑦ 

ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒋᔭᐅᔪᑦ 

ᓵᑕᒃᓴᐅᓂᐊᓐᖏᓚᑦ ᓴᖅᑭᑎᑕᐅᓂᖏᓐᓄᑦ ᐃᖕᒥᒨᖓᔪᑦ ᑎᑎᖅᑲᖁᑏᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ, ᑖᒃᑯᐊ ᐃᓱᒪᖅᓲᑕᐅᓪᓗᑎᒃ ᑖᒃᑯᓇᓂ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᓯᖅᑏᑦ ᐊᑕᖃᑎᒌᒃᑐᑦ ᐱᑕᖃᕆᐊᖃᓚᐅᕐᒪᑦ ᐅᕝᕙᓘᓐᓃᑦ ᓈᒪᓚᐅᕐᒪᑦ ᒪᓕᒃᑐᒍ ᓴᖅᑭᓯᒪᔪᖅ.” (ᒪᒃᐱᒐᖅ 9) 

ᑎᑎᕋᖅᓯᒪᔪᖃᖅᑐᖅ ᐃᖕᒥᒃᑰᖅᑐᒥᒃ ᑕᐃᔭᐅᔪᖅ ᑲᓐᖑᓇᖅᑑᒋᐊᓖᑦ ᑐᑭᓯᒋᐊᕈᑎᒃᓴᑦ.  ᐱᑕᖃᖅᑎᑦᓯᔪᖅ ᒪᑯᓂᖓ: 

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᕕᓂᐊ, 

ᐋᓐᓂᐊᖃᕐᓇᓐᖏᑦᑐᓕᕆᔨᐅᓕᖅᑐᑦ ᐊᒻᒪ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ ᐊᖏᖅᓯᒪᔪᑦ ᑖᒃᑯᐊ ᓇᓪᓕᐊᒃ 

ᐊᖏᖃᑎᒌᖃᑕᐅᓯᒪᔪᑦ ᓇᓗᓇᐃᖅᓯᔪᓐᓇᖅᑐᑦ ᑐᑭᓯᒋᐊᕈᑎᒃᓴᑦ ᓴᖅᑭᑎᑕᐅᔪᑦ ᑕᒡᕙᓐᖓᑦ 

ᐊᖏᖃᑎᒌᒍᑎᑎᒍᑦ ᑲᓐᖑᓇᖅᑑᒋᐊᖃᕐᓂᖏᓐᓂᒃ ᐊᒻᒪ ᖃᐅᔨᑎᑕᐅᒃᐸᑕ ᐊᖏᖃᑎᒌᒃᓯᒪᔪᑦ 

ᐊᓯᐊᓄᑦ ᑕᐃᒪᓐᓇ ᑐᑭᓯᒋᐊᕈᑎᒃᓴᑦ ᑲᓐᖑᓇᖅᑑᑎᑕᐅᒋᐊᓖᑦ ᖃᐅᔨᒃᑲᖅᑕᐅᔪᓄᑦ.  ᑕᒪᓐᓇ 

ᓇᓗᓇᐃᖅᓯᒪᖅᓯᐊᒃᑲᓐᓂᖁᓪᓗᒍ: 

 

(a) ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ 

ᐋᖅᑭᒃᓯᓯᒪᓂᐊᖅᐳᑦ ᑕᒪᒃᑯᐊ ᑲᓐᖑᓇᖅᑑᑎᑕᐅᔪᑦ ᑐᑭᓯᒋᐊᕈᑎᒃᓴᑦ ᐱᕙᐅᔪᑦ  ᐅᕝᕙᓘᓐᓃᑦ 

ᐃᓱᒫᓘᑕᐅᔪᑦ ᓄᓇᕗᑦ ᒐᕙᒪᖏᓐᓂ ᐊᒻᒪ ᐱᓕᕆᕕᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᓐᖑᓇᖅᑑᑎᑕᐅᓂᐊᖅᐳᑦ ᐊᒻᒪ ᐊᑐᖅᑕᐅᓗᑎᒃ ᑭᓯᐊᓂ 65ᐱᔾᔪᑎᖓᓄᑦ 

ᐊᑐᖅᑕᐅᒋᐊᖃᖅᑐᒧᑦ ᐊᑐᖅᑎᑦᓯᓂᐊᕐᓗᓂ ᐱᔨᑦᓯᐅᑎᓂᒃ ᐊᒻᒪ ᐃᓘᓐᓇᑎᒃ ᓄᓇᕗᑦ 

ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ 

ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑏᑦ, ᑭᒡᒐᖅᑐᐃᔪᑦ ᐅᕝᕙᓘᓐᓃᑦ ᑳᓐᑐᕌᑉ ᐊᑖᒍᑦ 

ᑳᓐᑐᕌᒃᑎᐅᔪᑦ ᐱᓕᕆᖃᑦᑕᖅᑐᑦ ᐅᕝᕙᓘᓐᓃᑦ ᐃᑲᔪᖃᑦᑕᖅᑐᑦ ᐱᔨᑦᓯᕋᐅᑎᒥᑎᒍᑦ ᑖᒃᑯᓂᖓ 

ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᓄᑦ 

ᐱᓕᕆᐊᒃᓴᕆᑎᑕᐅᔪᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ, ᓇᓕᒧᑲᓴᖏᓐᓂᓪᓘᓐᓃᑦ ᐅᖃᐅᓯᐅᔪᑦ 

ᑕᒡᕙᓂ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ 

ᐊᑕᖃᑎᒌᒃᑐᓄᑦ.  

ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᑕᖃᑎᒌᒃᑐᑦ ᐃᓚᐅᓂᐊᓐᖏᓚᑦ 

ᓇᓪᓕᐊᓐᓂᑐᐃᓐᓇᖅ ᑐᓴᐅᒪᖃᑦᑕᐅᑎᓂ ᐅᕝᕙᓘᓐᓃᑦ ᐅᖃᐅᓯᒃᓴᖃᕐᓗᓂᑎᒃ ᐱᔾᔪᑎᒋᓗᒋᑦ ᐱᔨᑦᓯᕋᐅᑏᑦ 

ᐅᕝᕙᓘᓐᓃᑦ ᑐᕌᖓᔪᑦ ᑐᑭᓯᒋᐊᕈᑎᒃᓴᑦ, ᑭᓯᐊᓂ ᑐᖔᒍᑦ ᐊᖏᖅᑕᐅᖅᑳᖅᓯᒪᓗᑎᒃ ᑎᑎᕋᖅᓯᒪᔪᑎᒍᑦ ᒥᓂᔅᑕᒧᑦ, ᐊᒻᒪ 

ᒪᓕᒡᓗᒋᑦ ᒪᓕᒋᐊᓖᑦ ᑖᒃᑯᓇᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ, ᑖᒃᑯᐊ ᑮᓇᐅᔭᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᐱᖁᔭᑦ ᐊᒻᒪ 

ᐃᓘᓐᓇᑎᒃ ᐊᓯᖏᑦ ᐊᑐᖅᑐᑦ ᓄᓇᕗᑦ ᒐᕙᒪᖏᑦᑕ ᒪᓕᒐᖏᑦ ᐊᒻᒪ ᐊᑐᐊᒐᖏᑦ. 

 

ᖃᐅᔨᒍᓐᓇᖅᓯᒪᓐᖏᑦᑐᒍᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᑦ ᓇᓗᓇᐃᖅᓯᓯᒪᖕᒪᖔᑦ ᐊᒻᒪ 

ᑎᒃᑯᐊᖅᓯᓯᒪᖕᒪᖔᑦ ᑕᒪᒃᑯᐊ ᐃᓘᓐᓇᑎᒃ ᐃᖕᒥᒨᖓᔪᑦ ᑎᑎᖅᑲᖁᑏᑦ ᐸᐸᑕᖏᑦ ᐅᕝᕙᓘᓐᓃᑦ ᐊᐅᓚᑕᖏᑦ ᐊᒻᒪ 

ᐊᒥᖅᑳᖃᕈᑎᒋᔭᖏᑦ ᓯᓚᑖᓂ ᑳᓐᑐᕌᒃᓯᒪᔪᓄᑦ “ᑲᓐᖑᓇᖅᑑᑎᑕᐅᒋᐊᓖᑦ ᑐᑭᓯᒋᐊᕈᑎᒃᓴᑦ”.  ᐱᑕᖃᕆᐊᖃᕋᔭᖅᑐᑦ 

ᑕᒪᒃᑯᐊ ᐃᖕᒥᒨᖓᔪᑦ ᑎᑎᖅᑲᖁᑏᑦ ᓄᓇᕗᒥᐅᓄᑦ, ᐱᕙᐅᔪᓐᓇᖅᓯᒃᐸᑕ ᑖᒃᑯᓄᖓ ᒪᓂᒪᓕᑐᐊᖅᐸᑕ 

ᐊᖏᑎᒌᖃᑕᐅᓯᒪᔪᓄᑦ, ᓴᐳᔾᔭᐅᓯᒪᐃᓐᓇᕋᔭᖅᑐᑦ. 

 

ᕿᒥᕐᕈᓚᐅᕐᒥᔪᒍᑦ ᑎᑎᕋᖅᓯᒪᔪᓂᒃ ᐊᖏᖃᑎᒌᒍᑎᖏᓐᓂᒃ ᓄᓇᕗᑦ ᒐᕙᒪᖏᑦᑕ ᐊᒻᒪ ᑖᒃᑯᐊ ᐋᑐᕚᒥ ᐋᓐᓂᐊᕐᕖᑦ 

ᑕᒪᒃᑯᐊ ᐋᓐᓂᐊᕐᕖᑦ ᐱᑕᖃᖅᑎᑦᓯᔨᐅᔪᑦ ᐃᓗᐊᖅᓴᐅᑎᖃᖅᑎᑦᓯᓂᕐᒧᑦ ᖃᐅᔨᒪᔨᑕᐃᑦ ᐊᒻᒪ ᐱᔨᑦᓯᖅᑏᑦ 

ᐅᓪᓗᓕᖅᓯᒪᔪᑦ ᐊᐃᐳᕈ 2016.  

 

ᑎᑎᕋᖅᓯᒪᓂᐊ 11.4 ᐱᑕᖃᖅᑎᑦᓯᔪᖅ ᐃᒪᓐᓇ: 

 

     11.4 ᓇᓪᓕᐊᑐᐃᓐᓇᖅ ᑐᑭᓯᒋᐊᕈᑎᒃᓴᖅ ᐱᔭᐅᔪᖅ ᑕᒡᕙᓐᖓᑦ ᐅᕝᕙᓘᓐᓃᑦ ᐃᓱᒫᓗᒡᕕᐅᔪᒥᒃ 

ᓇᓪᓕᐊᓐᓂᑐᐃᓐᓇᖅ ᐱᓕᕆᕕᖓᓐᓂ ᓄᓇᕗᑦ ᒐᕙᒪᖏᑦᑕ, ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 

ᐱᓕᕆᓗᑎᒃ ᐱᔨᑦᓯᕈᑎᒥᓂᒃ, ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᐊᓯᖏᓐᓂᒃ ᑳᓐᑐᕌᓂ, 

ᑲᓐᖑᓇᖅᑑᑎᑕᐅᓂᐊᖅᐳᑦ.  ᑖᓐᓇ ᖃᐅᔨᒪᔨᑕᐅᔪᖅ ᑕᐃᒪᓐᓇ ᐋᖅᑭᒃᓯᓗᓂ ᐱᑕᖃᕆᐊᖃᖅᑐᓂᒃ 

ᑕᒪᒃᑯᐊ ᓇᓪᓕᐊᑐᐃᓐᓇᖅ ᑐᑭᓯᒋᐊᕈᑎᒃᓴᑦ ᓴᖅᑭᑎᑕᐅᖁᓇᒋᑦ ᓇᓪᓕᐊᓐᓄᑐᐃᓐᓇᖅ ᐃᓄᖕᒧᑦ, 

ᐊᒻᒪ ᐋᖅᑭᐅᒪᑎᓪᓗᒍ ᑕᒪᓐᓇ ᑲᓐᖑᓇᖅᑑᑎᑦᓯᓂᖅ ᐊᒻᒪ ᐃᓵᖅᓴᖅᑕᐅᑦᑕᐃᓕᔾᔪᑎᖃᕐᓗᒋᑦ 

ᑎᑎᕋᖅᓯᒪᔪᓕᒫᑦ ᐊᒻᒪ ᑐᑭᓯᒋᐊᕈᑎᒃᓴᑦ ᐱᖁᑎᒋᔭᖏᑦ ᓄᓇᕗᑦ ᒐᕙᒪᖏᑦᑕ ᐊᒻᒪ ᑎᒍᒥᐊᖅᑕᐅᔪᑦ 

ᐅᕝᕙᓘᓐᓃᑦ ᐊᐅᓚᑕᐅᔪᑦ ᖃᐅᔨᒪᔨᑕᐅᔪᓄᑦ.  ᑕᒪᓐᓇ ᑎᑎᕋᖅᓯᒪᔪᖅ ᑲᔪᓯᓯᒪᓂᐊᖅᑐᖅ 

ᐅᕝᕙᓘᓐᓃᑦ ᐃᓱᓕᒃᑲᓗᐊᖅᑎᓪᓗᒍ ᐃᓱᓕᕝᕕᖓ ᐊᖏᖃᑎᒌᒍᑎᐅᑉ. 

 

ᐃᓕᑕᖅᓯᖏᓐᓂᑦ ᐊᑦᑕᕐᓇᕐᓂᖏᓐᓂᒃ ᐃᖕᒥᒨᖓᔪᑦ ᐋᓐᓂᐊᕆᔭᓄᑦ ᑐᑭᓯᒋᐊᕈᑎᒃᓴᑦ ᐊᒻᒪ ᒪᓕᒐᑎᒍᑦ 

ᐱᓕᕆᐊᒃᓴᓂᒃᑎᑕᐅᓯᒪᔪᑦ ᓴᐳᔾᔨᓯᒪᖁᔭᐅᓪᓗᑎᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᐊᑭᕋᖅᑐᖅᐳᖅ.  

ᐱᓕᕆᐊᕆᓂᐊᕐᓗᒋᑦ ᓇᓪᓕᐊᑐᐃᓐᓇᖅ ᐊᒻᒪ ᑐᑭᓯᒋᐊᕈᑎᒃᓴᓕᒫᑦ ᓇᓪᓕᐊᓐᓄᑐᐃᓐᓇᖅ ᐱᓕᕆᕕᐊᓄᑦ ᓄᓇᕗᑦ 

ᒐᕙᒪᖏᑦᑕ ᐅᕝᕙᓘᓐᓃᑦ ᑐᑭᓯᒋᐊᕈᑎᒃᓴᑦ ᐱᔭᐅᔪᑦ ᐱᕕᐅᔪᒥᒃ ᑕᐃᒫᑦᓴᐃᓐᓇᖅ ᑖᒃᑯᑎᑐᑦ ᐃᖕᒥᒨᖓᔪᓂᒃ 

ᑐᑭᓯᒋᐊᕈᒃᓴᑦᓂᒃ ᓄᖑᑎᑦᓯᒐᔭᖅᑐᒃᓴᐅᔪᑦ ᐃᒃᐱᒋᔭᐅᓂᖏᓐᓂᒃ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᐅᒋᐊᓖᑦ.  ᑕᐃᒪᐃᒻᒪᑦ, ᑲᓐᖑᓇᖅᑑᑎᑦᓯᓂᕐᒧᑦ ᑎᑎᕋᖅᓯᒪᔪᑦ ᖁᓛᓃᑦᑐᑦ ᓈᒻᒪᖏᓚᑦ. 

ᐊᑐᓕᖁᔭᐅᔪᑦ: 

 

ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᑕᒪᒃᑯᓂᖓ ᓇᓪᓕᐊᓐᓂᑐᐃᓐᓇᖅ ᑳᓐᑐᕌᒃᑎᐅᕙᒃᑐᓂᒃ ᐃᓚᐅᔪᓂᒃ 

ᐃᖕᒥᒨᖓᔪᓂᒃ ᐋᓐᓂᐊᓄᑦ ᑐᑭᓯᒋᐊᕈᑎᒃᓴᓂᒃ ᐊᓐᓂᐊᖅᐸᒃᑐᓄᑦ ᑕᐃᑲᓂ ᕿᑭᖅᑕᓂ ᐋᓐᓂᐊᕐᕕᖕᒥ 

ᐱᓗᐊᖅᑐᒥᒃ ᑭᓇᐅᓂᖏᑦ ᑭᓱᐃᓪᓗ ᐊᔪᖅᑕᐅᓂᖏᑦ ᑖᑦᓱᒪ ᐃᖕᒥᒨᖓᔪᓂᒃ ᑎᑎᖅᑲᖁᑎᖏᓐᓂᒃ.  ᐃᓘᓐᓇᑎᒃ 

ᑳᓐᑐᕌᒃᑎᐅᔪᑦ ᐃᓚᐅᓕᐅᔾᔨᔪᒃᓴᐅᕗᑦ ᐊᑐᖅᑕᐅᒋᐊᓕᖕᓂᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᑐᖅᑕᐅᖁᔭᐅᓯᒪᔪᑦ 

ᒐᕙᒪᒃᑯᑦ ᑎᒥᖁᑎᖏᓐᓄᑦ ᑖᒃᑯᓄᖓ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ. 

ᓴᖅᑭᑎᑦᓯᓂᖅ ᐃᓄᐃᑦ ᐊᑐᓂ ᐃᒻᒥᒨᖓᔪᑦ ᑐᓴᐅᒪᔾᔪᑎᖏᑦ ᓯᓚᑖᓃᑦᑐᓄᑦ ᐊᖏᖃᑎᒌᖃᑕᐅᓯᒪᔪᓄᑦ 

ᑭᒡᓕᓯᓂᐊᖅᑕᑦᑎᓐ ᑐᓴᖃᑦᑕᓚᐅᖅᑐᒍᑦ ᐃᓱᒫᓘᑕᐅᓂᖏᓐᓂᒃ ᐱᓪᓗᒍ ᖃᓄᖅ ᐊᒻᒪ ᖃᖓ ᐋᓐᓂᐊᖅᑐᑦ 

ᑎᑎᖅᑲᖁᑎᖃᕐᕕᖏᑦ ᓴᖅᑭᑎᑕᐅᔪᓐᓇᕐᓂᖏᓐᓂᒃ ᐊᖏᕈᑕᐅᓯᒪᑎᓐᓇᒋᑦ ᓯᓚᑖᓃᑦᑐᓄᑦ.  ᑕᒪᓐᓇ 

ᑐᒃᓯᕋᖅᑕᐅᑐᐃᓐᓇᕆᐊᓖᑦ ᐸᓖᓯᒃᑯᓐᓄᑦ, ᓇᓪᓕᐅᒃᑯᒫᓕᕆᔨᓄᑦ ᑲᒻᐸᓂᐅᔪᓄᑦ ᐅᕝᕙᓘᓐᓃᑦ ᐊᓪᓚᒡᕕᐊᑦ 

ᒪᓕᒐᓕᐅᕐᕕᐅᑉ (ᓴᓂᐊᓂᒃ ᑖᑦᓱᒪ ᑐᑭᓯᒋᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᑲᒥᓯᓇ).  ᐱᖁᔭᕐᔪᐊᑦ 

ᐊᔪᓐᖏᑎᑦᓯᔪᑦ ᓴᖅᑭᑎᑦᓯᔪᓐᓇᕐᓂᕐᒥᑦ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓯᓚᑖᓂ ᐊᖏᖃᑎᒋᔭᐅᓯᒪᔪᓄᑦ 

ᑎᑎᕋᖅᓯᒪᔪᑎᒍᑦ ᐊᖏᖅᓯᒪᑐᐊᖅᐸᑦ ᐋᓐᓂᐊᔪᖅ.  ᐊᖏᕈᑎᑕᖃᓐᖏᑉᐸ, ᐃᒪᓐᓇᐃᖁᔨᕗᒍᑦ 

ᖃᐅᔨᒋᐊᕈᑕᐅᔪᓐᓇᖅᑐᓂᒃ: 

 

-   ᑖᒃᑯᐊ ᓯᓚᑖᓃᑦᑐᑦ ᐃᓚᐅᔪᑦ ᐱᑕᖃᖅᑎᑦᓯᓗᑎᒃ ᐱᔪᓐᓇᐅᑎᓂᒃ ᑎᑎᕋᖅᓯᒪᔪᓂᒃ ᐃᓚᖓᓐᓂ  

ᑖᒃᑯᓇᓐᖓᑦ 22 ᐅᐃᒍᐃᑦ ᑎᑎᕋᖅᓯᒪᓂᐊᓂ 48 ᑖᒃᑯᐊ ᐱᖁᔭᕐᔪᐊᑦ ᐱᔪᓐᓇᖅᑎᑦᓯᑐᐃᓐᓇᕆᐊᓖᑦ 

ᓴᖅᑭᑎᑦᓯᔪᓐᓇᕐᓂᕐᒥᑦ? 

- ᐱᔪᓐᓇᐅᑎᑕᖃᖅᐸ ᓇᓪᓕᐊᓂᒃ ᑖᒃᑯᓇᓂ 22- ᐅᐃᒍᓂ ᑎᑎᕋᖅᓯᒪᓂᐊᑕ 48 ᐱᖁᔭᕐᔪᐊᓂ? 

- ᑐᒃᓯᕋᐅᑎᑕᖃᖅᐸ ᓴᖅᑭᑎᑦᓯᖁᔨᔪᓂᒃ ᑎᑎᕋᖅᓯᒪᑦᓯᐊᖅᐸᑦ ᑖᒃᑯᐊ ᕿᑭᑦᑕᓂ ᐋᓐᓂᐊᕐᕕᒃ  

ᑎᑎᕋᖅᓯᒪᔪᖁᑎᖃᕐᓂᐊᕐᒪᑦ ᑐᒃᓯᕋᐅᑎᓂᒃ. 

 

- ᐱᔾᔪᑕᐅᔪᖅ ᓴᖅᑭᑎᒃᓯᒍᒪᓂᕐᒧᑦ ᓇᓗᓇᐃᖅᓯᒪᑦᓯᐊᖅᐸ? 

- ᖃᓄᐃᓕᐅᕆᐊᕈᑎᒃᓴᖃᖅᐸ ᑕᒪᒃᑯᐊ ᒥᑭᓂᖅᐹᖑᔪᓐᓇᖁᓪᓗᒋᑦ ᐃᖕᒥᒨᖓᔪᑦ ᑐᑭᓯᒋᐊᕈᒃᓴᑦ  

ᐱᔾᔪᑎᒋᔭᐅᔪᒧᑦ ᓴᖅᑭᑎᑕᐅᒋᐊᓖᑦ? 

- ᑖᓐᓈ ᕿᑭᖅᑕᓂ ᐋᓐᓂᐊᕐᕕᒃ ᐱᓯᒪᕙ ᑎᑎᕋᖅᓯᒪᔪᓂᒃ ᓴᖅᑭᑎᑦᓯᓂᕐᒧᑦ ᐊᒻᒪ ᓈᒻᒪᒃᑐᓂᒃ 

ᑎᑎᕋᖅᓯᒪᕕᐅᒋᐊᖃᖅᑐᓂᒃ? 

ᐱᔾᔪᑎᒋᓪᓗᒍ ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᐸᓖᓯᒃᑯᓐᓄᑦ, ᐊᒥᓱᓄᑦ ᐋᓐᓂᐊᕐᕕᖕᓄᑦ ᑲᓇᑕᒥ, 

ᖃᐅᔨᒪᔪᑦ ᐊᑑᑎᖃᕐᓂᖓᓂᒃ ᐋᖅᑭᐅᒪᖃᑎᖃᕐᓗᓂ ᐊᖏᕈᑎᓂᒃ ᐱᖃᑎᒋᓗᒋᑦ ᓄᓇᓕᖕᓂ ᐸᓖᓯᒃᑯᑦ 

ᒥᓂᖅᐹᖑᔪᓐᓇᖁᓪᓗᒋᑦ ᐊᑲᐅᓐᖏᓕᐅᕈᑕᐅᔪᓐᓇᖅᑐᑦ ᓇᓗᓈᕿᓂᕐᒧᑦ ᐸᓖᓯᒃᑯᑦ ᑐᒃᓯᕋᖅᑎᓪᓗᒋᑦ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᐋᓐᓂᐊᕐᕕᖕᒦᑦᑐᓄᑦ ᑖᒃᑯᓇᓂ.  ᑕᒪᐃᓐᓇ, ᐅᔾᔨᕆᔭᕗᑦ ᑎᑎᖃᖅ ᐅᓪᓗᓕᖅᓯᒪᔪᖅ ᒫᔾᔨ 17, 

2014 ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᑦ ᒪᓕᒐᕐᓂᒃ ᒪᓕᒃᑎᑦᓯᔾᔪᑎᓂᒃ ᐊᒻᒪ ᓱᓕᔪᓂᒃ ᑐᑭᓯᒍᑎᒃᓴᓂᒃ:  ᑖᒃᑯᐊ ᐸᓖᓯᒃᑯᑦ ᐅᖄᓚᕕᐅᒑᖓᒥᒃ 

ᐋᖅᑭᒃᓱᑦᑕᕕᓂᐅᔪᒃᓴᐅᕗᑦ ᐃᑲᔫᑎᖁᓪᓗᒋᑦ ᑕᒪᒃᑮᖕᓄᑦ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ ᕿᑭᖅᑕᓂ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ ᓴᖅᑭᑎᑦᓯᒋᐊᖃᓕᕌᖓᑕ ᐃᖕᒥᒨᖓᔪᓂᒃ ᐋᓐᓂᐊᕆᔭᐅᔪᑦ ᑎᑎᖅᑲᖁᑎᖏᓐᓂᒃ. 

 

ᐊᑐᓕᖁᔭᐅᔪᖅ: 

ᑖᓐᓇ ᕿᑭᖅᑕᓂ ᐋᓐᓂᐊᕐᕕᒃ ᐃᓱᒪᒃᓴᖅᓯᐅᕈᑎᖃᕐᓗᓂ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᐊᖏᕈᑕᐅᓯᒪᓐᖏᑦᑐᓄ 

ᓴᖅᑭᑎᑕᐅᒋᐊᖃᖅᑐᓄᑦ ᐃᖕᒥᒨᖓᔪᑦ ᑎᑎᖅᑲᖁᑏᑦ ᓯᓚᑖᓃᑦᑐᓄᑦ ᐃᓚᐅᔪᓄᑦ: 

 

- ᑖᒃᑯᐊ ᓯᓚᑖᓂ ᐃᓚᐅᔪᑦ ᐱᑕᖃᖅᑎᑕᐅᒐᓗᐊᖅᐸᑦ ᐱᔪᓐᓇᐅᑎᓂᒃ 

ᑎᑎᕋᖅᓯᒪᔪᓂᒃ ᐃᓚᖓᓐᓂᒃ ᑖᒃᑯᐊ 22 ᐅᐃᒍᖏᑦ ᑎᑎᕋᖅᓯᒪᓂᐊᑕ 48 

ᐱᖁᔭᕐᔪᐊᓂ ᓴᖅᑭᑎᑦᓯᒍᑕᐅᔪᓐᓇᑐᐃᓐᓇᕆᐊᓖᑦ? 

 

- ᐱᑕᖃᖅᑎᑕᐅᒐᓗᐊᖅᐸᑦ ᐱᔪᓐᓇᐅᑎᓂᒃ ᐃᓚᖓᓐᓂᒃ ᑖᒃᑯᐊ 22 ᐅᐃᒍᖏᑦ ᑎᑎᕋᖅᓯᒪᓂᐊᑕ 

48 ᐱᖁᔭᕐᔪᐊᓂ? 

- ᑖᒃᑯᐊ ᑐᒃᓯᕋᐅᑕᐅᔪᑦ ᓴᖅᑭᑎᑦᓯᒍᒪᓂᕐᒧᑦ ᑎᑎᕋᖅᑕᐅᓯᒪᑦᓯᐊᕋᓗᐊᖅᐸᑦ ᑖᒃᑯᐊ ᕿᑭᖅᑕᓂ 

ᐋᓐᓂᐊᕐᕕᒃ ᑎᑎᕋᖅᓯᒪᔪᖁᑎᖃᖁᓪᓗᒍ ᑐᒃᓯᕋᐅᑕᐅᓯᒪᔪᓂᒃ? 

 

- ᐱᔾᔪᑎᖔ ᓴᖅᑭᑎᑦᓯᒍᒪᓂᐅ ᓇᓗᓇᐃᖅᓯᒪᑦᓯᐊᕋᓗᐊᖅᐸ? 

 - ᖃᓄᐃᓕᐅᕈᑎᖃᖅᓯᒪᕚ ᑕᒪᒃᑯᐊ ᒥᑭᓂᖅᐹᖑᔪᓐᓇᖁᓪᓗᒋᑦ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ   

  ᐱᔾᔪᑎᒋᔭᖏᑦ ᓴᖅᑭᑎᑕᐅᒋᐊᓖᑦ? 

- ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᑎᒍᒥᐊᕋᓗᐊᖅᐸ ᑎᑎᕋᖅᓯᒪᔪᓂᒃ ᓴᖅᑭᑎᑕᐅᔾᔪᑎᓂᒃ ᐊᒻᒪ 

 ᓈᒻᒪᒃᑐᓂᒃ ᑎᑎᕋᖅᑕᐅᓯᒪᔾᔪᑎᖃᖅᐸᑦ? 

ᐃᓘᓐᓇᑎᒃ ᐃᖅᑲᓴᐃᔭᖅᑏᑦ ᐃᖅᑲᓇᐃᔮᓖᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑕᐅᔪᓂᒃ, ᑖᒃᑯᐊ 

ᐋᓐᓂᐊᕐᕕᓕᐊᕐᕖᑦ ᐅᕝᕙᓘᓐᓃᑦ ᐱᓚᒃᑐᖅᑕᐅᕖᑦ ᐊᒻᒪ ᑐᐊᕕᕐᓇᖅᑐᓕᕆᕝᕖᑦ ᖃᐅᔨᒪᓕᖅᑎᑕᐅᓗᑎᒃ 

ᒪᕐᕉᖕᓂᑦ ᑎᑎᕋᖅᓯᒪᔫᖕᓂᑦ (ᑎᑎᖅᑲᖅ ᐅᓪᓗᓕᖅᓯᒪᔪᖅ ᒫᔾᔨ 17, 2014 ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᑕᒪᒃᑯᓄᖓ ᒪᓕᒐᕐᓂᒃ ᒪᓕᒃᑎᑦᑎᔨᓂᒃ ᐊᒻᒪ ᖃᓄᐃᒍᑕᐅᔪᓄᑦ ᑎᑎᕋᖅᓯᒪᕖᑦ:  ᑖᒃᑯᐊ 

ᐸᓖᒃᑯᑦ ᐅᑳᓚᒑᖓᑕ). 

ᐱᑕᖃᖅᐹ ᑲᓐᖑᓇᖅᑑᑎᑦᓯᓂᕐᒥᑦ ᕿᑭᖅᑕᓂ ᐋᓐᓂᐊᕐᕕᖕᒥ? 

ᓲᖃᐃᒻᒪ ᕿᒥᕐᕈᔭᐃᓐᓇᕆᒍᓐᓇᓚᐅᓐᖏᑕᕗᑦ ᒫᓐᓇ ᐃᖅᑲᓇᐃᔭᖅᑎᐅᔪᑦ ᕿᑭᖅᑕᓂ ᐋᓐᓂᐊᕐᕕᖕᒥ.  ᐅᔾᔨᕆᔭᑦᑎᒍᑦ, 

ᖃᐅᔨᔭᐅᔪᑦ ᐊᒻᒪ ᐊᑐᓕᖁᔭᐅᔪᑦ ᑭᓯᐊᓂ ᒪᓕᒃᓯᒪᔪᑦ ᐊᐱᖅᓱᕐᓂᐅᓚᐅᖅᑐᓂᒃ ᐱᓕᕆᕖᑦ ᐊᖓᔪᖅᑳᖏᓐᓂᒃ, 

ᑎᑎᕋᖅᓯᒪᔪᓂᒃ ᕿᒥᕐᕈᔭᑦᑎᓐᓂ, ᐱᑕᖃᓐᖏᓐᓂᖓ ᓈᒪᔪᓂᒃ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ, ᐃᓕᖅᑯᓯᒃᓴᓂᒃ ᐊᒻᒪ 

ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᑎᑎᕋᖅᓯᒪᔪᓂᒃ ᐊᒻᒪ ᓇᓗᓇᐃᔭᖅᓯᒪᓐᖏᓗᐊᕐᓂᖏᓪᓗ ᑲᓐᖑᓇᖅᑑᒋᐊᓕᖕᓄᑦ ᑭᓇᒃᑯᑦ 

ᓯᕗᓕᖅᑎᐅᒪᖔᑕ ᑲᑐᔾᔨᖃᑎᒌᒥ.  ᓲᖃᐃᒻᒪ ᑲᑎᖃᑎᖃᖅᓯᒪᔪᒍᑦ ᐊᓐᓂᐊᑐᓕᕆᓯᒪᔪᓂᒃ ᐃᓄᖏᓂᑦ ᐋᓐᓂᐊᕐᕕᖕᒥ 

ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔩᑦ ᐊᕕᒃᑐᑦᓯᒪᓂᐅᔪᓂ ᐋᖅᑭᒃᓯᒪᓂᖅᓴᓂᒃ ᑳᓐᖑᓇᖅᑑᑎᑦᓯᔾᔪᑎᓂᒃ. 

ᖃᐅᔨᒍᓐᓇᓚᐅᕐᒥᔪᒍᑦ  ᖁᒡᕙᕆᐊᖅᑕᐅᓂᖓᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᐊᑐᓃᖅᑐᑦ ᑕᒪᒃᑯᓇᓂ ᐃᓚᖏᓐᓂ 

ᐋᓐᓂᐊᖅᑐᓕᕆᔨᒻᒪᕆᐅᔪᑦ ᑲᑎᑕᑦᑎᓐᓂ.  ᐅᖃᐅᓯᐅᖕᒪᑦ ᐊᓯᐊᓂ, ᖃᐅᔨᓚᐅᕐᒥᔪᒍᑦ ᐅᒃᐱᕆᔭᐅᒻᒪᕆᖕᓂᖓᓂ 

ᖃᓄᐃᓕᕈᑎᖃᒃᑲᓐᓂᕈᓐᓇᕐᓂᖏᓐᓂᒃ ᕿᑭᖅᑕᓂ ᐋᓐᓂᐊᕐᕕᒃ ᑕᑯᒃᓴᐅᑎᑦᓯᒍᑎᒃᓴᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ 

ᐊᒻᒪ ᐊᑐᖅᑕᐅᓗᑎᒃ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᓯᒪᔪᑦ.  ᐃᓘᓐᓇᑎᒃ ᑕᒪᒃᑯᐊ ᐅᒃᐱᕈᓱᓕᕈᑎᒋᒐᑦᑎᒍ ᑕᒪᒃᑯᐊ 

ᑐᓕᖁᔭᐅᔪᑦ ᐊᑐᓕᖅᑎᑕᐅᒃᐸᑕ ᑕᒡᕙᓐᖓᑦ ᑭᒡᓕᓯᓂᐊᓂᕐᒥᑦ, ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᓄᑖᓂᒃ 

ᐊᓯᔾᔨᐅᑕᐅᔪᓂᒃ ᑕᑯᒍᒪᑦᓯᐊᓂᖏᓐᓂᒃ. 

 

ᒪᓕᓐᖏᓪᓗᒋᑦ ᑕᒪᒃᑯᐊ ᐅᖃᐅᓯᐅᑦᓯᐊᖅᑐᐊᓗᐃᑦ, ᓇᓂᓯᔪᓐᓇᓚᐅᓐᖏᑦᑐᒍᑦ ᓴᖅᑭᓯᒪᔪᖃᕐᓂᖓᓂᒃ 

ᑲᓐᖑᓇᖅᑑᑎᑦᓯᔾᔪᑎᓂᒃ ᐊᒻᒪ ᑲᑎᑕᐅᓯᒪᓂᖏᓐᓂᒃ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᓯᒪᔪᑦ.  ᐱᑕᖃᓐᖏᓐᓂᖓ 

ᑲᓐᖑᓇᖅᑐᓕᕆᔨᒻᒪᕆᖕᒥᑦ, ᐱᓕᕆᐊᒃᓴᖃᖅᑎᑦᓯᓯᐊᖏᓗᐊᕐᓂᖅ ᐊᒻᒪ ᐃᑲᔫᑎᒃᓴᖃᓐᖏᓗᐊᕐᓂᖅ, 

ᐱᑕᖃᓐᖏᓗᐊᕐᓂᖓ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ, ᐱᑕᖃᓐᖏᓂᖓᓄᑦ 

ᐋᖅᑭᑦᑎᐊᖅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᓄᑖᓄᑦ ᐃᖅᑲᓇᐃᔭᖅᑎᑖᕆᔭᐅᔪᓄᑦ ᐊᒻᒪ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕐᓂᖅ ᐊᒻᒪ ᓴᓐᖐᓗᐊᕐᓂᖏᑦ ᓴᖅᑭᓯᒪᔪᑦ ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑎᓂᒃ ᑎᑎᕋᖅᓯᒪᕖᑦ 

(Meditech), ᐊᒻᒪ ᓴᓐᖐᓗᐊᕐᓂᖏᓐᓄᑦ ᓯᓚᑖᓄᑦ ᑳᓐᑐᕌᑎᑕᐅᔪᑦ ᑕᑯᒃᓴᐅᑎᑦᑎᔪᑦ ᓈᒻᒪᖏᑦᑐᖃᒻᒪᕆᖕᓂᖓᓂᒃ. 

ᕿᑭᖅᑕᓂ ᐋᓐᓂᐊᕐᕕᖕᒥ. 

 

ᐱᑕᖃᓐᖏᑦᑐᑦ ᑲᓐᖑᓇᖅᑑᑎᒃᓴᓂᒃ ᖃᑦᓯᑲᓪᓚᖕᓄᑦ ᐃᒐᓛᖏᑦ ᖃᕆᓴᐅᔭᐃᑦ, ᐊᒥᓱᕈᖅᑎᐅᓗᐊᓕᕌᖓᑕ 

ᐊᔾᔨᓕᐅᖅᑕᐅᓪᓗᑎᒃ ᑎᑎᕋᖅᓯᒪᔪᓂᒃ ᓄᖑᑎᑦᓯᕙᖕᒪᑕ ᐃᖕᒥᒨᖓᔪᓂᒃ ᐋᓐᓂᐊᕈᑕᔪᓄᑦ ᑐᑭᓯᒋᐊᕈᑎᒃᓴᓂᒃ 

ᐋᓐᓂᐊᖅᑐᓄᑦ ᐊᒻᒪ ᐊᑐᖃᑦᑕᖏᓐᓂᕋᖅᑐᑦ ᐊᖅᑯᑕᐅᔪᓂᒃ ᐊᑐᖅᑏᑦ ᐊᑐᐃᓐᓇᖃᑦᑕᖏᑦᑐᑦ ᐊᑯᑲᓪᓚ.  

ᖃᐅᔨᓚᐅᕐᒥᔪᒍᑦ ᐃᖅᑲᓇᐃᔭᖅᑏᑦ ᑕᑯᔭᐅᑎᓪᓗᒋᑦ ᐊᑐᖅᑐᑦ ᑖᒃᑯᓂᖓ ᑎᑎᖅᑲᖁᑎᖃᕐᕕᖕᓄᑦ ᐊᐅᓚᔾᔪᑎᓂᒃ 

ᓴᐃᓪᓗᑎᒃ ᐱᔾᔪᑎᖓ ᐃᓱᒪᓇᕈᓘᔭᖅᑐᖅ.  ᐅᖃᖅᑐᖅ ᑕᒪᒃᑯᐊᐅ ᑲᓐᖑᓇᖅᑑᑎᑦᓯᒋᐊᖃᕈᑏᑦ ᐊᓯᔾᔨᕆᐊᖃᓕᖅᑐᑦ.  

ᐊᑐᐊᒐᖅᑕᖃᐅᒐᓗᐊᖅᑎᓪᓗᒍ, ᐃᓚᖏᑦ ᐊᑐᐊᒐᐃᑦ ᐊᒻᒪ ᐃᓕᖅᑯᓯᐅᒋᐊᓖᑦ ᒪᓂᒪᔪᑦ ᐊᓐᓂᐊᖅᑐᓕᕆᔨᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐊᓯᖏᑦ ᐊᑐᐊᒐᐃᑦ ᖃᕆᓴᐅᔭᒃᑰᑎᑎᒍᑦ, ᑐᓴᓚᐅᖅᑐᒍᑦ ᑕᒪᒃᑯᐊ ᐊᑐᒐᒃᓴᐅᓗᐊᓐᖏᑦᑐᑦ ᐊᒻ 

ᐋᖅᑭᑦᑎᐊᖅᓯᒪᒐᑎᒃ.  ᐊᒻᒪᑦᑕᐅᖅ, ᐃᓚᖏᑦ ᐊᑐᐊᒐᑦ ᓄᓇᕗᑦ ᒐᕙᒪᖏᑦᑕ ᐊᑕᒍᑎᖏᓐᓂ ᑭᓯᐊᓂ ᑕᑯᔭᒃᓴᑦ, 

ᐃᖅᑲᓇᐃᔭᖅᑎᓕᒫᓄᑦ ᐊᑐᖅᑕᐅᔪᓐᓇᓐᖏᑐᐃᓐᓇᕆᐊᓖᑦ.  ᑐᓴᓚᐅᖅᑐᒍᑦ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ ᐊᒻᒪ 

ᐃᓕᖅᑯᓯᐅᒋᐊᖃᖅᑐᓄᑦ ᑲᑎᒪᔨᖃᓛᖃᕐᓂᖓᓂ ᐃᒃᓯᕙᐅᑕᕆᔭᐅᓪᓗᑎᒃ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᑭᒧᐊᒃᑎᑦᑎᔨᖓ ᐊᑐᐊᒐᓕᕆᓂᕐᒧᑦ ᑭᓯᐊᓂ ᓇᓪᓕᐊᒃ ᓴᖅᑭᑎᑕᐅᔪᑦ ᑲᑎᒪᔨᕋᓛᓄᑦ ᒪᓂᒪᓗᐊᓐᖏᑦᑐᑦ 

ᐊᓐᓂᐊᕐᕕᐅᑉ ᐃᖅᑲᓇᐃᔭᖅᑎᓕᒫᖏᓐᓄᑦ ᐊᒻᒪ ᑐᑭᓯᐅᒪᔭᐅᓗᐊᕋᑎᒃ. 

 

ᖃᐅᔨᓚᐅᖅᑐᒍᑦ ᓱᓕ ᐊᑐᖅᑕᐅᒐᔪᖕᓂᖏᓐᓂᒃ ᓱᑲᔪᒃᑰᕈᑏᑦ ᐊᒻᒪ ᓱᑲᔪᒃᑯᑦ ᐱᓕᕆᔾᔪᑏᑦ, ᐱᓗᐊᖅᑐᒥᒃ 

ᑐᓴᐅᒪᖃᑦᑕᐅᑎᔾᔪᑎᖏᑦ ᕿᑭᖅᑕᓂ ᐋᓐᓂᐊᕐᕕᖕᒥᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᑦ ᓄᓇᕗᓕᒫᒥ.  ᖃᐅᔨᓚᐅᕐᒥᔪᒍᑦ 

ᐊᒥᓱᕈᖅᑎᑦᓯᔾᔪᑎᓂᒃ ᐃᓚᖏᓐᓂᒃ ᖃᕆᓴᐅᔭᒃᑰᕈᑎᖏᓐᓂ ᕿᑭᖅᑕᓂ ᐋᓐᓂᐊᕐᕕᐅᑉ ᓴᖅᑭᑎᑦᓯᒍᑕᐅᕙᒃᑐᑎᒃ 

ᖃᑦᓯᑲᓪᓚᖕᓂᑦ ᐊᔾᔨᖏᓐᓂᒃ ᐃᖕᒥᒨᖅᑐᑦ ᐋᓐᓂᐊᕆᔭᐅᔪᑦ ᑐᑭᓯᒋᐊᕈᑎᒃᓴᓂᒃ ᒫᓂᖅᑭᑎᑕᐅᔪᑦ ᑕᑯᔭᒃᓴᐅᓪᓗᑎᒃ 

ᐃᓄᖕᓄᑦ ᑕᑯᒋᐊᖃᓐᖏᒻᒪᕆᒃᑐᑦ ᒪᓕᒐᑎᒍᑦ ᑕᒪᒃᑯᓂᖓ ᐃᖕᒥᒨᖅᑐᓂᒃ ᑎᑎᖅᑲᖁᑎᓂᒃ.  

ᑐᕌᕐᕕᒋᒋᐊᖃᓐᖏᑕᖏᓐᓄᑦ ᑕᒻᒪᖅᑐᖃᖃᑦᑕᖅᓯᒪᔪᖅ ᓱᑲᔪᒃᑰᕈᑎᒃᑯᑦ ᖃᐅᔨᓯᒪᔭᖏᑎᒍᑦ ᐋᓐᓂᐊᖅᑐᓕᕆᔨᒻᒪᕇᑦ 

ᐃᖅᑲᓇᐃᔭᖅᑏᑦ ᑭᓯᐊᓂ 73ᐱᑕᖃᓐᖏᑦᑐᖅ ᓇᓪᓕᐊᓐᓂᒃ ᐊᑐᐊᒐᕐᓂᒃ ᐅᖃᐅᓯᖃᖅᑐᓂᒃ ᐊᑐᖅᑕᐅᖃᑦᑕᕐᓂᖏᓐᓂᒃ 

ᓱᑲᔪᒃᑰᕈᑦ ᐊᒻᒪ ᖃᓄᖅ ᑭᐅᒐᔭᕆᐊᒃᓴᖏᓐᓂᒃ ᑕᒡᕗᖓᐅᓐᖏᑦᑐᖅ ᑐᕌᖅᑎᑦᓯᔪᖃᖅᑎᓪᓗᒍ ᓱᑲᔪᒃᑯᑦ. 

 

ᑲᑎᒍᓐᓇᖅᓯᓚᐅᕋᑦᑎᒍ ᐋᓐᓂᐊᕐᕕᓕᐊᖅᑎᓂᒃ ᐋᓐᓂᐊᓯᐅᖅᑏᑦ ᐃᓕᓴᐃᔩᑦ ᐊᒻᒪ ᐊᐅᓚᑦᓯᔨᐅᓂᑯᑦ 

ᐋᓐᓂᐊᕐᕕᓕᐊᕐᕕᖕᓂ.  ᑐᑭᓯᒋᐊᖅᑎᑦᓯᕙᒃᑐᑦ ᓄᑖᓂᒃ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᓂᒃ.  ᑕᒪᓐᓇ ᒪᑐᐃᖓᔪᖅ 

ᐊᒻᒪ ᐊᑐᖅᑕᐅᒋᐊᖃᖅᑐᓂ ᐃᓘᓐᓇᖏᓐᓄᑦ ᐋᓐᓂᐊᓯᐅᖅᑎᓕᒫᓄᑦ ᐊᒻᒪ ᒪᑐᐃᖓᓪᓗᓂ ᐊᓯᓕᒫᖏᓐᓄᑦ 

ᐃᖅᑲᓇᐃᔭᖅᑎᓄᑦ ᑭᓯᐊᓂ ᐊᑐᖅᑕᐅᒋᓐᓇᕆᐊᑐᓐᖏᑦᑐᖅ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ.  ᑕᒪᒃᑯᐊ ᐊᐅᓚᑦᓯᔨᐅᔪᑦ 

ᐊᔾᔨᒌᓐᖏᑦᑐᓂ ᐱᓕᕆᕕᐅᔪᓂ ᓇᖕᒥᓂᖅ ᑲᓐᖑᓇᖅᑑᒃᑰᑎᑦᓯᒋᐊᖃᕐᓂᒥᑦ ᐃᓕᓐᓂᐊᖅᑎᑦᓯᓗᑎᒃ ᑭᓯᐊᓂ 

ᑕᑯᓚᐅᓐᖏᑦᑐᒍᑦ ᑕᐃᒪᑐᖃᕐᓂᖓᓂᒃ.  ᖃᐅᔨᓚᐅᖅᑐᒍᑦ ᐋᓐᓂᐊᓯᐅᖅᑎᕈᖅᓴᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᐋᓐᓂᐊᕐᕕᖕᒨᖅᑕᖃᑦᑕᕐᓂᖏᓐᓂᒃ ᐱᓕᕆᓪᓗᑎᒃ ᐃᓕᓐᓂᐊᕈᑎᖓᑕ ᐃᓚᒋᓪᓗᓂᐅᒃ.  ᓈᓴᐅᑎᑖᖅᑎᑕᐅᕙᒃᑐᑦ 

ᐊᑐᕈᓐᓇᐅᑎᖏᓐᓂᒃ ᐊᖅᑯᑕᐅᔪᑦ ᑭᓯᐊᓂ ᓈᒻᒪᒋᕙᐅᔪᓂᒃ ᐃᓕᖅᑯᓯᒃᓴᖅᑕᖃᓐᖏᑦᑐᖅ ᐃᓱᓕᔾᔪᑎᒃᓴᓂᒃ 

ᐊᑐᕈᓐᓇᖅᑎᑕᐅᓂᖏᓐᓄᑦ ᐱᐊᓂᒃᑎᓪᓗᒋᑦ ᐃᓕᓐᓂᐊᖅᓯᓐᓈᕐᓂᖏᑦ ᕿᑭᖅᑕᓂ ᐋᓐᓂᐊᕐᕕᖕᒥ. 

 

ᐃᓱᒻᒥᕈᑎᕗᑦ ᑕᐃᒪᐃᒻᑦᒪ ᐱᓕᕆᐊᒃᓴᑲᓪᓚᒃᑕᖃᖅᑐᑦ ᐱᓕᕆᐊᖑᒋᐊᓕᖕᓂᑦ ᓴᖅᑭᔮᕐᓂᖅᓴᐅᔾᔪᑎᒃᓴᖏᓐᓂᒃ 

ᑲᓐᖑᓇᖅᑑᑎᑦᓯᒋᐊᖃᓂᐅᑉ ᕿᑭᖅᑕᓂ ᐋᓐᓂᐊᕐᕕᖕᒥ.  ᓂᕆᐅᒍᒪᕗᔪᑦ ᑕᒪᓐᓇ ᑭᒡᓕᓯᓂᐊᓂᕐᒧᑦ ᐅᓂᒃᑳᖅ 

ᐃᑲᔫᑎᔪᓐᓇᖁᓪᓗᒍ ᕿᑭᖅᑕᓂ ᐋᓐᓂᐊᕐᕕᖕᒧᑦ ᑕᐅᑐᒐᖃᖅᑎᓪᓗᒋᑦ ᓴᓐᖏᒃᑎᕆᕙᓪᓕᐊᑎᓪᓗᒋᑦ 

ᑲᓐᖑᓇᖅᑑᑎᑕᐅᒋᐊᓕᖕᓄᑦ ᓴᐳᔾᔭᐅᓯᒪᔾᔪᑏᑦ. 

 ᓇᐃᓪᓕᑎᑦᓯᒪᔪᑦ ᐊᑐᓕᖁᔭᐅᔪᑦ 

 

1. ᑖᒃᑯᐊ ᕿᑭᖅᑕᓂ ᐊᓐᓂᐊᕐᕕᒃ ᐊᒻᒪ ᐊᓯᓕᒫᖏᑦ ᐊᓐᓂᐊᕐᕖᑦ ᓄᓇᕗᒥ ᑎᒃᑯᐊᖅᑕᐅᓯᒪᔪᑦ ᑕᒡᕙᓂ 

ᐱᖁᔭᕐᔪᐊᓂ ᒪᓕᒋᐊᓕᖕᓂ “ᒐᕙᒪᒃᑯᓐᓄᑦ ᑎᒥᖁᑎᐅᓗᑎᒃ”. 

 

2. ᐊᑐᓕᖁᔨᕗᖓ ᑖᒃᑯᐊ ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓗᑎᒃ ᐃᖕᒥᒃᑰᖅᑐᒥᒃ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᓕᕆᓂᐅᑉ ᒪᓕᒐᖓᓂᒃ ᐊᔾᔨᐸᓗᖏᓐᓂᒃ ᐊᓯᖏᑦᑕ ᑲᓇᑕᒥ ᐊᕕᒃᑐᑦᓯᒪᓂᐅᔪᑦ.  ᑕᒪᓐᓇ 

ᐃᓚᖃᕋᔭᖅᑐᖅ ᑐᑭᖃᖅᑎᑕᐅᑦᓯᐊᕐᓗᓂ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ, 

ᑐᑭᓯᓇᑦᓯᐊᕐᓗᑎᒃ ᑭᓇᒃᑯᑦ ᐊᔪᓐᖏᑎᑕᐅᒐᔭᕐᓂᖏᑦ ᐸᐸᑦᓯᔨᐅᓗᑎᒃ ᐊᒻᒪ ᒪᓕᒐᒃᓴᖃᑦᓯᐊᕐᓗᑎᒃ 

ᑲᑎᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ.  

ᑕᒪᓐᓇ ᐃᓚᖃᖅᑐᒃᓴᐅᕗᖅ ᒪᓕᒐᑎᒍᑦ ᐱᔪᓐᓇᐅᑎᖃᕐᓂᖏᑦ ᑭᒃᑯᓕᒫᑦ ᑐᒃᓯᕋᕈᓐᓇᖅᑐᑎᒃ ᐊᑐᕈᒪᓗᑎᒃ 

ᓇᖕᒥᓂᖅ ᑎᑎᖅᑲᖁᑎᒥᓂᒃ ᑐᑭᓯᒋᐊᕈᑎᒃᓴᓂᒃ ᐊᒻᒪ ᑐᒃᓯᕋᕈᓐᓇᕐᓂᖏᑦ ᑕᒪᒃᑯᐊ ᑕᒻᒪᖅᓯᒪᔪᑦ 

ᐋᖅᑭᒃᑕᐅᖁᓗᒋᑦ.  ᐸᐸᑦᓯᔨᐅᑎᑕᐅᔪᑦ ᐱᓕᕆᐊᒃᓴᖃᖅᑎᑕᐅᒻᒪᕆᒡᓗᑎᒃ ᐃᑲᔪᖃᑦᑕᕆᐊᖃᕐᓂᕐᒥᑦ 

ᑐᒃᓯᕋᖅᑐᓂᒃ ᐊᑐᖅᑐᓂ ᐱᔪᓐᓇᐅᑎᒥᓂᒃ ᐊᑐᕈᓐᓇᕐᓂᕐᒧᑦ.  ᑕᒪᓐᓇ ᐊᑐᖅᑕᐅᔪᖅ ᐊᖏᕈᑎᖃᕐᓂᕐᒧᑦ 

ᐊᑕᐅᓯᕐᒥᑦ ᑕᐅᑐᒐᖃᖅᑐᒃᓴᐅᕗᖅ ᐊᖏᖅᓯᒪᔫᔮᕆᓂᖅ ᒪᓕᓕᖁᓪᓗᒍ ᐊᑐᖅᑕᐅᔪᓂᒃ ᐊᓯᖏᓐᓂ 

ᐊᕕᒃᑐᖅᓯᒪᓂᐅᔪᓂ.  ᑕᒪᓐᓇ ᒪᓕᒋᐊᖃᕋᔭᖅᑐᖅ ᖃᓄᐃᑦᑐᓂ ᓴᖅᑭᑎᑕᐅᒋᐊᓕᖕᓂᑦ 

ᐊᖏᖅᑕᐅᒋᐊᖃᖅᑐᓂᒃ ᐊᒻᒪ ᐅᓄᓐᖏᑦᑐᓂᒃ ᐱᔾᔪᑎᖃᖅᑐᑦ ᐊᖏᕈᑎᖃᕆᐊᖃᓐᖏᓪᓗᑎᒃ.  ᐊᑐᓕᖁᔨᕗᖓ 

ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕿᓂᕐᒧᓪᓗ ᑲᒥᓯᓇ ᓇᐅᑦᑎᖅᑐᐃᔨᐅᓗᑎᒃ ᐊᓪᓚᒡᕕᐊ 

ᑕᒪᒃᑯᐊ ᓇᓕᒧᒌᑦᓯᐊᖁᓪᓗᒋᑦ ᐊᑐᖅᑕᐅᔪᑦ ᒪᓕᒋᐊᖃᕐᓂᖅ ᓄᓇᕗᓕᒫᒥ. 

 

3. ᐊᑐᓕᖁᔨᕗᖓ ᑕᐅᑐᒐᕆᔭᐅᔪᒃᓴᐅᓂᖓᓂᒃ ᑕᒪᒃᑯᐊ ᒪᓕᒐᐃᑦ ᑐᑭᓯᓇᑦᓯᐊᕐᓗᑎᒃ ᐊᒻᒪ ᐊᑐᕈᒪᓂᕐᒧᑦ 

ᐊᑐᖅᑕᐅᔪᓐᓇᑦᓯᐊᕐᓗᑎᒃ.  ᑐᑭᓯᐅᒪᖃᑎᒌᓕᕐᓂᖅᓴᐅᖁᓪᓗᒋᑦ ᐊᒻᒪ ᒪᓕᑦᓯᐊᓕᕐᓂᓴᐅᖁᓪᓗᖏᑦ ᕿᑭᖅᑕᓂ 

ᐋᓐᓂᐊᕐᕕᖕᒥ. 

 

4. ᐊᑐᓕᖁᔨᕗᖓ ᕿᑭᖅᑕᓂ ᐋᓐᓂᐊᕐᕕᒃ ᑎᒃᑯᐊᖅᓯᓗᓂ ᑲᓐᖑᓇᖅᑐᓕᕆᔨᒃᓴᒥᑦ ᒪᑯᓄᖓ ᐃᒪᐃᒍᓐᓇᕐᓗᓂ: 

 

- ᑎᒃᑯᐊᖅᑕᐅᓯᒪᓗᓂ ᓯᕗᓕᖅᑎᐅᓂᖓ ᓯᕗᒃᑲᑕᖅᑎᐅᓂᐊᓗᓂ ᑲᓐᖑᓇᖅᑑᑎᑕᐅᒋᐊᓖᑦ 

ᒪᓕᒃᑕᐅᒐᓱᐊᕐᓂᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᖕᒥ; 

 

- ᐊᖓᔪᖅᑳᖑᔾᔪᑎᖃᑦᓯᐊᕐᓗᓂ ᐊᑐᕈᓐᓇᕐᓗᓂ ᑐᑭᒧᐊᒃᑎᑦᑎᔨᒥᒃ ᐊᒻᒪ ᐊᖓᔪᖅᑲᐅᑎᓂᒃ 

ᐊᐅᓚᑦᓯᓂᕐᒧᑦ; 

 

- ᐱᓕᕆᐊᒃᓴᖃᖅᑎᑕᐅᓗᓂ ᐋᖅᑭᒃᓱᐃᓂᐊᕐᓗᓂ ᓈᒪᔪᓂᒃ ᑲᓐᖑᓇᖅᑑᑎᑕᐅᒋᐊᓕᖕᓂᑦ 

ᐊᐅᓚᑦᓯᔾᔪᑎᒃᓴᓂᒃ; 

- ᐅᖃᕐᑲᑎᖃᕈᓐᓇᕐᓗᓂ ᑐᑭᒧᐊᒃᑎᑦᑎᔨᒥᒃ ᐊᒻᒪ ᐊᖓᔪᖅᑳᐅᑎᓂᒃ ᓴᖅᑭᑎᑦᓯᒐᓱᐊᖅᑎᓪᓗᒋᑦ 

ᐱᐅᔪᓂᒃ ᒪᓕᑦᓯᐊᓕᕈᑎᒃᓴᓂᒃ ᓄᑖᓄᑦ ᐱᓕᕆᐊᓄᑦ, ᓄᑖᓄᑦ ᖃᕆᓴᐅᔭᓕᕆᔾᔪᑎᓄᑦ;  

- ᑲᒪᒋᔭᖃᕐᓗᑎᒃ ᐋᖅᑭᒃᓱᖅᑕᐅᓂᖓᓄᑦ ᓈᒪᔪᑦ ᑎᑎᕋᖅᓯᒪᓗᑎᒃ ᐊᑐᐊᒐᐃᑦ ᐊᒻᒪ 

ᐃᓕᖅᑯᓯᐅᒋᐊᓖᑦ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒍᑕᐅᓂᐊᖅᑐᑦ ᐊᒻᒪ ᓇᐅᑦᓯᖅᑐᕐᓗᒋᑦ 

ᐃᖅᑲᓇᐃᔭᖅᑏᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐃᓕᓐᓂᐊᕈᑎᖏᑦ ᑕᒪᒃᑮᑎᒍᑦ ᓄᑖᑦ 

ᐃᖅᑲᓇᐃᔭᑎᑖᕆᔭᐅᔪᑦ ᐊᒻᒪ ᐃᖅᑲᓇᐃᔭᕐᓗᑎᒃ ᐃᓕᓐᓂᐊᖅᓯᓐᓈᑦ ᐃᖅᑲᐃᔭᖅᑎᐅᒌᒃᑐᓄᑦ 

ᐊᒻᒪ ᐃᑲᔪᑐᐃᓐᓇᖅᐸᒃᑐᑦ ᐊᒻᒪ ᑳᓐᑐᕌᒃᑎᐅᔪᑦ; 

  

- ᑕᒪᒃᑯᐊᓗ ᐃᖕᒥᒨᖅᑐᓂ ᓴᐳᔾᔭᐅᓯᒪᔾᔪᑎᖃᕐᓗᑎᒃ ᓯᓚᑖᓄᑦ ᑳᓐᑐᕌᒃᑎᓄᑦ ᑕᒪᒃᑯᐊ 

ᐃᓚᐅᑎᑦᓯᔪᑦ ᐊᖏᔪᑲᓪᓚᖕᓂᑦ ᐃᖕᒥᒨᖓᔪᓂᒃ ᐋᓐᓂᐊᓄᑦ ᑐᑭᓯᒋᐊᕈᑎᒃᓴᓂᒃ; 

 

- ᑐᑦᑕᕐᕕᐅᓗᐊᕐᓂᐊᕐᓗᓂ ᑖᒃᑯᓅᓐᖓ ᕿᑭᖅᑕᓂ ᐋᓐᓂᐊᕐᕕᒃ ᐊᒻᒪ ᐊᓪᓚᒡᕕᐊ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇ; 

 

- ᖃᓂᐱᔭᖃᑦᓯᐊᕐᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᑎᑎᖃᖁᑎᓕᕆᔨᓂᒃ ᐊᒻᒪ ᖃᕆᓴᔭᓕᕆᓂᕐᒧᑦ 

ᐱᓕᕆᕕᐅᔪᒥᒃ ᑕᒪᒃᑯᐊ ᑲᓐᖑᓇᖅᑐᒃᑰᕆᐊᓖᑦ ᐃᓱᒪᒃᓴᖅᓯᐅᕈᑕᐅᖃᑦᑕᖁᓪᓗᒋᑦ ᐊᒻᒪ 

ᒥᐊᓂᕆᔭᐅᑦᓯᐊᕐᓗᑎᒃ ᑖᒃᑯᐊ ᐱᓕᕆᕕᐅᔪᑦ ᐱᓕᕆᓂᖏᓐᓂ; 

 

- ᐃᓱᒪᒃᓴᖅᓯᐅᕈᑎᖃᕐᓗᓂ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐱᔾᔪᑎᖃᖅᑐᑦ ᐋᓐᓂᐊᖅᑐᑦ 

ᐱᔪᓐᓇᐅᑎᖏᓐᓂᒃ ᑐᓴᖅᑎᑦᓯᔾᔪᑕᐅᖁᓪᓗᒋᑦ ᐊᓐᓂᐊᖅᑐᓄᑦ ᐊᒻᒪ ᑕᖅᑲᒃᑯᓄᖓ 

ᐅᖃᓕᒫᒐᒃᓴᑎᒍᑦ, ᐊᑭᓐᓇᕐᒥᐅᑕᑎᒍᑦ ᐊᒻᒪ ᕿᑭᖅᑕᓂ ᐋᓐᓂᐊᕐᕕᐅᑉ ᐃᑭᐊᖅᑭᕕᐊᑎᒍᑦ 

ᖃᕆᓴᐅᔭᒃᑯᑦ. 

 

- ᖃᓄᐃᓕᐅᕆᐊᕈᑎᖃᕐᓗᑎᒃ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᐅᑉ ᐱᐅᒋᐊᖃᖅᑐᓂᒃ ᖃᐅᔨᒪᔨ 

ᑐᑦᑕᕐᕕᒃ ᐊᒻᒪ ᐊᓪᓚᒡᕕᐊ ᐸᒡᕕᓴᐃᑦᑕᐃᓕᑦᓯᐊᕐᓗᑎᒃ ᖃᓄᑐᐃᓐᓇᖅ, ᓱᕋᐃᓗᑎᒃ ᐅᕝᕙᓘᓐᓃᑦ 

ᓴᖑᑎᑦᓯᓗᑎᒃ ᐱᓕᕆᐊᖑᔪᓂᒃ ᐊᒻᒪ ᑕᐅᑐᒐᕆᒋᐊᖃᖅᑕᖏᓐᓂᒃ ᑲᓐᖑᓇᖅᑐᓕᕆᔨᐅᑉ ᐊᒻᒪ 

ᑲᓐᖑᓇᖅᑐᒃᑰᖅᑎᑦᓯᔪᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐋᓐᓂᐊᖅᑐᑦ ᐊᒻᒪ ᑕᖅᑲᒃᑯᐊ ᐃᓄᐃᑦ.  

ᑕᒪᓐᓇ ᐃᓚᖃᕋᔭᖅᑐᖅ ᒥᑭᓂᖅᐹᕆᓗᒍ ᑖᓐᓇ ᑐᑦᑕᕐᕕᐅᔪᖅ ᓈᒻᒪᒃᑐᓂᒃ 

ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᕐᓗᓂ ᐊᒻᒪ ᓇᓗᓇᐃᖅᓯᒪᑦᓯᐊᕐᓗᒋᑦ ᑐᓴᐅᒪᖃᑎᒌᖕᓂᒃᓴᖏᒃ 

ᑖᒃᑯᐊ ᑐᑦᑕᕐᕕᐅᔪ ᐊᒻᒪ ᑲᓐᖑᓇᖅᑐᓕᕆᔨ. 

 

5. ᐱᔾᔪᑎᒋᓪᓗᒋ ᐱᓕᕆᐊᖃᕐᓂᖅ ᐃᖕᒥᒨᖓᔪᓂᒃ ᓯᖁᒥᑦᓯᔾᔪᑎᖃᕐᓂᖅ ᕿᑭᖅᑕᓂ ᐋᓐᓂᐊᕐᕕᖕᒥ 

ᖃᐅᔨᒋᐊᖅᑕᐅᓗᑎᒃ ᓇᑭᓐᖔᓂᖏᑦ ᐊᒻᒪ ᐃᖕᒥᒨᖓᔪᑦ ᐱᓂᕐᓘᑏᑦ ᑐᑭᓯᐅᒪᔭᐅᓗᑎᒃ 

ᓯᖁᒥᑦᓯᓂᕋᐃᑐᐃᓐᓇᕐᓂᖏᓐᓂᒃ, ᓱᓕ ᓇᓗᓇᐃᖅᑕᐅᓚᐅᓐᖏᑦᑐᒥᒃ. 

6. ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓯᓗᓂ ᑲᓐᖑᓇᖅᑑᒋᐊᖃᖅᑐᓂᒃ ᐊᐅᓚᑦᓯᓂᕐᒧᑦ ᐱᓕᕆᐊᓂᒃ 

ᐃᓚᓕᐅᑎᓯᒪᔪᓂᒃ ᐱᓕᕆᐊᖏᓐᓂᒃ ᑲᓐᖑᓇᖅᑐᓕᕆᔨᐅᑉ ᐊᒻᒪ ᐊᑐᐃᓐᓇᖃᕐᓗᓂ ᐊᑐᐊᒐᕐᓂᒃ ᐊᒻᒪ 

ᐃᓕᖅᑯᓯᐅᒋᐊᖃᖅᑐᓂᒃ ᑲᑎᖅᓱᐃᓗᓂ, ᐊᑐᕐᓗᓂ ᐊᒻᒪ ᓴᖅᑭᑎᑦᓯᓂᐊᕐᓗᓂ ᐃᖕᒥᒨᖓᔪᓂᒃ ᐋᓐᓂᐊᕐᓂᕐᒧᑦ 

ᑐᑭᓯᒋᐊᕈᑎᒃᓴᓂᒃ, ᐃᖅᑲᓇᐃᔭᖅᑏᑦ ᑲᓐᖑᓇᖅᑑᑎᑦᓯᓂᕐᒧᑦ ᑐᑭᓯᒋᐊᖅᑎᑕᐅᓂᖃᕐᓗᑎᒃ ᐊᒻᒪ 

ᐃᓕᓐᓂᐊᖅᑎᑕᐅᓗᑎᒃ, ᑕᑯᒃᓴᐅᑦᓯᐊᕐᓗᒍ ᑖᓐᓇ ᑐᑭᓯᒋᐊᖅᑎᑦᓯᓂᐅᔪᖅ ᑕᖅᑲᒃᑯᓄᖓ.  ᓈᒻᒪᒃᑐᑦ ᐊᒻᒪ 

ᐊᑑᑎᖃᖅᑐᑦ ᑐᑭᒧᐊᒍᑏᑦ ᐱᑕᖃᖅᑎᑕᐅᔪᑦ ᑕᒡᕙᓂ 2013 ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑐᑭᒧᐊᒃᑎᑦᓯᒍᑎᖏᓐᓂ ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ.  

ᑕᐃᒪᓐᓇ ᑲᓐᖑᓇᖅᑑᒋᐊᖃᖅᑐᓂᒃ ᐊᐅᓚᑦᓯᓂᕐᒥᑦ ᐃᓕᓐᓂᐊᖅᑎᑦᓯᔾᔪᑎᖃᓂᖅ ᐱᓕᕆᐊᓂᒃ 

ᐃᓚᐅᓕᔾᔨᒍᒪᑐᐃᓐᓇᕆᐊᖃᖅᑐᑦ ᓈᒻᒪ,ᒃᑐᓂᒃ ᒪᓕᒋᐊᓕᖕᓂᑦ ᓄᓇᕗᑦ ᒐᕙᒪᖏᑦᑕ ᑲᓐᖑᓇᖅᑑᒋᐊᓕᖕᓂᑦ 

ᐊᐅᓚᑦᓯᓂᕐᒧᑦ ᑐᑭᒧᐊᒍᑎᖓᑦ ᕿᒥᕐᕈᓯᒪᔭᕗᑦ, ᒪᓕᒡᓗᒋᑦ ᐃᓱᒫᓘᑎᒋᓯᒪᔭᕗᑦ ᓇᓗᓇᐃᔭᖅᓯᒪᔪᑦ. 

 

7. ᑖᓐᓇ ᑲᓐᖑᓇᖅᑐᓕᕆᔨ ᕿᑭᖅᑕᓂ ᐋᓐᓂᐊᕐᕕᖕᒧᑦ ᐱᓕᕆᖃᑎᖃᕐᓗᓂ ᐊᓪᓚᒡᕕᐊᓂᒃ ᐋᓐᓂᐊᖅᑐᓂᒃ 

ᑲᒪᕕᒃ ᐊᒻᒪ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᑐᑦᑕᕐᕕᒃ ᐋᖅᑭᒃᓱᐃᓗᑎᒃ ᐊᖏᖃᑎᒌᒍᑎᓂᒃ ᑕᒪᒃᑯᐊ 

ᑐᑭᓯᒋᐊᕈᑎᒃᓴᑦ ᑲᓐᖑᓇᖅᑑᑎᑦᓯᔪᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐋᓐᓂᐊᖅᑐᑦ ᐊᑦᑕᕐᓇᖅᑐᒦᑎᑕᐅᖏᑦᓯᐊᕐᓗᑎᒃ 

ᐅᕝᕙᓘᓐᓃᑦ ᓄᖑᑎᖅᑕᐅᖏᑦᓯᐊᕐᓗᑎᒃ ᐱᐅᓯᕚᓪᓕᖅᑎᑦᓯᒍᑕᐅᒐᓱᐊᖅᑐᓄᑦ.  ᑕᒪᓐᓇ ᐃᓚᖃᖅᑐᖅ 

ᐊᑭᓐᓇᖕᒥᐅᑎᒍᑦ, ᐅᖃᓕᒫᒐᒃᓴᑎᒍᑦ ᐊᒻᒪ ᕿᑭᖅᑕᓂ ᐋᓐᓂᐊᕐᕕᖕᒥ, ᑕᖅᑲᒃᑯᐊ ᑐᑭᓯᐅᒪᑎᑦᓯᐊᕐᓗᒋᑦ ᑖᒃᑯᐊ 

ᐊᔾᔨᒌᓐᖏᓐᓂᖏᓐᓂᒃ ᐱᓕᕆᐊᖏᑦ. 

 

8. ᑖᒃᑯᐊ ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᔾᔪᑎᖃᕐᓗᑎᒃ ᐅᖃᐅᓯᐅᓯᒪᔪᒥᒃ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᖅ ᐊᑐᓕᖅᑎᑦᓯᒐᔭᕐᓂᕐᒥᑦ ᖃᕆᓴᐅᔭᒃᑯᑦ ᐋᓐᓂᐊᕐᓂᕐᒧᑦ ᑎᑎᖅᑲᖁᑕᐅᔪ 

ᑎᑎᕋᖅᓯᒪᓂᖏᑦ ᐊᒻᒪ ᑕᒪᒃᑯᐊ ᓈᒻᒪᒃᑐᓂᒃ ᐊᑐᐊᒐᖃᕐᓗᑎᒃ ᐊᒻᒪ ᒪᓕᒐᒃᓴᖃᕐᓗᑎᒃ ᑕᒪᓐᓇ 

ᐊᑐᖅᑕᐅᖁᓪᓗᒍ. 

 

9. ᑕᒪᒃᑯᓕᒫᖅ ᐊᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑎᓕᕆᔩᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᑦᓯᐊᕐᓗᑎᒃ 

ᐱᔾᔪᑎᒋᓪᓗᒋᑦ ᓇᒻᒪᒃᑐᑦ ᐊᑐᖅᕆᐊᓖᑦ ᑖᒃᑯᓚᓂ ᐱᖁᔭᕐᔪᐊᓂ ᐊᒻᒪ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᓯᒪᔪᑦ. 

 

10. ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᖁᑎᖃᕐᕕᒃ ᐊᓪᓚᒡᕕᒃ ᐊᒻᒪ ᐊᐅᓚᔾᔪᑎᓕᕆᔩᑦ ᕿᒥᕐᕈᔭᐅᓗᑎᒃ 

ᐃᓱᒪᒃᓴᑦᓯᐅᕈᑕᐅᓂᐊᕐᒪᑕ ᐱᐅᓯᐅᕚᓪᓕᐅᑎᒋᔪᓐᓇᖅᑕᖏᓐᓂᒃ ᐊᑦᑕᕐᓇᖅᑕᐃᔾᔪᑎᒃᓴᖏᓐᓂᒃ ᐸᐃᑉᐹᑦ 

ᑐᖅᑯᖅᓯᒪᔪᑦ ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᖕᒥ. 

 

11. ᐊᑐᓕᖅᑎᓪᓗᒋᑦ ᓵᒦᑐᐃᓐᓇᖅᑐᖃᕆᐊᖃᓐᖏᓐᓂᖓᓄᑦ ᐊᑐᐊᒐᐃᑦ ᓴᖅᑭᖁᓇᒋᑦ ᑲᑎᓯᒪᑐᐃᓐᓇᖅᑐᑦ 

ᐋᓐᓂᐊᕐᕕᓕᐊᖅᑏᑦ ᑎᑎᖅᑲᖁᑎᖏᑦ ᐃᓄᖃᓐᖏᑦᑐᓂ ᓵᓂ ᑎᑎᖅᑲᖁᑎᓕᕆᕕᐅᑉ ᐱᓕᕕᐊᑕ ᒥᒃᓵᓂ. 

 

12. ᐃᓱᓕᑦᑕᐅᑎᖃᖅᑎᓪᓗᒋᑦ ᐊᓯᖏᑦ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐊᑐᕈᓐᓇᕐᓂᖏᑦ ᐋᓐᓂᐊᖅᑐᑦ 

ᑎᑎᖅᑲᖁᑎᖏᓐᓂᒃ ᐸᐃᑉᐹᓂᒃ ᑐᖅᑯᖅᓯᒪᔪᓂᒃ ᐃᓗᐊᖅᓴᐃᓂᕐᒧᑦ ᐱᔾᔪᑎᖃᓐᖏᓪᓗᓂ. 

13. ᐃᓱᒪᒃᓴᑦᓯᐅᕈᑎᒋᓗᒋᑦ ᖃᓄᖅ ᑖᒃᑯᐊ ᑎᑎᖅᑲᖁᑎᓕᕆᓂᕐᒧᑦ ᐊᓪᓚᕕᒃ ᐃᑲᔪᖅᓱᐃᔪᓐᓇᕐᓂᖓᓂᒃ 

ᕿᑭᖅᑕᓂ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ ᐃᓂᓪᓚᒃᐸᓪᓕᐊᔾᔪᑎᖃᖅᑎᓪᓗᒋᑦ ᐊᒻᒪ 

ᒪᓕᒃᐸᓪᓕᐊᑎᓪᓗᒋᑦ ᐱᖁᔭᕐᔪᐊᓂ ᒪᓕᒋᐊᖃᖅᑎᑕᐅᔪᓄᑦ ᐃᓕᖅᑯᓯᐅᔪᑦ ᐊᒻᒪ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᐱᐅᓂᖅᐹᑦ ᐊᑐᖅᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᓪᓗᑎᒃ 2013 ᑐᑭᒧᐊᖑᑎᖏᓐᓂ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ. 

 

14. ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᓈᒪᑦᓯᐊᖅᑐᓂᒃ ᐸᕐᓇᐅᑎᓂᒃ ᐃᓚᐅᓗᑎᒃ ᐃᓱᓕᑦᑕᕐᕕᐅᔪᑦ 

ᐱᐊᓂᒃᑕᐅᔾᔪᑎᒃᓴᖏᑦ ᓴᖑᑎᑕᐅᓂᖏᑦᑕ ᑎᑎᕋᖅᓯᒪᔪᑦ ᑎᑎᖅᑲᖁᑏᑦ ᖃᕆᓴᐅᔭᕐᒨᖓᔪᓂᒃ ᐃᓚᐅᓗᑎᒃ 

ᐊᑦᑕᕐᓇᕐᔭᐃᒃᑯᑎᖏᓐᓄᑦ ᕿᒥᕐᕈᔾᔪᑏᑦ ᐊᑐᖅᑕᐅᕙᓪᓕᐊᔪᓄᑦ ᐊᒻᒪ ᐊᖅᑯᑎᓄᑦ ᐊᐅᓚᔾᔪᑏᑦ. 

 

15. ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᑳᓐᖑᓇᑑᑎᑦᓯᒋᐊᖃᕐᓂᕐᑦ ᐊᖏᕈᑎᓂᒃ ᐆᒃᑑᑎᖃᖅᑐᑦ 

ᐅᐃᒍᐊᓂ B ᑖᒃᑯᓇᓂ 2013 ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᒧᐊᒍᑎᖏᓐᓂ.  

ᑕᒪᓐᓇ ᒪᓕᒐᔭᖅᑐᖅ ᕿᑭᖅᑕᓂ ᐋᓐᓂᐊᕐᕕᐅᑉ ᑲᓐᖑᓇᖅᑐᓕᕆᓂᕐᒧᑦ ᐊᒻᒪ ᑐᑭᓯᒋᐊᕈᑎᖃᓂᕐᒧᑦ 

ᐊᑐᖅᑕᐅᒋᐊᓖᑦ ᐊᑐᐊᒐᑦ ᐊᒻᒪ ᐊᑐᖅᑕᐅᔪᓐᓇᕐᓗᑎᒃ ᐋᓐᓂᐊᖅᑐᓄᑦ ᐊᒻᒪ ᑕᖅᑲᒃᑯᓄᖓ. 

 

16. ᑕᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᐊᒻᒪ ᓯᐊᒪᒃᑎᕐᓗᒋᑦ ᑐᑭᓯᒋᐊᕈᑎᒃᓴᑦ ᐅᖃᓕᒫᒐᐃᑦ, 

ᐊᑭᓐᓇᖕᒥᐅᑕᑦ ᐊᒻᒪ ᐊᓯᖏᑦ ᐃᓕᓐᓂᐊᖅᑎᑦᓯᓂᕐᒧᑦ ᑎᑎᕋᖅᓯᒪᔪᑦ ᑕᖅᑲᒃᑯᓄᖓ ᑐᕌᖓᔪᑦ 

ᓇᓗᓇᐃᓯᒪᓗᑎᒃ ᐱᔪᓐᓇᐅᑎᖏᓐᓂᒃ ᐱᔾᔪᑎᒋᓪᓗᒋᑦ ᐊᑐᕈᓐᓇᕐᓂᖏᑦ ᓇᖕᒥᓂᖅ ᑎᑎᖅᑲᖁᑎᒥᓂᒃ ᐊᒻᒪ 

ᐱᔾᔪᑎᒋᓪᓗᒋᑦ ᓈᒻᒪᒃᑐᓂᒃ ᑲᑎᖅᓱᖅᑕᐅᖁᓪᓗᒋᑦ, ᐊᑐᖅᑕᐅᓂᖅ ᐊᒻᒪ ᓴᖅᑭᑎᑕᐅᓂᖏᑦ ᐃᖕᒥᒨᖓᔪᑦ 

ᐋᓐᓂᐊᕈᑎᓄᑦ ᑎᑎᖅᑲᖁᑏᑦ ᐊᒻᒪ ᖃᓄᖅ ᐅᖃᐅᓯᐅᔪᓐᓇᕐᓂᖏᑦ ᐃᓱᒫᓘᑕᐅᔪᑦ ᑕᒪᒃᑯᐊ ᐱᓪᓗᒋᑦ. 

 

17. ᐱᑕᖃᕆᐊᖃᖅᑑᒐᓗᐊᖅ ᓈᒪᔪᓂᒃ ᐊᑐᖅᑕᐅᒋᐊᖃᖅᑐᓂ ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᓂᕐᒥᑦ ᓈᒻᒪᒡᓗᑎᒃ 

ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᑎᑎᕋᖅᓯᒪᔪᑦ ᐃᓘᓐᓇᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ.  ᑕᒪᓐᓇ ᐃᓚᖃᖅᑐᒃᓴᐅᕗᖅ ᐃᓕᓐᓂᐊᖅᑎᑕᐅᓗᑎᒃ ᑖᒃᑯᓂᖓ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᓂᒃ ᐊᐅᓚᔾᔪᑎᓂᒃ. 

 

18. ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᔪᖅ ᐊᑐᕈᓐᓇᐅᑎᑖᖅᑐᒃᓴᐅᖏᓚᑦ ᑖᒃᑯᓂᖓ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᓂᒃ ᑭᓯᐊᓂ ᖃᐅᔨᓇᖅᐸᑦ 

ᓯᕗᒻᒧᐊᕌᓂᒍᑎᖃᑦᓯᐊᖅᓯᒪᔪᑦ ᐱᐊᓂᒃᑐᑎᒃ ᐃᓕᓐᓂᐊᖅᑕᒥᓂᒃ. 

 

19. ᐃᖅᑲᓇᐃᔭᖅᑎᒥᒃ ᐃᓯᖅᑐᖃᕋᓱᐊᖅᐸ ᑕᒃᑯᓄᖓ ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ 

ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᑦ ᐊᐅᓚᔾᔪᑎᖏᓐᓄᑦ, ᑖᓐᓇ ᐃᒐᔫᖓ ᑕᑯᒃᓴᐅᒍᓐᓇᖅᑎᑦᓯᒋᐊᓕᒃ 

ᐅᔾᔨᖅᑐᖁᔨᔪᓂᒃ ᓇᓪᓕᐊᓐᓄᑐᐃᓐᓇᖅ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ 

ᐊᑐᕆᐊᖃᓐᖏᓪᓗᓂ ᐃᖅᑲᓇᐃᔭᖅᑎ ᖃᐅᔨᒪᒋᐊᖃᓂᕐᒥᑦ ᐃᖕᒥᒨᖓᔪᓂᒃ ᐋᓐᓂᐊᕈᑕᐅᔪᑦ 

ᑎᑎᖅᑲᖁᑎᖏᓐᓂᒃ. 

 

20.     ᑖᒃᑯᐊ ‘ᐱᔾᔪᑎᖃᕆᐊᓖᑦ ᐳᓛᕆᓂᐊᕐᓗᑎᒃ’ ᐋᖅᑭᒃᑕᐅᓯᒪᔭᕆᐊᓖᑦ ᐃᖅᑲᓇᐃᔭᖅᑏᑦ ᐃᓯᓕᕌᖓᑕ 

        ᖃᕆᓴᐅᔭᒃᑰᖅᑐᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᕿᑭᖅᑕᓂ ᐋᓐᓂᐊᕕᖕᒥ ᐊᑐᖅᑕᓄᑦ 

        ᐊᐅᓚᔾᔪᑎᓄᑦ. 

 

21. ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᔪᒃᓴᐅᕗᖅ ᑐᖅᑯᒃᓯᒪᕕᐅᔪᓐᓇᖅᑐᓂᒃ ᑕᒪᒃᑯᐊ ᐋᓐᓂᐊᖅᑐᓄᑦ 

ᐋᖅᑭᒃᓯᒪᑎᑕᐅᔪᓐᓇᕐᓗᑎᒃ ᐃᓚᐅᓐᓇᖏᑦ ᐃᖕᒥᒨᖓᔪᑦ ᐊᓐᓂᐊᓄᑦ ᐊᑐᖅᑕᐅᔭᕆᐊᖃᓐᖏᓪᓗᑎᒃ ᐋᓐᓂᐊᓕᒃ 

ᐅᖃᓚᐅᖅᑎᓐᓇᒍ ᐊᖏᕈᑎᒥᓂᒃ. 

 

22. ᕿᑭᖅᑕᓂ ᐋᓐᓂᐊᕐᕕᒃ ᑕᒪᒃᑯᐊ ᐊᑐᖅᑕᐅᔪᓐᓇᕐᓂᖓ ᑖᒃᑯᐊ ᖃᕆᓴᐅᔭᒃᑯᑦ ᑎᑎᖅᑲᖃᕐᕖᑦ 

ᒪᑐᔭᐅᑲᐃᑎᒋᕙᒡᓗᑎᒃ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᓄᖅᑲᖄᖓᑦ, ᐊᕕᑕᐅᒑᖓᑦ ᐅᕝᕙᓘᓐᓃᑦ 

ᐊᓯᔾᔨᕌᖓᑕ ᐃᓂᒥᓂᒃ ᑭᓱᑐᐃᓐᓇᕐᓂᑦ 78ᐱᔾᔪᑎᖃᕐᓗᑎᒃ. 

 

23. ᐊᑐᐊᒐᖅᑕᖃᖅᑐᒃᓴᐅᕗᖅ/ᐃᓕᖅᑯᓯᒃᓴᓂᒃ ᐊᑐᕈᓐᓇᐃᓕᑎᑦᓯᓂᐊᕐᓗᓂ ᑖᒃᑯᓂᖓ ᖃᕆᓴᐅᔭᒃᑰᖅᑐᑦ 

ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑏᑦ ᐊᑐᖅᑕᐅᕙᒃᑐᓄᑦ ᐊᑐᕈᓐᓇᕐᓂᕐᒧᑦ ᑭᓇᑐᐃᓐᓇᖅ ᐊᑐᕐᓂᕐᓗᖕᓂᖅᐸᑦ, 

ᐊᑐᕈᓐᓇᐅᑎᒥᓂᒃ. 

 

24. ᑕᒪᓐᓇ ᐊᐅᓚᔾᔪᑕᐅᔪᖅ ᐋᖅᑭᒃᓯᒪᔾᔪᑎᖃᕐᓗᓂ ᒪᐅᓇᑐᐃᓐᓇᖅ ᖃᐅᔨᒋᐊᕈᓐᓇᕐᓂᐊᕐᒪᑦ ᐊᑐᖅᑕᐅᓂᖏᓐᓄᑦ 

ᑖᒃᑯᐊ ᐊᐅᓚᔾᔪᑏᑦ ᐊᒻᒪ ᓴᖅᑭᑎᑦᓯᔪᓐᓇᕐᓗᑎᒃ ᐅᔾᔨᖅᑐᖁᔨᔪᓂᒃ ᑕᐃᒪᐃᑦᓯᐊᖏᑦᑐᓂᒃ ᖃᐅᔨᔪᖃᖅᐸᑦ 

ᐊᖏᖅᑕᐅᓯᒪᓐᖏᑦᑐᑦ ᐊᑐᕈᓐᓇᕐᓂᖏᑦ ᒥᑭᓂᖅᐹᖑᖁᓪᓗᒋᑦ. 

 

25. ᑕᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗ ᓈᒪᑦᓯᐊᖅᑐᓂᒃ ᐊᑐᐊᒐᕐᓂᒃ ᓱᑲᔪᒃᑰᖅᑎᑦᓯᖃᑦᑕᕐᓂᕐᒧᑦ ᐊᒻᒪ 

ᐃᓕᖅᑯᓯᐅᒋᐊᓖᑦ ᑕᒻᒪᕐᓗᓂ ᑐᕌᕐᕕᒋᓐᖏᑕᖓᓅᖅᐸᑦ ᓱᑲᔪᒃᑯᑦ. 

 

26. ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓯᓯᒪᓗᑎᒃ ᐃᓵᖅᓴᖅᑕᐅᑦᑕᐃᓕᔾᔪᑎᓕᖕᒦᓪᓗᑎᒃ ᓱᑲᔪᒃᑰᕈᑏᑦ ᐃᓂᖏᑦ 

ᐊᑐᖅᑕᐅᔪᓐᓇᖁᓇᒋᑦ ᑕᖅᑲᒃᑯᓄᖓ. 

 

27. ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ ᐋᖅᑭᒃᓱᐃᓗᓂ ᓈᒻᒪᒃᑐᓂᒃ ᖃᕆᓴᐅᔭᒃᑰᕈᑎᓂᒃ/ᑎᑎᕋᕈᑎᓄᑦ ᐊᑐᐊᒐᕐᓂᒃ 

ᓇᓗᓇᐃᔭᐃᔪᓂᒃ ᑐᕋᕈᑎᖏᓐᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᐊᒻᒪ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ. 

 

28. ᕿᑭᖅᑕᓂ ᐋᓐᓂᐊᕐᕕᒃ ᐋᑭᒃᓱᐃᓗᓂ ᓅᑦᑕᕈᓐᓇᖅᑐᓂᒃ ᑎᒍᒥᐊᖓᕐᓄᑦ ᐊᑐᕐᓂᕐᒧᑦ ᐊᑐᐊᒐᑦ 

ᐃᖅᑲᓇᐃᔭᖅᑎᓄᑦ, ᑳᓐᑐᕌᒃᑎᓄᑦ ᐊᒻᒪ ᐃᓕᓐᓂᐊᖅᑎᓄᑦ ᐅᖃᐅᓯᕆᓗᒋᑦ ᐊᑕᖃᑕᐅᓂᖏᑦ ᑖᒃᑯᓄᖓ 

ᖃᕆᓴᐅᔭᒃᑯᑦ ᑎᑎᖅᑲᖃᕐᕕᖕᓄᑦ ᐊᒻᒪ ᑕᒪᒃᑯᐊ ᑎᒍᒥᐊᒐᐃᑦ ᓅᑦᑕᖅᑐᑦ ᓴᖅᑭᑎᑕᐅᔪᑦ ᕿᑭᖅᑕᓂ 

ᐋᓐᓂᐊᕐᕕᖕᒧᑦ ᑕᒪᒃᑯᓄᖓ ᐊᑐᓃᖅᑐᑦᓄ ᐊᒻᒪ ᐊᑐᖅᐸᒃᑐᓄᑦ ᑲᑎᖅᓱᐃᓗᑎᒃ ᐃᖕᒥᒨᖅᑐᓂᒃ ᐊᓐᓂᐊᕐᓂᕐᒧᑦ 

ᑎᑎᑲᖁᑎᓂᒃ. ᑖᒃᑯᐊ 2013 ᑲᑐᔾᔨᖃᑎᒌᑦ ᑐᑭᒧᐊᒃᑎᑦᑎᔾᔪᑎᖏᑦ ᐱᐅᔪᒻᒪᕆᖕᓂᑦ ᐋᖅᑭᒃᓯᓯᒪᔪᑦ 

ᐊᑦᑕᕐᓇᕐᔭᐃᒃᑯᑎᖏᓐᓄᑦ ᑕᒪᒃᑯᐊ ᓅᑕᕈᓐᓇᖅᑐᑦ ᑐᓴᐅᒪᔾᔪᑏᑦ [ᒪᒃᐱᒐᖅ. 290] 

 

29. ᕿᑭᖅᑕᓂ ᐋᓐᓂᐊᕐᕕᒃ ᓇᓪᓕᐊᑐᐃᓐᓇᕐᒥ ᑳᓐᑐᖄᒃᑐᒥ ᐃᓚᐅᑎᑦᓯᔪᓂᒃ ᐃᖕᒥᒨᖅᑐᓂᒃ ᐊᓐᓂᐊᕐᓂᕐᒧᑦ 

ᑎᑎᑲᖁᑎᖏᓐᓂᒃ ᐋᓐᓂᐊᕐᕕᓕᐊᖅᐸᒃᑐᑦ ᕿᑭᖅᑕᓂ ᐋᓐᓂᐊᕐᕕᖕᒧᑦ ᓇᓗᓇᐃᖅᓯᒪᑦᓯᐊᕐᓗᒋᑦ 

ᖃᓄᐃᓕᐅᕈᑕᐅᔪᓐᓇᖅᑐᑦ, ᖃᓄᐃᓕᐅᕈᑕᐅᒋᐊᖃᓐᖏᓐᓂᖏᑦ ᐃᖕᒥᒨᖅᑐᓂᒃ ᐊᓐᓂᐊᕐᓂᕐᒧᑦ ᑎᑎᑲᖁᑎᓂᒃ.  

ᐃᓘᓐᓇᑎᒃ ᑳᓐᑐᕌᖅᑐᓕᒫᑦ ᐃᓚᓕᐅᔾᔨᓯᒪᔪᒃᓴᐅᕗᑦ ᐊᑐᖅᑕᐅᖁᔭᐅᔪᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᐊᑐᕆᐊᖃᖅᑎᑕᐅᔪᓂᒃ ᓇᓪᓕᐊᓐᓄᑐᐃᓐᓇᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑖᒃᑯᓄᖓ ᐱᖁᔭᕐᔪᐊᓄᑦ. 

 

30. ᕿᑭᖅᑕᓂ ᐋᓐᓂᐊᕐᕕᒃ ᐃᓱᒪᒃᓴᖅᓯᐅᕈᑎᖃᕐᓗᓂ ᖃᐅᔨᒋᐊᒃᑲᓐᓂᕈᑎᒃᓴᓂᒃ ᐊᖏᖅᑕᐅᓯᒪᓐᖏᑦᑐᓄᑦ 

ᓴᖅᑭᑎᑕᐅᔪᓄᑦ ᐃᖕᒥᒨᖅᑐᑦ ᐋᓐᓂᐊᖏᓐᓄᑦ ᑎᑎᖅᑲᖁᑎᓂᒃ ᓯᒪᑖᓃᑦᑐᓄᑦ ᐊᖏᖃᑕᐅᓯᒪᔪᓄᑦ; 

 

- ᑖᒃᑯᐊ ᓯᓚᑖᓂ ᐊᖏᖃᑕᐅᓯᒪᔪᑦ ᐱᔪᓐᓇᐅᑎᑖᖅᑎᑦᓯᓯᒪᕙᑦ ᑎᑎᕋᖅᓯᒪᔪᑎᒍᑦ ᓇᓪᓕᐊᓐᓂᒃ 22 

ᐅᐃᒍᖏᓐᓂᒃ ᑎᑎᕋᖅᓯᒪᓂᐊᓂ ᒪᒃᐱᒐᖅ 48 ᑖᒃᑯᓇᓂ ᐱᖁᔭᕐᔪᐊᓂ ᐊᔪᓐᖏᑎᑦᓯᑐᐃᓐᓇᕆᐊᓖᑦ 

ᓴᖅᑭᑎᑦᓯᔪᓐᓇᕐᓂᕐᒥᑦ? 

 

- ᐱᔪᓐᓇᐅᑎᑕᖃᖅᐸ ᓇᓪᓕᐊᓐᓂᒃ ᑖᒃᑯᓇᓐᖓᑦ ᐅᐃᒍᖏᓐᓂᒃ ᑎᑎᕋᖅᓯᒪᓂᐊᓂ ᒪᒃᐱᒐᖅ 48 ᑖᒃᑯᓇᓂ 

ᐱᖁᔭᕐᔪᐊᓂ? 

 

- ᑐᒃᓯᕋᖅᓯᒪᔪᖃᖅᐸ ᓴᖅᑭᑎᑦᓯᖁᔨᔪᓂ ᐋᖅᑭᑦᑎᐊᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᑖᒃᑯᐊ ᕿᑭᖅᑕᓂ ᐋᓐᓂᐊᕐᕕᒃ 

ᐊᔾᔨᖏᓐᓂᒃ ᑎᑎᖅᑲᖁᑎᖃᕐᓂᐊᕐᒪᑦ ᑐᒃᓯᕋᐅᑕᐅᔫᑉ? 

 

- ᐱᔾᔪᑎᖔ ᓴᖅᑭᑎᑦᓯᒍᒪᓂᐅᑉ ᓇᓗᓇᐃᖅᓯᒪᑦᓯᐊᖅᐸ? 

 

- ᖃᓄᐃᓕᕈᑕᐅᒋᐊᖅᓯᒪᕙᑦ ᑕᒪᒃᑯᐊ ᐊᓄᓐᖏᓂᖅᐹᖑᖁᓪᓗᒋᑦ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᑖᓐᓇ 

ᐱᔾᔪᑎᒋᓪᓗᒍ ᓴᖅᑭᑎᑕᐅᔭᕆᐊᓖᑦ? 

 

- ᑖᓐᓇ ᐋᓐᓂᐊᕐᕕᑦ ᑎᒍᒥᐊᖅᐸᖅ ᑎᑎᕋᖅᓯᒪᔪᓂᒃ ᓴᖅᑭᑎᑦᓯᒍᒪᔪᓂᒃ ᐊᒻᒪ ᓈᒻᒪᒃᑐᓂᒃ 

ᑎᑎᕋᕈᑕᐅᓯᒪᒐᓗᐊᖅᐸᑦ? 

 

31. ᑖᒃᑯᐊ ᐃᓘᓐᓇᑎᒃ ᐃᖅᑲᓇᐃᔭᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᒃᑯᕕᖕᒥ, ᐋᓐᓂᐊᕐᕕᓕᐊᖅᑐᓄᑦ 

ᑕᑯᔭᐅᕕᖕᓂ, ᐱᓚᒃᑐᕐᕕᖕᒥ ᐊᒻᒪ ᑐᐊᕕᕐᓇᖅᑐᓕᕆᕕᖕᒥ ᖃᐅᔨᒪᓕᖅᑎᑕᐅᑦᓯᐊᕐᓗᑎᒃ ᒪᕐᕉᖕᓂᑦ 

ᑎᑎᕋᖅᓯᒪᔫᖕᓂᑦ (ᑎᑎᖅᑲᑦ ᐅᓪᓗᓕᖅᓯᒪᔪᑦ ᒫᔾᔨ 17, 2014 ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᒪᓕᒐᖅ ᒪᓕᒃᑎᑦᓯᓂᕐᒧᑦ ᐊᒻᒪ ᓱᓕᔪᑦ ᑐᑭᓯᒋᐊᕈᑎᒃᓴᑦ:  ᑖᒃᑯᐊ ᐸᓖᓯᒃᑯᑦ ᑐᒃᓯᕋᕌᖓᑕ). 

 ᐅᐃᒍᐊ 1 

ᑎᑎᖅᑲᐃᑦ ᖃᐅᔨᒋᐊᕐᕕᐅᓯᒪᔪᑦ 

 

1.  ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᑦ ᐊᐅᓚᑦᓯᓂᕐᒧᑦ ᒪᓕᒋᐊᓖᑦ ᓄᓇᕗᑦ ᒐᕙᒪᖏᑦ 

 

2. ᐊᑐᕈᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐊᑐᐊᒐᑦ - 

ᐊᐅᓚᑦᑎᔨᑦ, ᒐᕙᒪᐅᖃᑎᒌᓕᕆᔩᓪᓗ 

 

3.  ᕿᑭᖅᑕᓂ ᐋᓐᓂᐊᕐᕕᐅᑉ ᐊᓪᓚᒡᕕᓕᕆᓂᕐᒧᑦ ᐊᑐᐊᒐᖏᑦ - ᓴᖅᑭᑎᑦᓯᓂᖅ ᐋᓐᓂᖅᓯᓗᓂ, 

ᐋᖅᑭᒋᐊᖅᑕᐅᓯᒪᔪᑦ 01/02/2013 

 

4.  ᕿᑭᖅᑕᓂ ᐊᓐᓂᐊᕐᕕᐅᑉ ᐊᓪᓚᒡᕕᓕᓂᕐᒧᑦ ᐊᑐᐊᒐᖏᑦ - ᑲᓐᖑᓇᖅᑐᑏᑦᓯᓂᖅ ᐋᖅᑭᒋᐊᖅᑕᐅᔪᑦ 

22/11/2015 

 

5.  ᕿᑭᖅᑕᓂ ᐊᓐᓂᐊᕐᕕᐅᑉ ᐋᓐᓂᐊᕐᕕᓕᐊᖅᑐᓄᑦ ᐃᓕᖅᑯᓯᖏᑦ - ᖃᕆᓴᐅᔭᒃᑯᑦ ᖃᐅᔨᒪᔨᑕᖃᕐᓂᖅ 

ᓴᖅᑭᑎᑕᐅᔪᑦ 04/042008 

 

6.  ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᓕᐅᕆᔾᔪᑎᐊ:  ᐊᐅᓪᓚᖅᑎᑦᓯᓂᖅ, ᑎᒍᓯᓂᖅ ᑲᓐᖑᓇᖅᑐᓂᒃ 

ᖃᕆᓴᐅᔭᒃᑯᑦ ᐊᒻᒪ ᑎᑎᖅᑲᑎᒍᑦ, ᐊᑐᐊᒐᑦ #A-001 

 

7.  ᐊᖏᕈᑕᐅᓯᒪᔪᑦ ᖃᕆᓴᐅᔭᒃᑰᕈᑏᑦ ᐊᒻᒪ ᐊᑐᕐᓂᖅ ᖃᕆᓴᐅᔭᒃᑯᑦ ᐃᑭᐊᖅᑭᕕᖕᒧᑦ ᐊᑐᐊᒐᑦ (ᐱᓕᕆᕕᐊᑦ 

ᓄᓇᓖᑦ ᒐᕙᒪᓕᕆᔨᖏᑦ, ᒐᕙᒪᒃᑯᓐᓄᑦ ᐱᔨᑦᓯᖅᑏᑦ) 

 

8.  ᑲᓐᖑᓇᖅᑑᒋᐊᖃᖅᑐᓂᒃ ᓯᖁᒥᑦᓯᔾᔪᑎᖃᕐᓂᖅ ᐊᒻᒪ ᐱᓂᕐᓘᑎᖃᕐᓂᕐᒧᑦ ᐊᑐᐊᒐᖅ - ᐊᐅᓚᑦᑎᔨᑦ 

ᒐᕙᒪᐅᖃᑎᒌᓕᕆᔩᓪᓗ 

 

9.  ᑲᓐᖑᓇᖅᑑᒋᐊᖃᖅᑐᓂᒃ ᓯᖁᒥᑦᓯᔾᔪᑎᖃᕐᓂᖅ ᐊᒻᒪ ᐱᓂᕐᓘᑎᖃᕐᓂᕐᒧᑦ ᐊᑐᐊᒐᖅ - ᐊᐅᓚᑦᑎᔨᑦ 

ᒐᕙᒪᐅᖃᑎᒌᓕᕆᔩᓪᓗ 

 

 

10. ᑎᑎᖅᑲᐃᑦ “ᐊᐅᓪᓚᖅᑎᑦᓯᓂᖅ ᑎᑎᕋᕆᐊᓐᖓᕐᕕᐅᓯᒪᔪᓂᒃ ᑲᓐᖑᓇᖅᑐᓂᒃ ᐊᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ” ᒫᔾᔨ 31, 2016, ᑖᒃᑕ ᒧᐊᕇᓐ ᕖᑭ 

 

11.  ᐋᓐᓂᐊᓂᒃ ᑳᓐᓱᓂᒃ ᑎᑎᖅᓯᒍᑎᖃᕐᓂᖅ (ᓄᓇᕗᒥ ᐋᓐᓂᐊᕐᓇᖅᑐᓄᑦ ᑎᑎᖅᓯᒪᕕᒃ) 

12.  ᐋᓐᓂᐊᓂᒃ ᑳᓐᓱᓂᒃ ᑎᑎᕋᖅᓯᒪᕕᒃ 

 

13.  ᐃᓅᔪᓂᒃ ᐃᓚᑯᓂᒃ ᐅᓂᒃᑳᕈᑎᖃᕐᓂᕐᒧᑦ ᑎᑎᕋᖅᓯᒪᕖᑦ 

 

14.   ᑎᑎᖅᑲᖁᑎᓂᒃ ᐊᐅᓚᑦᓯᓂᕐᒧᑦ ᐊᑐᐊᒐᑦ 

 

15.  ᐊᖏᕈᑕᐅᓯᒪᔪᑦ ᐊᑐᑕᐅᔪᓐᓇᕐᓂᖏᓐᓄᑦ ᓅᑦᑕᖅᑐᑦ ᑐᓴᕈᑎᓄᑦ ᐊᑐᐊᒐᑦ ᓄᓇᕗᑦ ᒐᕙᒪᖏᑦ 

 

16. ᑎᑎᖅᑲᑐᖃᖁᑎᖃᓂᕐᒧᑦ ᐊᑐᐊᒐᑦ ᓄᓇᕗᑦ ᒐᕙᒪᖏᑦ 

 

17.  ᐃᓅᖃᑎᒌᑦ ᑐᓴᐅᒪᖃᑦᑕᐅᑎᖏᓐᓄᑦ ᐊᑐᐊᒐᑦ ᑭᖑᓪᓕᖅᐹᑦ ᓄᓇᕗᑦ ᒐᕙᒪᖏᑦ 

 

18.  ᑲᑐᔾᔨᖃᑎᒌᑦ ᐋᖅᑭᒃᓯᒪᔾᔪᑎᖏᓐᓄᑦ ᑎᑎᕋᖅᓯᒪᔪᑦ: 

 

 

  Chart 1: ᐃᖃᓗᐃᑦ, ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

  Chart 2: ᐋᓐᓂᐊᖅᑐᓄᑦ ᐱᔨᑦᓯᖅᑏᑦ 

  Chart 3:  ᐃᑲᔪᖅᓱᐃᓂᕐᒧᑦ ᐱᔨᑦᓯᖅᑏᑦ 

  Chart 4: ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ 

  Chart 5:  ᑐᐊᕕᕐᓇᖅᑐᓕᕆᓂᖅ 

  Chart 6: ᐋᓐᓂᐊᕐᕕᖕᒦᑦᑐᓂᒃ ᐃᓗᐊᖅᓴᐃᓂᖅ 

  Chart 7: ᐱᓚᒃᑐᐃᕕᒃ/ᑲᓇᑕᒥ ᐋᓐᓂᐊᖅᑐᓂᒃ ᐊᑦᑕᕐᓇᖅᑐᒦᑎᑦᓯᑦᑕᐃᓕᓂᕐᒧᑦ ᑎᒥᐅᔪᖅ 

  Chart 8: ᓱᓇᓕᕆᔨᓄᑦ ᖃᐅᔨᒪᔪᓄᑦ ᐋᓐᓂᐊᕐᕕᓕᐊᕕᒃ 

  Chart 9:  ᐃᓚᒌᓂᒃ ᐃᓗᐊᖅᓴᐃᔨᑦ 

  Chart 10: ᐃᖃᓗᐃᑦ ᑭᒍᑎᓕᕆᔨᖏᑦ 

  Chart 12: ᖃᐅᔨᒋᐊᓕᖕᓄᑦ ᖃᐅᔨᓴᕐᕕᖃᖅᑎᑦᓯᓂᕐᒧᑦ ᐱᔨᑦᓯᐅᑏᑦ 

  Chart 13: ᐋᓐᓂᐊᕆᔭᐅᔪᓄᑦ ᑎᑎᖅᑲᖃᕐᕖᑦ 

  Chart 15: ᐄᔭᒐᖅᑖᕕᖃᖅᑎᑦᓯᓂᕐᒧᑦ ᐱᔨᑦᓯᐅᑏᑦ 

  Chart 16: ᑎᑎᕋᖅᓯᒪᔪᓂᒃ ᐊᐅᓚᑦᓯᓂᖅ 

 

19. ᑎᑎᖅᑲᖅ ᒫᔾᔨ 17, 2014 ᓴᖅᑭᑎᑦᓯᓂᖅ ᐃᖕᒥᒨᒐᔪᓂᒃ ᑐᑭᓯᒋᐊᕈᑎᒃᓴᓄᑦ ᒪᓕᒐᖅ ᒪᓕᒃᑕᐅᒋᐊᖃᕐᓂᖓ 

 

20.  ᖃᓄᐃᓕᐅᕈᑎᒃᓴᑦ ᑎᑎᕋᖅᓯᒪᔪᑦ: ᐸᓖᓯᒃᑯᑦ ᑐᒃᓯᕋᕐᓗᑎᒃ ᖃᐃᒑᖓᑕ ᐅᖄᓚᒑᖓᑕ 

 

21.  ᑲᓇᑕᒥ ᓴᖅᑭᑎᑦᓯᓂᕐᒧᑦ ᑐᑭᒧᐊᒍᑏᑦ ᑖᒃᑯᓇᓐᖓᑦ ᑲᓇᑕᒥᐋᓐᓂᐊᖅᑐᓂᒃ ᐊᑦᑕᕐᓇᖅᑐᒦᑎᑦᓯᑦᑕᐃᓕᓂᕐᒧᑦ 

ᑎᒥᐅᔪᖅ (CPSI) 

 

22.  ᑐᒃᓯᕈᐅᑎᖃᕐᓂᖅ ᐊᑐᕈᒪᓂᕐᒧᑦ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ 

 

23.  ᑐᒃᓯᕋᐅᑎᖃᕐᓂᑦ ᐋᖅᑭᒋᐊᖁᔨᓗᓂ ᑕᒻᒪᖅᓯᒪᔪᓂᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ.       

 

24.  ᑐᒃᓯᕋᕐᓂᖅ ᕿᒥᕐᕈᖁᔨᓗᓂ  

 

25.  ᓯᕗᒧᑦ ᐊᑉᓗᒃᑕ ᓄᓇᕗᑦ ᒐᕙᒪᖏᑦ 

 

26.  InfoLAW ᑖᒃᑯᓇᓐᖓᑦ ᑲᓇᑕᒥ ᐋᓐᓂᐊᖅᓯᐅᑏᑦ ᓴᐳᔾᔭᐅᓯᒪᓂᖏᓐᓄᑦ ᑲᑐᔾᔨᖃᑎᒌᑦ (X2) 

 

27.  ᓄᓇᕗᑦ ᒐᕙᒪᖏᑦᑕ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᐱᓪᓗᒋᑦ ᐊᐅᓚᓂᖏᑦ ᐋᓂᐊᖅᑐᓄᑦ ᐸᖅᑭᔾᔪᑎᒃᓴᑦ 

ᐸᕐᓇᐅᑏᑦ 2008/2009 

 

28.  ᑭᐅᔾᔪᑏᑦ ᑖᒃᑯᓄᖓ ᑲᑎᒪᔨᕋᓛᓄᑦ ᕿᒥᕐᕈᔪᓄᑦ 2011-12 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ IPC ᓄᓇᕗᒥ 

 

29.  ᑎᑎᖅᑲᓂᒃ ᑎᑭᑦᑐᓄ, ᐊᐅᓪᓚᖅᑎᑕᓄᑦ ᑎᑎᕋᕐᕖᑦ 

 

30.  ᑲᓐᖑᓇᖅᑑᖏᐊᖃᖅᑐᓄᑦ ᐊᒃᑑᑎᑕᐅᔪᓂᒃ ᕿᒥᕐᕈᓂᖅ ᐱᓪᓗᒋᑦ ᓄᑕᖅᑲᕗᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ 

ᑐᑭᓯᒋᐊᕈᑎᒃᓴᓄᑦ ᐊᐅᓚᔾᔪᑏᑦ 

 

31. ᐊᖏᖅᑎᑦᓯᔾᔪᑏᑦ ᑎᒃᑯᐊᖅᑕᐅᔪᓄᑦ ᐊᒻᒪ ᑲᓐᖑᓇᖅᑑᑎᑦᓯᓂᖅ 

 

32. ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᑖᒃᑯᓇᓂ eHealth 

ᐊᐅᓚᔾᔪᑎᖏᓐᓄᑦ ᑐᑭᒧᐊᒍᑏᑦ (V 1.0) 

 

33. eHealth ᑐᑭᓯᒋᐊᕈᑎᖃᓂᕐᒧᑦ ᑲᓐᖑᓇᖅᑑᒋᐊᓕᖕᓂᑦ ᑐᑭᒧᐊᒍᑏᑦ (V 1.0) 

 

34. eHealth ᐊᑐᑕᔪᓐᓇᕐᓂᖏᓐᓂᒃ ᐊᐅᓚᑦᓯᓂᖅ (V 1.0) 

 

35. ᐅᓐᓂᕐᓘᑎᓂᒃ ᑲᒪᓂᖅ ᐊᒻᒪ ᓱᕋᐃᓂᖅ ᐊᐅᓚᖅᓯᔾᔪᑕᐅᔪᓂᒃ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᑕᒡᕙᓂ 

eHealth ᐊᐅᓚᔾᔪᑎᖏᓐᓂ ᑐᑭᒧᐊᒍᑏᑦ (V 1.0) 

 

36. eHealth ᑐᑭᓯᒋᐊᕈᑎᒃᓴᓂᒃ ᐊᑦᑕᕐᓇᔾᔭᐃᑯᑎᖃᖅᑎᑦᓯᓂᕐᒧᑦ ᑐᑭᒧᐊᒍᑏᑦ  (V 1.0) 



 

84 

 

37. ᑎᒍᒥᐊᕐᓂᖅ ᐊᒻᒪ ᐃᒋᑦᓯᓂᖅ ᖃᕆᓴᐅᔭᒃᑯᑦ ᐃᖕᒥᒨᖅᑐᓂᒃ ᑐᑭᓯᒋᐊᕈᑎᒃᓴᓂᒃ (V 1.0) 

 

38. ᐃᓯᕈᓐᓇᐅᑎᓂᒃ ᐊᐅᓚᑦᓯᓂᖅ ᑖᒃᑯᓇᓂ eHealth ᐊᐅᓚᔾᔪᑎᖏᓐᓂ ᑐᑭᒧᐊᒍᑏᑦ (V 1.0) 

 

39. ᖃᐅᔨᒪᒋᐊᕐᓂᖅ ᐊᒻᒪ ᑭᒡᓕᓯᓂᐊᓂᖅ eHealth ᐊᐅᓚᔾᔪᑎᖏᓐᓂᒃ ᑐᑭᒧᐊᒍᑏᑦ (V 1.0) 

 

40. ᐊᑐᓃᖅᑐᑦ ᐊᑐᕈᓐᓇᓂᖏᑦ ᐃᖕᒥᒨᖅᑐᓂᒃ ᑐᑭᓯᒋᐊᕈᑎᒃᓴᓂᒃ ᑕᒡᕙᓂ eHealth ᐊᐅᓚᔾᔪᑎᖏᓐᓂᒃ 

ᑐᑭᒧᐊᒍᑏᑦ (V 1.0) 

 

41. ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓗᐊᓴᐃᔾᔪᑎᖃᓂᕐᒧᑦ ᐱᔨᑦᓯᐅᑎᓄᑦ ᐊᖏᖃᑎᒌᒍᑏᑦ ᑖᒃᑯᓅᓐᖓ ᓄᓇᕗᑦ 

ᒐᕙᒪᖏᓐᓄᑦ ᐊᒻᒪ ᐋᑐᕚ ᐊᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑎᖏᓐᓄᑦ ᐊᑕᖃᑎᒌᒃᑐᑦ. (OHSNI) 

ᐅᓪᓗᓕᖅᓯᒪᔪᖅ ᐊᐃᐳᕈ 1, 2011 

 

42. ᐊᖏᖃᑎᒌᒍᑏᑦ ᑖᒃᑯᓅᓐᖓ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐋᑐᕚ ᐊᓐᓂᐊᕕᒃ ᐅᓪᓗᓕᖅᓯᒪᔪᖅ ᐊᐃᐳᕈ 1, 

2016 

 

43. ᐊᖏᕈᑎᖃᕐᓂᖅ ᓴᖅᑭᑎᑦᓯᒍᑕᐅᓂᐊᕐᓗᓂ ᑐᑭᓯᒋᐊᕈᑎᒃᓴᓄᑦ 

 

44. ᑐᓴᒐᒃᓴᕈᖅᑎᑦᓯᓂᖅ:  ᓄᑖᖅ ᐊᓪᓚᒡᕕᐊ ᐋᓐᓂᐊᖅᐸᒃᑐᓂ ᑕᒪᕕᒃ (ᔪᓚᐃ 11, 2013) ᐱᓕᕆᕕᐊᑦ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓄᓇᕗᑦ ᒐᕙᒪᖏᑦ 

 

45.     ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐋᖅᑭᒃᓯᒪᔾᔪᑕᐅᔪᑦ ᓴᐳᔾᔭᐅᓯᒪᓂᖏᓐᓄᑦ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

        ᑖᒃᑯᓇᓂ ᓄᓇᕗᑦ ᒐᕙᒪᖏᑦ ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

        ᑎᑎᖅᑲᖁᑎᖏᑦ 

 

 

46. ᐃᓱᒪᒋᔭᐅᔪᑦ ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ 

ᑲᓐᖑᓇᖅᑑᑎᑦᓯᒋᐊᖃᕐᓂᖅ ᐊᒻᒪ ᐊᑦᑕᕐᓇᔾᔭᐃᒃᑯᑎᓄᑦ ᐋᖅᑭᓯᒪᐅᑏᑦ 

 

47. ᐱᖁᑎᕐᔪᐊᑦ ᖃᕆᓴᐅᔭᒃᑰᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᖏᑦ ᐃᓱᒪᒋᔭᐅᓂᖓ 

ᑲᓐᖑᓇᖅᑑᒋᐊᖃᖅᑐᓄᑦ ᐊᒃᑑᑕᐅᔪᓂᒃ ᕿᒥᕐᕈᔾᔪᑎᖃᕐᓂᖅ, Phase 2.1 

